
				КИРИШ

				Ҳурматли ўқувчилар!

				Ўтган ўқув йилида Сиз Қадимги дунё тарихи билан таниш-дингиз. Таклиф қилинаётган ушбу дарсликда эса ўрта асрлардаги давлатлар ва халқлар тарихи билан танишасиз. Шунингдек, ушбу дарсликда Вальтер Скот, Александр Дюманинг китобларида тас-вирланган рицарлар фаолиятидан хабардор бўласиз. Қадимги дунё-да бўлган кўпгина давлатларнинг номи фақат китобларда сақланиб қолган бўлса, ўрта асрлардаги давлатларнинг кўпчилиги шу кунга-ча яшаётганини англаб етасиз. 

				Сиз мазкур ўқув йилида V аср охирларидан XVII аср ўрталаригача чўзилган тарихий даврлар билан танишасиз. Мана шу билимла-рингиз келажакда жамият тараққиётини ўрганишларингизга ёр-дамлашади, деб ўйлаймиз. 

				Ўқишларингизга муваффақиятлар тилаймиз, ёш дўстлар!

				РИМ ИМПЕРиЯСИНИНГ ИНҚИРОЗИ

			

		

		
			
				1-§. ТАРИХДА ЎРТА АСРЛАР ТУШУНЧАСИ

				Қадимги Рим тартиб, маданиятли ҳаёт тасвири каби бўлган. Римнинг инқирозга учраши антик маданиятнинг ҳам инқирози эди. Европада антик санъат, фалсафа ва бошқа бир қатор фанлар унутилди, қадимги меъморчилик санъати намуналари хона-вайронга айланди. Шунинг учун ҳам бу даврни кўпчилик одамлар “қора тунаш” даври, шафқатсизлик ва нодонлик даври, дея тушундилар. 

				Рим тартиби ва маданияти Европа марка-зидан келган варвар қабилалар ҳужуми туфайли вайрон бўлди. “Варвар” деган атама илк бор Қадимги Юнонистонда пай-до бўлган. Юнонлар ўзларининг мамла-кати, тили, санъатини, умуман, юнонлар томонидан ихтиро қилинган барча нарса-ларни энг яхши намуналар дея астойдил ишонганлар. Шунинг учун ҳам улар юнон тилида мулоқот қилмайдиган халқларни варварлар деб аташади. Римликлар ҳам ушбу атамани юнонлардан қабул қилган ҳолда чегаранинг нариги томонида яшайдиган бегона халқларни варварлар деб атаган. Булар Рим давлатидан ташқарида яшайдиган герман қабилалари, кельтлар (бритлар, скотлар, пиклар), славянлар эди. Гарчи юнон ва римликлар ушбу халқларни варварлар деб атаган бўлсалар-да, бу халқларнинг ўзига хос тарихи, мутафаккирлари, ўз ватанлари бўлган. Улар Римга бўйсунмайдиган жойларда яшаб, чорва молларини боқиш, экин экиш каби ишлар билан шуғулланган. Шу тариқа ўзларига хос санъат, урф-одат ва анъаналарини ривожлантирган. Рим давлати инқирозга учрагандан кейин Европадаги илк антик ва варварлар 

					Ушбу дарсда: 

					• ўрта асрлар тушун-часи мазмунини аниқлаймиз;

					• ўрта асрлар тарихи-нинг тадрижий доира-сини аниқлаймиз ва уни вақт чизиғига соламиз;

					• “илк, ривожланган ва кейинги ўрта асрлар” тушунчалари билан танишамиз.

				

			

		

		
			
				[image: ]
			

			
				
					Ўрта аср

					“Қора тунаш” даври

					Маърифатпарварлар

					Қайта юксалиш

					Янги давр

					Илк ўрта асрлар

					Ривожланган ўрта 

					 асрлар

					Кейинги ўрта асрлар

				

			

			
				
					[image: ]
				

				
					
						Таянч сўзлар

					

				

			

		

	
		
			
				9

			

		

		
			
				анъаналари аралашмасидан янги жамият пайдо бўлган. Янги пайдо бўлган жамият олимлар томонидан “феодализм” деб аталган. Феодализм — йирик ер эгалари, Ерга эгаликка асосланган ижтимоий муносабатларнинг бир туридир. 

				Жамият тараққиёти жараёнида антик ҳаёт ва фанга қизиқиш қайта вужудга келди. Қадимги дунё фани, тасвирий санъат ва меъморчилик санъати қайта тиклана бошлади. Адабиётда, санъат асарларида қадимги замон рассомлари ва ҳайкалтарошларининг инсонни, ҳаётнинг қувончли кунларини тасвирлаган мавзулар янги-ланди. Антик файласуфлар асарлари қайта ёдга олинди. Ўрта асрларга мансуб мана шу давр Қайта юксалиш даври (Ренессанс) деб аталади. 

				Антик маданият ва фанни қайта юксалтириш ишларига ташаббускор бўлган, оддий фуқаролар манфаатини ҳимоя қилган зиёли арбоблар ва 

				санъаткорлар “маърифатпарварлар” (маърифатпарварларлар) деб аталади (“гуманус” деган сўз лотин тилидан олинган бўлиб инсон-парварлик деган маънони англатади). Маърифатпарварларнинг фикрича, Ғарбий Рим империясининг инқирози антик маданият ва фан инқирозига уланди. Шу пайтдан то Қайта юксалиш давригача Европада “қора тунаш” даври ҳукмронлик қилди. Маърифатпарварлар ўзлари яшаган давр — Қайта юксалиш даврини инсоният тарихидаги “янги давр” дея атадилар. Ана шу антик давр билан янги давр оралиғини маърифатпарварлар “Ўрта асрлар” дея атаганлар. “Ўрта асрлар” тушунчасини фанга биринчи бўлиб итальян маърифатпарвари, тарихчи Флавио Бьондо (1392—1463) киритган. 

				Демак, Ғарбий Рим империясининг инқирози, қулдорлик жамиятининг парчаланиши инсоният тарихида “ўрта асрлар” деб номланган давр боши бўлган.

				Ўрта асрлар милодий V асрнинг охирларидан XVII асрнинг ўрта-ларигача бўлган тарихий даврни ўз ичига олади: V аср охирлари — Ғарбий Рим давлатининг инқирози, XVII аср ўрталари — янги жамият сари йўл очган инглиз инқилоби. Ўрта асрларда шу кунгача яшаб келаётган бир қатор давлатлар пайдо бўлди.

				Вақт чизиғи

				
					Қадимги дунё 

				

				
					Ўрта асрлар 

				

				
					Янги давр

				

				
					Ҳозир-ги замон

				

				
					3

				

				
					2

					11

				

				
					12

				

				
					13

				

				
					14

				

				
					15

				

				
					16

				

				
					17

				

				
					18

				

				
					19

				

				
					20

				

				
					21

				

				
					Мил. авв. 

				

				
					Милодий

				

				Ўрта асрлар тарихи уч босқичга бўлинади:

				1) Илк ўрта асрлар (V — XI асрлар ўрталари) герман қабила-ларининг Ғарбий Рим империясини босиб олиб, улар ихтиёридаги ерларга оммавий равишда кўчиб боришлари билан тавсифланади. Бу даврда Европада янги давлатлар пайдо бўлиб, феодал жамият шаклланди. Янги давлатларнинг сиёсий, маданий ва маънавий ҳаётида Рим ва герман анъаналари ўзаро аралашди. Табақалашган ваколатли монархиялар шаклланди. Маънавий ҳаётда христиан 

				черковларининг мавқеи кучая бошлади. XI аср бошларида христиан черкови ғарб (католик) ва шарқ (православие) черковлари тарзида иккига бўлинди. Сиёсий тарқоқлик бошланди.

				2) Ривожланган ўрта асрлар (XI аср ўрталари — XV аср) шаҳар-лар тараққиёти ва сиёсий, иқтисодий, маънавий ҳаётдаги янги ўзгаришлар билан тавсифланади. Инсонларнинг маънавий ҳаёти, маданият, фан ва таълим католик черковининг жиддий назорати остига олинди. Марказлаштирилган давлатлар пайдо бўлиб, мутлақ (абсолют) монархиялар шаклланди.

				3) Кейинги ўрта асрлар (XV аср иккинчи ярми — XVII аср ўрталари) — феодализмнинг парчаланиши ва янги сиёсий капиталистик жамиятнинг шаклланишига олиб келган туб сиёсий, иқтисодий ва маънавий ўзгаришлар бошланган давр. Бу даврда дин соҳасида ислоҳотлар бошланди. Маърифатпарварликка асосланган мафкура шаклланди. Буюк географик кашфиятлар ихтиро қилиниб, европаликлар “Янги дунё” деб номланган Америка қитъаси билан танишдилар. Европа давлатлари янги очилган ерларни босиб олиб, ўз мустамлакаларига айлантирди. Абсолютизм инқирозга учради. Инсонларнинг шахсий манфаатлари, табиий ҳуқуқларини ҳимоя қилиш йўлида илк инқилоблар бошланди. 

			

		

		
			
				ХІІ асрдаги Кентербери соборининг ички кўриниши

					Ўрта асрлар тарихи

				

				
					Илк ўрта асрлар 

					V—XI асрлар ўрталари

				

				
					Ривожланган ўрта асрлар XI аср ўрталари — XV аср

				

				
					Кейинги ўрта асрлар 

					XV аср иккинчи ярми —

					XVII аср ўрталари

				

				
					Янги давлатлар пайдо бўлди.

					Табақалашган ваколат-ли монархиялар шакл-ланди. 

					Христианлар черкови иккига бўлинди.

					Сиёсий тарқоқликлар бошланди.

				

				
					Шаҳарлар тараққий топди.

					Мутлақ монархиялар шаклланди.

					Инсонлар ҳаёти католик черковининг жиддий назорати остига олинди.

					Марказлаштирилган дав-латлар пайдо бўлди.

				

				
					Дин соҳасида ислоҳотлар бошланди.

					Маърифатпарварликка асосланган мафкура шаклланди.

					Буюк географик кашфиёт-лар амалга оширилди. 

					Абсолютизм инқирозга юз тутди.

				

				
					Қора тунаш ўрта асрлар 

				

				
					Порлоқ ўрта асрлар

				

				
					Антик маданият, фан ва таълим унутилди.

					Инсонларнинг маънавий ҳаёти тўла-лигича черковларга бўйсундирилди. 

					Тафаккурлари католик дини ғояла-рига мос келмайдиган шахслар олов-ларда куйдирилди. 

					Оддий халқ саводсиз ҳолда зулмат ичида яшади.

				

				
					Ўрта аср рицарлари қаҳрамонликда, мардлик ва жасурликда намуна бўлди. 

					Қийин пайтларда эл-юртини душманлардан омон сақлаб қолган донишманд ҳукм-дорлар пайдо бўлди. 

					Ҳаёт ва табиат сир-синоатларини тушунган ва англаган монархлар дунёга келди. 

					Халқ меҳнаткаш ва меҳрибон бўлди.

								Билимингизни текширинг:

							

						

					

					
						
							1.	“Ўрта асрлар” тушунчаси қандай пайдо бўлган?

							2.	Маърифатпарварлар деган кимлар?

							3.	Вақт чизиғидан фойдаланган ҳолда, қадимги дунё ва ўрта асрлар даврлари муддатлари доирасини аниқланг.

							4.	Ўрта асрлар тарихи қандай босқичларга бўлинади?

						

					

				

				
					
						
							Аниқланг: 

							Фан ва бадиий адабиётларда ўрта асрлар тарихи қандай тавсифланган?

							Аниқланг: 

							Нима сабабдан маърифатпарварлар ўрта асрларни “қора тунаш даври” деб атаган-лар?

								Ўйланг!

							

						

					

					
						
							Ўрта асрларни “қора тунаш давр” деб ҳам, “порлоқ давр” деб ҳам аташ мумкин. Сиз учун улардан қайси бири ҳақиқат?

				2-§. АҲОЛИНИНГ БУЮК КЎЧИШИ ВА ЯНГИ ҒАРБийрим ИМПЕРИЯСИНИНГ ИНҚИРОЗИ

				Рим империясидаги инқироз. Милодий ІІІ аср охирларида Рим жамиятида инқироз бошланди. Шаҳарлар қашшоқлаша бошлади, ҳунармандчилик ва савдо-сотиқ ишлари бўҳронга учради. Давлатнинг молиявий аҳволи ёмонлашди, соф металл тангалар камайди, солиқ тўплаш кучайди. Давлат ҳокимияти барқарорлигини йўқотди. Рим империясининг иқтисодий инқирози ва сиёсий беқарорлиги кишилар онгига салбий таъсир кўрсатди. Инсонлар эндиликда Рим худоларига ишонмайдиган бўлди. Улар янги дин — христиан динига ўта бошлади. 

				Ички зиддиятлардан кучсизланган им-перия ташқи кучларга қарши бардош бера олмади. ІІІ—ІV асрларда римликлар “вар-варлар” деб номлаган герман қабилаларини босиб олиши Рим давлати тақдирини ҳалқилди.

				Герман қабилалари овчилик ва чорва-чиликни ўзлаштирди. Улар ҳаётида бойлик муҳим аҳамият касб этмаган. Барча аҳоли бир-бири билан тенг бўлган. Раҳнамолар, уруғбошилар, афсунгарларгина қисман устунликлардан фойдаланганлар. Герман қабилалари давлат нималигини билмаган. Бироқ цивилизация таъсиридан четда қола олмаган. Чунки улар олдига савдогарлару дин пешволари келиб турган. Герман қабилаларига цивилизация кучли таъсиркўрсатган.

				Христиан динининг шаклланиши. Рим империяси 313 йилда император Констатиннинг буйруғи билан Милан эдикти (қонунлари) бўйича христиан динини тарғибот қилишга расмий турда рухсат берди. Чунки император Диоклетиан (284—305) асос солган доминат тузум мафкуравий таянчларни тақазо этди. Шу билан бирга, давлат 

								Ўйланг!

							

						

					

					
						
							Герман қабилалари орасида цивилизациянинг тараққий топишига нималар сабаб бўлган?

					Ушбу дарсда: 

					• Ғарбий Рим империя-сининг инқирозга учраши сабабларини аниқлаймиз;

					• Герман қабилалари асосини яратган “варвар давлатлар” тарихи билан танишамиз.

					Варварлар

					Рим империяси

					Лимес

					Герман қабилалари

					Тинг

					Аҳолининг Буюк 

					 кўчиши

						Таянч сўзлар

				ҳокимияти янги диндан ўзига иттифоқдош излади. Христиан динининг шаклланиши IV аср мабойнида давом этиб, Феодосия ҳукмронлиги даврида ниҳоясига етди. Константин ва Феодосия императорларга черков маъмурияти “Буюк” деган қўшимча номбердилар. 

				Христиан дини расмий динга айлангандан кейин черков солиқ-лардан озод этилди, суд бошқаруви топширилди. Ҳар бир ҳудуддан тушадиган солиқларнинг бир қисми черковларга берилди. Бу эса черковларнинг иқтисодий салоҳиятини оширди. Христиан дини мавқеини оширган ҳолда император Константин жамиятни бирлаштириш, доминат тузумини кучайтириш, давлат бошқаруви механизмини такомиллаштириш каби сиёсий мақсадларни кўз-ланган эди. 

				Христиан динини қонунийлаштиришга қарши империяда норо-зиликлар ўрин олди. Шунинг учун ҳам бу каби хавф-хатарларнинг олдини олиш мақсадида 325 йилда Никея шаҳрида империя тар-кибидаги барча черков бошлиқлари иштирокида анжуман ўтка-зилди. Бу Биринчи жаҳон собори деган ном билан тарихда қолган. Ушбу йиғилиш ишларида императорнинг ўзи шахсан қатнашган. Узоқ давом этган баҳс-мунозаралардан кейин собор барча турдаги ерестларни тақиқлаган. Ғарбда христиан динининг католик йўна-

			

		

		
			
				Рим империясининг инқирози давридаги Колизей

				лишини қўллаб-қувватламайдиган шахсларни “ересь — куфрлар”, яъни, худосизлар деб ҳисооблаган. Соборда христиан динининг асоси бўлган “ишонч белгиси” қабул қилинди, диний байрамлар тури ва ўтказилиш тартиби белгиланиб, христиан динига риоя қилувчиларнинг 20 та қоидаси қабул қилинди. Собор ниҳоя-сиган етгандан кейин император Константин махсус қоидалар қабул қилиб, собор қарорини давлат аҳамиятига молик ҳужжатга айлантирди.

				Шундай қилиб, Константин даврида христиан динининг ри-вожланиши учун асосий йўналиш-лар аниқланди: 

				— янги динга устунликлар бе-рилди;

				— Черков ва давлат ўртасида ўзаро ҳамкорликлар шаклланиб, улар иттифоқдошларга айланди.

				IV аср охирларида Рим империяси христианлар империясига айланди. Христиан дини империянинг барча соҳаларида жорий этилди, фуқаролар тафаккури ва қалбини забт этди. Бутларга сиғинувчилар тарихий майдонда ўз ўрнини йўқотди, улар сиёсий куч сифатида барҳам топди. Черковлар мустақил институтга айлан-ди. Черков сиёсати давлат сиёсатининг бир қисми бўлди. 

				V аср охирларида варвар подшоҳлиги қироллари ҳам христиан динини қабул қила бошлади. Масалан, франк қироли Хлодвиг 496 йилда чўқинишга ўтди. Варвар қироллари орасида Хлодвиг биринчилар қаторида чўқиниб, христиан динини қабул қилди, шу тариқа маҳаллий аҳоли ҳамда черков маъмурияти эътирофига сазовор бўлди. Христиан динини қабул қилишни афзал кўрган Византия императори Хлодвигга қирол ҳукмронлиги белгиларинижўнатди. 

				Қадимги герман қабилаларида уруғ-қабила муносабатларининг барҳам топиши. Герман қабилалари орасида сақланиб келган тенглик абадий давом этиши мумкин эмас эди. Германликлар жамиятида оқсуяк-аслзодалар пайдо бўла бошлади. Қабила 

			

		

		
			
				
					Г. Лейтеманн. Вандал қабилаларининг Рим давлатини босиб олиши.

				орасида уруғбошиларга қараганда ўзларининг қаҳрамонликлари билан довруқ қозонган ҳарбий раҳнамолар таъсири устун бўлди. Агар ҳарбий юришлар муваффақиятли тарзда якунланса, у ҳолда раҳнамо қўлга киритилган бойликлардан кўп ҳисса олишга муваффақбўлди.

				Милод бошларида герман қабилалари Рейн, Одер, Дунай дарёлари оралиқларидаги кенг-ликларга жойлашиб улгурган эди. Улар орасидан гот қабиласи энг узоқ манзилларга кўчишди. Готлар Болтиқ денгизи соҳилларидан Азов ва Қора денгиз атрофидаги даштларга бориб тўхтади. Бу ерда улар эски замондаги скифлар авлодларини ўзларига бўйсун-дирди. Готлар олдида шарқий славянлар аждодлари ҳам таслимбўлди.

				Бир-бирига яқин бўлган бир неча оилалардан уруғлар ташкил этилди. Бир неча уруғлар қабилаларга бирлашди. Ягона душман билан курашиш олдида бир неча қабилалар ўзаро иттифоқ тузишди. Қабиладаги барча кекса ёшли эркак кишилар тенг ҳуқуқли, эркин шахс сифатида эътироф этилди. Барча муҳим ва долзарб масалалар қабила йиғилиши — “тинг”да ҳал қилинди. Герман қабилалари аҳли ҳам барча бутга сиғинувчилар каби худолар кўп деган ақидага ишондилар, бироқ черковлар қуриш ишлари билан шуғулланмадилар. Шундай қилиб герман қабилаларининг ижтимоий тузилиши уруғ-жамоа босқичига ўтди.

				Ғарбий Рим империясининг инқирози ва варвар давлатларнинг вужудга келиши. Герман қабилаларининг Рим империяси ҳудудига бостириб кириши ІV аср охирларида оммавий тарзда кечганлиги туфайли ІV—VІІ асрлар оралиғи “Аҳолининг буюк кўчиши” даври деб аталади. Ана шу вақтлар оралиғида герман қабилалари юзлаб йиллар давомида яшаган ўлкаларини ташлаб, янги ерларни босиб олишга отланди. 

				Бу даврда уруш герман қабилалари учун доимий касбга айланган эди. Герман қабилаларини Рим империясининг кенг-бепоён ерлари ва бош шаҳарлари қизиқтиради. Германликлар ҳужумидан ҳимояланиш мақсадида римликлар империя ва герман қабилалари ҳудуди ўртасидаги чегараларни мустаҳкамлади. Чегараларга тупроқлар уйиб, чуқурлик қазиб, тошли деворлар билан қуршалган ҳарбий лагерлар ўрнатди. Чегара бўйидаги бундай истеҳкомларни римликлар “лимес” деб атаганлар. 

					Ромул Августул

				ІV аср охирлари ва V аср бошларида империя билан герман қабилалари кучлари ўртасидаги тафовут ўзгаришларга юз тутди. Шу тариқа чегара бекор қилиниб, лимесларга барҳам берилди. Европа харитаси таниб бўлмас даражада ўзгаришга учради. Босқинчиликлар тўлқини туфайли Ғарбий Рим империяси туга-тилди ва унинг ўрнига герман қабилалари қиролликлари пайдо бўлди. Буюк Рим империяси ағдарилиб, Европа ўрта асрларгақадам қўйди. 

				395 йилда Рим империяси ғарб ва шарқ империяларига бўлинди. Империянинг ғарбий қисми император Гонорий ҳали ёш бўлгани туфайли бошқарув ишлари унинг ҳомийси қўмондон Стилихон зиммасига тушди. Стилихон эса герман қабилаларининг вандал қабиласига мансуб эди. Стилихонга варвар сифатида ишонмаган император Гонорий уни ўлдириш учун буйруқ берди. 408 йилда машҳур Рим қўмондони Стилихон ўлдирилгандан кейин вестготлар истилоси янада кучайди. Стилихон вафот этгандан кейин варварлар истилосидан Рим истеҳкомини ҳимоя қиладиган ҳеч қандай шахс топилмади. Гонорий ўзининг кучли истеҳкомли пойтахти Равеннадан вестготлар раҳнамоси Аларих бошқаруви билан Рим истеҳкомга эга қандай яқинлашиб келганини чорасиз ҳолатда назорат қилиб турди. Рим давлатининг қудратли истеҳкомини бузиш учун Аларихнинг кучи етмагани туфайли у шаҳарни узоқ вақт қамалда тутиб туришга қарор қилди. “Абадий шаҳар” дарвозасини варварларга ким очиб бергани номаълум. Вестготлар шаҳарни уч кун давомида талон-тарож қилди. 

				475 йилда Ромул Августул Рим императори дея эълон қилинди. 476 йилда қўмондонлардан бири варвар Одоакр исён кўтариб, императорни тахтдан ағдариб, Неопалга кўчирди. У охирги император эди. Шундай қилиб Ғарбий Рим империяси 476 йилда тугатилди. Византия деб номланган Шарқий Рим империяси 1453 йилгача яшаб келди.

				Буюк кўчиш даврида ҳунлар. Ёзма ва археологик манбалар бўйича туркий қабилалардан бири ҳунлар Европага Марказий Осиёдан борган. Ҳунлар туркий халқлар, жумладан, қозоқ халқининг аждодлари саналади. Бу фанда ўз исботини топган фикр. Масалан, ҳунларнинг туркийлар аждодлари экани ҳақида таниқли олим Бернштам ўз асарида ёзган.

				ІV асрнинг 70-йилларида ҳунлар Шимолий Қора денгиз ўлкасида пайдо бўла бошлаган. Улар биринчи бўлиб Азов денгизи ўлкасида яшаган аланларни бўйсундирган. Шундай қилиб ғарб ҳунлари ҳудуди таркибига Итил ва Дунайгача бўлган ҳудудлар кирган. 

				Шу пайтда ҳунлар ва Шарқий Рим империяси ўртасида можаролар ўрин олган. Ғарбий Рим империяси билан уларнинг алоқалари тинч йўл асосида такомил топган. Чунки ҳунларнинг ёлланма жангчилари, айниқса, V асрнинг 20-йилларида Рим армиясининг катта қисмини ташкил этган. V асрда ҳунлар Паннонияга (кейинги Венгрия, Австрия, Югославиянинг айрим ҳудудлари) жойлашган ҳамда мазкур минтақа ғарбдаги Ҳун империяси марказига айланган. Ҳун ҳукмдори Аттила (тахминан 395 йили туғилиб, 453 йили оламдан ўтган) Ғарбий Рим империясига боғлиқ мустақил сиёсат олиб бора бошлаган. Аттила ҳукмронлик қилган 434—453 йиллар оралиғида ҳунлар салтанати ҳудуди имкон қадар кенгайиб, тараққиётнинг юксак чўққисига етган. Юнон ва Рим манбаларида Аттила бир неча авлодлар давомида ҳунларни бошқарган подшоҳ уруғига мансуб бўлгани айтилади. 

				434 йили Руа ҳоқон вафот этгандан кейин ҳунларга акаси Мундузукнинг фарзандлари Аттила ва Бледалар етакчилик қилган. 444 йили Бледанинг вафотидан кейин Аттила ягона ҳукмдорга айланган. 435—436 йилларда Аттила етакчилигидаги ҳунлар Рим давлати ихтиёрида бўлган Майн ва Рейн дарёлари оралиғидаги бургундлар подшоҳлигини ўз таркибларига қўшиб олган. 

				Византиялик V аср тарихчиси юнон Приск Панийскийнинг “Византия тарихи” деган китобида Аттила йирик давлат арбоби, донишманд ҳукмрон сифатида тавсифланади. Приск Панийский Аттила давлатини Римнинг хавфли рақиби сифатида тавсифлаган. 

				Ҳунлар кўчманчи чорвадорлар бўлган. Улар уруғ-қабила тузуми шароитида яшаганлар. Ер бутун қабила ихтиёрида бўлган. Ҳунлар бирон бир муаммони ҳал қилиш учун кўпчилик кишилардан ташкил топган кенгашлар ўтказган, уруш ҳолатларида эса ўзларининг ҳарбий раҳнамоларини сайлаган. Аммиан Марцелин ҳунларнинг жанговарлик хусусиятларини: “Ҳунлар ўзларига нисбатан қандай-дир хавф-хатарларни сезгудек бўлса, душманларини урушишга чақиради. Урушаётган пайтларида душманларини доира ҳолда қамалга олиб, кучли ва нафратли тарзда овозларини чиқаради. Енгил ва ҳийлакорона жанг қилишда устаси фаранг бўлган ҳунлар кутилмаганда тарқалиб кетиб, майдон чизиғини бузмаган ҳолда душманлари устидан осонликча ғалаба қозонади. Уларнинг душман истеҳкомларини қандай тарзда қўлга киритганини назорат қилиш мумкин эмас, улар қисқа фурсат ичида дунёни остин-устун қилиб юборади”, — дея баён қилган. 

				Ҳунлар ҳарбий санъат бўйича ҳақиқий жанговар халқ бўлган. Урушни узоқдан отадиган учли камон ва кучли садоқлар орқали олиб 

				борган. Алғовли-далғовли жанг пайтида ҳеч ким улар каби қиличда моҳирона уруша олмайди. Душманлари қочиб кетмаслигининг олдини олиш мақсадида улар ўзлари билан бирга арқон ва қопқон олиб юради. 

				Ҳунлар тўғрисдаги маълумотларни гот тарихчиси Иордан асарида ҳам учратиш мумкин: “Улар узун бўйли, кенг гавдали, аммо тезкор ҳаракат қилади. От устида ўзларини жуда кучли тутади. Садоқ отишда уста, мағрурона тик ҳолда юради”. 

				Ҳунларнинг урушга яроқли бўлмаган халқи уй хўжалиги ишлари билан шуғулланади. Ёшлар эса қўрқмас жангчиларга айланади. Уларнинг қуллар тўғрисидаги тушунчалари абстракт, чунки табиатан туғма оқсуяклардир. 

				Аттила вафот этгандан кейин Ҳун подшоҳлиги ғарбда унинг ўғиллари орасида тақсимга тушди. Ҳунлар қуйи Дунай ўлкасида яшаб қолди. Каспий денгизи, Қора денгиз, Урал, Орол денгизигача бўлган ҳудудлар эса ҳунларнинг шарқий қисми ҳудудлари сифатида қолди. Умуман айтганда, ҳун салтанати Ғарбий Европада ўчмас из қолдирган.

				Ҳунлар фақат босқинчилар сифатида эмас, балки шарқ маданияти намуналарини ғарбга олиб борувчилар сифатида ҳам тарихда қолган. Масалан, ҳунлар қурол-яроғлари намуналари — бир юзли қилич ва ханжарлар, учли камонлар, бир қатор от абзалларини ҳунларгача Европа билмаган. Ҳунлар ўзларининг қурол-яроқлари таркибида алоҳида ўринга эга бўлган садоқ ва камонни такомиллаштиришда юксак натижаларга эришган. Ниҳоятда қаттиқ ҳамда чўзилувчан ёғочдан тайёрланган алоҳида шаклга эга садоқлар 150 метрдан ортиқ узоқликдаги нишонгача етган. От устида чопиб бораётган ҳунлар тикка йўналишда ҳам, қайрилган ҳолда ҳам бир минут ичида бир неча камон ота олган. Бу усулдан кейинчалик туркий халқларнинг отли аскарлари ҳам унумли фойдалана бошлаган. Ушбу усуллардан ХVІІ асрда Усмонлилар империяси жангчилари ҳамфойдаланганлар. 

				Франклар. Аҳолининг буюк кўчиши даврида Ғарбий Европадаги варвар давлатлар орасида энг кучлиси франклар бўлган. Франклар 486 йилда Шимолий Галлияга етиб борган. Франклар герман қабилаларининг катта гуруҳига мансуб. Франклар тепасида франк подшоҳлигига асос солган, Меровей уруғидан етишиб чиққан 19 яшар Хлодвиг турган. (Хлод-Виг деган сўз “урушда довруқ қозонган” деган маънони англатади.) Меровей уруғи бошқаргани туфайли франклар сулоласи V асрнинг биринчи ярмидан VІІІ аср оралиғигача бўлган даврда “Меровинглар подшоҳлиги” деб аталган. 

				Ушбу сулолага мансуб подшоҳлар анъанага кўра сочларини узун қилиб ўстириб юрганлар. Бу ишонч-эътиқодга боғлиқ бўлган. Хлодвиг франк подшоҳлари орасида биринчи бўлиб чўқинган одамсаналади.

				Хлодвиг даврида пиёда аскарлар асосий қўшин тури бўлган. Ҳар йили март ойида бутун франк халқи қирол олдида қуролларини текшириш учун шартли равишда йиғилган. Бу баҳорги йиғилиш “март майдони” деб атала бошланган. Франк қабилалари Галлияни босиб олгандан кейин мамлакатнинг тараққиёт йўлини тартибга келтириш зарурати вужудга келган. Ана шу мақсадларда “Салий қонуни” ёзилган. VІІ асрда яшаган франклар асосан деҳқончилик билан шуғулланганлар. 

				Хлодвиг авлодлари бошқарувининг сўнгги пайтларида “дангаса қироллар” деган ном олди. Чунки улар ҳукумат ишларида қатнашмади. Ҳукумат “майордомлар” деб номланадиган уй бошқа-рувчилари қўлига ўтган.

				Пипинлар сулоласидан чиққан майордом франк давлати ҳукмдори бўлгандан кейин франк қиролларининг янги салтанати бунёд этилди. Ушбу салтанат ўзларининг энг таниқли вакили Буюк Карль номи билан “Каролинглар салтанати” деган номга сазовор бўлган. VІІ аср охирларидан ІХ аср ўрталаригача Каролинглар сулоласи вакиллари франк давлатини майордом сифатида, кейинчалик қироллар сифатида бошқарган.

				Қирол империяси ІХ асрга томон ташқи душманлар зарбаси ҳамда ички тарқоқлик туфайли тез парчалана бошлади. 843 йили Буюк Карлнинг фарзандлари Верден шаҳрида йиғилиб, империяни қайта тақсимлаш бўйича келишдилар. Бу тақсимот шу пайтдаги Каролинглар империяси доирасида шакллана бошлаган француз, немис ва итальян халқларининг жойлашиш чегараларига мос келганлиги туфайли Верден шартномаси амалда Европадаги ҳозирги учта давлат — Франция, Германия, Италиянинг шаклланишига замин яратган. 

								Ўйланг!

							

						

					

					
						
							Майордомлар деган кимлар?

								Ўйланг!

							

						

					

					
						
							Франклар давлати қаерда ташкил топган?

				526 йилги варвар қиролликлар

				Харита асосида ишлаш.

				1. Харитадан кельтлар ва германликлар жойлашган ҳудудларни кўрсатинг.

				2. Герман қабилаларининг асосий иттифоқдошлари кимлар, харитада улар қаерда жойлашган?

				3. Харитадан Хлодвиг ворислари пайтида Франк қироллигининг қандай ривожланганини кўрсатинг.

								Билимингизни текширинг:

							

						

					

					
						
							1.	Рим империяси инқирозининг асосий сабаблари нимада?

							2.	Римликларга қарши курашган герман раҳнамолари исмларини ёдингизга туширинг.

							3.	Франклар нима сабабдан христиан динини қабул қилган?

				3-§. V—Х АСРЛАРДА ВИЗАНТИЯ ИМПЕРИЯСИ 

				Рим империясининг иккига бўлиниши. 330 йили император Константин І Рим империяси пойтахтини Босфор бўғозидаги эски Мегар ҳудудига кўчирди. Янги пойтахт император Константин шарафига Константинополь деб аталди. Рим империяси пойтахтини Босфор (турк. — Қора денгиз бўғози, юнон. — Bosporus) бўғозига кўчириш сиёсий, иқтисодий, маданий жиҳатдан муҳим аҳамиятга эга эди. Чунки у Европа ва Осиё қитъалари ўртасида, Қора денгиз ва Эгей денгизи оралиғидаги савдо йўллари чорраҳасида жойлашган. Янги пойтахт Шарқ ва Ғарб ўртасидаги “Олтин кўприк” деб номланди. Константинополь ҳар қандай хавф-хатарлардан ҳимояланган ҳарбий стратегик марказ эди. 

				Шарқдаги Византия империяси 395 йил ташкил топган. Шу йили Рим империяси императори Феодосий І вафот этади, импе-риянинг ҳарбий қисмини Гонорий, шарқий қисмини эса Аркадий деган ўғилларига мерос сифатида қолдиради. Шундан кейин империянинг икки қисми бир-бири билан қўшилмай, ҳар бири ўзларига хос тараққиёт йўлларидан кетди. Шарқий Рим империяси пойтахти Константинополнинг илгарига номи “Византий” бўлгани туфайли Шарқий Рим империяси “Византия империяси” деб атала бошланди.

				Византия империясининг кучайиши сабаблари

				
					Империянинг даврлаштириш босқичлари (527—565)

				

				
					Варварлар томонидан босқинчиликка учра-маган.

				

				
					Ерлари ҳосилдор, табиий шароити қулай бўлган.

				

				
					Қишлоқ хўжа-лиги яхши ри-вожланган.

				

				
					Эркин деҳқонлар жамоаси ва ердор-лар кўп бўлган. 

				

				395 йили Шарқий Рим империяси таркибига 14 та ҳудуддан 7 таси — Миср, Осиё, Понт, Фракия, Македония, Дакия, Шарқ ҳудудлари кирган. Аҳоли таркиби ҳар хил бўлган: юнонлар, коптлар, яҳудийлар, араблар, иллириклар, арманлар, грузинлар. VІІ асргача Шарқий Рим империясида давлат тили лотин тили бўлган. Кейинчалик лотин тилини юнон тили сиқиб чиқарган.

					Константинополь

					Босфор

					Номисма

					Курия

					Синклит

					Василевс

						Таянч сўзлар

					Ушбу дарсда: 

					• Византия давлати жойлашган жой билан танишамиз;

					• Рим империяси шарқий қисмининг Византияга кўчиш сабаб-ларини аниқлаймиз;

					• давлат бошқаруви ишлари билан танишамиз.

				Византия жамияти. Византия империяси табиий шароити қулай, иқлими мўътадил бўлган. Деҳқончилик ривожланган. Қуллар ғарбга қараганда шарқда кам бўлган. Византиянинг олтин пули “номисма”дан ўрта аср-ларда халқаро валюта сифатида фойда-ланилган. 

				Византияда VІ аср ўрталаридан бош-лаб ҳунармандчилик ва устахоналар шакллана бошлаган. Византияда асосий солиқ турларидан бири ер солиғи бўлган. Солиқ миқдори ер майдони ва сифатига қараб белгиланган. Натурал солиқ тури сифатида буғдой, вино, зайтун олинган. Солиқ тўловчилар сафи ҳар 15 йилда текширилиб, тартибга келтирилган. Давлат бюджети учун ёлланма ишчилар ҳам, қуллар ҳам солиқ тўлаган. 

								Ўйланг!

							

						

					

					
						
							Қадимги Рим империясини тиклашда византияликларга нималар тўсқинлик қилган?

						

					

				

			

		

		
			
				
					Византия императори Юстиниан 

				

			

			
				
					Византия империясининг давлат герби

					Император Юстинианнавкари билан

				Византия империясининг ўзига хос хусусиятилари шундаки, уларда барча халқлар учун ягона мажбурий қонун ва ҳуқуқ меъёрлари мавжуд бўлган. Юстиниан ҳукмронлиги даврида ёзилган “Фуқаролар ҳуқуқлари тўплами” византияликларнинг асосий қонуни бўлган. Бу қонун василевснинг чекланмаган ҳукмронлигини ҳамда мулкий ҳуқуқларини ҳимоя қилган. 

				Давлат бошқаруви. Византия марказлаштирилган ҳарбий бюрократик монархия бўлган. Қонун чиқарувчи ҳокимият, ижроий ва суд ҳокимияти василевс (императорга бўйсунган. Василевс олий суд вазифасини бажарган, ташқи сиёсатни бошқарган, қонунлар чиқарган, ҳарбий қўмондон бўлган. Унинг ҳокимияти Худо томонидан берилган дея саналган. Византия империясида давлат хизматининг учта тури: ҳарбий, фуқаролик ва сарой турлари мавжуд бўлган. Давлат тақдирини ҳарбий бошқарув эмас, балки фуқаролар бошқаруви ҳал қилган. 

				Императорларнинг маслаҳат органи “сенат” ёки “синклит” деб аталган. У ҳарбийлар ва халқ вакиллари билан биргаликда императорни сайлаган, патриарх эса тахтни эгаллаган императорга тож кийдирган. Давлат император кенгаши томонидан бошқарилган. Давлат Шарқ ва Иллирик дея иккита префектурага бўлинган. Префектуралар ўз навбатида минтақаларга, минтақалар эса провинцияларга (50) бўлинган. Минтақалар ва провинциялар бошлиқлари — викарийларни префектлар тайинлаган. Фуқаролик бошқарув ҳарбий бошқарувдан ажралиб чиққан.

				ІV—V асрларда давлат ҳоки-мияти билан христиан черковлари ўртасида иттифоқ тузилди. Им-ператор черковларнинг хавф-сизлигини таъминлаш, черков-лар эса император ҳокимияти фаолиятини тарғибот қилиш би-лан шуғулланганлар. Император 

							Изланинг!

							Нима сабадан Византияда кўпгина мактаблар алоҳида шахсларга, Ғарбий Европада эса черков ва монастирларга тегишли бўлган?

						

					

				

			

		

		
			
				
					Византия пули

					Билиш

					Муҳр ва тамғалар мазмун-моҳиятини ўрганадиган тарих фанининг бир соҳаси геральдика деб аталади.  

				христианлар оламининг қонуний бошқарувчиси, дея эътироф этилган, аммо у ҳокимиятни мерос қолдирмаган. Император ҳокимиятининг янги ҳокимиятга ўтиши сенатга боғлиқ бўлган. 

				Византия жамиятида “димлар” деб номланадиган сиёсий партиялар катта таъсир кучига эга бўлган. Энг кучли “партия”лар йирик ердор аристократларни қўллаб-қувватлайдиган “прасинлар” (кўклар) ва йирик устахоналар ҳамда Яқин Шарқ савдогарлари ҳимоясидан фойдаланадиган “венетлар” (яшил) дан ташкил топди. Димлар шаҳар ҳокими “эпарх”га шаҳар тартибини сақлаш, кўчаларни тоза ва озода тутиш, йиғин ва бошқа ҳар хил чора-тадбирларни уюштириш ишларида ёрдамлашган. Улар анъана бўйича ипподромда император ва унинг қўл остидаги кишиларга ўз норозиликлари ҳамда таклифларини билдира олган. 

				532 йили Константинополь шаҳрида мазкур партиялар ташки-лотчилигида “Ника” (“енгиш” деган маънони англатади) қўзғолони бўлди.

				Ҳарбий бошқарув ишлари (армиянинг тузилиши, унинг жиҳозланиши ва ўқиши, чегараларни кузатиш, ҳарбий ишларни бошқариш) император тайинлаган қўмондонлар томонидан олиб борилди. V асрда Византия армияси сафида ярим миллион аскар 

				
					
						
							Аниқланг: 

							“Ника” қўзғолонининг вужудга келишига нималар сабаб бўлган?

				Константинополдаги Авлиё София ибодатхонаси

				бўлган. Улар чегара қўшинлари, жой алмаштириб турадиган қўшинлар ва Константинополни ҳимоя қиладиган қўшинлар турларига бўлинган. Армияни бешта магистр бошқарган. Армия дастлабки пайтларда византиялик хўжаликлар билан жиҳозлаган бўлса, кейинчалик ёлланма ишчилардан шакллантирилган. 

				Империядаги христиан дини. ІV асрнинг ўрталаридан бошлаб христиан дини бутун Византия империясида расмий дин дея тан олинди. Христиан дини давлат томонидан ҳимояланиб, Александрия, Антиохия черковлари катта таъсир кучига эга бўлди. Ушбу черковларнинг устунлиги расмий турда “Никей Жаҳон собори”да эълон қилинди. Византия черкови етакчиси “Патриарх” дея аталди. Империя аҳиллигини мустаҳкамлаган дин бирлиги белгиси сифатида Юстиниан 532—537 йилларда Константинополь шаҳрида Авлиё София ибодатхонасини қурдирди. ІV аср охирларида шарқ ва ғарб черковларини бошқариш ишларида ҳамда анъаналарида тафовутлар кузатила бошланди. 

				Империянинг ташқи сиёсати. V аср бошларида империянинг ташқи аҳволи барқарор эди. Бу тинчлик ва осойишталик 415 йили бузила бошлади. Византиянинг Ғарбий Рим империяси билан муносабатлари баъзан кескинлашиб, баъзан эса пасайиб турди. 407 йили Ғарбий ва Шарқий Рим империялари орасида уруш алангаси авж олиб кетай деди. 

				Қора денгиз соҳилларида ҳунлар ҳокимияти кучайиб, 40-йил-ларда улар Константинополни босиб олиш хавфини вужудга келтирди. Византия ҳукумати дипломатик ўйинлар усулида бундай хатарлардан қутулишга ҳаракат қилди. Аммо бу каби сиёсат жуда қимматга тушди. Ўртада тузилган тинчлик сулҳига қарамасдан Аттиланинг қўшинлари тез-тез шартномани бузиб турди.

				Империя шарқида ҳам аҳвол ёмонлашди. Византиянинг Эрондаги христианларни қўллаб-қувватлаши оқибатида икки давлат ўртасида уруш бошланди. Уруш Византия учун муваффақиятсиз бўлди. Шарқдаги кўчманчиларнинг ҳужуми форс ҳукуматини 442 йили Византия билан сулҳ тузишга мажбур қилди.

				V асрнинг иккинчи ярмида Византияни готлар масаласи кўп безовта қилди. 467 йили Византия дипломатияси Ғарбий Рим империяси тахтига ўз маслакдошлари бўлган императорни чиқариб, готларга қарши биргаликда курашиш имконига эришди. 

				VІІ асрнинг 30-йилларидан бошлаб Византияга араблар хавф сола бошлади. Араблар Византиядан Сурия, Фаластин, Месопотамия, Мисрни тортиб олди. VІІ аср охирларида араблар Византиянинг Шимолий Африкадаги ҳудудларини ҳам тортиб олди. Фақат VІІІ аср ўрталаридагина Византия арабларга қарши курашда муваффақиятга эришиб, Сурияни қайта қўлга киритди.

				Юстиниан І нинг бошқарув даври. Византия империясининг кучайган пайти Юстиниан І ҳукмронлик қилган (527—565) пайтларга тўғри келади. Юстиниан Македонияда оддий деҳқон оиласида туғилган. Унингг акаси Юстин армияга бориб, ўзининг ҳарбий мавқеини юксалтирди. Ўз армияси билан бирга ҳукумат тепасига келган у укасини ҳокимиятга чорлади, уни ўзининг вориси сифатида қўллаб-қувватлади. Юстиниан І Рим империясини қайта тиклаш учун, яъни герман қабилалари босиб олган Ғарбий Рим империясини қўшиб олиш учун курашди. Бир неча урушлар натижасида Юстиниан Италия, Шимолий Африка, Испаниянинг жануби-ғарбини ўз империяси таркибига қўшиб олди. Бунинг натижасида Византия империясининг ҳудуди кенгайди. Юстиниан бу каби муваффақиятларга ўзи олиб борган ислоҳотлар туфайли эришди. Юстинианнинг аграр ислоҳотлари деҳқончиликни ривожлантиришга ижобий таъсир кўрсатди. Император давлат ихтиёридаги ер майдонини, давлат устахоналарини кенгайтиришга ҳаракат қилди. У Шарққа қараб Эронни айланиб ўтадиган янги савдо йўлларини очишга алоҳида эътибор қаратди. Ипак саноати сир-синоатларини билгандан кейин ипак ишлаб чиқариш ишлари йўлга қўйилди. Юстиниан Сурия ва Финикияда ипак ишлаб чиқариш марказларини ташкил этди. Ипак ишлаб чиқариш давлат бюджетига яхши даромад келтирди.

				Юстиниан тахтни эгаллаган иккинчи йили “Фуқаролар ҳуқуқлари тўплами” асарини ёзишга киришди. 529 йили махсус гуруҳ тузиб, ушбу гуруҳга мавжуд қонунлар тўғрисида материаллар тўплаб, уларни замон талабига мос равишда қайта ишлаш, зиддиятли жойларини олиб ташлаш тўғрисида буйруқ берди. Натижада Рим ҳуқуқий нормаларининг алоҳида тўплами “Юстинианнинг фуқаролар ҳуқуқлари тўплами” деган ном билан тарихга киритилди.

								Билимингизни текширинг:

							

						

					

					
						
							1.	Шарқий Рим империяси тарихда қандай номланади?

							2.	Юстиниан қандай раҳбар эди? Унинг қонунлари нечоғли муҳим эди?

						

					

				

				
					
						
							Аниқланг: 

							Юстиниан оламдан ўтгандан кейин Византия ўзи босиб олган Африка, Италия, Испаниядаги ерларининг кўп қисмидан ажралиб қолди. Бунинг сабаби нимада?

								Ўйланг!

							

						

					

					
						
							Юстиниан қандай ислоҳотлар олиб борган?

				4-§. КИЕВ РУСИНИНГ ТАШКИЛ ТОПИШИ

				Ғарбий ва жанубий славянлар. Славянлар шарқий, жанубий ва ғарбий славянларга бўлинади. Ғарбий славянлар таркибига чех, словак, поляк халқлари киради. Жанубий славянларга болгар, серб, хорват, словен, черногор халқлари мансуб. Шарқий славян-ларни эса рус, украин, белорус халқлари ташкил этади. 

				Византия тарихчиларининг қўлёзма асарларида ёзилишича, VІ асрда славянлар уруғ-қабила тузумида яшаганлар. Улар ўзларининг илк қабила раҳнамоларини “князь” деб атаганлар. Аста-секин князлар атрофида лашкарлар тўплана бошлаган. Лашкарлар князь билан бирга бир ҳовлида яшаган ва юришлар пайтида қўлга тушган ўлжаларни ўзаро тақсимлаган. Князь лашкарбошилар билан барча масалалар бўйича маслаҳатлашиб борган. VІІ аср ўрта-ларида Болгар подшоҳлиги шаклланган. Аспаруххон етакчилигида болгарларнинг бир қисми Дунайга кўчиб бориб, маҳаллий славян қабилаларини бўйсундирган.

				Славянларнинг ишонч-эътиқодлари. Қадимги славянлар бут-ларга сиғинганлар. Табиат кучига ишонганлар. Славянларнинг бош Худоси Ярило (қуёш худоси), Перун (момақалдироқ худоси). Перун, шунингдек, уруш ва қурол-яроғ худоси бўлган. Славянлар ўз худоларига қурбонлик учун жонликлар сўйган. Уларнинг ўз анъаналарини ўтказадиган махсус жойлари бўлган. Анъана ва расм-русумларини ўтказадиган алоҳида афсунгарлари — волхва ва кудесник деб аталган. Бутларга сиғиниш сарқитлари узоқ вақтгача сақланган. Х асрнинг ўрталаригача славянларда бутларга сиғиниш устун дин бўлган. 988 йили христиан дини асосий дингаайланган.

								Ўйланг!

							

						

					

					
						
							Славян қабилалари нечта гуруҳга бўлинади?

					Славянлар 

					Князь 

					Ярослав Мудрий

					Мономах

					Челядь

					Холоп

					Бояр Думаси

						Таянч сўзлар

					Ушбу дарсда: 

					• Киев Руси давлати билан;

					• славян қабилалари ва рус давлатининг Киев Руси пайтидаги ҳукмдорлари билан танишамиз.

				Славянлар хўжалиги. Славян хўжаликлари асосан деҳқончилик билан шуғулланганлар. Улар экин майдонларини ўрмонли ерларни дарахтлардан тозалаб, ўзлаштириш ҳисобига кенгатириб борганлар. Шунингдек, йирик қора мол боққанлар. Овчилик, балиқчилик ишлари ҳам яхши ривожланган.

				Киев Русининг ташкил топиши. Шарқий славянларда давлат ІХ асрда пайдо бўлган. Шарқий славян қабилалари ҳудудида ташкил топган давлат “Русь” давлати деб аталган. 862 йили шарқий славян қабилалари ўзларини бошқариш учун Шимолий Европадаги Рюриклардан келиб чиққан князларни чақирганлар. ІХ аср охирларида Рюрикнинг қариндоши Олег полян қабиласи пойтахти Киевни босиб олган. Князь Олег Киевни 33 йил давомида бошқарган. Киев Руси давлатига Олегдан кейин князь Игорь (912—945) раҳнамолик қилган. Игорнинг ўғли Святослав даврида (945—972) Киев Русининг қудрати ошган. Святославнинг кичик ўғли Владимир (980—1015) Киев Руси давлатини ташкил этиб, мустаҳкамлаган. Владимир даврида Киев Руси билан Византия давлати ўртасида иқтисодий ва маданий алоқалар ривожланган.

				Киев Русида христиан динининг қабул қилиниши. 988 йили Киев Руси Византиядан христиан динини қабул қилган. Бу эса Киев Русининг халқаро нуфузини оширган. Владимир Святославович (980—1015) христиан динини Византиядан қабул қилиш қарорига келган. 988 диний ислоҳотларни амалга ошириб, христиан динини қабул қилади. Князь Византиядан илмли руҳонийларни чақириб, черков мактабларини очади. Барча турдаги бутларга сиғиниш расм-русумлари тақиқланади. Христиан дини князь ҳокимиятини кучайтиришга замин яратади. 

				Христиан дини бутларга сиғинувчи халқлар томонидан қаршиликларга учрайди. Киев ва Новгородга қараганда Русь давлатининг чекка ҳудудларида христиан дини кечроқ қарор топди. 

				Рус черковлари тепасида Констан-тинополь тайинлаган Киев митро-полити турган. Йирик шаҳарлар-даги черков ишларини епископлар бошқарган. Князь черков ихтиёрига даромадларининг ўндан бир қисмини ажратган. Черков ўз суди ва қонун-

			

		

		
			
				
					Мономахтнинг Киевга келиши. XVI аср миниатюраси 

				ларига эга бўлган. Черков маъмурияти фуқаролар ҳаётининг барча соҳаларига аралашган. 

				Христиан дини қадимги Русь давлатидаги феодал хўжаликнинг ривожланишига ижобий таъсир кўрсатди. Чунки черков князлар билан бирга йирик ер эгаларига айланди. Христиан дини умумий тафаккурни шакллантириб князлар ҳукмронлигини янада кучай-тирди. Славянлар бирлигини шакллантирди. Христиан дини маданий ҳаётга ҳам қулай таъсир кўрсатди. Масалан, 1037 йили Ярослав Киевда София Соборини қурдирди. 

				Славян алифбосининг шаклланишида ҳам Византия давлати таъсир кўрсатди.

				Ярослав Мудрий ҳокимияти. 1019—1054 йилларда Ярослав Мудрий ҳокимият ташкил этиб, Киев Руси давлатининг кучайишига сезиларли таъсир кўрсатиб, маданиятнинг тараққий топиши учун замин яратди. Монастрлар қошида мактаблар очди, меъморчилик санъатини ривожлантирди. Ярослав Мудрий даврида Ғарбий Европа давлатлари ҳукмдорлари билан сулолавий никоҳларга асос солинди. Ярославнинг ўзи швед қироли қизига уйланса, ўз қизини француз қиролига узатди, ўғлини эса Византия императори қизига уйлантирди. 

				Давлатнинг асосий аҳолиси озод жамоалар аъзолари бўлган. Рус жамоаси вервь, жамоа аъзолари эса люд, князга ярим озод ёки бутунлай эрксиз бўлган кишилар эса смерд деб аталган. Шу билан бирга, қул даражасига яқин челядь, холоп деган номларга эга кишилар ҳам бўлган. 

				Қадимги рус давлати тепасида мамлакатни меросхўрлик йўли билан бошқарадиган князь турган. Киев князига бошқа князь етакчилари ҳам бўйсунган. Қонуний ҳокимият, суд ҳокимияти, олий ҳарбий ҳокимият князь қўл остида бўлган. Князь ҳокимиятини вече деб номланадиган халқ йиғилиши тартибга келтириб турган. Лашкарбошилар ичида ўз нуфузига эга бўлган шахслар дума деб номланадиган доимий кенгаш аъзоси бўлган. Кейинчалик улар бояр деб атала бошланган. 

							Киев Русининг вужудга келишига қандай шароитлар таъ-сир кўрсатган?

				Киев Руси — Рюриковичлар сулоласига мансуб князларнинг Новгород ва Киевни бирлаштиришидан пайдо бўлган. Новгород ва Киев “Варяглардан юнонларга бориладиган йўл” деб номлан-ган савдо йўли бўйида жойлашган. Русь давлатидаги бошқарув тизгини Киев князининг қўлида бўлган. Князь ўз қўшинларига эгабўлган. 

				Давлатни князь “вече” ёрдамида бошқарган. Князнинг даро-мад манбаи ҳар хил бўлган. Х—ХІ асрларда князликнинг хазинаси солиқ орқали тўлдирилган. ХІ—ХІІ асрларда йирик ер эгаларининг пайдо бўлиши билан боғлиқ ҳолда рента турлари кўпайган. Шунингдек, маъмурий ҳокимият ва ҳарбий ҳокимият ҳам князь қўл остида тўпланади. Князь йирик ердор ҳам бўлган. Князь ҳовлиси давлат бошқаруви соҳалари жамланадиган марказга айланган. Шаҳарларни ХІ асрда йирик ердорлардан шаклланган шаҳар патрициати бошқарган. Шаҳарларда савдогарлар ҳам алоҳида мавқега эга бўлган. Ҳунармандлар ҳам шаҳар аҳолиси таркибига киритилиб, улар банд кишилар ва озод кишилар турига бўлинган.

				Киев Руси давлати тепасида Константинополь патриархи томонидан тайинланган митрополит турган. Митрополитга епископлар бўйсунган. Қишлоқларда эса хўжалик жамоалари яшаганлар. ХІ—ХІІ асрларда Киевда Святополк Изяславич, Черниговда Олег Святославич, Переяславлда Владимир Мономахлар князлик ташкил этганлар. Уч танобли ерга ишлов бериш тизими амалиётга тадбиқ этилган: буғдой, сули, тариқ, қора буғдой, арпа маҳсулотлари етиштирилган. Ишлов бериладиган ерлар ёзги ва кузги экин майдонлари турларига бўлинган. Киев Руси аҳолиси, шу билан бирга, чорвачилик, овчилик, балиқчилк билан ҳам шуғулланганлар. Киев Русидаги қишлоқ масканлари — “слобода”, “деревня”, “погост” деган ҳар хил номларда аталган. 

				Киев Руси давлати ІХ—ХІ асрларда араб савдогарлари, ҳазарлар билан савдо-сотиқ ишларини йўлга қўйган. Ўзлари қундуз, чарм, каноп ип, каби ашёларни четга экспорт қилган бўлса, араблар ва византияликлардан қиммат газлама турларини, шарқ ипакларини, қалай, қўрғошин, зиравор маҳсулотлар ҳамда черков буюмларини сотиб олганлар. 

							Изланинг!

							Ярослав Мудрий Киев Руси давлатини мустаҳкамлаш учун қандай шароитлар яратганлар?

						

					

				

			

		

	
		
			
				32

			

		

		
			
				Манбалар ва бадиий ёдгорликлар. Рус давлати тарихига таал-луқли манбалар солнома деб аталади. 1185 йили ёзилган “Игорь юриши ҳақида қўшиқ” Киев Русининг бадиий мероси ҳисобланади. 

				“Русская Правда”. Ижтимоий муносабатлар “Русская Правда” деб номланадиган қонун ва бошқа ҳуқуқий нормалар билан тартибга келтирилади. Ушбу қонунда Қадимги Русь давлатининг ҳуқуқий, мерос ҳуқуқи, савдо ҳуқуқлари моддалари ўрин олган. Қонунлар тўпламининг қадимги асл намунаси сақланмаган, фақат кейинги намуналаригина бизгача етиб келган. “Русская Правда” қадимги герман қабилалари қонунларига ўхшаш. “Русская Правда” қонунлар тўпламини бевосита Ярослав Мудрий номи билан боғлайдилар. Қонунлар тўпламининг қисқача намунаси 43 моддадан иборат. Тўпламдан ўч олиш анъаналари, ижтимоий босқичлар бўйича жарима тўлаш тўғрисидаги моддалар ўрин олган. Иккинчи қисмида жамиятнинг олий табақа вакилларига тааллуқли ҳуқуқий моддалар баён қилинган. “Русская Правда”нинг кенгайтирилган намунаси Ярослав Владимирович ва Владимир Мономах низомларидан иборат. Бу намуна ХІІ асрда ёзилган.

				Владимир Мономах сиёсат илмини чуқур эгаллаган талантли шахс бўлган. 1113 йили Святополк вафот этгандан кейин Киевда қўзғолон бўлган. Киев князлигига чақирилган Мономах қарздор-лар шароитини осонлаштириш учун қонун чиқарган. У аста-секин Русь давлатининг олий ҳукмрони сифатидаги тамойилларини кучайтира борган. Новгородликларнинг қарши ҳаракатларига барҳам бергандан кейин Переяславл, Смоленск, Новгород ҳокимиятини ўз ўғилларига берган. Монамах Русь давлатининг барча ҳарбий қўшинларини ўз қўл остида тўплади. Лозим бўлган пайтларда армияни ўзига қарши томонлар — князликларга қарши йўналтириб турган. Мономах рус давлатининг тарқоқлигинибартараф эта олмади.

				Қадимги замонлар йилномаси (“Муваққат йиллар қиссаси”, “Нестор йилномаси”) — ХІІ аср бошларида ёзилган, бизгача етиб 

							Владимир Монамах ҳукмронлиги тўғрисида нималар дея оласиз?

						

					

				

				
					
						
							Аниқланг: 

							“Русская Правда” манбасидан яна қандай маълумотларни билиш мумкин?

				келган қадимги рус қонунларидан биридир. Ҳаттотлар киритган матнларда фарқлар бўлган бир неча таҳрир қилинган намунаси сақланган. Йилнома Киев князлиги даврида ёзилган. Йилномада ёзилган тарих Библия пайдо бўлган вақтдан бошланиб, 1117 йил билан тугатилади ҳамда 852 йилдан кейинги рус давлати тарихи баён қилинади. Йилнома муаллифи Киев-Печёр монастри монахи Нестор деб ҳисобланади. Қадимги замонлар тўплами 1037 йили халқ оғзаки ижоди адабиёти ва эски замонлардан қолган афсоналар асосида яратилган. 1073 йили эски қонунлар тўпламини Киев-Печёр монастри монахи Никон тўлдирган. 1093 йили Киев-Печёр монастирининг игумени Иоанн — Новгород қўлёзмалари ва юнон манбаларига таянган ҳолда “Дастлабки қонунлар тўплами”ни шакллантирган. Нестор “Дастлабки қонунлар тўплами”ни қайта ишлаб, тарихийлик асосини кенгайтириб, рус тарихини анъанавий христиан тарихномаси доирасига киритади. Нестор йилномани Русь давлати ва Византия давлати ўртасидаги матнларбилан тўлдиради.

								Билимингизни текширинг:

							

						

					

					
						
							1.	Славян қабилалари нечта гуруҳга бўлинган?

							2.	Шарқий славян қабилалари ҳудудини харитадан кўрсатинг.

							3.	“Муваққат йиллар қиссаси” манбасини ким ёзган?

						

					

				

				
					
						
							Аниқланг: 

							“Муваққат йиллар қиссаси” асарида диний масалалар муҳокама қилинганми?

				ФЕОДАЛ ТУЗУМНИНГ ЎЗИГАХОС ХУСУСИЯТЛАРИ 

			

		

		
			
				5-§. ФЕОДАЛ ХЎЖАЛИКНИНГ ЎЗИГАХОС ХУСУСИЯТЛАРИ 

				Феодал тузум хусусияти. Феодализм — лотинча “феод” йирик ер эгаси деган сўздан келиб чиққан. Йирик ердорлар эгаси “фео-дал” деб аталган. Ернинг асосий бойлик манбаига айланиши — феодализмнинг энг асосий белгиси бўлган. Ғарбий Европадаги кўпгина давлатларда феодал муносабатлар-нинг шаклланиш жараёни ІХ—ХІ асрларда тугаган. Италияда, Францияда феодал тузум, аслида Х асрда тугаган бўлса, Англия ва Византияда бу жараён ХІ аср охирларида, Германияда фақат ХІІ асрнинг бошларида қарор топган. Скандинавия давлатларида феодаллашиш жараёни мутлақо секин кечган.

				Деҳқонлар ер эгаларига тобе бўлган. Чунки ерлар деҳқонларга муайян шартлар асосида берилган. Ердорлар деҳқонларни феодал рента орқали ўз қўл остида ушлаб турди. Феодализм даврининг дастлабки пайтларида 2 хил рента — оброк (озиқ-овқат рентаси), баршчина (меҳнат орқали ўташ рентаси) ренталари бўлган. Кейинги феодализм даврида пулли рента қўшилган. Феодализм даврининг дастлабки босқичида натурал хўжалик устувор кучга эга бўлган. Натурал хўжалик ўз заруратлари — озиқ-овқат ва буюмларни ўзлари ишлаб чиқариш билан тавсифланади.

							Феодал тузумнинг энг асосий белгилари нималардаэди?

				[image: ]
			

			
				[image: ]
			

			
				
					Ушбу дарсда: 

					• Ғарбий Европа давлатларида ерга боғлиқ муносабатлар-нинг қандай пайдо бўлганини;

					• ўрта асрларга мансуб қасрларнинг нималигини, қандай ердорлар бўлганини аниқлаймиз.

				Иерархия — бўйсуниш босқичи. Ғарбий Европа давлатларида фео-даллар ўртасидаги муносабатлар феодал иерархия бўйича шакл-ланган. 

				Иерархиянинг энг тепасида қирол турган. У феодаллар сеньо-ри, феодал бўйсуниш босқичи-нинг бошлиғи бўлган. Мазкур босқичнинг қиролдан кейинги поғоналарини йирик оқсуяклар ва диний феодаллар эгаллаб, улар ерларни кўп ҳолларда қиролдан олган. Улар бирон бир унвон ва лавозимга эга оқсуяклар: гер-цоглар, графлар, архиепископлар, епископлар ва катта монастир-ларнинг аббатлари бўлган. Ушбу шахслар гарчи ҳужжатларда қиролга вассал — қуйи бўйсинувчи сифатида бўлса-да, амалда мустақил бўлган. Чунки улар урушлар олиб борди, пул ишлаб чиқарди, айрим ҳолларда ўзларига тегишли ҳудудларда олий суд ҳокимиятини ҳам бошқарди. Уларнинг вассаллари-бўйсунувчилари — йирик ердор баронлар бир поғона паст турса-да, ўз ерларида сиёсий ҳокимиятни қўл остларида тўплай олди. Баронлардан кейинги босқичда майда феодаллар — рицарлар турган. Рицарлар устун гуруҳнинг энг қуйи поғонасини эгаллаган. Вассаллар бевосита ўз сеньорларига бўйсунган. 

				Англиядан бошқа Ғарбий Европа давлатларида “Менинг вассалимнинг вассали менинг вассалим эмас”, деган қоида мавжуд бўлган. Черков феодаллар ичида ўзига хос иерархия бўлган.

				Вассал муносабатларнинг асосларини феодал ердор — “феод”, шартли ерга эгалик немисча “лен” ташкил этган. Вассалга феодни — ерга эгалик ҳуқуқини бериш, эгаликка кириш “инвеститура” деб аталган. Инвеститура тантанали парад ўтказиш орқали қабул қилинган. Вассал бўйсунувчиликка ўтган киши “оммаж” — ўз ишига адолатли бўлишига оид қасамёд қабул қилган. Французларда бу жараён “фуа” деб аталади.

				Ўрта асрларга мансуб қасрлар. Х—ХІ асрларда Европада қасрлар кўп қурилган. Бундай қасрлар феодалларнинг сиёсий, суд, 

				маъмурий, ҳарбий ҳокимияти маркази бўлган. Қаср-истеҳком — феодаллар маскани, бир томондан ташқи душманлардан, қўшни феодаллардан, қўзғолонларга чиққан деҳқонлардан ҳимоя қилади-ган қалъа бўлган. Қасрлар феодалга яқин атрофлардаги ҳудуд-ларга эгалик қилиб, аҳолини ўз қўл остида тутиб туриш учун имкон берган. Кўпгина қасрлар араблар, норманлар, венгрлар босқинчилигидан ҳимояланиш мақсадида қурилган. Қасрлар одатда ўрмонли тепаликларга, атрофни кузатиш имкони мавжуд бўлган ва душманлардан ҳимояланиш осон дарёларнинг баланд соҳилларига қурилган. 

				Х асрларда қасрлар икки қаватли ёғоч минорали бўлган. Миноранинг устки қаватида феодал, пастки қаватида эса қўшин ва хизматкорлар яшаган. ХІ аср бошларида қасрлар тошлардан қурила бошланган. Марказидаги кўп қаватли минора “донжон” деб аталган. Миноранинг энг пастки қавати қамоқхона вазифасини бажарган. Қаср айланасига деворлар қурилиб, сув билан тўлдирилган ариқлар қазилган. Ариқ устидан кўтарма кўприклар қурилган. Қаср ўртасида феодал ва унинг оила аъзолари хавф-хатарлардан ҳимояланадиган жой бўлган. Шу пайтдаги уруш техникаси даражасида бу каби тошли қасрларни ҳужум орқали қўлга киритиш қийин бўлган. Одатда, қасрлар кўп кунлик қамаллардан кейингина душманларқўлига ўтган.

				Феодализм даврида ерга эгалик. Вотчина — феодализм даври-даги хўжалик, ижтимоий ва сиёсий ташкилотларнинг ҳукмронлик қилган гуруҳи. Вотчина — эгаларига даромад келтирадиган, феодал рентани, қўшимча даромад топиш ишларини амалга оширадиган ташкилот. Феодал вотчина ихтиёридаги ерлар одатда икки қисм-га бўлинган. Биринчиси — хўжайиннинг ери ёки домен (лотин. domіnus — хўжайин), иккинчиси бўйсунувчи деҳқонлар ихтиёри-даги мажбуриятлар бажариладиган қисмлардан ташкил топганерлардир.

				Вилла — антик даврдан қолган ер эгалиги, феодализм даврида “вилла” маъмурий бирликни ташкил этган. Унинг асосий қисми — манс (деҳқон улуши) бўлган. Ушбу улуш франк давлатида “гуфа” деб аталган. 

								Ўйланг!

							

						

					

					
						
							Феодал қасрлар қандай вазифаларни бажарган?

						

					

				

			

		

	
		
			
				Бенефиция — ІХ—Х асрларда феод (лен) таърифига эга бўла бошлади. Бенефиция, одатда, қўшинлар таркибида хизмат қилингани учун берилган. Феодларни архиепископлар, епископлар, аббатлар, герцоглар, маркграфлар, графлар бера олган. Феод олувчилар кичик вассаллар деб аталган. Улар ўзлари берган феодларни қачон қайтариб олишини фақат ўзлари ҳал қилган. Кейинчалик феодлар бир йилга чўзилди. Муайян вақт ўтгандан кейин вассалнинг умрбодлик улушига айланган.

								Билимингизни текширинг:

							

						

					

					
						
							1.	Феод сўзи маъносини тушунтира оласизми? 

							2.	Рента деб нимага айтилади? Рентанинг қандай турлари бор? 

							3.	Қасрлар Ғарбий Европада қачон пайдо бўлган?

						

					

				

				
					
						
							Аниқланг: 

							Феодал тузум унгача мавжуд бўлган тузумларга қараганда нима сабабдан илғорбўлган?

				6-§. ФЕОДАЛлар ЖАМИЯТНИНГ ИЖТИМОИЙТУЗуми

				Ўрта асрлар жамияти хусусияти. Ўрта асрлар Европасида антик жамиятдан кўра бошқача ўзига хос ижтимоий муносабатлар қарор топди. Ўрта асрлар жамияти феодал жамият деб аталади. Жамиятнинг олий гуруҳи феодаллар бўлган. Улар ихтиёрида катта-катта ерлар бўлган. Феодаллар келиб чиқиши ва бойлиги бўйича тенг бўлмаган, улар даража босқичларига бўлинган. Энг юқори босқичда бутун давлат ерлари эгаси қирол турган. У ерларни ўзига яқин одамларга тарқатиб бериб, улар сеньорига айланган, қиролдан ердан улуш олган шахслар вассал (бўйсунувчи)ларга айланган. Бундай ижтимоий муносабатлар вассалитет, бўйсунувчилик босқичи деб аталган.

				Вассалитет босқичлари, энг аввало, франкларда шаклланган. Унга Карл Мартел ҳисса қўшган. ІХ аср ўрталарида франклар қироли “ҳар бир эркин шахс ўз сеньорига эга бўлсин” деган қонун чиқарган. Муайян вақт ўтгач вассалитет Ғарбий Европага тар-қалган. 

				Ўрта асрлар даврида деҳқонлар феодалларга бўйсунган. Деҳқон-ларга ерга эгалик қилиш ҳуқуқи берилмаган, аммо улар қўлида ер улуши бўлган. Деҳқонлар ер эгаси бўлмиш феодалларга бўйсуниб, уларнинг манфаатлари учун хизмат қилган. 

				Ўрта асрлардаги табақалар. Ўрта асрларда жамият учта табақа — диндорлар, рицарлар ва деҳқонлардан иборат бўлган. 

				Ўрта асрлар жамиятида энг олий гуруҳни дин пешволари шакллантирган. Дин пешволари ўрта асрлар даври бошларида Европа христианлашган пайтда пайдо бўлган. Дин пешволари асосан худога сиғиниш ва диний арконларни амалга ошириш ишлари билан шуғулланганлар. Дин пешволарининг таркиби ҳам ҳар хил бўлган. Улар ҳам бир неча босқичларга бўлинган. Энг юқори босқичда прелат, энг қуйи босқичда оддий диндорлар турганлар. Дин пешволари таркибига ҳар хил ижтимоий гуруҳ вакиллари кира 

								Ўйланг!

							

						

					

					
						
							Сеньор ва вассал ўртасида қандай мажбуриятлар бўлган?

					Сеньор

					Диндорлар

					Рицарлар

					Деҳқонлар

						Таянч сўзлар

					

				

			

		

		
			
				[image: ]
			

			
				[image: ]
			

			
				
					Ушбу дарсда: 

					• ўрта асрлар жамиятининг ижти-моий тузуми билан танишамиз.

				олган. Уларни дин пешволари сафига епископлар қабул қилиб, диний унвонлар берганлар. Диний мансаблар маҳаллий феодаллар томонидан берилгани туфайли ХІ аср ўрталаригача диний ҳокимият суверен ҳокимиятга манфаатдор бўлган. Ўрта асрлар Европасида мансабдор шахслар, асосан, йирик ер эгалари бўлган. 

				Дин пешволари сафида монахлар-сўфилар бўлган.

				Ўрта асрлар Европасида феодаллар навбатдаги ҳукмрон доира вакиллари бўлган. Барча феодаллар рицарлар — салт отли жангчилар дея ҳисобланганлар. Рицарлар доим урушиб юрган. Уруш бўлмаган пайтларда овга чиқди, мусобақаларга қатнашиб, кучларини намойиш қилди. Рицарлар мусобақаларга ён-атрофлардан келар эди. Чунки рицарлар учун мусобақалар бир томондан бойлик манбаи бўлган. Мусобақада мағлуб бўлган рицар ўз отини ғолиб рицарга топширган, бундан ташқари, енгилган рицар ғолиб рицарга ҳақ тўлаган. 

				Рицарлар узун қилич ва найзали бўлган. Устларига металл совут, бошларига эса учли дубулға кийишган, қўлларига эса ўзлари мансуб шажара герби туширилган қалқон тутган. Уруш пайтларида рицарлар рақибларини отдан йиқитишга ҳаракат қилган. 

				Рицарларнинг яшашга оид махсус кодекслари бўлган. Рицар-лар кодекси бўйича улар фақат ўз тенгдошлари билан яккама-якка курашга чиққан. Шу билан бирга, рицарлар берган ваъдалари устидан чиқишлари, хотин-қизларни ҳурмат қилишлари шарт бўлган.

				
					
						
							Аниқланг: 

							Монархларга қандай талаблар қўйилган?

				XIV—XV асрлардаги рицарлар

				Ўрта асрларнинг кейинги даврларида профессионал армия вужудга келишига боғлиқ ҳолда жамиятда рицарларнинг нуфузи тушиб кетди. 

				Ўрта асрлар деҳқонлари ўз-лари учун ҳам, феодаллари учун ҳам ишлаган. Баъзан деҳқонлар ўзлари ишлайдиган жойларга бириктирилди. Улар ерларни ташлаб кетиш ҳуқуқига эга бўлмаган. 

				Ўрта асрлар Европасидаги деҳқонлар жамоа бўлиб яшаганлар. Деҳқон ва феодаллар бир-бири билан чамбарчас алоқада бўлган. Феодал деҳқоннинг таянчи сифатида бўлса, деҳқон феодал учун зарур бўлган маҳсулотларни ишлаб чиқарди. 

				Ўрта асрлар шаҳарлари пайдо бўлган вақтдан эътиборан ҳунар-мандлар, савдогарлар вужудга келган. Шаҳар табақаси вақт ўтган сари жамият ҳаётида муҳим ўринга эга бўла бошлади. 

				ХІV—ХV асрларда рицарлар ўрнига дворянлар табақаси ву-жудга келди. Дворянлар табақасига олий қирол ҳокимияти, вас-сал-жангчилар, яъни мерос бўйича афзалликларга эга бўлган феодаллар кирдилар. Дворянлар эса юқори ва қуйи табақаларга бўлинган. Улар дворян мансабларига эга бўлган. Масалан, Англияда лорд мансаби герцоглар, маркизлар, графлар, виконтлар, баронларгаберилган. 

								Билимингизни текширинг:

							

						

					

					
						
							1. Табақа, феодал, сеньор, вассал сўзлари маъносини қандай тушунтира оласиз?

							2. Ўрта асрлар табақаларини атанг.

						

					

				

				
					
						[image: ]
					

					
						
							[image: ]
						

						
							
								Ўйланг!

							

						

					

					
						
							Рицар кодекси деган атамага қандай тушунасиз?

						

					

				

				
					
						
							Аниқланг: 

							Рицарларнинг асосий мажбуриятлари қандай бўлган?

					Ўрта асрлар шаҳри. 

					Ўрта аср миниатюраси

				7-§. ЎРТА АСРЛАР ШАҲАРЛАРИ ВА САНЪАТТАРАҚҚИЁТи ХУСУСИЯТЛАРИ

				Шаҳардаги ҳунармандчилик. Тез ўсаётган аҳоли сонига ер майдонлари етишмаслиги туфайли озиқ-овқатларни сўқа ва ўроқ ёрдамисиз топишга бўлган хоҳиш пайдо бўлди. Бу ҳунармандчилик касби эди. Х—ХІ асрларда етарли миқдорда ер эгаси бўлолмаганлиги туфайли ҳунармандчилик билан шуғулланишга бел боғлаган одамлар тўпланган яхлит аҳоли пунктлари пайдо бўлди. Улар ён-атрофидагиларни сифатли буюмлар билан таъминлаб турди. Ана шундай масканлардан кейин шаҳарлар ўсди. Шаҳарлар савдо ва ҳунармандчилик маркази сифатида шаккланиб, тараққий топа бошлади. Х — ХІ асрларда Ғарбий Европадаги барча давлатларда шаҳарлар тез ўса бошлади. Шаҳарларда одамларнинг янгича қарашлари қарор топди: ишбилар-мон, тежамкор, уқувли, ўз қадр-қимматини юқори баҳолайди-ган одамлар ўрта асрлар дунёси қиёфасини тубдан ўзгартирибюборди.

				Ўрта асрларда шаҳарлар савдо йўллари чорраҳаларида, дарёдан ўтиш жойлари атрофида, одамлар кўп тўпланадиган жойларда пайдо бўлди. Кўп ҳолларда кичик шаҳарчалар мудофаа мақсадида йирик қасрлар дарвозаси ёнида қад ростлади. Феодаллар уларга қалъа бўлди, албатта бу борада улар ўз фойдаларини ҳам унутмадилар. Ҳунармандлар феодалларга шаҳарлардан фойдалар келтириб турди. Ҳунармандчилар билан бирга шаҳарларга савдогарлар ҳам жойлаша бошлади.

				Бозорлар ўрта асрларга мансуб шаҳарларда энг муҳим ўрин эгаллади. Унга тантанали Ратуша биноси яқин бўлди. Бу бинога магистрантлар жойлашдилар. Шаҳарга тегишли муҳим масалалар ана шу жойда ҳал қилинди. Шаҳардаги асосий черков ҳам бозордан узоқ бўлмаган жойга қурилди. Шаҳарликлар черковларга фақат сиғиниш учун эмас, муҳим воқеалар ёки байрамларни нишонлаш, маъмурият фармонларини эшитиш, одамларни мансабга тайинлаш ва сайлаш каби тадбирларда иштирок этиш учун ҳам тўпландилар. 

						Таянч сўзлар

					Ушбу дарсда: 

					• ўрта асрлар шаҳарла-рининг қандай пайдо бўлганини;

					• савдо касб-корининг қандай ривожлангани ва олиб борилганини биламиз.

				Шаҳардаги бой-бадавлат ва ҳур-матли одамлар ўз уйларини мана шу майдонга яқин жойларга қур-дилар. Ҳар бир шаҳарнинг ўз суди ва маъмурияти бўлган. Шаҳар ҳуқуқлари ҳужжатлаштирилган ҳолда бу ёзмалар алоҳида сақ-ланган. Шаҳар аҳолиси деярли тез ўсди.

				Ғарбий Европада ўрта асрлар шаҳарлари ҳунармандчилик ва савдо маркази сифатида Италияда, Франция жанубида пайдо бўлди. Х—ХІ асрларда шаҳарлар шимолий Францияда, Нидерландия, Англия, жануби-ғарбий Германияда, Рейн ва Дунай дарёлари бўйла-рида вужудга келди. ХІ асрда Фландрия графлигида шаҳарлар кўпайди. Фландриядаги Брюгге, Ипр, Гент, Лилль, Дуэ, Аррас ша-ҳарлари ингичка мовутлар ишлаб чиқариш орқали довруқ қозонди. Улар Европадаги кўпгина шаҳарларни мовут-тола билан таъмин-ладилар. Ўрта асрлардаги шаҳарлар ўзининг ташқи қиёфаси билан ҳозирги шаҳарлардан тубдан фарқ қилган. Шаҳарлар майдони ниҳоятда кичик бўлган. Уларда яшайдиган аҳоли сони эса 3—5 минг кишидан ошмаган. 80—100 мингдан кўп аҳолига эга Париж, Милан, Венеция, Флоренция, Кордова, Севилья каби шаҳарлар жуда кам бўлган.

				Савдо. ІХ—ХІ асрларда шаҳар аҳолиси қишлоқ хўжалигидан бу-тунлай ажралиб қолмади. Ҳунар-мандлар дастлабки пайтларда савдо-сотиқ ишлари билан ҳам шуғулланганлар. Кейинчалик ша-ҳарларда маҳсулот ишлаб чиқа-риш фаолияти билан эмас, товар 

				
					
						
							Аниқланг:  

							Ўрта асрлар шаҳарлари қурилиши қандай заруратлар туфайли қад ростлаган?

						

					

					
						
							[image: ]
						

						
							[image: ]
						

					

				

			

		

		
			
				
					Ўрта асрлар Европаси қасри 

				

			

			
				[image: ]
			

		

		
			
				
					Ўрта асрлардаги қурилиш

				айирбошлаш ишлари билан ҳам шуғулланадиган янги ижтимоий гуруҳ — савдогарлар пайдо бўлди. ХІ—ХІІ асрларда савдогарлар кўп ҳолларда ички савдо билан шуғулландилар.

				Ғарбий Европадаги ички ва ташқи савдоларда ярмаркалар муҳим вазифаларни бажарган. Ярмаркаларда ғалла каби хари-доргир маҳсулотлар улгуржи савдо орқали сотилган. Йирик ярмаркалар ташқи савдони ривожлантириш ишларида катта вазифаларни бажарган. ХІІІ—ХV асрларда Европада савдо ишлари асосан иккита туманда кесишган. Улардан бири Ғарбий Европадаги давлатларни шарқдаги бир қатор давлатлар билан боғлайдиган Ўрта Ер денгизидир. Бундай савдоларда араб ва византиялик савдогарлар асосий роль ўйнаганлар. ХІІ—ХІІІ асрларда эса савдо ишларида етакчилик Генуя, Венеция, Марсель, Барселона савдогарлари қўлига ўтди. 

				Болтиқ ва Шимолий денгиз Европа савдосининг иккинчи туманидир. Бу ерларда балиқ, туз, чарм, зиғир, каноп ип, мум, қорамой, кема ясайдиган ёғочлар, ХV асрдан бошлаб эса ғалла савдоси қизғин кечди.

				Савдо алоқаларнинг кенг кўламда авж олишига феодал тарқоқлик ниҳоятда кўп тўсқинлик қилган. Ҳар бир сеньорга тегишли ерлар бир неча божхона бекатлари билан қуршалиб, уларда савдогарлардан муайян миқдорда савдо тўловлари олинган. Савдогарлар ҳар хил солиқ ва тўловларни кўприклардан ўтгани учун ҳам, дарёларни кечиб ўтгани учун ҳам ва бошқа ҳаракатлар учун ҳам тўлашлари керак эди.

				Одатий божхона солиғига уларнинг ўзлари ҳам ўзбошимчалик билан турли хил солиқлар қўшиб, бундай солиқ тўловларини куч ишлатиш йўли билан бўлса ҳам ундирар эди. Феодаллар савдогарларга қарши қароқчилик қилишдан ҳам тап тортмай, савдогарлар карвонини талон-тарож қилар эди. Катта йўллардаги шу каби талон-тарож ишларига машҳур рицарлар, ҳатто қироллар ҳам қатнашарди. Феодал тартиблар, топталган ҳуқуқ, феодал сеньорларнинг чексиз ҳукмронлиги, натурал хўжаликнинг устунлиги, феодал жамиятда савдо-сотиқ ишларини ривожлантириш йўлига қўйиладиган 

								Ўйланг!

							

						

					

					
						
							Шаҳар тараққиётида савдо масканлари қанчалик муҳим аҳамиятга эга бўлган?

				бир неча хил тўсиқ ва босимлар савдо ҳажмининг ниҳоятда кам бўлишига олиб келди. Шунга қарамасдан товар-пул муносабати ва товар айирбошлашнинг аста-секин ўсиши айрим шахслар, энг аввало, савдогар ва даллоллар қўлида пул маблағлари жамғармаси тўпланиши учун қулай имкон яратди.

				Ўрта асрлардаги шаҳарлар устахоналари. Ғарбий Европадаги ўрта асрларда устахона ташкилотлари мавжуд бўлган. Бу эса ҳу-нармандчиликка хос хусусиятлардан бири эди. Цехлар (устахо-налар) — муайян бир шаҳардаги мутахассисларнинг алоҳида иттифоқлари бирлашмасидир. Устахоналар атрофида бирлашган ҳунармандлар бевосита ишлаб чиқарувчиларга ва ишлаб чиқарувчи воситалар эгаларига айланганлар. Улардан ҳар бири шахсий устахоналарида ўз асбоб-ускуналари, ўз хомашёлари билан ишлаганлар. Устахонада уста, ёрдамчи уста ва шогирдлар ҳар хил поғоналарни эгаллайди. Устахона аъзоси бўлиш истагида бўлган кишилар аввало унинг қуйи иккита поғонасидан ўтиши шарт бўлган. Устахонада шогирднинг ёрдамчи устага, ундан кейин уста даражасига етиши учун бир неча йиллар керак бўлган. Ишбилармонга айланиш учун оғир синовлардан ўтиш тақозо қилинган. Устахонанинг бош устасига айланиш умидида бўлган усталар ўз касби сир-синоатларини мукаммал ўзлаштирганига исбот бўла оладиган буюмлар тайёрлаб тавсия қилиши керак. Бу намунали буюм “дурдона” деб аталади. Кўп шаҳарларда ҳунармандчилик билан шуғулланиш истагида бўлган кишилар устахона тартиб-қоидаларига бўйсуниши шарт бўлган, яъни ҳунармандчилик-нинг аниқ бир тури учун устахона монополияси қарор топган. Устахона аъзолари ишлаб чиқарилган буюмларнинг ҳеч қандай тўсиқларсиз сотилишини ва сифатини доимий равишда назорат қилиб борди. Ана шундай мақсадларда устахона низомлари қабулқилинган.

				ХІV—ХV асрларда устахоналар Ғарбий Европада прогрессив роль ўйнаган. Устахоналар ишлаб чиқариш тартибини такомиллаштирди ҳамда ҳунармандчилик меҳнатга тизимлилик ва барқарорлик хусусиятини берди.

							Ўрта аср шаҳарларининг қад ростлаши учун нималар керак эди?

						

					

				

			

		

	
		
			
				Х—ХІІІ асрларда Ғарбий Европадаги шаҳарлар ўз мустақил-ликлари учун курашдилар. Бу “коммунал ҳаракат” деб аталади. Дастлабки пайтларда шаҳарликлар феодал зулмларнинг оғир турларидан халос бўлиш учун курашдилар. Кейинчалик шаҳарнинг ўзини-ўзи бошқариши каби сиёсий вазифалар ҳам пайдо бўлган. Шаҳарлар кураши умумфеодаллар тузумига қаратилмай, алоҳида сеньорларга қаратилди. Коммунал ҳаракатлар ҳар бир ҳудуднинг тарихий ўзига хос хусусиятларига боғлиқ ҳолда ҳар хил кечди ва натижалари ҳам ҳар хил бўлди.

								Билимингизни текширинг:

							

						

					

					
						
							1.	Ўрта асрларда шаҳарлар пайдо бўлишига нега алоҳида эътибор қаратилди?

							2.	Ҳунармандлар цехларга қандай мақсадларда бирлашдилар?

							3.	Дурдона буюмларни кимлар ясаган?

							4.	Коммунал ҳаракат деб нимага айтилади?

				ИСЛОМ ТАРИХИ

			

		

		
			
				8-§. ИСЛОМ ДИНИНИНГ ПАЙДО БЎЛИШИИ 

				Исломгача Арабистоннинг сиёсий ва диний аҳволи. Арабистон ярим ороли табиий шароитига кўра икки қисмга бўлинади. Катта қисмини дашт ва чўл ҳудудлари эгаллайди. Бу ерларда аҳоли қадим замонлардан бери кўчманчи ва ярим кўчманчи чорвачилик билан шуғулланганлар. Кўчманчи араблар бадавийлар деб аталади. Ярим оролнинг энг жанубида жойлашган Яман ва Хадрамаут ҳудудларигина деҳқончилик билан шуғул-ланиш учун қулай, қора тупроқли минтақа ҳисобланади. Шунинг учун ҳам ушбу минтақада қадимдан ўтроқ цивилизация шаклланган.

				Арабистон ярим ороли қадимги цивили-зация марказлари — Миср, олд Осиё (Фаластин ва Сурия ҳудудлари) ҳамда Иккидарё оралиғида жойлашган. Ушбу ривожланган давлатларни бир-бири билан ўзаро боғлайдиган савдо йўллари Арабистон саҳролари орқали ўтган. Савдо йўллари бўйида кўпгина шаҳар ва савдо масканлари бўлган. Шунинг учун ҳам бадавийлар чорвачилик ва савдо ишлари билан баравар шуғулланганлар.

				Мазкур минтақада яшаган бадавийлар орасида уруғ-қабила муно-сабатлари устун бўлган. Қабилаларни саидлар ёки шайхлар (раҳ-намолар) бошқарган. Бадавий қабилалари ўртасида ўзаро можаролар тез-тез содир бўлиб турган. Тинимсиз олиб борилган қонли урушлар натижасида кўплаб арабларнинг умри бемаврид хазон бўлган.

								Ўйланг!

							

						

					

					
						
							Уруғ-қабила муносабатлари устун бўлган пайтда нега ўзаро қирғинбарот урушлар тез-тез рўй берган?

					Ислом

					Пайғамбар

					Макка

					Мадина

					Ҳижрат

						Таянч сўзлар

					Ушбу дарсда: 

					• Ислом динининг пай-до бўлиши асослари;

					• Муҳаммад пайғамбарнинг диний хизматларидаги ўзига хосликлар;

					▪ Ислом динининг араб-лар орасида ғалаба қозониши ва унинг сабабларини биламиз.

					Билиш

					Каъба — тўртбурчакли, бурчакларига муқаддас қора тош қўйилган ибодатхона. Афсона бўйича Каъба ибодатхонасини арабларнинг аждоди Иброҳим пайғамбар, ўғли Исмоил пайғамбар билан бирга Аллоҳнинг буйруғи билан қурганлар. Каъбанинг бурчакларига қўйилган муқаддас қора тошлар Аллоҳ Таоло ўзининг борлиги белгиси сифатида одамларга Осмондан туширган деган ишончбўлган. 

				

			

		

		
			
				Исломгача бўлган даврда араблар бутларга сиғинадиган халқ бўлган. Улар Қуёш, Ой, юлдузлар ва бошқа табиат кучларига итоат қилган. Бундан ташқари ҳар бир қабила ва уруғларнинг ўз ҳимоячи худолари бўлган. Ҳар бир қабила ўз Худосини устун қўйиб, ана шу асосда бир-бирлари билан урушиб борган. Арабларнинг уруш олиб бориш тақиқланган муқаддас масканлари ҳам бўлган. Ана шундай муқаддас масканлардан бири Каъбаибодотхонасидир.

				Қадим замондан бери араблар Каъбани муқаддас маскан дея ҳисоблаб, унга ҳаж қилиш одатини амалга ошириб келган. Каъба жойлашган Макка шаҳри араблар учун муҳим маскан бўлган. Ҳаж мавсумида Маккага ўнминглаб араблар Арабистоннинг чекка-чекка туманларидан келиб, сажда қилганлар. Бу эса йирик савдо ярмаракаларини ўтказиш имконини вужудга келтирган. VІ аср ўрталарида савдо ишларининг ўзига хос тарзда ривожланиши натижасида Макка даллолларидан кўп қисми бойиб кетди. 

			

		

		
			
				
					Маккадаги Каъба 

				Оддий халқнинг аҳволи эса илгаригидан кўра яна оғирлашди. Бунинг натижасида Макка жамиятида бойлар ва камбағаллар ўртасида зиддият кучайиб кетди. Одамлар бу каби инқирозлар-дан чиқиш сабабларини дин соҳасидан қидирдилар. Сабаби қадим замонларда ҳар қандай халқ онгида дин тўлалигича устунбўлган.

				Муҳаммад пайғамбарнинг диний фаолияти. Ислом динига асос солган Муҳаммад пайғамбар 570 йили Макка шаҳрида таваллудтопган.

				Муҳаммад ўзининг кўп вақтини ёшлик чоғидан қўмсаган орзуси — маънавий покланиш, диний фикрларини юксалтириш мақсадида изланишларда ўтказган. У ҳар йили Макка ёнидаги Хира тоғи ғорида қарийб бир ойини диний ибодатлар билан ўтказганлар. Ана шундай яккаланиш пайтида, 610 йили унга Қуръоннинг дастлабки суралари нозил бўлади.

				Муҳаммад барча маккаликларнинг бошини қўшган йиғилишлардан бирида уларга Аллоҳ нозил қилган дастлабки оятлар мазмунларини етказади. Унда бутун оламни яратувчи ягона Аллоҳ экани, ўзининг ана шу Аллоҳнинг элчиси эканини билдиради. Аммо кўпчилик маккаликлар Муҳаммадга ишонмайди. Маккаликларнинг янги диндан бўйин товлашларига бир неча сабаблар бор эди. Биринчидан, улар шу пайтгача аждодларидан келаётган диндан воз кечишни хоҳламаган. Буни ўз анъаналаридан юз ўгириш дея ҳисоблаган. Иккинчидан, Макканинг бой-бадавлат кишилари агар янги динни қабул қилсак, у ҳолда ўзимизнинг олдинги имкониятларимиздан 

							Изланинг!

							Қўшимча манбалардан Муҳаммад пайғамбарнинг болалик чоғлари, ҳаёт йўли билан танишинг.

							Нима сабабдан қадим замон халқлари динга алоҳида эътибор қаратган?

						

					

				

			

		

		
			
				[image: ]
			

			
				
					Билиш

					Ислом — арабча ассалом деган сўзнинг синоними бўлиб, бутун дунёга тинчлик тилаш деган маънони англатади. Ислом динига эътиқод қилувчилар мусулмонлар деб аталади.

				ажралиб қоламиз, деб қўрққанлар. Чунки Муҳаммад ўзининг даст-лабки ваъзларидаёқ бойларни қаттиқ танқид қилган эди. У, айниқса, Макка савдогарлари орасида кенг этак ёйган судхўрликни қаттиқ қоралаган. 

				Ислом дини қашшоқлар, етим-есирларга меҳрибонлик кўрсатиш, раҳм-шафқатли, оқибатли бўлишга даъват этди. Қулларни озодликка чиқаришни Аллоҳга ёқимли иш дея эълон қилди. Шунинг учун ҳам Макканинг оддий халқи, камбағаллар ислом динини шоду ҳуррамликлар билан қабул қилди. Улар орасида янги динга эътиқод қўювчилар кундан-кунга кўпаяверди.

				Ислом динининг Арабистонда ғалаба қозониши. Муҳаммад пайғамбарнинг ваъзларида маккалик бой-бадавлат кишиларнинг очофотлиги ва тўқликлари танқид қилингандан кейин улар янги диннинг кенг тарқалишига тўғаноқ бўлиш мақсадида мусулмон-ларга қарши фаол турда кураш олиб бора бошлади. Маккалик бутларга сиғинувчилар томонидан қанчалик сургунликка учраса-да, Муҳаммад пайғамбар ва илк мусулмонлар ўз эътиқодларидан бўйин товламадилар. Бутларга сиғинувчиларнинг босими ниҳоятда куча-йиб кетган пайтда Муҳаммад пайғамбар етакчилигидаги биринчи мусулмонлар Маккадан кетишга мажбур бўлган. Янги динни эндиликда Ясриб шаҳрида тарғибот қилиш тўғрисида қарор қабул қилинган. Ясрибдаги ҳар хил жамоалар (ҳар хил араб уруғлари, иудейлар) ўртасида бирдамлик бўлмай, улар ҳамиша бир-бирлари билан урушиб келган. Ясриб аҳолиси ўз шаҳарларидаги бу каби зиддиятларни фақат Муҳаммад пайғамбар ҳал қила олади дея ишониб, уни шаҳарга чақирганлар. Макка мусулмонлари Ясриб шаҳрига 622 йили кўчиб боради. Муҳаммад пайғамбар шаҳарга келгандан кейин ислом дини орқали Ясриб шаҳри аҳолисининг ҳамжиҳатлигига эришади. Ислом дини биринчи бўлиб мазкур шаҳарда устунликка эришди. Шунинг учун ҳам шаҳар номи кейинчалик Мадина (шаҳарнинг араб тилидаги тўлиқ номи — Мадинат ан-Наби, яъни Пайғамбар шаҳри) дея ўзгартирилди. Мусулмонларнинг Маккадан Мадинага кўчиши Ҳижрат дея номланди. 

								Ўйланг!

							

						

					

					
						
							Нима сабабдан ислом динини Маккадаги бой-бадавлат кишилар қабул қилишни хоҳламаган, оддий халқ, қашшоқ ва камбағаллар эса, аксинча яхши қабулқилган?

				Мадина шаҳрида дастлабки мусулмонлар жамоаси — умма пайдо бўлди. Араб давлати умма асосида шаклланди. Мадина шаҳри Араб давлатининг дастлабки пойтахти бўлди.

				630 йил 12 январда мусулмонлар Маккага ҳеч қандай тў-сиқларсиз, тантанали равишда кириб боради. Биронта ўқ овози эшитилмайди. Бу вақтда маккаликлар мусулмонларнинг кучи ўзлариникидан анча кўплигини англаган эди. Макка мусулмонлар шаҳрига айлангандан кейин барча араб қабилалари кетма-кет ислом динини қабул қила бошлади. Шу тариқа олдин қабила-қабила бўлиб, бир-бири билан урушиб келган араблар ягона дин остидабирлашдилар.

				632 йил январда Муҳаммад пайғамбар Маккага охирги марта ҳаж қилди. Шу пайтда ислом динидаги ҳаж анъаналарининг барча расм-

				
					
						
							Аниқланг: 

							Ислом динининг араблар орасида тўла-тўкис ғалаба қозонишига нималар сабаббўлган?

							Билиш

							Ҳижрат сўзи араб тилига хос бўлиб, “кўчиш” деган маънони англатади. Ҳозирги кунда ҳижрат (ҳижрий) мусулмон халқлари орасида тақвим боши ҳособланади. Чунки айнан шу йилдан бошлаб ислом дини усту-вор динга айлана бошлаган.

						

					

				

			

		

		
			
				688—691 йилларда Қуддусда қурилган 

				Умар масжиди

				русумлари шаклланади. Ҳаж амалларининг ана шу анъаналарини мусулмонлар бугунги кунгача ҳеч қандай ўзгартишларсиз бажариб келмоқда. Ҳаж сафаридан Мадинага қайтган пайғамбар орадан кўп ўтмай хасталикка чалиниб, шу йили, яъни 632 йил июнь ойида оламдан ўтади. Ислом тарихини ўрганувчи олимлар Муҳаммад пайғамбар ўз зиммасига юклатилган тарихий мажбуриятларни тўлалигича адо этган деб ҳисоблайдилар. Аниқроғи, у ислом цивилизацияси пойдеворини яратди.

								Билимингизни текширинг:

							

						

					

					
						
							1.	Бадавийлар кимлар ва улар қандай хўжалик ишлари билан шуғулланганлар?

							2.	Бутларга сиғиниш эътиқодига қандай тушунасиз?

							3.	Ҳижрат тушунчасига таъриф беринг, унинг ислом динидаги аҳамиятини аниқланг.

							4. Мусулмонларнинг Макка шаҳрини эгаллашларига доир тарихий аҳамиятини тушунтириб беринг.

							Изланинг!

							Олимларнинг таъкидлашича, Муҳаммад пайғамбар ўзига юклатил-ган тарихий мажбуриятларни тўла-тўкис адо этган. Аниқроғи, у ислом динини араблар орасида қарор топтириб, умумараб ягона давлат асосини яратди. Араб жамиятини янги, тараққийпарвар дин — ислом дини орқали бирлаштириб, арабларни ёввойиликдан олиб чиқди. Сизнинг фикрингизча, Муҳаммад пайғамбарнинг бундан ташқари яна қандай эътиборга молик амалларини кўрсатиш мумкин?

				9-§. АРАБ ХАЛИФАЛИГИ. МУСУЛМОНЛАР ОЛАМИ МАДАНИЯТИНИНГ РИВОЖЛАНИШИ

				Араб халифалигининг шаклланиши. Муҳаммад пайғамбар вафот этгандан кейин Пайғамбар асос солган араб ислом давлатини халифаликлар бошқарган. Халифа сўзи “ўринбосар” деган маънони англатади, яъни халифалар пайғамбар ишларини давом эттирувчилар бўлган. Халифалар бошқарган барча араб давлатлари Араб халифалиги деб аталади. Биринчи халифалар пайғамбар саҳобалари (энг яқин ҳамроҳлари) орасидан сайланган. Саҳобалар орасидан сайланган биринчи тўрт халифа, аниқроғи, Абу Бакр, Умар, Усмон ва Алилар “тақводор халифалар” деб аталган. Чунки улар пайғам-бар асос солган йўлни мустаҳкам ушлаб, халқ ичида адолатли бошқарув ишларини олиб борган. 

				Тақводор халифалар давлат пойдево-рини мустаҳкамлаган ҳолда, мусулмон-лар мамлакатининг чегараларини кенгай-тирганлар. Қадим замонларда кичик давлатлар ўз мустақилликларини узоқ вақт сақлаб тура олмаган. Бундай кичик давлат-ларни қўшни империя давлатлар тўлалигича ўз таркибларига қўшиб олган ёки вассалга айлантирган. Шунинг учун ҳам эндигина шаклланган ёш араб давлати ўз чегараларини кенгайтириши шарт бўлган.

				Чегараларни кенгайтириш эса босқинчилик ҳаракатлари орқали амалга ошиши маълум. Араблар ҳам ўз давлатини кенгайтириб, империя барпо этиш мақсадида қўшни давлатларга қарши босқинчилик ишларини олиб борганлар. Шарққа отланган юришларида араблар, энг аввало, Сосонийлар Эрони билан урушган. 636—652 йиллар оралиғида ўтган урушлар натижасида араблар Эронни тўлиқ ўзларига бўйсундирган.

				Арабларнинг ғарбга қаратилган юришлари Византияга қарши қаратилади. 636 йили Йормуқ дарёси соҳилларида ўтган урушда 

					Халифа

					Халифалик

					Тақводор халифалар

					Саҳобалар

					Араб босқин-

					 чиликлари

				

			

			
				
					[image: ]
				

				
					
						Таянч сўзлар

					Ушбу дарсда: 

					• халифа тушунчасини, Араб халифалиги давлатининг ташкил топганини;

					• Араб босқинчилик-лари сабаблари ва йўналишларини;

					• Араб халифалигининг бошқарув тизимини;

					• Араб-мусулмон маданиятининг ўзига хос хусусиятларини биламиз.

				мусулмонлар йирик муваффақиятга эришади ва Византиянинг шарқий провинциялари — Сурия ва Фаластин араблар томонга ўтади. Шу билан бирга, Византия арабларга мажбурий солиқлар тўлайди. Илгари араблар ўзлари қарам бўлган бу икки империя-ни енгиши, булардан биттасини тўлалигича, иккинчисини эса ярмигача ўзларига бўйсундириши, албатта, араблар учун катта ютуқ эди. Ўз даврида энг ривожланган ҳудудларига эга бўлиш ёш араб давлатининг ишлаб чиқариш салоҳиятини, умумий аҳволини сезиларли даражада яхшилади. Бундан кейин араблар “муқаддас шаҳарлар” — Қуддус (Иерусалим) ва Миср шаҳрини босиболдилар. 

				Тақводор халифалардан кейин ҳокимият тепасига келган Омейя сулоласи ҳам босқинчилик ишларини янада давом эттирди. Бу пайтда араблар Шимолий Африка ерларини бўйсундириб, Гибралтар бўғози орқали ўтиб, Испанияни босиб олдилар. 

				Омейялар даврида босқинчилик ҳаракатлари шарқ йўналишига қараб ҳам олиб борилди. 670—676 йиллари Моварауннаҳр (Амударё ва Сирдарё дарёлари оралиғидаги ерлар) ерлари қўлга киритилди. Араблар Ҳиндистон ҳудудида ҳам босқинчилик юришларини олиб борди. Бироқ улар Ҳиндистонга чуқур кириб бормай, фақат Шимолий Ҳиндистоннинг айрим ерларинигина босиб олиш билан чекландилар. 

				
					
						
							Аниқланг: 

							Ушбу схема ва дарсликдаги мавзу матнлари асосида араб босқинчиликлари харитасини чизинг.

				Шундай қилиб, араб босқинчиликлари натижасида Халифалик таркибига Ҳиндистондан Атлантика океани соҳилларигача чўзилган 

				
					
						
							Араб қўшинлари етиб борганчекка нуқталар

							Шимоли-ғарбда Шарқда

							франклар (Пуатье остонасидаги жанг)	Талас дарёси бўйидаги жанг

							Ғарбда

							Атлантика океани

							(Африка ва Иберияда)

							Жанубда

							Жанубий Миср ва Ғарбий Ҳиндистон

				жуда катта ҳудуд кирди. Араб босқинчиларининг асосий мақсади янги ерларга эга бўлиб, савдо йўлларида назорат ўрнатиш эди. Қадимги дунё ва ўрта асрлардаги барча босқинчилик юришлари ана шундай мақсадларда олиб борилган. Чунки қадим замонларда маҳсулдор кучлар паст бўлгани туфайли кичикроқ давлатлар узоқ яшай олмаганлар. Фақат босқинчиликлар натижасида шаклланган катта империяларгина узоқ яшаганлар. Бироқ араб босқинчиликлари бошқа босқинчилик урушларидан кескин фарқ қилган. Ҳар қандай шаҳарни босиб олиш олдидан араб армияси қўмондони шаҳар ҳукмдорига шарт қўйган. Биринчи шарт — ислом динини қабул қилиш, иккинчи шарт — агар ислом динини қабул қилишдан бўйин товласа у ҳолда жузъя солиғини тўлаши шарт. Яъни араблар босқинчилиги замирида шаҳарларни хонавайрон қилиш, тинч аҳолини қирғинборат қилиш каби мақсадлар кўздатутилмаган.

				Дастлаб фақат араблар давлати бўлган Халифалик, босқинчиликлар натижасида таркибига ҳар хил халқлар ва ҳудудлар кирган катта империяга айланган.

							Билиш

							Жузъя солиғи — Халифаликда мусулмон бўлмаган халқлардан оли-надиган солиқ. Ушбу солиқни тўлаш орқали Араб давлати тарки-бидаги бошқа дин вакиллари ўз динида қола олган. Бу эса Ислом динида “динда зўравонлик йўқ” деган қоиданинг амалда ижро этилганини тасдиқлайди. Шу билан бирга, мусулмон бўлмаган халқлардан давлат хазинасига тушган солиқлар ана шу халқларнинг ўзларини ташқи душманлардан ҳимоя қилиш (қўшин сақлаш)га сарф қилинган. Жузъя солиғи ҳар бир оиладан жон бошига қараб олинган. Шунинг учун бу солиқ тури “жон боши солиғи” деб ҳам аталади.

						

					

				

				
					
						
							[image: ]
						

						
							[image: ]
						

					

					
						
							Аниқланг: 

							Қўшимча манбалардан араб босқинчилиги, жузъя солиғи тўғрисида ўқиб, улар орасида қандай муҳим фарқлар борлигини аниқланг.

								Ўйланг!

							

						

					

					
						
							Нима сабабдан ёш араб давлати қўшни давлатларга қарши босқинчилик урушларини олиб борган?

				Араб халифалигининг сиёсий бошқарув тизими. Тақводор халифалар даврида давлатнинг маъмурий бошқарув тизими шаклланмаган. Улар мамлакатни фақат ўз кучи билан бошқарганлар. Шунинг учун халифаликнинг бошқарув тизими фақат 661—750 йиллари ҳукмронлик қилган Омейя сулоласи даврида шаклланган. Омейялар сулоласи даврида, шунингдек, биринчи марта сулолавий бошқарув тизими пайдо бўлган. Яъни мамлакатни фақат Омейя сулоласи вакиллари мерос йўли орқали бошқарган. Бошқарувнинг бундай тури монархия деб аталади. Ўрта асрлардаги барча давлатларда, жумладан, Ғарбда ҳам, Шарқда ҳам давлат бошқаруви монархия турида олиб борилган.

				Омейя сулоласи бошқарган Араб халифалиги ўрта асрлардаги энг йирик давлат бўлган. Бироқ узоқ йилларга чўзилган ички зиддиятлар Араб халифалигини кучсизлантирган. 750 йили Абу Муслим етакчилигидаги қўзғолон натижасида Омейялар сулоласи ҳукуматдан ҳайдалиб, унинг ўрнига Аббос сулоласи (750—1258) келган. Аббосийлар халифалиги халифаликнинг пойтахти Боғдод шаҳри номи билан Боғдод халифалиги деб аталади. Ушбу сулола ҳукмронлиги даврида халифаликнинг сиёсий-ижтимоий шароити ва маданияти кучли даражада равнақ топди. 

				Боғдод халифалигини 1258 йили Чингизхоннинг набираси Хулагухон бошқарувидаги мўғул қўшинлари босиб олган. Шу тариқа беш асрдан зиёд яшаган Араб халифалигига барҳамберилган.

				Араб-мусулмон давлатининг шаклланиши. Араб халифалиги парчаланган бўлса-да халифалик таркибида бўлган халқлар худди аввалгидек ислом динига эътиқод қилишда давом этаверди.

				Ислом динининг тезкор суръатларда тарқалиши шу даврда халифалик маданияти энг илғор маданият бўлгани билан боғлиқ 

								Ўйланг!

							

						

					

					
						
							Ислом дини асосида Муҳаммад пайғамбар асос солган давлат нега узоқ яшай олмаган?

						

					

				

				
					
						
							Аниқланг: 

							Монархия бошқарувнинг қандай тури? Монархиянинг энг асосий хусусиятлари нимада?

				эди. Араб маданиятининг ривожланишига ислом динининг таълим ва фанга алоҳида эътибор қаратгани таъсир кўрсатган. Ислом дини “инсоннинг энг асосий кўрки — билим” дея эълон қилди, билим эгаллаш ҳар бир мусулмон фарзанди учун фарз дея ҳисобланилди. Таълим ишларининг ривожланиши, китоб жамғармаларининг тўпланишига халифаликлар ҳам катта таъсир кўрсатган. Масалан, халифа ал Азиз (туғилган йили номаълум — 996 й. оламдан ўтган)нинг 120—160 минг томлик жамғармага эга кутубхонаси бўлган. Мусулмон ҳукмдорларининг яна бир ўзига хос хусусиятлари шундаки, улар фан ютуқларини тўплаш, биринчи илмий саёҳатлар уюштириш, саройда фан ва санъат билан шуғулланадиган одамларнинг тўпланишига сезиларли таъсир кўрсатганлар. Ана шундай сиёсат туфайли Араб халифалиги таркибидаги турли минтақаларда маданий масканлар, билим юртлари кўплаб очила бошланган. Боғдод шаҳрида “Донишмандлар уйи” (ҳозирги тил билан айтганда — Академия) очилиб, у ерда аҳолига катта кутубхона фаолият кўрсатган. Донишмандлик уйига халифаликнинг чекка-чекка туманларидан олимлар таклифқилинган.

				Боғдод ва Дамашқда обсерватория (осмон жисмларини ўргана-диган жиҳоз жойлашган уй) фаолият юритган.

				Араб халифалигида шаклланган маданият халифаликка кирган барча халқлар томонидан биргаликда яратилган. Шунинг учун ҳам бу маданият араб-мусулмон маданияти деб аталади. Араб-мусулмон маданияти диққатга сазовор илмий ютуқларга эришган. ІХ—ХІ асрларда мусулмон давлатларида фалсафа, математика, астрономия, тарих, лингвистика (тил таълими), кимё, формоко-логия (дори-дармонлар ишлаб чиқариш) фанлари етарли даражадаривожланган. 

				Буюк араб-мусулмон мутафаккирлари — ал Форобий, Абу Али ибн Сино, ал Киндийлар қадимги юнон файласуфлари асарларини араб тилига таржима қилиб, уларга тақриз ёзганлар, шу асосда араб-мусулмон фалсафаси шаклланган. 

				Ўтрорлик машҳур юртдошимиз Абу Наср ал Форобий (870—950) араб-мусулмон маданиятининг йирик намоёндаси бўлган. Араб фалсафаси пойдеворини яратган Форобий, шу билан бирга, қомусшунос олим ҳам бўлган. Ал Форобий астрономия, мантиқ, мусиқа назарияси, математика, жамиятшунослик ва этика, тиббиёт ва психология, фалсафа ва ҳуқуқ фанларини 

				тадқиқ қилган. Абу Наср Форобий шарқда “иккинчи устоз — муаллими соний” (Аристотелдан кейинги) деган номга сазовор бўлган. Қозоқ дашти фарзанди Ал Форобий чин маънода халқаро даражадаги олим бўлган. У ўз асарларида араб, форс, юнон, ҳинд маданияти билан туркий халқлар маданияти ютуқларини ўзаро уйғунлаштирган. Форобийнинг асарлари ҳозирги кунда дунё-даги кўпгина кутубхоналарда сақланмоқда. Ал Форобий таъси-рида Ибн Сино, Ибн Рушд, Умар Хайём, Рожер Бекон, Леонардода Винчи ва бошқа мутафаккирларнинг дунёқарашлари шакл-ланган.

				Араб жаҳонгашталари халифаликнинг барча минтақаларига сафарлар уюштириб, кўпгина географик асарлар ёзганлар, ана шу минтақалар, денгизлар хариталарини яратганлар. Халифаликда Птоломей асарларига асосланган илмий география ривожланган. Араб тарихчиси ҳамда географи Ал Маъсудий “Замон тарихи” номли 30 томлик тарихий-географик энциклопедия ёзган. 

				Араб адабиётининг энг яхши асарларидан бири — “Минг бир кеча” ҳикояси. Араб назмининг ривожланишига суфий шоирлар катта ҳисса қўшганлар. Умар Ҳайём, Ҳофиз, Саъдий, Аттор каби шоирларнинг асарларидаги фалсафий фикрлар ҳозирги кунда ҳам ўз аҳамиятини йўқотмаган. 

				Араб ҳарфлари билан чиройли ёзиш ёки ўсимлик ва геометрик ҳажмларга асосланган ҳолда яратилган мураккаб нақш тури “арабески” деб аталади. 

					Билиш

					Таниқли шарқшунос Франц Роузенталнинг тадқиқоти бўйича Қуръонда илм (яъни таълим, фан) сўзи 750 марта, яъни жуда кўп учрайди. Араб халифалигида билимлилик энг олий хусусият деб ҳисобланади. Билимни қадрлаш ва эъзозлаш ислом динининг муқаддас китоби — Қуръондан бошланган. Қуръондаги бир неча оятлар бевосита илм-фан даъватига қаратилган. Аниқроғи, 58-сурада: “Аллоҳ сизларнинг ораларингиздан имон келтирганларнинг, илмдан хабардорларнинг даражасини оширади” — деган оят бор. Билим мавзуси ҳадисларда (Пайғамбарнинг ҳикматли сўзлари) атрофлича таҳлил қилинган. “Илмни Хитойдан бўлса ҳам қидир”, “Кимки илмни ва олимларни севса, жаннатда у менинг қўшним бўлади” — деган пайғамбар ҳадислари бунга яққол далилдир.

				VIII—ХІІ асрлар орасида араб-мусулмон маданияти ўзгача равнақ топди, шунинг учун ҳам тарихда ушбу давр ислом маданиятининг “олтин даври” деб аталади.

				Араб математиклари ва астрономлари асарларидан ўрта асрлар Европаси олимлари унумли фойдаланганлар. Европаликлар араблардан хариталар чизиш, компас ва глобусдан фойдаланишни ўрганганлар. Ибн Сино (Европада Авиценна деган ном билан машҳур)нинг лотин тилига таржима қилинган тиббиёт ҳақидаги асарлари ХVІІ асргача Европа шифокорларининг қўлларидан тушмайдиган китоб бўлган. Европаликлар халифалик давлатларининг маданияти билан, асосан, араблар босиб олган Испания орқалитанишганлар.

								Билимингизни текширинг:

							

						

					

					
						
							1.	Тақводор халифаликлар кимлар ва улар қайси йилларда ҳукмронлик қилган? 

							2.	Халифаликнинг сиёсий бошқарув тизими қандай бўлган? 

							3.	Араб босқинчиликлари қандай йўналишларда олиб борилган? 

							4.	Ислом дини қандай йўллар орқали тарқатилган?

							5.	Ислом динида илм-фанга қандай қаралган? 

							6.	Араб-мусулмон маданиятини кимлар яратган?

							7.	Араб халифалигида қайси фан турлари равнақ топган? 

							8.	Араб-мусулмон маданияти Европа маданиятига қандай таъсир кўрсатган?

							Изланинг!

							Ислом дини илм-фан тараққиёти учун барча имкониятларни ишга солган. Бунинг натижасида араб-мусулмон маданияти деб номлан-ган ажойиб маданият шаклланган. Ўрта асрлар Европасида христиан дини мустақил илм-фанларни тақиқлаган ҳолда фақат диний таълим-лар тарқатилишига рухсат берилди. Бироқ ҳозирги кунда мусулмон давлатлари Европа давлатларидан илм-фан, маданият томонидан анча орқада қолмоқда. Бунинг сабабларини қандай тушунтирасиз?

				Іi боб

				Ривожланганўртаасрлар

				10-§. САЛБ ЮРИШЛАРИНИНГ САБАБЛАРИ,БОРИШИ ВА ОҚИБАТЛАРИ

				Салб юришларига нималар асосий сабаб бўлган? 1095 йилдан 1292 йилгача Европа рицарларининг шарқдаги мусулмонларга қарши босқинчилик юришлари кенг қулоч ёзди. Бу урушлар “салб юришлари” деган номга эга бўлди. Аслида бу юриш ғарбий европалик рицарларнинг Ўрта Ер денгизи шарқида жойлашган давлатларга қар-ши қаратилган ҳарбий мустамлакачилик истилоси эди. Салб юришларига ислом олами-нинг ривожланиши, христиан оламининг эса, аксинча, инқирозга юз тутиши каби омиллар бош сабаб бўлган. Рим папасини муқаддас ерларнинг бойликлари ва унумдорликлари қизиқтирган. 

				200 йил давомида папалар, қироллар ва рицарлар Исо Масиҳ ҳаёти билан боғлиқ Қуддус (Иерусалим)да ва босқа муқаддас ерларда ҳукмронлик ўрнатган мусулмон подшоҳликларга қарши тинимсиз юришлар олиб борган. Бу урушлар “салб юришлари” деган номга эга бўлган. Қуддусни босиб олиб, Рим папалари ўз ҳукмронликларини Шарқ давлатларида ҳам ўрнатиш истагида бўлган. Улар Шарқ сари юриш Римга православие черковини ҳам бўйсундиришга ёрдамлашади, дея умид қилдилар.

				Салб юришларининг бориши. VІІ—VІІІ асрларда ислом дини асосида қурилган араб ҳалифалиги ўз ҳукмронлигини Шарқда Хитойдан, ғарбдаги франклар давлатигача бўлган ерларда, бутун Шимолий Африкада қарор топтиради. Бу даврда христиан дини орасида ўзаро келишмовчиликлар вужудга келади. Шу тариқа Рим ва Константинополдаги диндорлар ўртасида бир-биридан узоқлашиш омиллари кучаяди. Бу каби келишмовчиликлар 1054 йили христиан динининг иккита оқимга — католик ва православие оқимларига бўлиниб кетишига олиб келади.

					Салоҳиддин

					Рим папаси ІІ

					Урбан

						Таянч сўзлар

					Ушбу дарсда: 

					• салб юришлари тўғрисида;

					• салб юришлари қачон бўлгани ва унинг ҳаққоний сабаблари ҳақида биламиз.

				1095 йил 18 ноябрь куни Жанубий Франциядаги Клермон шаҳ-рида черков собори ўтказилади. 26 ноябрь куни ІІ Рим Папаси Урбан (1088—1099) соборга тўпланганларни қўлга қурол олиб “Муқаддас ерлар”ни босиб олган салжуқийларга қарши салб юришига даъват этади.

				Папанинг мурожаатларига, энг аввало, рицарлар қўшилган. Папанинг мурожаатларини янги ер ва ишлаб чиқарувчи кучларга эга бўлишдан умидвор бўлган герцоглар, графлар ва қироллар ҳам қабул қилганлар. Мазкур мурожаатни сўнгги йилларда рўй берган вабо касаллиги тарқалишига боғлиқ ҳолда кенг этак ёзган очарчиликдан соғ-саломат қолишни ўйлаган хўжаликлар ҳам шоду ҳуррамлик билан қарши олганлар. Салбчилар сафига савдогарлар ҳам қўшилган. Улар шарқда ишлаб чиқарилган маҳсулотларни сотиб олиб, тезда бойиб кетишни ўйлаган.

				Папа мурожаатларини қабул қилган кишилар ўзларининг муқаддас ерларга, христиан дини душманларига қарши юришга отланган кишилар эканини билдириш мақсадида кийимларига қизил матодан тикилган ҳоч (крест) белгисини тақиб олганлар. Шу сабабли тарихчилар Ўрта Ер денгизи шарқига қилинган бу юришларни салбчилар юриши деб атаганлар. Юриш иштирокчилари эса “Муқаддас ерлар сари йўл” деб атаганлар.

				1096 йил апрель ойида Франция ва Германиянинг ўн мингдан зиёд қашшоқ деҳқонлари “муқаддас ерлар”га отланади. Улар сўйил, болта, айри, ўроқ, найзалар билан қуролланади. Уларни Шимолий Франциядаги Амьен аҳоли пунктидан чиққан тақво-дор Петр Пустинник (ҳеч қандай мол-мулки бўлмаганлиги сабаб-ли шундай атаганлар) бошқаради. Юришни бошқарув ишла-рида унга қашшоқлашган франциялик рицарь Бальтер Голяк ва Рейн вилоятидан чиққан руҳоний-свяшченник Готшалклар ёрдамлашганлар.  

				Камбағаллар лашкарларининг бир қисмигина Византияга соғ-саломат етиб борган. Император Алексей Комнин І уларни очиқ чеҳра билан қарши олиб, “ғарб варварлари” (уларни византияликлар 

							Аниқланг: 

							Биринчи салб юриши қачон бўлган? Унда кимлар иштирок этган?

							Салб юришларининг сабаблари нимада?

				шундай атаганлар)нинг кучсиз тўдасини тезроқ Босфор бўғози орқали Кичик Осиёга ўтказиб юборган.

				1096 йилнинг октябрь ойида Кичик Осиёга бостириб кирган салбчиларни салжуқий туркларнинг қўшини тўла тор-мор қилган.

				Феодал рицарларнинг биринчи салб юриши (1096—1099). Камбағал деҳқонлар ва майда рицарь лашкарлари янчилаётган пайтда Ғарбий Европа давлатлари феодаллари етакчилигидаги яхши қуролланган армия жангчиларга ёрдамга отланади. Бу қўшин маблағ, озиқ-овқат, транспорт билан таъминланади. Учта гуруҳдан иборат рицарь қўшинлари умумий қўмондонга эга бўлмаганлиги туфайли душманга қарши жангга бир вақтда отланмайди. Барча лашкарлар бир йўл орқали бормай, ҳар қайси ўзлари танлаган йўл орқали йўлга чиққан. Улардан бир қисми Рейн-Дунай йўли, иккинчи қисми Адриатика соҳиллари бўйлаб, учинчи қисми эса денгиз йўли орқали 1096 йилнинг охири ва 1097 йилнинг бошларида Византия пойтахтига кела бошлаган. 

				1098 йилнинг бошларида Балдуин Фландрский етакчилигидаги салбчилар гуруҳи Шимолий Месопотамиянинг энг бой шаҳри Эдессани 

			

		

		
			
				Биринчи салб юриши

				босиб олади. У ерда салбчилар ўзларининг биринчи давлати — Эдесс графлигини ташкил этади.

				Салбчиларнинг Ўрта Ер денгизи шарқидаги давлатлари. Босиб олинган ерларни ҳимоя қилиш учун салб рицарлари қўшинларининг кучи камлик қилди. Шу сабабли ХІІ аср бошларида салбчилар “диний-рицар орденлар” деган ном билан машҳур бўлган ўзларининг доимий ҳарбий ташкилотларини туза бошлайдилар. Энг аввало, “госпитальерлар (иоанитлар)” ордени тузилади. Навбатдаги яна бир диний-рицар ордени “тамплиерлар (ибодатхоначилар)” ордени деб аталган. Яна бир орден аъзоларининг кўп қисмини эса Германиядан келган немислар ташкил этган. У “тевтон (немис)” ордени деб аталган. Орден аъзолари Фаластиндан ХІІІ асрга томон кетган. Ана шу асрнинг бошларида тевтонликлар Шарқий Болтиқ бўйига кўчадилар. 

				Орденларга монах бўлиш (мол-дунё тўпламаслик, уйланмаслик, итоатгўй бўлиш) ва қўлларига қурол олиб “христиан дини душманлари”га қарши курашишга тайёр бўлган кишилар қабул қилинган. Шундай қилиб, диний-рицарь орденлари аъзолари ҳам тақводорлар, ҳам рицарлар бўлган. Агар Ғарбдаги тақводорларнинг асосий ишлари дуо ўқиш ва меҳнат қилишдан иборат бўлса, диний-рицар тақводорларнинг асосий ишлари урушишдан иборат бўлган. Орден аъзолари бевосита Рим папасига бўйсунганлар. Орденлар катта бойлик ва кенг, бепоён ерларга эгалик қилган ҳамда савдо ишлари билан шуғулланганлар.

				Иккинчи ва учинчи салб юришлари. ХІІ асрда мусулмон давлатлари ўртасида аҳиллик мустаҳкамланиб, янада кучайган. Улар эндиликда салбчилар давлатларини сиқиб чиқара бошлаганлар. 1144 йилда салбчиларнинг биринчи давлати Эдесс ағдарилади. Католик черкови Ғарбий европаликларни қайта салб юришига чақира бошлайди. Француз қироли Людовик VІІ билан немис императори Конрад ІІІ етакчилигида Олд Осиёга иккинчи салб юриши (1147—1149) бошланади. 

				1148 йилнинг бошларида ҳар иккала давлат салбчилари денгиз орқали Фаластинга етиб келади. Немис императори ва француз қироли Антиохия князи билан бирлашган ҳолда Дамашқни ўраб олади. Дамашқни қўлга киритолмагандан кейин аввал Конрад ІІІ, сўнгра Людовик VІІ лар ўз юртларига қайтадилар. Салбчилар учун бу юриш тўлиқ муваффақиятсиз якунланади.

				Салоҳиддин. 1171 йилда Мисрга Салоҳиддин (1138—1193) ҳукмронлик қилган. Кўп ўтмай у Месопотамия ва Сурияни босиб олиб, мазкур давлатларни Миср ва Ҳижоз таркибига қўшиб, ягона давлатга бирлаштирган. Салоҳиддин салбчиларга қарши муқаддас жанг — жиҳод эълон қилиб, уларни Тивериада атрофида таслим 

				қилади. Салоҳиддин таслим бўлган шаҳарларда худди салбчилар каби ҳар хил вайронагарчиликларни амалга оширмасдан шаҳар аҳолисига бадал тўлаттирган ҳолда уларни озодликка чиқарган

				Учинчи салб юриши. Салоҳиддиннинг Қуддусни босиб олиши Европа феодалларининг учинчи салб юришини (1189—1192) ташкиллаштириши учун замин яратади. Бу жангда Германия императори Фридрих Барбаросса І (Жиренсақол) етакчилигидаги немис, Англия қироли шерюрак Ричард І етакчилигидаги инглиз ва Франция қироли Филипп Август ІІ етакчилигидаги француз рицарлари қатнашадилар. Ушбу учта давлат раҳбарлари ўртасида якдиллик эмас, аксинча, бир-бирига нисбатан ғаразли ҳаракатлар устун бўлган. Учта давлат салбчилари бир ёқадан бош чиқармай, бошқа-бошқа йўллардан юрадилар.

				1190 йилнинг баҳорида Фридрих Барбаросса етакчилигидаги немис рицарлари Кичик Осиёга етиб боради. Кичик Осиёдаги Салаф дарёсидан ўтиш пайтида император Фридрих Барбаросса сувга чўкиб вафот этади. Учинчи салб юриши салбчиларнинг олдинги аҳволини тиклашга ёрдам бера олмаган ҳолда муваффақиятсиз якун топади.

				Тўртинчи салб юриши. Салбчилар ўзларининг саъй-ҳаракат-лари орқали фақат бойишни ўйлайдиган қароқчилар эканини аниқ кўрсатади. 1193 йили Салоҳиддин вафот этгандан кейин у бошқарган давлат фарзандлари ўртасида тақсимотга тушади. Бу эса европаликларда Қуддусни қайтариб олиш умидини уйғотди.

				ХІІ аср охирларидан бошлаб Рим папаси Иннокентий ІІІ (1198—1216) даврида папаликларнинг Ғарбий Европа давлатлари орасида нуфузи энг юксак чўққига етади. Эндиликда Иннокентий апостол тахтининг ҳукмронлиги-ни бутун дунёга тарқатишга, бунинг учун, энг аввало, шарқдаги православ черковларини папалик ихтиёрига ўтказишга ҳаракат қилади. Шунинг учун ҳам у Ғарбий европаликларнинг мусулмонларга нисбатан қаҳрини кучайтириб, феодаллар ва рицарларни тўртинчи салб юришига даъват этади. Бу чақириқни Франция, Италия ва Германия феодаллари қўллаб-қувватлайди. Немис феодаллари, шунингдек, Болтиқ денгизи соҳилларига ҳам отланади.

								Ўйланг!

							

						

					

					
						
							Салб юришларининг босқинчилик хусусиятларини ни-малар орқали сезиш мумкин?

						

					

				

			

		

		
			
				
					Салоҳиддин

				Шарққа қараб йўл олган салбчилар флотдан фойдаланиш мақсадида юришни Венециядан бошлашга қарор қилади. Салбчилар энг биринчи бўлиб Мисрни кўзлайдилар. Улар Мисрни босиб олиш орқали Қуддус (Иерусалим)ни қайтариб олиш осон кечади, деб ўйлайдилар. Бироқ Венеция даллоллари салбчилардан ўз мақсадлари йўлида фойдаланишга ҳаракат қилади. Улар салбчиларни ўзлари билан қизғин савдолар олиб бораётган Мисрга эмас, балки рақобатчилари Византияга томон йўналтирадилар. Йўлда венецияликлар салбчиларни Долмациядаги Задар шаҳрини босиб олишга даъват этади. Бу мақсадига эришгандан кейин Венеция аслзода раҳбари Э. Дандоло салбчилар қўмондони, итальян князи Бонифиаций Монферратски билан тузган шартнома бўйича “Исо жангчилари”ни Константинополга олиб келадилар.

				У ерда тахт учун талашиш кечаётган эди. Дандоло тахтни қонуний императорга қайтариб олиб беришга ёрдамлашамиз деб, салбчилар қўшинини Византия пойтахтини босиб олишга сафарбар этади. Салбчилар қуролларини мусулмонларга эмас, византиялик христианларга қарши ўқтайди. 1204 йилнинг 9—13 апрель кунлари оралиғида 20 минг салбчилар қўшини Константинополга ҳужум уюштириб, ярим миллион аҳолига эга шаҳарни босиб олади. “Исо жангчилари” уйлар ва черковларни талон-тарож қилиб, санъат ёдгорликларини хонавайрон қилади. Европадаги энг бой шаҳарни эгаллаган салбчилар Византияда мустақил давлат ташкил этиб, Фаластинга бориш фикрларидан қайтади. Улар барпо этган давлат “Лотин империяси” дея номланиб, 1261 йилгача яшайди. 

				Венецияликларга Византиянинг катта қисми, жумладан, Константинополь, Адрианополнинг бир қисми билан Мармар денгизи соҳилидаги бандаргоҳларнинг бир қисми берилади. Венеция-ликлар бундан ташқари Эгей денгизидаги бир қатор оролларни, Пелопоннеснинг жануби-шарқий қисмини, Крит оролини босиб олади. 

				ХІІІ асрнинг ўрталарида Миср ҳукмронлиги мамлуклар қўл остида бўлган. Салбчиларнинг кичик давлатлари жойлашган Фаластинга қарши мамлуклар турли хил ҳужумлар уюштириб турган. Мамлуклар ихтиёридаги Миср ташқи сиёсатининг асосий мақсади салбчиларни Сурия, Фаластин ҳудудларидан ҳайдаб чиқаришдан иборат бўлган. Мамлук султони Бейбарс салбчиларга қарши ҳал қилувчи сўнгги юришларини уюштирган. 1260 йили Сурияни бўйсундирган Бейбарс султон аста-секин салбчиларга тегишли қалъаларни хонавайрон қила бошлайди. 1262 йили Антиохия, 1263 йилда бевосита Бейбарс раҳнамолигида Акра, Тира, Триполи шаҳарлари салбчилардан тортиб олинади. 1265 йили Бейбарс Бира, Кесария, Арсуф қалъаларини қўлга киритади. 1266 йили тамплиерларнинг Сафед қалъасини хонавайрон 

				қилади. Сафед қалъасини асосий истеҳкомга айлантириб, Бейбарс 1267 йили Акко, Тир қалъаларини эгаллайди. 1268 йилда Антиохияни ағдаради. Султон Бейбарс 1260—1270 йилларда ҳужумлар орқали Қуддус қироллиги ҳудудини қисқартириб юборади. Султон Бейбарс ҳукмронлигидаги мамлуклар салбчиларни Яқин Шарқдан ҳайдаб чиқариб, салб юришларига чек қўяди.

				Ғарбий Европа босқинчилари мусулмон давлатларидаги ўзларининг барча мулкларидан айрилади: 1289 йили Миср қўшинлари Триполини босиб олади, 1291 йили салбчиларнинг сўнгги таянчи бўлмиш Акка (Акра) ағдарилади.

				Салб юришларининг оқибатлари. Салб юришлари Ғарбий Европа давлатлари билан католиклар черковлари томонидан олиб борилган адолатсиз, босқинчилик уруши эди. Бу урушлар нафақат жаҳон цивилизацияси ривожланишига ёки Европа давлатларигагина эмас, балки Шарқдаги мусулмон давлатларининг хўжаликлари, маданиятига ҳам туганмас зарарлар етказган. Кўпгина санъат асарлари, китоблар ва қимматбаҳо манбалар йўқолиб кетган. Фаластиннинг денгиз соҳилларида жойлашган кўпгина шаҳарлари ХІІІ асрнинг охирларига бориб яксон бўлган. 

				Аммо салб юришлари Ғарбий Европа давлатлари иқтисодиётига, маданияти, сиёсий ҳаётига ижобий таъсир кўрсатган. Ғарбий Европа халқлари Шарқдан ривожланган маданият намуналарини ўзлаштирган. 

				Ғарбий Европа халқлари шарқликлардан хўжаликка оид ютуқларни ўрганганлар. 

				Салб юришлари Ғарбий Европада савдо-сотиқ, ҳунармандчилик ва пул-товар муносабатларнинг ривожланишига ҳам сезиларли даражада таъсир кўрсатган.

								Билимингизни текширинг:

							

						

					

					
						
							1.	Салб юришлари кимлар томонидан уюштирилган? 

							2. Европа харитасидан ўрта асрлардаги ҳарбий мустамлакачилик ҳаракатларининг асосий йўналишларини кўрсатинг.

							3.	Бейбарс султон ҳақида нималар биласиз?

							4.	Салоҳиддин ким?

								Ўйланг!

							

						

					

					
						
							Салб юришларининг оқибатлари қандай бўлган?

							Изланинг!

							Бейбарс султон ва Мамлуклар давлатининг Қозоғистон тарихи билан қандай алоқаси борлигини аниқланг?

						

					

				

			

		

	
		
			
				67

			

		

		
			
				11-§. Салб ЮРИШЛАРИДАН КЕЙИНГИ ХРИСТИАНЛАР ЕВРОПАСИ ВА МУСУЛМОНЛАР ДУНЁСИ

				Европа иқтисодиёти ва маданияти ривожланишига жуда катта таъсир кўрсатган салб юришлари, аксинча, мусулмон дав-латларига чексиз уқубатлар олиб келган. Юришлар туфайли минтақадаги маҳсулдор кучлар вайрон бўлган. Салбчилар йиллар давомида мусулмон давлатларини талон-тарож қилиб, Кичик Осиё, Сурия, Фаластин, Мисрдаги шаҳарларни хонавайрон қилиб, халқини қашшоқликка гирифтор қилган. Эдесса (Руха), Кесария, Аскалон каби шаҳарлар инқирозга учраган. Иқтисодий ва маданий жиҳатдан равнақ топган Яқин Шарқ марказлари салб юришлари туфайли ер билан яксон бўлган. 

				Кучли ҳимояланган Яқин Шарқдаги шаҳарларни қўлга киритиш салбчилар учун осон кечмаган. Шунинг учун салбчилар бу каби шаҳарларни ўраб олишга мажбур бўлганлар. Бундай узоққа чўзилган қур-шовлар учун қурилиш ёғочлари кўп керак бўлган. Бунинг натижасида Яқин Шарқдаги кўпгина ўрмонлар йўқ бўлиб кетган. 

					Ушбу дарсда: 

					• салб юришларининг ҳаққоний сабабларини;

					• салбчилар томони-дан Шарқда қурилган давлатларни;

					• салбчилар билан мусулмонларнинг Шарқдаги ўзаро муносабатларини;

					• салб юришлари Ғарб ва Шарққа қандай таъсир кўрсатганини биламиз.

				Салжуқийлар. Ўрта асрлар миниатюраси

					Кичик Осиё 

					Фаластин

					Салжуқийлар

					Мамлуклар

					Яқин Шарқ

						Таянч сўзлар

				Салбчилар босиб олган Фаластин ва Ливандаги савдо-сотиқ ва ҳунармандчилик ишлари билан шуғулланадиган халқлар салбчилар хатаридан ҳоли бўлган Мисрга кўчиб кетади. Бу жараён гарчи Миср иқтисодиётининг ривожланишига ижобий таъсир кўрсатган бўлса-да, Сурия ва Фаластинда минг йиллардан буён келаётган ишлаб чиқариш марказларини таназзул ботқоғига олиб келган. 

				Салбчилар мусулмонлар дунёсининг энг чекка туманларигача бора олмаган. Салб ҳужумлари фақат чегара ҳудудлардагина олиб борилган. Бу ерларда икки юз йилга яқин яшаган салбчиларнинг кичик давлат-лари ўзига хос аҳамиятга эга омилларга ай-лана олмаган. Яқин Шарқда салб юришлари даврида ўрин эгаллаган сиёсий ўзгаришлар ўз ҳолича, салбчилар иштирокисиз ҳам давом этган. Аниқроғи, шу даврда Яқин ва Узоқ Шарқда Буюк Салжуқийлар давлати (ушбу давлатга ҳозирги Қозоғистондан чиққан ўғуз-салжуқийлар асос солган) қарор топган эди. Аммо бу давлат орадан кўп вақт ўтмасдан парчаланиб, Миср ва Сурияда Фотимийлар халифалиги шакл-

			

		

		
			[image: ]
		

		
			
				Ўрта асрлар рицари

			

		

		
			
				
					Усама Мункуз

						Ўйланг!

					

				

			

			
				
					Салб юришлари мусулмонлар дунёсини ўзгартира олдими?

				ланган. Бироқ мазкур халифа-лик ҳам узоқ яшай олмаган. Фотимийлардан ҳокимиятни аю-бийлар тортиб олган. Аюбийлар таниқли Салоҳиддин асос сол-ган сулола. Аюбийлардан кейин ҳокимият тепасига мамлуклар келган. Мамлуклар — “оқ қуллар” деган маънони англатади. Улар туркийлар ва кавказликлардан чиққан жанговар қуллар бўлиб, Яқин Шарқда 1250—1517 йиллар оралиғида ҳукмронлик қилган. Салб юришлари тинчлана бошла-ган пайтда мўғуллар босқинчи-лиги бошланган. Мўғуллар гарчи мусулмонлар қўлидан Олд Осиё (Эрон, Ироқ) ҳудудларини тортиб олишга эришган бўлса-да, Мисрни қўлга кирита олмаган. Мамлуклар Мисрни салбчилардангина эмас, ҳатто мўғуллардан ҳам сақлаб қола олган. Бироқ салбчиларнинг мусулмон давлатларида ҳукмронлиги узоққа чўзилмайди. Кўп ўтмай мусулмонлар ўз ерларини салбчилардан батамом озод этади.

							Изланинг!

							Араб ёзувчиси Усама Мункуз ўз асарида франкларни ёвузлар, шафқатсизлар деб беҳуда айтмаган бўлса керак. Қўшимча манбалар-дан Усама Мункузнинг “Васият китоби” номли асари билан танишинг. Муаллиф жангчининг қаҳрамонлигини қандай тасвирлаган?

						

					

				

				
					
						
							Аниқланг: 

							Мамлукларнинг салбчилар билан курашда машҳур юртдошимиз Султон Бейбарс-нинг қаҳрамонлиги тўғрисида “Қозоғистон тарихи”, “Қозоқ адабиёти” фанларидан эгаллаган билимларингиздан фойдаланган ҳолда эссе ёзинг.

								Билимингизни текширинг:

							

						

					

					
						
							1.	Салб юришлари мусулмон давлатларига қандай зарарлар олиб келган? 

							2.	Салбчилар давлатларининг Яқин Шарқдаги сиёсий шароитга таъсири қандай бўлган? 

							3.	Салб юришлари ҳақида қандай манбаларни биласиз?

						

					

				

			

		

		
			
				
					Мамлук жангчиси

				МЎҒУЛЛАР

			

		

		
			
				12-§. ЧИНГИЗХОН

				Мўғулларнинг тарих саҳнасига чиқи-ши. Мўғуллар Амур дарёсининг жанубий соҳилларида, Кичик Хинган тоғ тизма-ларининг шарқий қисмида яшаган қаби-лалар. Ғарбида улар туркийлар билан, жанубида эса қиданлар билан қўшни бўл-ган. Х—ХІ асрларда мўғуллар ғарбга томон юриш қилиб, Халхада ҳукмронлик қилиб турган туркий тилли халқларни сиқиб чиқара бошлаган. Мана шундай жой алмаш-тиришлар натижасида улар ижтимоий ва маданий жиҳатдан устун бўлган туркийлар билан чамбарчас алоқа ўрнатган. Бу эса мўғулларнинг сиёсий ва маданий жиҳатдан тезкор суръатларда ривожланишига таъсир кўрсатган.

				ХІІ аср ўрталарида мўғулларнинг би-ринчи давлати — Хамаг мўғул улуси пайдо бўлган. Улар Цзинь Хитойи билан баъзан урушиб, баъзан эса ўзаро муросага келган ҳолда яшаган. Аммо давлат бошқаруви йўлидаги ички курашлар натижасида кўп ўтмай таназзулга юз тутган. Хамаг мўғул улуси парчалангандан кейин мўғуллар Онон ва Керулен дарёлари водийларида кўчиб юриб яшаганлар. Мазкур ҳудудларга бир неча мўғул қабилалари жойлашган. Чингизхон мансуб қиёт-бўржиген қабиласи қўнғирот қабиласи билан қуда-анда бўлган. Қўнғиротлар Жануби-шарқий Мўғулистонда жойлашган. Буир-Нор ва Далай-Нор кўллари атрофида татарлар, Ўрхон дарёсининг қуйи оқими ва Селенга дарёси бўйларида эса меркитлар кўчиб юриб яшаганлар. Керейтлар Хангай тоғ этакларида, Керулен, 

					Мўғуллар

					Чингизхон

					Давлат

						Таянч сўзлар

					Ушбу дарсда: 

					• мўғуллар жойлашган ерларни;

					• Темучиннинг мўғул-лар бошини қўшиб, давлат ташкил эти-шини;

					• Мўғул давлатининг бошқарув тизимини билиб оламиз.

				

			

		

		
			
				
					Чингизхон

				Ўрхон, Тола дарёлари бўйларида яшаганлар. Ҳозирги Монголиянинг ғарбий қисмларини найманлар эгаллаганлар. 

				Монголия халқи ХІІ асрда яшаш тарзига кўра ўрмон одамлари ва даштликлар деб иккига бўлинган. Ўрмон одамлари овчилик ва балиқчилик хўжалиги билан шуғулланганлар. Мўғулларнинг асосий қисми кўчманчи чорвачилик билан машғул бўлган.

				ХІІ аср охирлари ва ХІІІ аср бошларида Монголияда қиёт-бўржиген қабиласи раҳнамоси Есугей баҳодирнинг ўғли Темучин (Темирчи) ҳукмронлигида йирик давлат барпо этилган. Темучиннинг болалик чоғлари мўғул қабилалари тарихидаги энг қийин даврларга тўғри келган. У Онон дарёси бўйида яшаган таниқли мўғул оиласида туғилган. Темучин тўққиз ёшга тўлганида, қабилалараро ўзаро жанжаллар пайтида отаси Есугей баҳодир вафот этади. Боқувчилари ва мол-мулкларидан айрилган оила аъзолари қариндош-уруғлар дастидан азият чекиб, ўз юртларидан кетишга мажбур бўлади. Улар тўғайзорда яшаб қаҳратон қишдан соғ-саломат қолади. 

				Уни болалик чоғида тортган қийинчиликлари ҳар томонлама чиниқтиради. Ёш йигит аста-секин хос жангчига айлана боради: дашт отини эпчиллик билан бўйсундириш, садоқ билан аниқ нишонга олиш, от устида қаттиқ чопиб келаётганда арқон отиш 

			

		

		
			
				Хон ўрдаси навкарлари ва соқчилари. ХІІІ аср миниатюраси

				ва қиличга тушиш санъатини яхши ўзлаштиради. Ана шундай жанговар хусусиятлари, шунингдек, ўзига хос дадиллиги туфайли Темучин ўз қабиласининг раҳнамосига айланади.

				ХІІ асрнинг охирларида Темучин мўғул қабилаларини бирлаш-тириш йўлидаги сиёсий курашини бошлайди. Бу курашларда унга керейтлар хони Тўғрул бир оз вақт ёрдам беради. 

				20 йилга чўзилган қирғинбарот уруш натижасида Темучин Монголиянинг барча қабилаларини ўз қўл остида бирлаштиришга муваффақ бўлади.

				
					
						
							Аниқланг: 

							Темучиннинг вужудида ёшлигидан қандай хусусиятлар шаклланган?

				Чингизхон империясининг бошқарув тизими

					Марказий ҳокимият (Буюк хон ҳокимияти) Буюк Хон қўлида энг олий ҳарбий ва маъмурий бошқарув тизими тўпланган

					Қурултой — туркий-мўғул аслзодаларининг расмий йиғини. Унда, асосан, буюк хон сайлаш, босиб олин-ган ерларга ҳукмронлик қилиш ва ҳарбий юриш-лар йўналишларини белгилаш ҳамда унга ҳарбий қўмондон тайинлаш масалалари ҳал қилинган

					Маҳаллий бошқарув ҳудудлар дарғибеклар, босқоқлар ва тамғочлар томонидан бошқарилган

				Ясоқ 

				Ёзма ҳуқуқий нормалар ва қонун-қоидалар

			

		

		
			
				Чингиз авлодлари

			

		

		
			
				Хон сайланди

					Билиш

					Чингизхон, гарчи аслзодаларга хос жиддий қарашга эга бўлса-да, қўмондонлар ва кишиларни энг олий маъмурий вазифаларга та-йинлаш чоғида, энг аввало, фуқароларнинг ижтимоий ҳолатига эмас, билими, алоҳида хусусиятлари, айниқса, инсонийлик хусусиятларига алоҳида эътибор қаратган. У инсон вужудидаги адолат, ҳаққонийлик ва изчиллик каби хусусиятларни ниҳоятда қадрлаган. Хоинлик ва қўрқоқликни ёмон кўрган. Ана шу хусусиятларига кўра Чингизхон одамларни икки тоифага ажратган.

				1206 йили Онон дарёси бўйида ўтган умуммўғул қабилалари қурултойида Темучин Мўғул давлатининг буюк хони бўлиб сайланди. Унга Чингизхон (эски туркий тилда денгиз, океан деган маънони англатади) деган ном берилади.

				Чингизхон давлатининг сиёсий тузуми. Марказий Осиёда қадимдан устунликка эга бўлиб келаётган анъана бўйича Чингизхон давлатни марказ ва икки қанотга бўлади. Марказий бошқарув Чингизхон ва унинг ворислари қўл остида бўлади. Хон чексиз ҳокимиятга эга деб ҳисобланади. Бироқ хон ҳокимиятини Буюк Қурултой сезиларли даражада чеклаб туради. Қурултойда хон сайланади ва давлатга оид муҳим масалалар муҳокама қилинади.

				Мўғул давлатининг асосий қонуни Яса (Ясоқ) деб аталади. Ясоқ қонуни икки бўлимдан иборат. Биринчи бўлимда Чингизхон айтган ҳикматли сўзлар билан бирга давлат бошқарувидаги аниқ қарорлар ҳақида ёзилган бўлса, иккинчи бўлимда эса ҳарбий фуқаролик ишларини бажаришга доир умумий қонунлар ва уларнинг ижроси таъминланмагани учун бериладиган жазо турлари, яъни жиноят ҳуқуқи баён қилинган.

				Чингизхон давлати расмий турда Ехе Монгол улус — Буюк мўғуллар давлати деб аталади. Хон ва унинг яқинлари хон ҳокимиятига Тангрининг эҳсони деб қарайдилар. Хон Тангрининг ердаги вакили. Ҳар қандай ҳукмдор, ҳар қандай халқнинг Чингизхон ҳокимиятини тан олишдан бўйин товлаши исён сифатида қаралади, бундай исёнкорларни куч ишлатиш йўли орқали бўйсундириш шарт деб саналади. Хон ҳокимияти тўғрисидаги ушбу тушунчалар мўғул босқинчиликлари жараёнида қурол кучи ёрдамида амалиётда тўла-тўкис бажарилган. 

				
					
						
							
								[image: ]
							

							
								[image: ]
							

						

						
							
								Билимингизни текширинг:

							

						

					

					
						
							1.	Мўғуллар маскани, хўжалиги ҳақида гапириб беринг. 

							2. Темучиннинг болалик чоғлари ҳақида нималар биласиз? 

							3. Мўғул давлати қачон ва қандай ташкил топган? 

							4. Чингизхон давлатининг сиёсий тузилиши қандай бўлган?

						

					

				

				
					
						
							Аниқланг: 

							Мўғул босқинчилик урушлари тўғрисида тарихчи Рашидиддин қандай асар ёзган?

								Ўйланг!

							

						

					

					
						
							Мўғуллар давлати ким томонидан ташкил этилган? Ясоқ деб нимага айтилади?

				13-§. МЎҒУЛлар ИМПЕРИЯСИНИНГ ТАШКИЛ ТОПИШИ

				Чингизхоннинг танғутларга ва Хитойга қарши юриши. Чингизхон мўғулларни бирлаштириб, ягона давлат тузгандан кейин ўз олдига бу давлатни кенгайтириб империяга айлантириш мақсадини қўйди. Ана шундай мақсадларда қўшни давлатларга қарши урушлар бошлаб юборди. Мўғулларнинг энг биринчи уруши жанубдаги танғутларнинг Си Ся давлати ва Хитойдаги Цзинь империясига қарши қаратилди. Ҳар иккала давлат билан уруш узоққа чўзилди ва бир неча босқичларда олиб борилди. 1205—1210 йиллар оралиғида танғутлар билан бўлиб ўтган жангнинг биринчи босқичида икки томон ўртасида ўзаро сулҳ тузилди. Сулҳга кўра Си Ся ўзи-нинг мўғулларга вассал эканини тан олди. 

				Шундан кейин Чингизхон Шарқий Хитой-даги энг кучли давлат — Хитойдаги Цзинь империяси билан уруш бошлади. (Хитой шимолида ХII аср охирларида ташкил топган Цзинь империясига мўғулларга мансуб қабилалардан бири — чжурженлар томонидан асос солинган). 1211 йил февралда Чингизхон етакчилигидаги мўғул қўшинлари Цзиннинг чегара истеҳкомларини бузиб ўтиб, чжурчженлар ерига бостириб кирди. Мўғулларнинг Хитойга қарши уруши узоққа чўзилди. 1211—1279 йиллар оралиғида 3 босқичга бўлинган ҳолда олиб борилган урушлар натижасида бутун Хитой ерлари Мўғул империяси таркибига қўшилди. 

				Хитойга қарши юришларнинг биринчи босқичида (1211—1220) Шимолий Хитойнинг катта қисми, пойтахт Пекин билан бирга босиб олинди. Урушнинг иккинчи босқичи натижасида (1227—1234) танғутларнинг Си Ся давлати тўла-тўкис истило қилинди. 1234 йилда эса Цзинь империяси тамоман барҳам топди. Урушнинг учинчи босқичида (1235—1279) мўғуллар Хитой жанубидаги Сунг империяси билан узоқ давом этган уруш олиб бориб, бунинг танижасида бутун жанубий Хитой ҳудуди бўйсундирилади.

				Чингизхоннинг Қозоғистон, Ўрта Осиё ва Кавказ ҳудудларини босиб олиши. Хитойга қарши урушнинг биринчи босқичи ниҳоясига етмасданоқ Шимолий Хитойнинг катта қисми эгаллангандан кейин Чингизхон ғарбдаги ерларга кўз олайтирди. Мўғулистоннинг ғарбий қисмида шу даврда иккита катта давлат бор эди. Улар қорахитой-ликлар (қидонлар)нинг Ғарбий Ляо давлати ва Хоразмшоҳлар давлатидир. Қорахитойликлар ҳукмронлик қилган Еттисув ўлкасига 

					Босқинчиликлар

					Мўғул қўшини 

					Туман

					Империя

						Таянч сўзлар

					Ушбу дарсда: 

					• Мўғулларнинг Хитой-ни босиб олишини;

					• Мўғулларнинг Қозоғистон, Ўрта Осиё ва рус ерларини босиб олишини;

					• Мўғулларнинг Яқин Шарққа юришини;

					• Мўғул империясининг ташкил топганини биламиз.

				мўғуллар биринчи марта 1211 йили, найманлар маликаси Кучлукни қувиб келган эди. Ғарбий Ляо давлатидаги ҳукуматни тортиб олган Кучлук маҳаллий мусулмонларга босим ўтказа бошлайди. Мана шу шароитдан унумли фойдаланган Чингизхон 1217 йили Еттисувга Жебе нуён етакчилигидаги мўғул қўшинини жўнатади. Диний эркинлик шиорини илгари сурган Жебе нуённи мусулмонлар қўллаб-қувватлайди ҳамда Кучлукка қарши бош кўтариб чиқади. Натижада Кучлук мағлуб бўлиб, 1218 йили Еттисув ўлкаси тўлалигича мўғуллар қўл остига ўтади. 

				Шарқий Туркистон ва Еттисувни босиб олгандан кейин мўғулларга Қозоғистоннинг қолган қисмларини ҳамда Ўрта Осиёни босиб олиш сари йўл очилади. Мазкур ўлкага бостириб киришга “Ўтрор ҳалокати” деб номланган воқеа сабаб бўлади.

							Изланинг!

							Қозоғистон тарихи фани бўйича ўтган “Ўтрор ҳалокати” воқеасини ёдга туширинг. Тарихий аҳамияти нимада?

						

					

				

				
					
						
							Аниқланг: 

							Харита асосида мўғулларнинг Хитойдаги Сунг империясига қарши босқинчилик юришлари йўналишларини аниқланг.

				Мўғулларнинг Сунг империясини босиб олиши

				1225 йили Чингизхон Ўрта Осиёдаги қўлга киритилган ҳудудларни бошқарув ишларини Хоразм савдогари Яловачга топшириб, ўзи Мўғул империяси маркази Қорақўримга қайтиб кетади. Бунга танғутлар исёни сабаб бўлади. 1226 йили Чингизхон танғутларга қарши охирги юришга отланади. Юриш натижасида мўғуллар йирик ғалабага эришиб, танғутларни тўлалигича бўйсундиради. Ушбу жангдан қайтгандан кейин Чингизхон ов ишлари билан шуғулланаётганда отдан йиқилиб, жароҳат топади. Чингизхоннинг умри охирларида Мўғуллар империяси таркибига Мўғулистондан ташқари Шимолий Хитой, Шарқий Туркистон, Ўрта Осиё, Иртишдан Итилгача бўлган дашт ҳудудлари, Эрон ва Кавказнинг катта қисми киради. Чингизхон бу ерларни бир вақтларда ўғиллари Жўчи, Чиғатой, Угедей ва Тўлиларга бўлиб беради. 

				Ботунинг рус ерларига ҳужуми. 1227 йили Жўчи вафот этгандан кейин тахтни унинг ўрнига ўғли Боту (Ботий) эгаллайди. 1235 йили Мўғул империяси пойтахти Қорақўримда бўлиб ўтган қурултойда Ғарб (Европа)га юриш муҳокама қилинади. Бу юриш 1236 йили бошланади. 

				Мўғул босқинчилиги арафасида рус ерлари алоҳида князликларга бўлинаётган эди. Тарқоқ князликларнинг Боту қўшинларига қарши чиқиши осон бўлмади.

				Боту рус ерларини босиб олгандан кейин Европага қараб йўл олади. Польша, Чехия, Венгрия ва Болқон ерларини тор-мор қилиб, Италия ва Германия чегараларига етиб боради. Бироқ бир неча йилларга чўзилган юришлардан ниҳоятда чарчаган Боту қўшинлари рус ерларини орқада қолдириб, Европага янада чуқурроқ кириб боришни лозим топмайди. Боту ўз қўшинлари билан бирга Итил дарёсининг қуйи оқимига қайтиб, шу ерда 1243 йили Сарой-Боту шаҳрини қурдиради. Шундай қилиб, 1240—1480 йиллар оралиғида рус ерларида мўғул-татар ҳукмронлиги қарор топади.

				Мўғулларнинг Яқин Шарққа юриши. 1220 йили мўғул қўшинлари Хоразм шоҳи Муҳаммадни ҳайдаб Эрон ҳудудига биринчи марта қадам ранжида қилган эди. 1220—1221 йилларда Хоразмшоҳ во-риси Жалолиддиннинг изига тушган Жебе ва Субедейлар қўшини Хуросондан Грузия ва Озарбайжонга ўтади. Бу ерларда ғалаба қозонгандан кейин мўғул қўшинлари Дарбанд орқали Шимолий 

				
					
						
							Аниқланг: 

							Мўғуллар нима сабадан рус ерларини тез орада босиб олган?

							Аниқланг: 

							Хоразмшоҳ давлати нима сабабдан мўғуллардан мағлуб бўлган?

				Кавказ ҳудудига киради. 1223 йили Калка дарё-сида мўғуллар рус князлари ва қипчоқлар қўшма лашкарларини тор-мор қилади.

				1251 йили Мўғул империяси пойтахти Қора-қўримда мўғул лашкарбошиларининг навбатдаги қурултойи бўлиб ўтади. Унда босиб олинган Эрон ҳудудидан ташқари янги юришларни ташкил-лаштириш тўғрисида қарор қабул қилинади. Юришга Мўнкенинг укаси Хулагухон етакчиилк қилиши белгиланди. 1256 йилда Эронга Хулагухон қўшинлари кириб келади. Шу йиллари шимоли-ғарбий Эрондаги исмоилийлар истеҳкоми — Аламут қалъаси урушсиз топширилади. 

				1258 йил февралда мўғуллар Аббосийлар халифалиги пойтахти Боғдодни қўлга киритади. Асрлар давомида ислом динининг таянчи бўлган барҳам топади.

				Аммо Миср ҳукмдори (Бейбарс султон) халифалик қайта тик-ланди, дея эълон қилди. Миср қўшинлари Сурияда мўғулларга жиддий талафот етказиб, уларнинг бундан кейин ғарбга ўтишига барҳам берди. Шу пайтда Кичик Осиёдаги Салжуқийлар давлати ҳукмдорлари мўғуллар ҳукуматини тан олди. Эрон, Кавказ орти, Ғарбий Арабистон ерларининг бир қисми бирйўла Хулагу салтанати таркибига киритилди. 

				Шундай қилиб мўғул босқинчиликлари натижасида ғарбда Дунайдан, шарқда Япон денгизигача, шимолда Новгороддан, жанубда Жануби-Шарқий Осиёгача чўзилган ҳудудларни ўз ичига олган қудратли империя шаклланди. Жаҳон тарихида бунчалик катта империя ҳеч қачон бўлмаган. Империя ҳудуди тахминан 38 млн. километрга етган. Империя пойтахти Қорақўрим шаҳри бўлган.

								Ўйланг!

							

						

					

					
						
							Нима сабабдан мўғуллар душманларини ўзларига тезда бўйсундира олган?

								Билимингизни текширинг:

							

						

					

					
						
							1.	Мўғулларнинг Хитойга қарши юришлари босқичларини кўрсатинг. 

							2.	Мўғулларга Хоразмшоҳ давлати ҳудудида қандай шаҳарлар кучли қаршилик кўрсатганлар? Ушбу саволга қўшимча манбалар (Қозоғистон тарихи дарслиги, интернет-ресурс)дан жавоб изланг.

							3.	Мўғулларнинг рус ерларини қисқа вақт ичида босиб олиши сабабларини нималар билан изоҳлай оласиз? 

							4.	Мўғулларнинг Яқин Шарқда босқинчилик ҳаракатлари қандай натижалар берган?

						

					

				

			

		

		
			
				
					Жалолиддин

				14-§. МЎҒУЛЛАРНИНГ ҲАРБИЙ САНЪАТИ

				Мўғулларнинг ҳарбий ташкилотлари. Мў-ғулларнинг кўпгина ривожланган давлат-ларни осонликча босиб олишларига мўғул қўшинларининг ниҳоятда кучлилиги бош сабаб бўла олади. Мўғул қўшинлари шу давр-да жаҳондаги энг илғор ҳарбий ташкилот бўлган. 

				Мўғул қўшинларининг асосий таянчи — нўёнлар бўлган. Нўёнлар, мўғуллар жамия-тида эндигина шаклланаётган лашкарбоши вакиллари эди. Улар навкарлар (профессио-нал жангчилар)дан иборат лашкарларга эга бўлган. Навкар лашкарлари қабилаларнинг асосий қуролли кучлари бўлган. 

				Мўғул қўшинлари икки қисмдан ташкил топган: асосий қўшин ва гвардия. Асосий қўшин кўчманчиларга хос ўнлик тизим бўйича ташкиллаштирилган, яъни ўнлик, юзлик, минглик ва ўнминглик (туман) қў-шинларга бўлинган. Уларни ўнбоши, юз-боши, мингбоши ва туманбошилар бошқар-ган. Туманлар 100 000 жангчидан иборат отли аскарларга бирлашган. Мўғулларнинг асосий қўшинлари уч қисмдан ташкил топган: марказий (қўл), ўнг қанот (барунғор) ва чап қанот (жунғор). Чингизхон қўшинларидаги ўнликлар ва юзликлар, одатда, битта уруғга мансуб жангчилар билан жиҳозланган. Мингликлар тарки-би эса турли уруғлардан ташкил топган. Бундан кўзланган мақсад уруғ-уруғ бўлиб ажралишга барҳам берган ҳолда давлатни марказ-лаштиришдан иборат бўлган.

				Гвардия таркибида ўн минг жангчи хизмат қилган. Улар уруғлардан эмас, кўп ҳолларда қўмондон нўёнлар ўғиллари, қариндошлари ва ўзига хос жанговарлик қобилиятига эга бўлган ихтиёрий шахслар сафи билан жиҳозланган. Энг илғор жангчилардан 

								Ўйланг!

							

						

					

					
						
							Мўғул қўшинларининг бошқа халқлар қўшинларидан қандай фарқи бўлган?

					Ушбу дарсда: 

					• мўғуллар ҳарбий ташкилотининг ўзига хос хусусиятларини;

					▪ мўғуллар қурол-яроғлари, уруш техникасини;

					▪ мўғуллар стратегияси ва тактикасини аниқлаймиз.

				ташкил топган ва бевосита хонга бўйсунадиган бундай кучли қўшинлар хонга бир қатор афзалликлар берган. 

				Қўшинларнинг алоҳида бир қисми бўлмиш гвардиялар — импера-торнинг шахсий ҳимоячилари бўлган. Мўғуллар уларни кешиктен деб атаганлар. 

				Ҳар қандай кешиктеннинг аҳволи ва шароити асосий таркибдаги жангчилардан яхши бўлган. Чунки улар зиммасига қўшимча маж-буриятлар юкланган.

				Мўғул қўшинларининг қурол-яроғлари. Мўғул қўшинлари асосан отли аскарлардан ташкил топган. Отли аскарлар оғир ва енгил аскарларга бўлинади. Енгил жиҳозланган отли жангчиларни темир совут ва чармдан тикилган совути ҳимоя қилган. Енгил отли жангчиларнинг асосий қуроли садоқ бўлган. Садоқ билан бирга у енгил найза, ёй ва енгил болта билан қуролланган. 

				Оғир жиҳозланган отли аскарнинг асосий қуроли узун найза бўлган. Шу билан бирга, қилич турлари, жанговар болта, кичкина доиравий қалқонлардан фойдаланганлар. Оғир отли жангчилар-нинг темир совути ўзига хос мудофаа қобилиятига эгалиги билан тавсифланади. Бой жангчилар ўз отларига ҳам темир совут кийдирганлар. 

				
					
						
							Аниқланг: 

							Гвардиялар таркибида кимлар хизмат қилган?

				Мўғуллар уруш техникаларини ўзлаштиришни босқичма-босқич амалга оширган. Дастлабки пайтларда мўғуллар қалъаларни ўраб олиш усулларини танғутлардан ўрганган.

				Ҳарбий тайёргарлик. Ҳарбий қисмларда хизмат қилишга тайёргарлик ишларини ҳар бир мўғул фарзанди болалик чоғларидан бошлайдилар. Ҳар фаслда кўчиш талаб қилинадиган кўчманчилар ҳаёти шуни тақозо этар эди. Мўғуллар болалик чоғлариданоқ от устида ўтиришни машқ қила бошлаган. Уч ёшга тўлган чақалоққа отга миниш, 5-6 ёшга тўлганда эса қўлига садоқ ушлаш ўргатилган. Жанг пайтида мўғуллар от устида ухлаб, от устида овқатланган. Бу эса юришлар йўлини қисқартириб, унинг тезкорлигинитаъминлаган. 

				Мўғуллар орасида кенг ўрин эгаллаган овчилик санъати улар учун ҳарбий тайёргарлик вазифаларини бажарган.

				Чингизхон армияда темир каби қаттиқ тартиб ўрнатган. Ҳарбий қисм бошлиқлари ўз қўл остидаги жангчилар учун жавобгар бўлган, мабодо ўзи хатога йўл қўйса, у ҳолда бошлиқ оддий аскардан кўра оғир жазо олган. Армиядаги тартиб-интизом ва тайёргарликлар, ташкиллаштиришнинг ўнлик тизими мўғул қўшинининг урушга ҳар доим тайёр туришини таъминлаган. 

				Мўғул қўшинлари стратегияси ва тактикаси. Мўғуллар қўши-нининг стратегияси яхши ташкиллаштирилган разведка ишларига, 

				
					
						
							Аниқланг: 

							Мўғуллар ўзлари босиб олган халқлардан қандай ҳарбий техникаларни ўрганган?

				элчилик хизматларига ва юришлардаги тезкорликларига асосланган. Асосий ҳужум олдидан мўғуллар 2-3 туман қўшинларини разведка юришига юборган. Жебе-нўён билан Субедей баҳодирнинг 1221—1224 йиллардаги Эрон ҳудудига юриши ана шундай разведка юриши эди. Жанг бошланишдан олдин қурултой ўтказилиб, унда барча энг олий ҳарбий қўмондонлар қатнашган. Йиғилишда улар хон буйруғига итоат қилган, бироқ юриш жараёнида қўмондонлар хон ишончини тўла қозонганликлари туфайли алоҳида қарорлар қабул қила олган. 

				Мўғуллар тактикаси душманни хийлакор усуллар ёрдамида қўлга туширишга асосланган. Ана шундай мақсадларда енгил отли аскарлар душманни садоқ ўқи остига олган, фақат шундан кейингина кучсизланган душманга оғир отли аскарлар кучли зарба берган. Мўғуллар катта талафотларга дуч келмаслик мақсадида душманга кутилмаганда ҳужум қилиб, урушнинг дастлабки пайтларидаёқ ғалабага эришишга ҳаракат қилган. Биринчи зарбалар қайтарилган ҳолларда эса душманлар сафини бузиш учун мўғуллар сохта чекинишлардан унумли фойдаланган. Яқиндаги жангга фақат душманлар сафи бузилгандан ва улар кучсизлангандан кейингина қарши чиққан. Ҳужум мўғуллар учун муваффақиятсиз бўлса, у ҳолда жангчилар отлардан тушиб урушган, бу эса аниқ нишонга олиш ва тезкорлик билан ҳаракат қилиш имконини яратган. Орқага чекинишга мажбур бўлган ҳолларда қўшин бу ишни ташкилий ҳолда амалга оширган. 

				Жанг олдидан енгил қуролланган қисмлардан иборат авангард (илғор аскар) қисм шакллантирилган. Улар ўз зиммаларига душ-манлар қўшинини садоқ ўқи остига олган ҳамда уларнинг отларини жароҳатлаган ҳолда душманлар сафини парчалатиш вазифаларини олган. Авангард қисм ортидан ўнг ёки чап қанот қўшинлари юрган. Қўшинлар беш қатор бўлиб саф тузган. Охирги қаторларда, асосан, оғир қуролланган аскарлар турган. Айрим ҳолларда оғир жиҳозланган отли аскарлар биринчи икки қаторга жойлашган. Чап қанот узоқдан уруш олиб бориб, душманларни садоқ билан отиб кучсизлантирган. Асосий зарба ўнг қанот қўшинлари томонидан берилган. Ўнг қанотнинг асосий вазифаси душманлар ўртасига бостириб кириб, уларнинг байроғини ағдариш, душман қўмондонини қўлга олиш ёки ўлдиришдан иборат бўлган. Ҳар иккала қанот аскарларини қўшиннинг бош кучлари, оғир жиҳозланган отли аскарлар ва хон гвардиялари орқаларидан ҳимоя қилиб турган. Хон ўрдаси, одатда, асосий кучлар ортида жойлашган. Уруш пайтида гвардия резервда турган, бироқ улар ҳар қандай тақдирда ҳал 

				қилувчи жангга чиқиш ёки душманлар зарбасин қайтариш учун тайёр бўлган. Қўмондонлар урушга бевосита қатнашмаган, улар четда туриб жангларга бошчилик қилган.

				Мўғуллар стратегияси ва тактикаси жаҳон тарихида энг илғор стратегия ва тактика деб тан олинган бўлиб, дашт халқлари қўшин-ларини дунёга танитган.

								Билимингизни текширинг:

							

						

					

					
						
							1.	Мўғуллар қўшини қандай асосларда уюшган? 

							2. Мўғул қўшинларининг асосий турларини кўрсатинг. 

							3. Мўғуллар армиясида қандай қурол-яроғ турлари қўлланилган? 

							4. Мўғуллар қўшини стратегияси ва тактикасининг ўзига хос хусусиятларини кўрсатинг.

							5.	Ушбу параграфдан эгаллаган билимингиз ва қўшимча маълумотлар асосида мўғулларнинг халқаро империя ташкил этишига қандай омиллар сабаб бўлгани ҳақида эссе ёзинг. 

							Изланинг!

							Мўғуллар тарих саҳнасига илк бор чиққан пайтларида қолоқ, уруғ, қабила бўлиб яшаган халқ эди. Босқинчилик ишлари туфайли улар катта империя вужудга келтирди. Мазкур империяда мўғуллар ва бо-сиб олинган халқлар бир-бирини қанчалик ўзгартирган?

						

					

				

				
					
						
							Аниқланг: 

							Мўғулларнинг ғалабага эришиш йўлидаги ҳарактлари қандай усулларга асосланган?

				15-§. ЕВРОСИЁ СИЁСИЙ ХАРИТАСИНИНГ ўзгарИШИГА МЎҒУЛ истилочилариНИНГ ТАЪСИРИ 

				Буюк Мўғуллар империясининг тарих-даги ўрни. Евросиё халқлари тарихида мўғул босқинчиликлари ва босқинчилик асосида шаклланган Буюк Мўғуллар империяси ўзи-га хос ўринга эга. Бу империя кўлами бўйича жаҳон тарихидаги энг катта империя бўлган. Энг тараққий топган даврида Марказий Осиё, Жанубий Сибир, Шарқий Европа, Яқин Шарқ, Хитой ва Тибет ўлкаларини эгаллаган. 

				Буюк Мўғуллар империясининг жаҳон тарихидаги ўрни ва аҳамияти бугунги кун-гача тўла-тўкис аниқланмаган. Мазкур империянинг пайдо бўлиши ўзига хос та-рихий воқеликка айланган ҳамда янги империялар ва давлатлар шаклланиши учун замин яратган. Мўғул қабилаларини бирлаштирган давлат ташкил этилиши, энг аввало, мўғуллар учун ижобий ҳодиса бўлган. Мўғуллар ўртасида худди олдин-гидек қабилалараро урушларга барҳам бери-либ, ягона мўғул халқи шаклланган ҳамда мўғуллар маданияти равнақ топган.

				Империянинг шаклланиши империя таркибига кирган халқлар учун ҳам деярли аҳамиятли бўлган. Мўғул босқинчиликлари оқибати туфайли рўй берган миграцион жараёнлар натижасида бир неча янги халқлар ва этнослар шаклланган. Улар орасида қозоқ, ўзбек, татар, бошқирд, қалмоқ, бурят ва бошқа халқлар бор. Мазкур халқларда давлатчилик шаклланишига мўғул империяси катта таъсир кўрсатган. Бир неча олимлар қозоқ халқи шажараларига таянган ҳолда Чингизхонни Алашахон билан боғлайдилар.

				Мўғуллар империясининг ташкил топиши Евросиё қитъасида жиддий геосиёсий ўзгаришларга олиб келди. Замонавий тил билан 

								Ўйланг!

							

						

					

					
						
							Чингизхон ташкил этган империя жаҳон тарихи учун қандай аҳамиятга эга?

					Евросиё

					Юань

					Олтин Ўрда

					Чиғатой давлати

					Хулагу давлати

						Таянч сўзлар

					Ушбу дарсда: 

					• Мўғул империясининг тарихий аҳамиятини;

					▪ Мўғул империяси парчаланиши туфайли Евросиёда шаклланган давлатларни;

					▪ Юань, Олтин Ўрда, Чиғатой, Хулагулар давлатларининг ижтимоий-сиёсий шароитлари ҳақида биламиз.

				айтганда, уни ХІІІ аср глобализацияси деб кўрсатиш мумкин. Узоқ Шарқ, Марказий Осиё ва Европа ўртасида деярли чамбарчас алоқалар ўрнатилди.

				Чингизхон асос солган давлатлараро ҳамкорлик тажрибалари ҳам муҳим аҳамият касб этган. Чингизхон тарихда биринчи бўлиб элчиларга тажовуз қилмасликни қонунан йўлга қўйган ва амалиётга жорий этган. Ҳозирги жаҳон ҳамжамиятида Чингизхон асос солган элчилар ҳуқуқи тўғрисидаги қоида ўзгармас қонунгаайланган. 

				Юань империяси. Юань империяси 1211—1279 йиллар оралиғида олиб борилган мўғулларнинг Хитойни бўйсундириш йўлидаги урушлари жараёнида шаклланган. 1260 йили Буюк хон тахтига Чингизхоннинг набираси Қубулай чиқади. У 1264 йилда пойтахтни Даду (Пекин)га кўчиради. 1271 йили Қубулай хитойча Дай Юань деган ном олиб, Юань сулолалари асосини яратади. Мазкур давлат таркибида Мўғулистондан ташқари Манчжурия, Хитой, Тибет ерлари бўлган. Қубулай Юань империясининг маъмурий бошқарув тизимини қарор топтиришда хитой намунасидан фойдаланди. Шу билан бирга, шу пайтлардаги сиёсий шароитларни намоён бошқа хусусиятлар ҳам сақланади. Пекин билан бирга тенг ҳуқуқли пойтахтлар сифатида Қорақўрим ва Шанду (кейинчалик Кайпин) шаҳарлари ҳам алоҳида эътироф этилди. Энг олий ҳукумат органи император котибияти бўлган.

			

		

		
			
				XII аср охири — XIV асрнинг биринчи ярмидагиМўғуллар давлати

				Қубулай ҳукмронлиги даврида қишлоқ хўжалиги соҳасида бир қатор ишлар амалга оширилди. 

				Мўғуллар даврида солиқ тизими мураккаб ва ҳар-хил бўлган. Аҳолидан олинадиган солиқлар фуқаролар яшаётган жойларга, миллий, диний ва синфий-табақавий хусусиятларга кўра олиб борилди. Юань даврида 70 га яқин солиқ турлари бўлган. Солиқ миқдори ХIII аср охирлари билан солиштирилганда 20 ҳиссага ошган. Хитой деҳқонларига оғир солиқлар солинган. 

				Ҳунармандчилик ва савдо бирлашмалари ўсишига мўғулларнинг босқинчилик ҳаракатлари жиддий талафот етказди. Марко Поло (ХІІІ аср Венеция саёҳатчиси, у Юань империясида 17 йил амалдор бўлиб ишлаган)нинг хабарига кўра Ханчжоуда 15 савдо-ҳунармандчилик уюшмалари бўлган. Мўғуллар ҳукмронлиги даврида мазкур 

			

		

		
			
				
					Аниқланг: 

					Кўрсатилган схема ва дарслик матни асосида Чингизхон империяси харитасиничизинг.

					Чингизхон авлодлари салтанатига мансубҳозирги давлатлар ҳудуди

						Венгрия

						Болгария

					Чингизхон авлодлари 

					салтанати

						Корея

					

				

			

			
				
					[image: ]
				

				
					
						Руминия

						Вьетнам

					Мўғулистон

					МДҲ давлатлари

					Изланинг!

					Мўғул империяси даврида глобализация жараёни кечганлиги тўғрисида гапирилади. Глобализациянинг ижобий томонлари билан бирга салбий унсурлари ҳам борлигини биласиз. Ҳозирги кунда ке-чаётган глобализацияга оид қандай фикр айта оласиз?

				уюшмалар олдингига қараганда анча кўп эркинликларга эга бўлиб, янада равнақ топган. М.Поло Юань давлати Европага нисбатан анча ривожланган давлат бўлганини, Қубулайхон ниҳоятда доно, ақлли раҳбар бўлганини алоҳида таъкидлаган. Ҳунармандлар ва савдогарлар босқинчиларга товарларининг катта қисмини бепул беришга мажбур бўлган. Кейинчалик натурал солиқлар пул билан тўлана бошланган. 

				Қубулайхон Юань империяси иқтисодини юксалтириш йўналишида кўпгина ишларни амалга оширган. Қубулай дастлабки пайтларда металл пул чиқармаган, балки муомалага қоғоз пул киритиб, уларнинг қийматини ҳар хил қонунлар кучи билан сақлаб қолишга ҳаракат қилган. Бироқ аста-секин бу қонунлар ижро этилмай, сохта пуллар кўпайиб кетган. ХIII асрнинг 60-йиллари билан солиштирилганда 1296 йили муомаладаги қоғоз пул ўн икки ҳисса, 1312 йили йигирма беш ҳисса кўпайган. Мамлакатда инфляция (пулнинг қадрсизланиши) кенг қулоч ёзган. Маҳсулотлар қимматлаб, аҳоли қашшоқлаша борган. Юань империяси 1368 йилда деҳқонлар қўзғолони натижасида ағдарилган. 

				Олтин Ўрда давлати. Мўғуллар империяси парчаланиши натижасида Евросиёнинг катта қисмини ўз ичига олган йирик давлатлардан бири Олтин Ўрда давлати вужудга келди. Бу давлатни Чингизхоннинг катта ўғли Жўчига бўлиб берган улус ташкил этган. Олтин Ўрда пойтахти Итил дарёси бўйидаги Сарой-Боту шаҳри бўлиб, мазкур шаҳар Берке даврида Сарой-Берке деб аталган. Турк манбаларида Ботухоннинг қўшинлари қипчоқлардан ташкил топганлиги тўғрисида айтилган. Чунки кенг-бепоён ўлкада жойлашган Олтин Ўрда халқининг катта қисми туркий тилли қипчоқлар бўлган. Давлатнинг сиёсий ва маданий тили ҳам қипчоқ тили бўлган. Олтин Ўрда давлати тарихий адабиётларда “Қипчоқлар улуси” деб ҳам аталган. Мамлакатда мўғуллар аҳоли умумий сонининг жуда кам қисмини ташкил этган. ХІV асрда Олтин Ўрда мўғуллари туркийлашган ва уларни татарлар деб аташбошланган.

				Беркехон даврида Олтин Ўрда ягона мўғул империясидан ажралиб чиқиб, мустақил давлат бўлган. Кўчманчилар давлатининг анъанавий тузилишларига мувофиқ ҳолда Олтин Ўрда марказга ва икки қанотга бўлинган. Боту улуси, яъни марказий улус Олтин 

				
					
						
							Аниқланг: 

							Олтин Ўрда давлатининг асосий халқлари кимлар бўлган?

				Ўрда номини сақлаган. Ботухон Сирдарё водийсидан Балхаш кўлигача бўлган бепоён ерларни акаси Ўрда-Эженга берган. Бу улус Оқ Ўрда деб аталган. Орол денгизи шимолидаги ҳудудларни эса укаси Шайбонийхонга берган. Мазкур ҳудуд эса Кўк Ўрда дебаталган. 

				Олтин Ўрда, Оқ Ўрда, Кўк Ўрданинг нима сабабдан бундай номланиши тўғрисида XVI асрдан қолган Ўтамиш хожининг “Чингизнома” китобида шундай дейилган: “Жўчи вафот этгандан кейин Ўрда-Эжен ва Ботулар мўғуллар улусининг бошқарув идора-сига талашиб, масалани ҳал қила олмагач бобоси Чингизхоннинг олдига боради. Чингизхон набираларининг фикрини эшитиб бўл-гач уларга учта кигиз уй тикишни буюради. Биринчиси оқ кигиздан олтин остонали оқ уй — Саинхон (Боту)га , иккинчиси — кумуш остонали оқ ўрда — Ўрда-Эженга, учинчиси — бўз кигиздан пўлат остонали кўк ўрда — Шайбонийга аталади. Шу тариқа Чингизхон уч набирасига идорани бўлиб беради. Олтин Ўрда Ботуга, Оқ Ўрда Ўрда-Эженга, Кўк Ўрда Жўчининг бешинчи ўғли Шайбонийгаберилади”.

				Олтин Ўрда давлатининг давлатчилик тузуми ҳарбий турда тузилди. Хон барча қуролли кучлар қўмондони ҳисобланди. Олтин Ўрда шаҳарларининг ўзига хос тарзда ривожланиши ХІV асрларга тўғри келади. Бунга шу пайтда давлат дини дея эълон қилинган ислом дини, мусулмон маданияти таъсир кўрсатади.

				Олтин Ўрда аҳолиси, асосан, мусулмонлар бўлган. Ўзбекхон даврида, 1312 йилда ислом дини давлат дини дея эълон қилинган. Мамлакатда ислом динининг алоҳида мазҳаби — Яссавий та-риқатчилари қарор топтирган суфизм йўналиши кенг тарқалади. Суфизмда ислом қоидалари билан туркийларга хос анъаналар ўзаро бирлаштирилади. Мусулмон давлатларидан келган саёҳатчилар Олтин Ўрда давлатида хотин-қизларнинг жамиятда мавқеи ниҳоятда баланд бўлганини кўрсатади. Хотин-қизлар хоннинг Бош ўрдасидаги қароргоҳда хоннинг ёнида ўтиришини ҳайрат билан тилга олади. Хотин-қизлар муҳим масалалар бўйича ўз фикрини айтиш билан чекланиб қолмасдан, баъзан муҳим қарорлар қабул қилиш ишларида бош-қош бўлганлар. Олтин Ўрда давлатида ислом динидан бошқа 

				
					
						
							Аниқланг: 

							Қўшимча манбалардан фойдаланган ҳолда Олтин Ўрда давлатининг давлатчилик тузуми билан танишинг.

				динларга яхши муносабатда бўлинган, сохта ишонч, фанатизм бўлмаган.

				Олтин Ўрда ХІV асрнинг биринчи ярмида Ўзбекхон ва Жонибек-хонлар даврида тараққиётнинг юксак чўққисига эришди. Бироқ мазкур давлат айнан шу жараёндан кейин, аниқроғи, ХІV асрнинг иккинчи ярмида мустақил ҳукмронликларга эга бўла бошлади. 1359—1379 йиллар Олтин Ўрда тарихида “Катта ғалаён” даври деб аталади. Тўхтамишхон Олтин Ўрдадаги ўз идорасини урушдаги ғалабалари билан тасдиқлаш ниятида 1382 йилда Москвага ўт қўйди. Оқсоқ Темурнинг Шимол ва Ғарбдаги босқинчилик режаларига Олтин Ўрда давлати тўсқинлик қилишга интилди. Бироқ Амир Темур қўшинлари Олтин Ўрда қўшинларидан кучлилигини исботлади. Амир Темур давлати билан кечган жанглар Олтин Ўрдага кучли талафот етказди. Амир Темур қўшинларининг 1389—1391 ва 1395 

							Изланинг!

							Ислом динидаги суфизм йўналиши тўғрисида нималар биласиз? Туркий суфизм асосчиси Хожа Аҳмад Яссавийнинг ҳаёти билан танишинг.

						

					

				

			

		

		
			
				А. Дузелхонов. Олтин Ўрда армияси

				йиллардаги юришлари натижасида Олтин Ўрда тор-мор қилинди. Шундан кейин Олтин Ўрда давлати аста-секин кучсизланиб, ХV аср ўрталарида бир йўла барҳам топди. 

				Чиғатой давлати. Чингизхон ўзининг иккинчи ўғли Чиғатойга Жанубий Олтой ва Или дарёсидан Амударёгача бўлган ҳудудларни бўлиб берган эди. Унинг ихтиёрига Шарқий Туркистон, Еттисувнинг катта қисми ва Моварауннаҳр кирган. Маркази Олмалиқ шаҳри бўлган. Дастлабки пайтларда Чиғатойнинг амалдаги бошқарув идораси кўчманчи мўғуллар ва даштлик туркий тилли қабилалар ўртасидагина тарқалган эди. Аммо Чиғатой авлодлари аста-секин Моварауннаҳрнинг ўтроқ халқлари билан ҳам яқинлаша бошлади. Кепакхон-Кебекхон (1318—1326) шаҳар ҳаётини тиклаб, деҳқон хўжалиги ва савдо-сотиқ ишларини йўлга қўйди. У пул ислоҳотини амалга ошириб, муомалага кумуш танга киритди. Кебекхоннинг укаси ҳамда меросхўри Тармаширин (1326—1334) даврида маҳаллий халқ билан ҳам яқинлашишда яна бир янги қадам қўйилди: ислом дини расмий дин дея эълон қилинди. 

				ХІV асрнинг 40—50-йилларида Чиғатой улуси бир неча мустақил идораларга бўлиниб кетди. 

			

		

		
			
				Олтин Ўрда ҳудуди

				Мўғулистоннинг асосий чўпон қабилалари туркий ва мўғуллар авлодларига мансуб бўлган. Улар сафини қанғлилар, керейлар, арлатлар, барлослар, дулатлар ташкил этган. Мўғулистон хонлари дулат қабиласидан чиққан. Мўғулистон хонлари Моварауннаҳр ерлари учун узоқ чўзилган урушлар олиб борган. 

				Хулагу давлати. Хулагу давлати мўғулларнинг Узоқ Шарққа юришлари натижасида шаклланган. Ушбу юришни Чингизхон-нинг набираси Хулагу бошқарганлиги туфайли босқинчиликлар асосида шаклланган улус унинг ихтиёрига берилган. Хулагулар давлати таркибига Эрон, Кавказ орти, Ғарбий Арабистон ҳу-дудлари кирган. Мазкур давлатни мўғуллар Элхонлар давлати дебатаганлар. 

				Давлатнинг этник таркиби ҳам хилма-хил бўлган. Унинг асосий қисмини эронийлар ташкил этган. Империянинг ғарбий қисмига эса араблар жойлашганлар. Шаҳарларда яҳудийлар яшаганлар. Давлат аҳолисининг катта қисмини туркий халқлар ташкил этган. Туркийлар Эронга Салжуқийлар босқинчиликлари даврида ки-риб борган. Хулагу қўшинлари таркибида ҳам туркийлар кўпбўлган. 

				Босқинчилар билан маҳаллий эронликларнинг ўзаро яқинлашиш жараёни Газанхон (1259—1304) ислоҳотларидан кейин тезкор суръатларда бошланган. Ислоҳот ўтказишдан бош мақсад ҳам ана шу воқеалар сабаб вужудга келди. Ислоҳот ўтказишни Газанхоннинг вазири Рашидиддин таклиф қилган. У ислом динини давлат дини дея эълон қилиш орқали мўғул ҳукмдорининг маҳаллий халқ томонидан мададга эга бўлишга эришишини ўйлади. 

				Ислоҳотлар натижасида, шунингдек, солиқ миқдори тартибга келтирилди, ўлчов ва оғирлик бирлиги тасдиқланди. Бунинг натижасида хўжаликларни ерга бирлаштириш тўғрисида қонун қабул қилинди. Мўғуллар босқинчилиги даврида шаҳарлар хонавайронга айланиб, ҳунармандчилик саноати қисқарган эди. Масалан, Нишопур шаҳри тўла тор-мор қилинди. Исфахон, Рай шаҳарлари ҳам оғир талафот кўрди. Ана шундай шароитларда ҳунармандчилик саноатини равнақ топтириш зарурлигини тушунган Хулагулар раҳнамолари ўзига хос бир йўл танлади, улар 

					Икта — мусулмон давлатларидаги ер мулки тури. Бундай ерлар қўмондонлар ва амалдорларга хизмат ва фаолияти учун вақтинча фой-даланишга берилган.

				

			

		

	
		
			
				давлат устахоналари-цехлар ташкиллаштирди. Бу борада қуллар меҳнатидан фойдаланилди. Газанхон ислоҳотларидан кейин қуллар ярим тобе ишчилар сафига ўтказилди, улар иш ҳақини товар туридаолишди. 

				Газанхон ислоҳотлари салтанатни вақтинча кучайтирди, бироқ солиқ миқдорининг ўсиши ва деҳқонларнинг ерларга бирлаш-тирилиши бевосита ишлаб чиқарувчиларнинг янада қашшоқликка юз тутишига олиб келди. Шу билан бирга, давлат таянчи бўлган ҳарбий-лашкарбошилар ҳам кучайди. 1303 йили Илхон фармони асосида ҳарбий хизматдаги мўғуллар ва туркийларга икта тутишга имкон берилди. Дастлабки пайтларда вақтинча ихтиёрида бўлган бу ерларни эгалари аста-секин шахсий мулкига айлантирди. Натижада давлат ерлари камайиб кетди. Бу эса давлатнинг кучсизланишига олиб келди. ХIV асрнинг иккинчи ярмида ҳолдан тойган Илхонлар давлати бир неча амирликларга бўлиниб кетди.

								Билимингизни текширинг:

							

						

					

					
						
							1.	Мўғул истилолари натижасида Евросиё сиёсий харитасида қандай ўзгаришлар рўй берган? 

							2.	Юань империясига ким асос солган?

							3.	Олтин Ўрдада ислом дини қачон давлат динига айланган?

						

					

				

				
					
						
							Аниқланг: 

							Хулагу давлати қайси ҳудудда ташкил этилди?

				XIV АСР ВА XV АСРНИНГ БИРИНЧИ ЯРМИДА ЎРТА АСРЛАРЕВрОпАСИ ЖАМИЯТИ

			

		

		
			
				16-§. ФРАНЦИЯ ВА АНГЛИЯДА ДЕҲҚОНЛАРҚЎЗҒОЛОНИ

				“Қора ўлим” ва деҳқонлар қўзғолонла-ридаги боғликликлар. Ғарбий Европа аҳолиси сони ХІ асрдан буён ўсишда давом этди. Европада ишлов беришга яроқли ерлар тозаланиб, бундай ерларга экинлар экилди. Шунга қарамасдан аҳолини озиқ-овқат билан таъминлаш қийин кечди. 

				Европада ХІV асрдан бошлаб иқлим ёмон-лашди, об-ҳаво совуши натижасида қурғоқ-чилик этак ёзди. Тез-тез очарчиликлар бўлиб турди. Тўйиб оқватланмаслик натижасида одамлар юқумли касалликларга чалинди. 1347 йили энг хавфли ўлат бошланди. Ўлат, айниқса, шаҳарларда кучли бўлди. Мана шундай касаллик туфайли уч йил ичида Европа халқининг учдан бир қисми вафот этди. ХІV аср ўрталарида қулоч ёзган бу касаллик “қора ўлим” деб аталади. ХІV асрда Европа хўжалик ҳаётида ҳам му-раккаб ўзгаришлар рўй берди. Мана шундай салбий ўзгаришлар деҳқонлар қўзғолони бошланишига олиб келди. ХІV асрда деҳқонлар шароити, айниқса, Англия ва Францияда ёмонлашди. Сабаби бу икки давлат ўртасида юз йилга чўзилган уруш бўлаётганди. Урушувчи қўшинларнинг бе-тиним қўзғолонлари француз деҳқонларининг ҳолини хароб қилди. Англияда ҳарбий ҳаракатлар олиб борилмаса-да ҳукумат уруш учун аҳолидан солиқ талаб қилди. Инглиз қўшинлари деҳқонлардан ташкил топганлиги туфайли улар ўз хўжаликларини ташлаб кетишга мажбур бўлди. Бу каби омиллар ХІV асрда Англия ва Францияда бошланган иккита йирик деҳқонлар қўзғолонига олиб келди.

							Деҳқонлар қўзғолони рўй беришига мамлакатдаги қандай шароитлар сабаб бўлган?

					Жакерия

					Уот Тайлер

					Англия

					Франция

						Таянч сўзлар

					Ушбу дарсда: 

					• XIV-XV асрларда Европа шароитини биламиз;

					• деҳқонлар қўзғолони нима сабабдан рўй берган, қандай мақсад-ларни кўзлаган, деган саволларга жавоб топамиз.

				Жакерия (1358 йил, май-сентябрь). Шимолий Францияда ХІV аср ўрталарига томон уруш машаққатлари сезила бошланди. Франция ҳукумати деҳқонлардан қасрларни кучайтиришга жалб қилган пайтда деҳқонларнинг сабр-бардоши тугади. 1358 йил май ойида бунга жавоб сифатида Париж шаҳрининг шимолий қисмида қўзғолон бошланди. Қўзғолон тез орада шимоли-шарқий Франциянинг кўп ҳудудларини қамраб олди. Қасрлар хонавайрон қилинди, деҳқонларнинг солиқ ҳужжатлари ёзилган ҳужжатлар ва мажбурий тўлов рўйхатларига ўт қўйилди.

				Французлар деҳқонларни “жак” (мужик) деб камситиб гапир-ганлар. Шунинг учун Франция шимолида бўлган деҳқонлар қўзғолони “Жакерия” деб номланган. Қўзғолон Бовези, Пикардия, Иль-де-Франс, Шампань каби Шимолий Франция ҳудудларини ўз ичига олган. Қўзғолончилар ўз дастурларига эга бўлмаган, радикал хусусиятга эга бўлган. Қўзғолончиларнинг умумий сони 100 минг киши бўлган. Қўзғолончиларга Гильом Каль деган киши раҳбарлик қилган. 8 июнь куни қўзғолончилар Наварра қироли “шафқатсиз” Карл армияси билан тўқнашади. “Шафқатсиз” Карл француз тахтини эгаллаш учун Парижга бораётган эди. Деҳқонлар сони кўп бўлгани 

				Жакерия қўзғолони

				туфайли Карл уларни ўртада сулҳ тузишга чақирди. “Шафқатсиз” Карлнинг сўзларига ишонган Гильом Каль битимга рози бўлиб, қўлга тушади. Етакчиларидан ажралган қўзғолончиларнинг ҳаракати янчилади. Бироқ қўзғолон 1358 йилнинг сентябрь ойигача чўзилади. Қўзғолондан кейин ҳукумат тепасига келган Карл V солиқ ислоҳотини олиб боради, солиқ тўловчилар устидан жиддий назорат ўрнатади. 

				Уот Тайлер қўзғолони (30 май 1381 йил — ноябрь 1381 й.). 1381 йил баҳорда Англиянинг жануби-шарқида деҳқонлар қўзғолони бошланади. Бу қўзғолонга Франция билан уруш давом эттириш учун янги солиқ жорий этилиши сабаб бўлади. Қўзғолончилар солиқ тўловчиларни уриб-сўкиб, улардан айримларини ўлим жазосига маҳкум қилади. Қўзғолонга Уот Тайлер етакчилик қилади. Лондон яқинидаги иккита графлик деҳқонлари пойтахт томон йўлга чиқади. Улар қиролга ўз талабларини бажартиришга интилади. 

				Қўзғолончилар ҳукумат қамаб қўйган Жон Боллни қамоқхонадан чиқариб олади. У деҳқонларни ҳукуматнинг зўравонликларига қарши тарғибот қилганликда айбланган эди. Жон Болл қирол судларининг хоинлигини, епископларнинг очофотлигини, феодалларнингг шафқатсизлигини фош қилади. 

				Лондон камбағаллари қўзғолончиларга дарвозани очиб беради. Деҳқонлар қиролнинг ҳамтовоқлари уйларини хонавайрон қилиб, улардан айримларини ўлдиради. Шаҳардаги кўпгина бегуноҳ 

					Жон Боллнинг деҳқонлар билан учрашуви

				одамлар ҳам деҳқонлар зарбаларига бардош бера олмай вафот этади.

				Қирол Ричард II қўзғолончилар билан учрашишга мажбур бўлади. Қўзғолончилар қуйидагича талаблар қўяди: айрим одамларнинг тобелигига, боршчиналарга барҳам бериш; ердан фойдаланганлик учун ер эгасининг фақат пул билан солиқ тўлашини йўлга қўйиш; шаҳар ва қишлоқларга савдо-сотиқ ишларида эркинлик бериш; қўзғолончиларга афв эълон қилиш. 

				Қирол деҳқонларнинг бу каби талабларига рози бўлиб, ваъдасини бажаришини билдирди. Шу тариқа, деҳқонларнинг бир қисми Лондонни ташлаб уйларига тарқалишди. Бироқ қўзғолончиларнинг бир гуруҳи бу каби имтиёзларга қаноат ҳосил қилмай Уот Тайлер ва Жон Болл билан бирга Лондонда қоладилар. Улар қирол билан иккинчи марта учрашиб, янги талаблар қўядилар.

				Бу талаблар: епископлар ва монастирлардан ерларни тортиб олиб, деҳқонларга тарқатиш; қироллардан ташқари барча инглизлар тенглигини қарор топтириш; дворянларга берилган имтиёзларни бекор қилиш эди. 

				Қирол деҳқонлар билан музокаралар олиб бораётган пайтда Лондон мэри Уот Тайлерни ўлдиради. Қирол деҳқонларга ваъдалар бериб, уларни уйларига қайтишга кўндиради. Ўз раҳнамоларидан айрилган қўзғолончилар Лондондан қайтиб кетади. Қўзғолон рўй берган туманларда қироллик судлари фаолият юритиб, қўзғолон иштирокчиларини жиддий жазолайдилар. Қўзғолон инглиз қироли ва феодалларини ваҳимага буркади. Улар деҳқонларни ҳаддан ташқари қийнаш исён, бузғунчиликдан бошқа ҳеч нарса келтирмаслигини англадилар. Шундай қилиб, деҳқонлар бир қатор имтиёзларга эга бўлди.

				 

				
					
						
							Аниқланг: 

							XIV—XV асрларда Франция ва Англияда нима сабадан деҳқонлар қўзғолонлари тез-тез рўй берган?

								Билимингизни текширинг:

							

						

					

					
						
							1.	Деҳқонлар қўзғолонида иштирок этувчилар қандай мақсадларни кўзлаганлар?

							2. Жакерия қўзғолонининг етакчиси ким эди?

							3. Уот Тайлер қўзғолонига кимлар иштирок этган, улар қиролликка қандай талаблар қўйган?

						

					

				

			

		

		
			
				
					Қирол Ричард II

				17-§. ФЕОДАЛ УРУШЛАР

				Юзйиллик уруш — бир томондан Англия ва иттифоқдошлари, иккинчи томондан Франция ва иттифоқдошлари ўртасида тахминан 1337 ва 1453 йиллар оралиғида бўлган ҳарбий жанглар. Уруш танаффуслар билан 116 йилга чўзилган. Бу жангга оид умумий тавсиф берадиган “юзйиллик уруш” атамаси кейинчалик пайдо бўлган.

				Урушни инглиз қироли Эдуард ІІІ бошлаган. У Капетинглар сулоласига мансуб француз қироли Филипп IV Чиройли нинг онаси томонидан қариндош бўлган. 1328 йили бевосита Капетинглар авлоди бўлган Карл IV вафот этгандан кейин Салий қонуни бўйича Филипп VІ Валуага тож кийдирилади. Шу пайтда Эдуард ўзининг француз тахтига нисбатан ҳуқуқини эълон қилди. Бундан ташқари, монархлар орасида иқтисодий жиҳатдан муҳим, амалда инглиз тахтининг мулки ҳамда Франция назоратида бўлган Гаскон минтақаси учун ҳам кўз олайтиришлар бор эди. 

				Урушнинг дастлабки босқичи Эдуард III учун муваффақиятли кечди. 1340 йилда рўй берган Слейс остонасидаги денгиз жангида инглизларнинг қуруқликка чиқишига тўсиқ бўлган француз флоти тўла янчилди. Шундан кейин Эдуард ІІІ флоти денгизда ҳукмронлик ўрнатиб, Ла-Манш бўғозини ўз назорати остига олди.

				1346 йил 26 августда Эдуард билан Филипп қўшинларининг Креси остонасида тўқнашуви француз қўшинлари ва унинг 

								Ўйланг!

							

						

					

					
						
							Урушнинг “юз йиллик уруш” деб аталиши боисинимада?

					Ушбу дарсда: 

					• Англия ва Франция ўр-тасида бўлган, юз йилга чўзилган уруш сабаб-ларини, боришини, натижасини биламиз;

					• сулолалараро уруш-ларнинг ўзига хослик-ларини англаймиз.

						Таянч сўзлар

					

				

			

		

		
			
				
					Филипп IV Чиройли

				

			

			
				[image: ]
			

		

	
		
			
				97

			

		

		
			
				иттифоқдошлари мағлубияти билан интиҳо топди. Инглиз қўшинлари ҳеч қандай тўсиқларсиз шимолга қараб бориб, 1347 йилда Кале шаҳрини эгаллади. Бу инглизларга муҳим стратегик ғалаба келтирди ҳамда Эдуардга ўз қўшинларини қуруқликда тутиб туриш имконини берди. 

				1346—1351 йилларда рўй берган “қора ўлим”дан кейин инглиз-лар ўзларининг молиявий кучларини тезлик билан тиклаган ҳолда, 1356 йилда Эдуард ІІІ нинг ўғли етакчилигида 30 минг инглиз қўшинлари Гасконияга кириб, Пуатье остонасида французларга кучли зарба берди. 1359 йили Лондон шартномасига имзо чекилди. Шартнома бўйича инглизлар Аквитанияни эгаллади.

				ХVІ асрнинг иккинчи ярмида Англиянинг ички ва ташқи аҳволида муваффақиятсизликлар рўй берди. Бу эса француз-ларга 1372 йили Пуатьени, 1377 йили Бержеракни озод этишга имкон берди. 1396 йилда Франция ва Англия вақтинча сулҳга имзо чекди. Урушнинг учинчи босқичида (1415—1428) 1415 йил 25 октябрда Азенкур остонасидаги жангда инглизлар ғалабақозонди. 

				Қизил ва Оқ атиргуллар уру-ши — Плантагенетлар сулола-сининг икки тармоғи — Ланкас-терлар (гербида “Қизил атиргул”) ва Йорклар (гербида оқ атиргул) ўртасида инглиз тожи учун бўл-ган уруш. Уруш ўн уч йилга (1455—1485) чўзилиб, натижада ҳукумат тепасига Ланкастерлар сулоласининг узоқ қариндоши Генрих VII Тюдор келади. 

				Уруш бошланишига Англия-нинг оғир иқтисодий аҳволи сабаб бўлган. Ланкастерлар, асо-сан, шимолдаги қолоқ Уэльс ва Ирландия баронлари кучига таянган бўлсалар, Йорклар иқти-содий жиҳатдан ривожланган Англиянинг жануби-шарқидаги феодалдар мададига таяндилар. Эркин савдо ва ҳунармандчи-

					Карлнинг тахтга чиқиши. 

					XV аср миниатюраси

				ликнинг ривожланишидан манфаатдор бўлган ўрта дворянлар, савдогарлар ва бадавлат шаҳарликлар Йоркларни қўллаб-қув-ватладилар. 

				Юзйиллик урушлардаги мағлубиятлар инглиз баронлари ўрта-сида ҳукуматга қарши норозиликларни вужудга келтирди. Боз устига қирол Генрих VI Ланкаслар (1422—1461) бетайин одам эди. Унинг аёли малика Маргарита келиб чиқиши бўйича француз эди. Халқ уни золимлиги туфайли ёмон кўрарди. Малика ва унинг ҳамтовоқлари фақат ўз бойликларини оширишни ўйларди. Мам-лакатда беқарорлик кенг қулоч ёзди.

				Малика ва унинг ҳамтовоқларига қиролнинг узоқ қарин-дошлари — Йорклар сулоласи асосий рақиб эди. Ланкастерлар ва Йорклар сулолаларининг аждодлари Эдуард III Плантагенет (1327—1377) бўлган. Бу икки сулолалар ўртасидаги ҳокимият учун кураш узоққа чўзилган қонли қўзғолонларга айланди. Йорклар байроғида оқ, ланкастерларнинг байроғида эса қизил атиргул расми тасвирланган. Шу сабабдан ҳам бу уруш “Қизил ва Оқ атиргуллар уруши” деб аталган. Уруш 1455 йилдан 1485 йилгача чўзилган. 

				Бутун инглиз феодаллари ўзаро рақиблашган икки гуруҳга бўлинган. Улардан ҳар бири қирол тахти учун курашларда зўравонлар сулолаларидан бирини ҳимоя қилганлар. Уруш зўра-вон-феодаллар бир-бирларини деярли тўла яксон қилиб бўлгандан кейинтўхтаган.

				Ланкастерларнинг Францияда яшаётган қариндоши Генрих Тюдор 1485 йили ғалаба қозониб, ҳукмронлик қилиб турган Йорклар сулоласига қарши уруш бошлаган. Худди шу йили август ойида Босворт остонасидаги жангда Ричард II Йорк енгилиб, ўлим жазосига маҳкум этилган. Ана шу охирги уруш билан Қизил ва Оқ атиргуллар ўртасидаги можарою жанжаллар ниҳоясига етган. 

			

		

		
			
				
					Генрих VII

				Генрих Тюдор (1485—1509 йилларда ҳукм-ронлик қилган) Генрих VII деган ном билан Англия қироли дея эълон қилинган. У Эдуард IV Йоркнинг қизи Елизаветага уйланиб, ўз бай-роқларида Қизил ва Оқ атиргулларни абадий ажралмасдай қилиб бирлаштирган.

				Генрих VII Тюдор даврида қирол идораси кучайди. У фео-далларнинг ҳарбий отрядларга эгалик қилишини жиддий турда тақиқлаган, ўзига бўйсунишни хоҳламаган шонжарлар қалъаларини тор-мор қилган, уруш пайтида вафот этган герцоглар ва графларнинг ерлари ва унвонларини эса ўз қўшинларига берган. Ўзаро кураш ва низолардан чарчаган рицарлар ва шаҳар аҳолиси ҳам Генрих VII Тюдорни ҳимоя қилган. 

				Уруш натижасида инглиз тахтига Тюдорлар сулоласи келиб, Англияни 117 йил давомида бошқарган.

								Ўйланг!

							

						

					

					
						
							Қизил ва Оқ атиргуллар ўртасида кеч-ган уруш қандай мазмунга эга бўлган?

								Билимингизни текширинг:

							

						

					

					
						
							1.	“Юзйиллик уруш”нинг келиб чиқишига нималар сабаб бўлган? 

							2.	Ланкестерлар билан Иорклар ўртасида кечган урушлар нима сабабдан сулолалар уруши деб аталади? 

							3.	Генрих Тюдорнинг ҳокимият тепасига келишига қандай сабаблар таъсир қилган?

					Жанна д’ Арк

					Азенкур

						Таянч сўзлар

					Ушбу дарсда: 

					• она ватани озодлиги учун курашган француз халқининг қаҳрамон қизи Жанна д’Арк тўғрисида биламиз.

				

			

		

		
			
				18-§ Жанна д’Арк

				Француз халқининг босқинчиларга қарши курашиши. 1360 йили Англия ва Франция ўртасида шартнома имзоланди. Мазкур шартномага кўра Франция ҳудудининг учдан бир қисми инглизлар таркибига ўтди. 1369 йили уруш қайта давом этди. Французлар инглизларга зарба берган ҳолда бир қанча ерларни қайтариб олди. 

				1415 йили инглиз қўшинлари Франция-нинг шимолига қараб юришга чиқди. Азен-кур деган жойда французлар қўшинлари сони кўплигига қарамасдан мағлубиятга учради. 1420 йили французлар учун виждонга тажовуз қиладиган шартнома тузилди. Маз-кур шартномага биноан Франция ўз мус-тақиллигини йўқотиб, Бирлашган инглиз-француз қироллигининг бир қисмига айланди.

				Ушбу битимга қарамасдан, француз қироли вафот этгандан кейин унинг 15 яшар ўғли мамлакатнинг жанубий қисмига қочиб бориб, ўзини Карл VII деган ном билан (1422—1461) қирол деб эълон қилди. Уруш қайта давом этди. 1428 йили инглизлар Орлеан шаҳрини ўраб олди. Мазкур шаҳарни эгаллаш орқали инглизлар жанубга чиқиши мумкин эди. 

				Жанна д’Арк. 1428 йили инглизлар Орлеан шаҳрини ўраб олди. 1428 йили Жанна д’Арк Орлеан шаҳрини озод этиш учун Франция тахти вориси Карл VII дан қўшин сўради. Қўшинларнинг кайфиятини кўтарган ҳолда Орлеан шаҳрини озод этди. Жанна д’Аркнинг бу саъй-ҳаракатлари барча французларнинг руҳиятини кўтарди, инглиз қўшинларини тор-мор қилиб, Реймс шаҳрида Карл VІІ нинг тахтга чиқиши, тож кийишига имкон яратди. Тахт ёнида Жанна қирол байроғини ушлаб турди. 1430 йили Компьен остонасидаги жангда Жанна асрга тушди. 1430 йили ингизлар Жаннани айғоқчи деб 

				
					
						
							Аниқланг: 

							17 яшар деҳқон қизи Жанна д’Арк Юзйиллик урушда қандай роль ўйнаган?

					Жанна д’Арк

				айблаб, 1431 йилда уни оловда куйдирди. Жаннанинг ўлими уруш-нинг боришига таъсир қилди, французлар номусини уйғотди, бу эса миллий озодлик урушига айланди. 1453 йили Кастильон деган жойда юзйиллик урушнинг сўнгги жангги бўлиб ўтди, унда инглизлар тор-мор этилди. 1453 йил 17 июлда кечган Бордо остонасидаги жанг французлар фойдасига ҳал бўлди, инглизларнинг таслим бўлиши юзйиллик урушга якун ясади. 

				Мамлакатнинг сиёсий бирлашиши. Франциянинг юзйиллик урушдаги ғалабаси уни сиёсий бирлаштиришни ниҳоясига етказишга замин тайёрлади. Юзйиллик урушдаги муваффақиятсизликлар доимий қўшинларнинг афзалликларини кўрсатди. Бироқ у пайтларда доимий армия ташкил этиш учун давлат хазинасида керакли бўлган маблағ йўқ эди. Бундай маблағлар уруш тугагандан кейин тўплана бошлади. 

				Инглизлар билан урушдаги ғалабадан фойдаланган ҳолда қирол Карл VII Бош штатлардан армия ҳаражати учун ҳар йили йиғиладиган солиқ жорий этилишини талаб қилди. Қиролнинг талаблари бажарилди. Давлат хазинасидан ойлик маош олиб турадиган доимий отлик ва пиёда аскарлар тузилди. Бу армия қирол ҳокимиятини кучайтирди. Армия харажати учун солинадиган солиқ доимий солиқ тури сифатида тасдиқланди. Доимий армия озиқ-овқат, қурол-яроғлар билан таъминланди. Армия тўғридан-тўғри қиролга бўйсунди. Шундан кейин Бош штатлар қирол идораси олдида ўз мавқеларини йўқотди. Қирол давлатни бевосита ўзига қарайдиган амалдорлар орқали бошқарди. Герцоглар ва графлар ҳам қиролга бўйсуна бошлади. Шу тариқа, барча давлат ишларини шахсан қиролнинг ўзи ҳал қила бошлади. 

				ХV аср охирларида Франциянинг бирлашиши ниҳоясига етди. Марказлаштирилган кучли давлатга асос солинди.

				
					
						
							
								[image: ]
							

							
								[image: ]
							

						

						
							
								Билимингизни текширинг:

							

						

					

					
						
							1.	Жанна д’Аркнинг қаҳрамонликлари қайси воқеалар билан боғлиқ? 

							2.	Карл VII га қайси шаҳарда тож кийдирилди?

							3.	Жанна д’Арк қачон асирга олинди?

							Изланинг!

							Француз халқининг босқинчиларга қарши кураши қандай тугаган? 

							Жанна д’Арк вужудида қандай хислатлар мужассам топган?

				19-§. ЕВРОПАДАГИ МАРКАЗЛАШГАНДАВЛАТЛАРНИНГ ШАКЛЛАНИШИ

				Европа давлатларининг ягона марказга бирлашишидаги дастлабки одимлар. Европа давлатларининг сиёсий жиҳатдан бирла-шиши узоқ давом этди. Англия ва Франция-нинг сиёсий бирлашишлари эса узоқ давом этган урушлар натижасида қўлга кири-тилди. Бундай урушлар ичида 1337—1453 йиллар оралиғида бўлган “Юзйиллик уруш-лар” энг оғир уруш эди. Уруш жараёни-да инглизлардан озод этилган ҳудудлар ягона қирол бошқаруви остида бирлашиб, Францияда сиёсий марказлашиш чора-тадбирлари амалга оша бошлади. Қирол Людовик ХI Францияда феодал тарқоқликка барҳам берди. У мамлакатни бирлаштириш жараёнида кўпгина қийинчиликларни енгиб ўтди. XV аср охирларида Францияда ягона марказга бирлашиш ниҳоясига етди, халқ ўзларини француз сифатида ҳис қила бошлади, француз тили, маданияти шаклланди.

				Англияни ягона марказга бирлаштириш ташаббускори Генрих VI эди. Генрих VI ҳукмронлиги даврида “Қизил ва Оқ атиргуллар” уруши каби сулолалараро урушлари ҳам бўлди. Узоқ давом этган урушлар натижасида ҳукумат тепасига 1485 йилда Англияни бирлаштирган янги қирол Генрих VII Тюдор келди. 

				Германия, Италия каби Ғарбий Европадаги бошқа сиёсий бирлашмалар “Муқаддас Рим империяси” номли давлатга бирлашди. 

				Франциянинг марказлашиши ХII асрдан бошланди.

				Франциянинг юз йиллик урушдаги ғалабасидан (1337—1453) фойдаланган ҳолда қирол барча давлат ишларини шахсан ўзи ҳал қила бошлади.

				Францияни бирлаштириш аслида Карл VII нинг ўғли Людовик ХІ (1461—1483) даврида ниҳоясига етган. Қирол ҳукуматининг кучайиши оқсуяк феодалларга маъқул келмаган. Ўз мустақил-ликларидан айрила бошлаган улар қиролга қарши иттифоқ туза бошлаган. “Бий” деган қўшимча лақабга эга бўлган Людовик XI мустаҳкам тузоқ яратиб, унга ўз рақибларини кетма-кет тушира бошлади. Ўз мақсадига эришиш учун у барча хийла-найрангларни ишга солди. ХVI аср бошларида Франциянинг сиёсий-иқтисодий салоҳияти ошиб, бутун мамлакат ягона марказлашган ҳукумат — қирол ҳукуматига бўйсундирилди.

					Ушбу дарсда: 

					• Франция ва Англия каби давлатларнинг бир марказга бирлашиши сабабларини биламиз.

				1539 йили Франция қироли Франциск І француз тилини давлат тили сифатида муомалага киритди. Шундан кейин мамлакатдаги расмий ҳужжатлар лотин тилида эмас, француз тилида олиб борила бошланди. Феодал жамият ичида капиталистик ишлаб чиқариш вужудга кела бошлади. ХVI аср бошларида мануфактура ишлаб чиқариши пайдо бўлди. ХVII аср бошларида ташқи савдони ривожлантириш мақсадида Франция Америка қитъасида мустам-лакачилик сиёсатини юрита бошлади. ХVII асрнинг иккинчи ярмида Францияда мутлақ абсолют монархия батамом қарор топди. Мамлакатни бошқариш тўла-тўкис қирол қўл остига ўтди. 

				Англиянинг ягона марказга бирлашиши ўзига хос хусусиятларга эга бўлди. 1485 йилдан 1603 йилгача Англияни Тюдорлар сулоласига мансуб қироллар бошқарди. Уларнинг ҳукмронлиги даврида қирол бошқаруви кучайиб, чексиз хусусиятга эга бўлди. Генрих VIII 1534 йили Англиядаги черковларнинг Римга бўйсунишига чек қўйди. Қирол черковлар руҳонийси дея эълон қилинди. Генрих VIII солиқлар тўплайдиган махсус палата ташкил этди.

				1535—1558 йилларда Генрих VIII нинг қизи Мария Тюдор ҳукумат тепасига келди. Ислоҳотлар ташаббускорларини ҳайдагани учун унга халқ “Золим” деган янгича ном берди. Мария вафот этгандан кейин тахтни Генрих VIII нинг иккинчи қизи Елизавета I (1558—1603) эгаллади. Елизавета даврида инглиз абсолютизми ўзига хос тарзда кучайди. Черковлар миллий дея тан олиниб, абсолютизмнинг энг асосий таянчига айланди. 1607 йили Англия давлат мадҳияси қабул қилиниб, биринчи марта ижро этилди.

				Тюдорлар сулоласи сиёсий жиҳатдан бутун мамлакатни ўз қўл остларида бирлаштирдилар. Улар исёнкор оқсуякларнинг қаршиликларини бартараф этди, савдо-сотиқ ишларининг кенг қулоч ёзиши ҳимоя этилди. Миллий ишлаб чиқариш корхоналарининг фаолиятларини ривожлантириш мақсадида бошқа давлатлардан олиб келинадиган тайёр маҳсулотларга катта бож солиғи жорий этилди. Тюдорлар сулоласи хом ашё ва озиқ-овқат маҳсулотларининг чет элларга чиқишини тақиқлади. Тюдорлар даврида инглизларнинг мустамлакачилик сиёсати кучайди. XVII аср бошларида Тюдорлар сулоласининг муваффақиятли олиб борган ички ва ташқи сиёсати 

							Франциянинг бирлашишини қайси қирол ниҳоясига етказган?

				Англиянинг Европада илғор давлатлар қаторига қўшилишига олиб келди.

				Германия тараққиётининг ўзига хос хусу-сиятлари. XVI асрда Германиянинг энг бой давлат бўлиш имконияти юқори эди. Германия жаҳон савдо йўлида қулай жойга жойлашган эди. Ана шундай қулай томонларига қарамасдан Гер-мания иқтисодий тараққиёт жиҳатидан орқада қолаверди. Бундай тарзда орқада қолишнинг бир неча сабаблари бор эди. Мамлакатнинг сиёсий тарқоқлиги энг асосий сабаблардан бири эди. Германия реал ҳаётда ўзаро алоқаларга эга бўлмаган князликлардан ташкил топган эди. Ҳар бир князлик ўз пулини чиқарган, аҳолидан алоҳида солиқ тўплаган, суд ишларини олиб борган. Бу каби тарқоқликлар мамлакат иқтисодиёти равнақига салбий таъсир кўрсатган. Ислоҳотдан кейин Германиянинг тарқоқлиги янада кучайди. Германияда марказлаштириш жараёни олиб борилмади. Германия ҳудудий князликлардан ташкил топди. Шунинг учун Германияда фақат ҳудудий марказлаштириш жараёнларигина олиб борилди. Ғарбий Европада XV асрнинг биринчи ярмида йирик шаҳарлар ривожланиб, катта-катта корхоналар пайдо бўлди. маҳсулот ишлаб чиқариш ошди, савдо-сотиқ ишлари ўсди. Пул муҳим аҳамиятга эга бўлиб, савдо ишлари ривожланишига сабаб бўлди.

				Европанинг ягона марказга бирлашган давлатларида мутлоқ абсолют монархия батамом қарор топди, мамлакатда бошқарув ишлари тўла-тўкис қирол қўл остига ўтди.

								Билимингизни текширинг:

							

						

					

					
						
							1.	Франция қироли Франциск І француз тилини давлат тили сифатида қачон жорий қилган? 

							2. Франция кимнинг ҳукуматига бўйсунган?

							3. Англиянинг ягона марказга бўйсунишида қандай ўзига хосликлар мавжуд?

							4. Германиянинг тараққиётдан орқада қолиши сабаби нимада?

							Изланинг!

							Франция ва Англиянинг ягона марказга бирлашишига қандай шароит-лар таъсир кўрсатган? Германия нима сабабдан ягона марказ доирасига бирлаша олмаган?

				20-§. ФЕОДАЛ ДАВЛАТЛАРНИНГ ТАРАҚҚИЁТБОСҚИЧЛАРИ 

				Ғарбий Европадаги кўпгина давлатларда феодал муносабаларнинг шаклланиш жараёни ІХ—ХІ асрларда ниҳоясига етди. Феодаллашиш жараёнининг тугаши му-раккаб шароитда ўтди. Бир-бирининг ўрнини босган беқарор давлат уюшмалари пайдо бўла бошлади. ІХ—ХІ асрларда Европада янги давлатлар ташкил этилди ҳамда этник янги гуруҳлар ва халқларнинг шаклланиш жараёни кечди. Италия, Францияда феодал тузилма, асосан Х асрда ниҳоясига етган бўлса, Англия ва Византияда бу жараён ХІ аср охирларида, Германияда эса фақат ХІІ аср бошларида қарор топди. Скандинавия давлатларида феодаллашиш жараёни мутлақо секин борган.

				Х—ХІ асрларда Европада тарқоқлик кенг қулоч ёзди, бир неча қасрлар пайдо бўлди. Бундай қасрлар феодалларнинг сиёсий, суд, маъмурий, ҳарбий ҳокимияти маркази бўлган. Х асрлардаги қасрлар икки қаватли ёғоч миноралар бўлган. Миноранинг устки қаватига феодаллар, пастки қаватига эса қўшин ва ишчилар жойлашган. ХІ асрнинг бошларидан эътиборан қасрлар тошлардан қурила бошланган.

				Х—ХІ асрларда Европада асосан отли аскарлар тури бўлган. Ҳар бир феодал сеньор отли аскар сафида мажбурий хизмат қилган. 

							Феодал муносабатларнинг шаклланишида ўзига хос қандай хусусиятлар бўлган?

					Ушбу дарсда: 

					• Ғарбий Европа ва Шимолий Европа ҳудудларидаги давлатларнинг пайдо бўлиши ҳамда ўзига хос ривожланиш йўллари билан танишамиз.

				Шу даврларда рицарларнинг асосий қурол-яроғлари шамшир ва узун найза бўлган. Совут ва қалқонлардан ҳимоя мақсадида фой-даланганлар. Кейинчалик ХІІ—ХІІІ асрларда рицарлар совутлари пайдо бўлган.

				Франция қироллигига 843 йилда Верден шартномасидан кейин асос солинган. Франция қироллиги этник жиҳатдан жуда мураккаб бўлган. Мамлакатнинг сиёсий маркази шимоли-шарқда эди. Доимий пойтахт бўлмаган. Қирол Ланада, кейинчалик Х аср охирларида эса Парижда доимий яшаган.

				Қирол, асосан, шимолдаги француз халқининг олий ҳукмдори бўлган. Қироллик таркибида бўлган ҳудудлар икки дарё — Сена ва Луара дарёларининг ўрта оқимларида, шунингдек, жанубдан шимолга олиб борадиган қуруқликдаги йўлларга эгалик қиладиган Париж ва Орлеанда жойлашиши Франция тарихи учун муҳим аҳамият касб этган.

				VІ аср охирларида Италия ҳудудининг катта қисмини ланго-бардлар босиб олган. Лангобардлар даврида барча ҳудудлар герцогликларга бўлинган. Лангобард қироллари Павия шаҳрини пойтахт сифатида танлаганлар. 756 йили Папа давлати пайдо бўлган. Италияда феодал муносабатлар VІІІ—ІХ асрларда шаклланган. Италия тарихи Европадаги бошқа давлатлар тарихидан шаҳарлар сони кўплиги билан фарқ қилади. Италия яхлит давлат бўлмаган. Бу эса Италиянинг ривожланишига салбий таъсир кўрсатган.

				Нормандлар деб номланган қабилалар — ҳозирги норвеглар, шведлар, данияликларнинг аждодлари ҳисобланади. Улар Европа 

				шимолида оғир шароитда яшаганлар. Нормандлар Шимолий ва Болтиқ денгизларида балиқчилик билан шуғулланган. Улар Европадаги энг сара денгизчилар бўлган. Нормандлар кичик, аммо мустаҳкам ҳамда тез сузадиган кемалар яратганлар. Кеманинг орқа томони учли тумшуқли бўлган. Бу эса керак пайтда эшкакларни қайта жойлаштириб, орқага томон сузиш учун имкон берган. Кемалар тумшуғи, одатда, аждаҳо, илоннинг боши каби ўйилган. Бу уларнинг диний тушунчаларига боғлиқ бўлган. Нормандлар гарчи компасни яхши билмаса-да, юлдузлар орқали ўз йўлларини яхши топа олганлар. Норманлар ІХ аср давомида Шимолий Германия, Франция, Англияни талон-тарож қилган. Скандинавия давлатларида феодаллашиш жараёни ўзига хос тарзда кечган. Бу каби фарқлар Скандинавиянинг географик шароитига боғлиқ бўлган. Илк феодал босқич Скандинавияда ХІІ—ХІІІ асрларда шаклланган. 

				Британияда (маълум вақт ўтгандан кейин мазкур ҳудуд Англия деб атала бошланган) V асрнинг иккинчи ярмидан VІІ аср бошларигача бир неча варвар инглиз-саксон қиролликлари вужудга келган. VІІ аср охирларидан бошлаб инглиз-саксон давлатларида феодаллашиш жараёни бошланган. Англиянинг феодаллашишига қиролнинг ерларни қўшинлар ва черков идораларига совға сифатида оммавий тарзда бериши сабаб бўлган. Ерларни совға сифатида бериш грамоталар билан тасдиқланган ва “бокленд” деб аталган. Боклендлар вужудга келгач Англияда йирик ер эгалари пайдо бўлган. 

					Италиядаги қаср

				Испания ҳудудига вестготлар, вандаллар, аланлар, свевлар жойлашган. 709 йилда араблар Вестгот қироллиги ҳудудига келишди. Араблардан ташқари босқинчилик ҳаракатларида Шимолий Африкадаги маҳаллий аҳоли берберлар ҳам қатнашди. 711 йилда улар Испанияни босиб олишни бошлади.

				755 йилгача мусулмонлар Испанияси Дамашқ халифалиги таркибида бўлган. Пойтахти эса Кордова шаҳри бўлган. Иқти-содий жиҳатдан олганда мусулмонлар Испанияси ўрта асрлар Европасининг тараққий топган ҳудудларидан бири бўлган. Мусулмонлар Испаниясининг юксак суръатларда ривожланган шаҳар цивилизацияси ўрта асрлар Ғарбий Европасининг маданий ривожланишига замин яратган. Кордова, Севиль, Толедо тайфларидаги замонавий мактабларда ҳуқуқ, фалсафа, тарих фанлари ўқитилган. Кордова халифалиги кутубхонасида 400 минг китоб бўлган. 

				Арабларга қарши ҳаракатлар фақат ярим орол шимолидаги тоғли ҳудудлардагина рўй берган. Бу ерда испан-христиан давлатларининг пойдевори бунёд этилган. 

				Шарқий ва Марказий Европада бир неча славян давлатлари шаклланган. ІХ асрда пайдо бўлиб, ІХ—Х асрларда шарқий славянларнинг бошини бириктирган, Ладогадан Шимолий Днепр дарёси соҳилларигача ва Неман ҳамда Припять тоғ ён-бағридан Ока ва Волга дарёлари оралиғигача бўлган ҳудудларда жойлашган Русь давлати Х асрда ҳарбий славян қабилалари ва Одра, Варта, Висла ҳамда Болтиқ денгизи соҳилларидаги қабилавий князликлардан ташкил топган Польша давлати шаклланган. 

				Болқон ярим оролининг шарқий қисмларини Византия импе-рияси эгаллаган.

								Билимингизни текширинг:

							

						

					

					
						
							1.	Норманлар кимлар эди?

							2. Кордова шаҳри, Кордова халифалиги тўғрисида нималар биласиз?

						

					

				

				
					
						[image: ]
					

					
						
							[image: ]
						

						
							
								Ўйланг!

							

						

					

					
						
							Римликлардан бошлаб Британияга босиб кирган дав-латлар рўйхатини тузинг. 

				21-§. АНГЛИЯ, ФРАНЦИЯ ВА РОССИЯДА АБСОЛЮТИЗМ-НИНГ ЎЗИГА ХОС ХУСУСИЯТЛАРИ

				Кейинги ўрта асрлар инсоният тарихида феодаллар жамиятининг сўнгги даври сифатида ва капиталистик муносабатларнинг шакллана бошлаши билан маълум бўлган. Кейинги ўрта асрларда Европа давлатларида сезиларли ўзгаришлар рўй берди. ХVІІ асрнинг 40-йилларида вужудга келган инглиз буржуазия инқилоби натижасида тарихда янги замон босқичи шаклланган. Европа давлатларида капиталистик муносабатлар тезкор суръатларда ривожлана бошлаган. Географик кашфиётлар янги ерларни ўзлаш-тириш ва бозорлар кенгайишига олиб келди. Европа давлатлари Буюк Британия, Голландия ишлаб чиқарувчи давлатларга айланди. Испания ва Португалия янги мустамлака ҳудудларни ўзларига бўйсундирди. Шундай қилиб, савдо буржуазияси ишлаб чиқариш буржуазияга айлана бошлади. Сиёсий жиҳатдан монархия бошқаруви кучсизланиб, абсолют монархия кучайди. Янги буржуазия ўзларининг сиёсий ҳукмронлигини кучайтиришга ўтди.

				Абсолютизм — лотинча чекланмаган деган сўздан олинган, дав-лат бошқарувининг бир тури. Абсолютизм даврида олий ҳокимият батамом бир шахс қўлида тўпланади. Қонун чиқарувчи, ижро этувчи, суд ҳокимияти ягона шахс қўлида бўлади. Россия ва Франция тари-хидаги монархия бошқарув тизимини абсолютизмнинг битта наму-наси сифатида кўрсатиш мумкин. 

				Абсолют монархиянинг асосий белгилари:

				— қиролнинг барча сўзлари бутун давлат учун қонун;

				— қирол мамлакатни ўз хоҳишига кўра бошқаради, давлат маб-лағини сарф қилади;

				— суд раҳбарлари ва судьяларни ўзи тайинлайди; 

				— армияни ўзи бошқаради;

				
					
						
							Аниқланг: 

							Абсолют тузумга давлатнинг географик жойлашиши таъсир кўрсатишини Англия мисолида тушунтириб бера оласизми?

					Абсолютизм 

					Тюдорлар 

					Борис Годунов 

					Инглиз абсолютизми

						Таянч сўзлар

					Ушбу дарсда: 

					• абсолютизм тушун-часи билан танишамиз;

					• абсолютизм тузуми қайси давлатларда мавжуд бўлгани ҳақида биламиз;

					• фарқли томонларини ўрганамиз.

				— солиқ миқдорини ўзи белгилайди;

				— солиқ йиғувчиларни ўзлари тайинлайди;

				— мамлакатнинг барча аҳолиси қиролга бўйсунади, деб ҳисобланган.

				Инглиз абсолютизми. ХVІ асрнинг биринчи ярмида инглиз қиролининг ҳукмронлиги шимолий графликлар ва чекка ҳудудларда кучайтирилди. Чекка ҳудудларни бошқариш учун махсус идоралар ташкил этилди. ХVІ асрда Англияда абсолют тузум қарор топди. Инглиз абсолютизми ўзига хос учта хусусиятга эга. Биринчидан, маҳаллий ҳудудларда бюрократик аппарат кучсиз бўлган. Маҳаллий бошқарув тизими ўз аҳамиятини йўқотмаган. Графликлар ва йирик шаҳарлардаги муҳим вазифалар асосан жентри вакиллари ва шаҳар буржуазияси ичидан сайланган. Иккинчидан, Тюдорлар сулоласи ўзларининг ҳукуматини кучайтириш мақсадида парламентдан ҳам унумли фойдаланган. Парламент икки палатадан ташкил топган. Биринчи палата жамоалар палатаси деб аталган. Унга йирик ер эгалари вакиллари — герцоглар, графлар, баронлар сайланган. Иккинчи палата жамоалар палатаси деб аталади. Парламентнинг кичик ва ўрта дворянлардан ташкил топган қиролга бўйсунадиган иккинчи палатаси қирол ҳукмронлигининг кучайишидан ҳар томонлама манфаатдор бўлган. Инглиз абсолютизмининг яна бир ўзига хос ҳусусияти шундаки, уларда доимий армия бўлмаган. Географик жойлашишига боғлиқ ҳолда инглизлар кўпроқ ҳарбий флотга эътибор қаратган, армия эса эски қўшин турида сақланиб қолган. 

				Генрих VIIІ нинг тож кийиш маросими

				Тюдорлар ҳукмронлиги. Тюдорлар дворянлар манфаатларини ҳимоя қилган. 1489 йилдан бошлаб парламент қамал сиёсатига қарши бир неча ҳужжатлар ишлаб чиқарган. Қонун ижросини таъминлаш мақсадида ХVІ асрнинг биринчи ярмида иккита комиссия тузилган. Тюдорлар мовут тайёрлаш ишлари ривожланишини ҳимоя қилди. Абсолютизмни кучайтириш учун Тюдорлар черков ислоҳотини амалга оширди. Черков ислоҳоти Генрих VІІІ даврида бошланди. 1534 йилда парламент инглиз черковларини Римга тобеликдан озод қилиб, “Супрематия ҳужжати” бўйича Англия қиролини инглиз черкови бошлиғи, дея тан олди. Бу Англиядаги ислоҳотлар намунаси эди. Ислоҳот асосида миллий протестант черкови қарор топиб, у абсолютизмни кучайтириш воситасига айлантирилди. 

				Франция абсолютизми. Франция абсолютизми ижтимоий гуруҳи монархия ўрнида қарор топди. Франция абсолютизмига Буюк Франция инқилоби барҳам берган. Франциядаги ижтимоий гуруҳ ваколат ташкилоти “Бош штатлар” деб аталади. “Бош штатлар” қирол бошқарувига чек қўя олмаган.

				Франциянинг сиёсий-иқтисодий шароити ХVІІ асрнинг биринчи ярмида нисбатан яхшиланади. Бу каби ютуқларга эришишда қиролнинг биринчи вазири кардинал Ришелье катта ҳисса қўшган. Ришелье Францияни 1624 йилдан 1642 йилгача бошқарган. У барча куч-ғайратини марказий ҳукумат бошқарувини мустаҳкамлаш, иқтисодиётни ривожлантириш, Франциянинг бошқа давлатлар орасида нуфузини оширишга сарф қилган. Ришелье феодал оқсуяклар қаршиликларига барҳам бериб, ягона марказга бўйсунган ҳукумат бошқарувини кучайтирган. Шунингдек, Францияда абсолют тизимни тасдиқлаган. 

				ХVІІ асрнинг иккинчи ярмида Францияда чекланмаган абсолют монархия тубдан қарор топди, мамлакатни бошқариш тўла-тўкис қирол қўл остига ўтди. Француз қироллари черковларни ўзларига бўйсундирди. Француз абсолютизмини янада ривожлантирган Людовик ХІV (1643—1715) мамлакатни “Давлат — бу менман” — деган тушунча асосида бошқарди. Унинг кардинали Мазарини Людовик ХІV қирол ҳукмронлигини янада кучайтирди. Қирол саройини Париж яқи-

								Ўйланг!

							

						

					

					
						
							Тюдор ҳукумати қандай хусусиятга эга бўлган?

						

					

				

			

		

		
			
				
					Ришелье

				нидаги Версаль шаҳрига кўчириб, у ерда сарой барпо эттирди.

				ХVІ—ХVІІ асрларнинг биринчи ярмида Франция Европа давлатлари ичида энг кучли давлатлардан бирига айланди.

				Россияда абсолютизм. ХVІ аср охирлари ва ХVІІ аср бошлари Россия тарихида энг мураккаб давр бўлди. Россия подшоси Иван ІV вафот этгандан кейин ғала-ғовур давр бошланди.

				ХVІІ асрда Россия ўзининг ижтимоий-иқти-содий тараққиёт босқичида табақавий гуруҳларга бўлиниб, табақавий монархияга айланди. Россия жамияти уч ижтимоий гуруҳни ташкил этган. Биринчиси — ҳукумат тепасидагилар, иккинчиси — савдо-саноат ходимлари, учинчиси — деҳқонлар. Олий гуруҳ сафидан Москва Буюк князлиги, сарой хизматчилари, боярлар, ҳарбийлар ўрин эгаллади. Ижтимоий гуруҳлар ўртасидаги амал талашиш, ҳукумат учун кураш ХVІІ асрда Россияда ҳар хил ғалаёнларни вужудга келтирди. Бу босқич 1584—1613 йилларгача давом этди.

				Ғалаённинг бошланишига 1584 йилда Россия подшоси Иван ІV нинг оламдан ўтиши сабаб бўлган. 1584 йилдан бошлаб Иван Грознийнинг ўғли Феодор подшоҳликка асос солди. Унинг меросхўри йўқ эди. Шу сабабли сарой атрофида тахтдан умидвор бўлган Борис Годунов 1598 йилда тахтни эгаллаган. У ўз даврининг йирик сиёсий ва давлат арбоби бўлган шахс эди. Б. Годунов Россиянинг Европадаги бошқа давлатлардан орқада қолганлигини теран англаб, чет эллардан илмли, малакали мутахассис кадрларни чақиртирди. Чет элларга дворянлар болаларини ўқитишга жўнатди. Россиянинг диний суверенитетини мустаҳкамлаш, маънавий жиҳатдан кучайтириш учун Россия жамиятида патриарх мавқеини оширди.

				Борис Годуновнинг подшолигига мамла-катдаги боярлар гуруҳи қарши чиққан. Россия-дан қочиб, Польшага борган Чудов монас-тири монахи мамлакат аҳлига ўзини Дмитрий деб таништирган. У Иван ІV Грознийнинг 9 ёшида оламдан ўтган Дмитрий деган ўғлибўлган.

								Ўйланг!

							

						

					

					
						
							Россия абсолютизмининг ўзига хос ху-сусияти қандай бўлган?

						

					

				

			

		

		
			
				
					Борис Годунов

				Лжедмитрий (“сохта” Дмитрий) Польша ёрдамида қўшин тўплаб, Москвага қарши ҳужумга отланган. Бу давр Россия подшоҳлигида тож-тахт учун кураш авжига чиққан давр эди. Шунинг учун ҳам Лжедмитрий ўзини подшо деб эълон қилади. 1606 йили Лжедмиртий ўлдирилади. Ҳукуматни боярлар босиб олади. Тахтни Василий Шуйский (1606—1610) эгаллайди. 1608 йили поляк шляхтаси подшоҳ тахтига янги одам тайинлаб, Москвага қарши иккинчи марта ҳужум уюштиради. Лжедмитрий ІІ Москва шаҳридаги Тушино қишлоғига келиб, шу ерда туриб бошқарув ишларини олиб бора бошлайди. Бироқ Шуйскийни боярлар ҳимоя қилмайди. 

				1609 йили Польша қироли Россияга бостириб кирди. Шуйский ҳукуматдан кетишга мажбур бўлди. Мамлакатни етти нафар боярдан иборат гуруҳ ўз қўл остига олди. Россияни Польша армиясидан ҳимоя қилишда Кузьма Минин ва Дмитрий Пожарскийлар кўзга ташланади. 1612 йил октябрь ойида чет эл босқинчиларини тиз чўктирди. 

				Романовларнинг янги ҳукумат ташкил этиши. Москва озод этилгандан кейин мамлакатда янги ҳукумат ташкил этиш зарурати вужудга келди. 1613 йилнинг февраль ойида Москвада 700 киши иштирок этган Зем собори ўтказилди. Зем собори 16 ёшли Михаил Федорович Романовни Россия подшоси сифатида қўллаб-қувватлади. Шундай қилиб, Россия тарихида Романовлар сулоласи тахтни эгаллади. М.Ф. Романов мамлакатни 1613—1645 йилларда бошқарди. Умуман Романовлар сулоласининг ҳукмронлиги уч асрга чўзилиб, 1917 йилгача давом этди. 1649 йилда Собор қонунлари тўплами қабул қилинди. Мазкур қонун Россиядаги деҳқонлар тобелигини тубдан тасдиқлади.

				Рус абсолютизмининг тубдан шаклланиши XVII аср охири ва XVIII аср бошларига тўғри келади. У Петр I номи билан бевосита боғлиқ. Петр I мамлакатда янги мафкура ва янги тартибларни шакллантирди. Бу каби ўзгаришлар барча бошқарув тизими бир киши қўлида тўпланишини тақозо қилди.

				Табақалашган ваколатли ташкилотлар Зем собори, Бояр Думаси фаолияти тўхтатилди. Улар ўрнига “Яқин идора” каби олий ҳоки-мият ташкилотлари вужудга келди.

								Билимингизни текширинг:

							

						

					

					
						
							1.	Абсолют монархиянинг асосий белгилари қандай?

							2. Инглиз абсолютизмини кучайтирган сулола?

							3. Тюдорлар инглизлар черковини қандай бўйсундирган?

							4. Ришелье ким эди?

							5.	Людовик ХIV ва Петр І тўғрисида нималар биласиз?

							6. “Бош штатлар”, “Парламент”, “Дума” тўғрисида гапириб беринг.

				22-§. ХИТОЙ ВА ЯПОНИЯДА СИЁСИЙ ТУЗУМНИНГЎЗИГА ХОС ХУСУСИЯТЛАРИ

				Ўрта асрларда Хитойнинг сиёсий ша-роити. Ўрта асрларда Хитойнинг сиёсий шароити ҳар хил бўлган. Баъзан кучли империяга айланиб, қўшниларига қарши босқинчилик урушларини олиб борган бўлса, баъзан эса аксинча, кучсизланиб шимолдаги қўшнилари — кўчманчи халқларнинг бос-қинчиликларига дуч келиб турди.

				Милодий II—ІІІ асрлар орасида Хитойдаги қадимий давлат — Хань империяси тугати-лиши натижасида Хитой бир неча аср ма-бойнида оғир ҳолатда яшашга мажбур бўлди. Бир неча кичик давлатлар шаклланиб, улар бир-бирлари билан ўзаро зиддиятли уруш-лар олиб бордилар. Мана шундай уруш ва инқилоблар халқнинг тинка-мадорини қури-тиб, IV аср бошларида Шимолий Хитойни кўчманчи қабилалар — сюннулар (ҳунлар) босиб олди. 

				Шу вақтдан бошлаб 581 йилгача Хитой жанубий ва шимолий қисмларга бўлиниб кетди. Мамлакатни босиб олган кўчманчилар Шимолий Хитой ҳудудида бир неча кичик давлатлар барпо этди. Жанубий Хитой эса ўз мустақиллигини сақлаб қолди.

				581 йилда Ян Цзянь ҳарбий инқилоб натижасида ҳукумат тепасига келиб, Суй империясига асос солган. 589 йили Ян Цзянь Жанубий Хитойни бўйсундириб, мам-лакатнинг шимол ва жанубини қайтадан ягона давлатга бирлаштирди. Бироқ Ян Цзяннинг вориси бўлмиш Ян Гуан даврида (604—617) мамлакатнинг аҳволи ёмонлашиб кетади. Чунки у халққа оғир солиқлар жорий этиб, мамлакат хазинасидаги маблағларни ўйин-кулгу ишлари учун сочди. Шунинг учун ҳам халқ қўзғолонлари ва исёнлар тез-тез рўй бериши натижасида Суй сулоласиағдарилади.

					Ушбу дарсда: 

					• Ўрта асрларда Хитой сиёсий тузумининг ўзига хос хусусиятларини;

					• Тан империясининг сиёсий-бошқарув тизимини;

					• Хитой ва Япониянинг сиёсий-ижтимоий тизимидаги ўзига хос хусусиятларни;

					• Япон тарихида алоҳи-да ўрин эгаллаган таниқли шахслар — мамлакатни бир-лаштирувчи феодаллар тўғрисида биламиз.

				

			

		

		
			
				
					Тан империяси асосчиси Ли Юань

				Суй сулоласига хизмат қилган амал-дорлардан бири Ли Юань 618 йилда ҳукуматни қўлга киритиб, Тан империя-сининг асосини яратади. 618—907 йил-лар оралиғида ҳукмронлик қилган Тан империяси ўрта асрлар Хитойида энг кучли давлат бўлади. Мазкур сулолалар даврида ўрта асрлар Хитойига хос импе-риявий бошқарув типи шаклланди.

				Давлат тепасида бўлган монарх бошқаруви мерос йўли билан берилган ва чекланмаган. У расмий турда “Осмон ўғли”, яъни император деб аталган. Император шахси муқаддас дея ҳисоб-ланди. Бошқарув тизими тармоқларга бўлинган ҳолда амалдор — бюрократик аппарат орқали олиб борилди. 

				Ходимлардан имтиҳон олиш тизими жорий этилди. Амалдорликка даъвогарлар Конфуцийнинг асарлари бўйича имтиҳон топширдилар. Тан даврида шаклланган бундай бошқарув тизими кейинги Хитой империяларида давом эттирилди.

				Ўрта асрларда Хитойда ер давлат мулки бўлган. Давлат ердан ҳиссадорлик тизими доирасида фойдаланган. Мазкур тизимга биноан деҳқонларга маълум бир миқдорда ер участкалари бўлиб берилди. Берилган ерлардан қонунан тасдиқланган ҳажмда солиқлар олинди. Ҳиссадорлик тизими давлат ер захирасидан фойдаланишни сезиларли даражада тартибга келтирди. Мана шу тизим устувор кучга эга бўлган пайтда Хитойда деҳқончилик ривожланиб, бир йилда икки марта ғалла етиштиришга эришилди. 

				ІХ—Х асрларда Хитойда давлат мулки билан бирга, йирик ердорлар ҳам ўса бошлади. Бундай йирик ер эгалари кучли уйлар деб аталган. Йирик ер эгалари ўз ерларига тўла эгалик қилди. Бу каби кучли уйларни ўрта асрлар Европаси давлатларидаги феодал вотчиналар ва қасрлар билан таққослаш мумкин. Кучли уйлар 

				
					
						
							Аниқланг: 

							Суй ва Тан империяси тўғрисида нималар биласиз? Империяга кимлар асос солган?

					Конфуций

					Изланинг!

					Амалдорларни ишга қабул қилиш учун жорий этилган имтиҳонлар нима сабабдан Конфуций асарларидан олинган?

				

			

		

	
		
			
				117

			

		

		
			
				хўжайинлари ўз қўшинига эга бўлиб, ўз ерларида яшаётган аҳоли учун қонунлар ишлаб чиқардилар. Йирик ер эгалари марказий ҳокимиятга бўйсунишни хушламасдан мамлакатда турли хил исёнлар чиқара бошлади. Х аср бошларида деҳқонлар қўзолони ва исёнлар натижасида Тан империяси кучсизланиб, алал-оқибат парчаланади. Мамлакат қайтадан бир неча кичикроқ давлатларга бўлиниб кетади. 

				Х аср ўрталаридан бошлаб Хитойнинг сиёсий аҳволи яхшилана бошлайди. 960 йили ҳукумат тепасига келган Сун сулоласи бутун Хитойни қайта бирлаштиради. 

				Сун сулоласи даврида Тан давлатида шаклланган империя анъаналари давом эттирилди. Кучли марказлаштирилган давлат бошқаруви қарор топди. Бироқ бошқарув аппаратининг ҳаддан ташқари кучайиб кетиши, аҳолидан йиғиладиган солиқларнинг ўсиши ички шароитга салбий таъсир кўрсатди. Мамлакатнингжанубий қисмида яшаётган кўчманчи қабилалар мана шундай ҳолатлардан унумли фойдаланган ҳолда ҳар хил босқинчилик урушларини олиб бора бошлади. Ана шундай босқинчилик ҳаракатларидан бири чжурчжэнлар томонидан олиб борилди. Улар ХІІ аср ўрталарида Цзинь деб номланган давлат барпо этиб, Хитойга ҳужум уюштирди. 1127 йили чжурчженлар Сун империяси пойтахти Кайфин шаҳрини босиб олди. 

				Шу тариқа Шимолий Хитой ҳудуди бир йўла чжурчженлар қўл остига ўтди. Сун империяси қўл остида фақат жанубдаги ҳудудларгина қолди. Шунинг учун ҳам мазкур давлат Шимолий Сун давлати деб аталади. ХІІІ аср бошларида Хитойга мўғуллар бостириб кирган пайтда мамлакат иккига бўлинган ҳолда эди. Шимолий Хитой Цзинь империяси таркибида бўлса, жанубда Сун сулоласи ҳукмронлик қилган.

				ХІV асрларга томон мўғул босқинчиларининг Хитойдаги ҳукм-ронлигига дарз кета бошлади. Хитой халқининг босқинчиларга қарши ҳаракатлари кундан-кунга ўсди. Чунки барча оғирликлар оддий халқ — деҳқонлар ва ҳунармандлар зиммасига тушган эди. Шунинг учун ҳам чет эл босқинчиларига қарши норозилик ҳаракатлари деҳқонлар қўзғолони турида ўрин эгалайди.

							Ушбу дарсликнинг бошида Хитой тарихининг мўғуллар ҳукмронлик қилган даври ҳақида ўқиган эдик. Ёдга тушу-ринг, мўғулларнинг Хитой ҳудудида ташкил этган давлати қандай аталади ва унга ким асос солган?

				Мўғулларга қарши озодлик қўзғолони иштирокчилари бош-ларига қизил рўмол ўраб олганликлари туфайли бу ҳаракат Қизил рўмоллилар қўзғолони дея аталган. Қизиллар бир неча шаҳарларни босиб олиб, пойтахтга хавф-хатарлар келтирди. Қўзғолончилар ичида Чжу Юаньчжан етакчилигидаги отряд катта ютуқларга эришди. У кўплаб муҳим шаҳарларни кетма-кет босиб олди. 1368 йил январда Чжу Юаньчжан ўзини император дея эълон қилиб, янги Мин империяси ташкил этилганини эълон қилди. Шу йилнинг сентябрь ойида унинг қўшинлари мўғуллар даврида мамлакат пойтахти бўлган Даду (Пекин) шаҳрига кириб борди. Шу тариқа мўғулларнинг Юань империяси барҳам топди.

				Чжу Юаньчжан ҳукумат тепасига келгандан кейин мамлакат иқтисодиётини тиклашга ҳаракат қилди. У қўзғолонлар пайтидабосиб олинган ерларни деҳқонларга тасдиқлаб берди. Экин майдон-лари етмаганлиги туфайли қўриқ ерларни ўзлаштиришга эътибор қаратилди. Бироқ XVI аср бошларида Мин империясининг бошқарув тизими чуқур инқирозга учради. Император давлат ишлари билан шуғулланиш ўрнига ўз вақтини ўйин-кулгулар, томошалар оғушида ўтказа бошлади. Бунинг натижасида давлат бошқаруви ишлари фаворитлар (амалдорлар эмас, балки император ишончига алоҳида хизматлари туфайли кирган яқин одамлар) қўлига ўтади. Улар “вақтинча бошқарувчилар” деб аталган. Вақтинча бошқарувчилар давлат манфаатини ўйлаш ўрнига ўз чўнтакларини тўлдириш учун барча имкониятлардан фойдаланиб қолишга ҳаракат қилдилар. 

				Японияда шаклланган ўрта асрлар давлатларининг ўзига хос хусусиятлари. Японларнинг аждодлари — ямото қабилалари III—V асрларда Япон оролида яшовчи барча қабилаларни ўзларига 

				
					
						
							Аниқланг: 

							“Вақтинча бошқарувчилар” даврида мамлакатда қандай ўзгаришлар рўй берган?

								Ўйланг!

							

						

					

					
						
							Чжу Юаньчжан етакчилигидаги деҳқонлар қўзғолонда ғалаба қозонгандан кейин мамлакатдаги мўғуллар тўлиқ ҳайдаб чиқарилди. Бир пайтларда деярли бутун дунёни ти-тратган мўғулларнинг деҳқонлардан мағлуб бўлиб қолиши боисини нималар билан изоҳлайсиз? Мазкур саволга ўқитувчингиз билан бирга жавоб топинг.

				бўйсундириб, дастлабки давлатга асос солганлар. Мамлакатни тэнно, яъни император бошқарган. Бироқ ХІ—ХІІІ асрлар оралиғида император ҳукмронлиги ўз нуфузини йўқотиши натижасида сегунлар ҳукмронлиги кучаяди. Сегунлар қўл остида кучли ҳарбий қўшинлари бўлган йирик феодаллар эди. Сегунлар қуйидаги сабабларга кўра қўзғолонга чиққанлар: Х асрнинг иккинчи ярмидан бошлаб Японияда феодал алоҳида ер эгалари — сеэн пайдо бўлган. Ер эгалари — даймёлар давлатдан алоҳида ажралиб чиққан ҳолда деҳқончилик ишлари билан шуғулланган. 

				Х—ХІІ асрларда йирик ердорларга айланган феодаллар имкон қадар кучайиб, марказга бўйсунишдан бўйин товлади. Мамлакатда сиёсий тарқоқлик авж олди. Провинциялардаги йирик ер эгалари алоҳида ҳокимиятга интилиши натижасида ўзаро феодал урушлар кечди. Йирик феодаллар ўртасида ўзаро курашлар даврида аскарларнинг мавқеи жиддий тарзда ошиб кетган эди. Ана шундай асосларда Японияда “шамшир культи” тараққий топди, яъни жанговарлик ўзига хос тарзда тарғибот қилинди. Ўзига хос ҳарбий-феодал табақа — самурайлар шаклланди. 

				Самурайлар — ўрта асрлар япон жамиятида муҳим роль ўйнаган. “Самурай” сўзи японча saberu — “хизмат қилиш” деган сўздан олинган. 

				Самурайлар ҳарбий хизматчилар бўлган. Улар ўз хўжайинларига адолатли хизмат қилишга мажбур бўлган. Самурайларнинг япон жамиятида муҳим ўрин эгаллашига марказий ҳокимиятнинг кучсизлиги шароитида маҳалий феодаллар ўртасида тинимсиз кечган феодал қирғин-барот урушлар таъсир кўрсатган. Мана шундай урушлар пайтида кўп самурайларга эга бўлган даймёлар ғалаба қозонган.

				1180—1185 йиллар оралиғида кенг қулоч ёзган феодаллар ўртасидаги курашларда сегун (ҳарбий қўмондон) Миномото ғалабага эриш-

				
					
						
							Аниқланг: 

							Харита асосида Япониянинг географик ўзига хосликларини аниқланг.

							Аниқланг: 

							Самурайларни ўрта асрлар Европаси давлатларидаги рицарлар билан солиштириб, ўхшаш ва ўзига хос томонларини аниқланг.

					Мин империяси императори Чжу Юаньчжан

				ди. Шундай қилиб, Миномото сегунати шаклланди. Сегунат самурайларга таянган феодал давлат бўлган. Сегунат императорнинг сиёсий таъсирини пасайтириш мақсадида пойтахтни Камакура шаҳрига ўзгартирди. Император эндиликда фақат диний раҳбар бўлиб қолди.

				Япониядаги сегунат тизими янги давргача сақланди. Миномотодан кейин иккинчи сегунат — Асикага сегунати ҳукмронлик қилди. ХV аср бошларида феодал зиддиятлар кескинлаша бошлади. Феодаллар Асикага уйига қарши 70 йилга яқин курашади. ХVІ аср бошларида феодаллар ўртасидаги ўзаро низоли урушлар натижасида Япония 

								Ўйланг!

							

						

					

					
						
							Ўрта асрлар Хитой давлати ва Япония давлатининг сиёсий тузумида қандай ўзига хос хусусиятларни сездингиз?

				бир неча алоҳида князликларга бўлиниб кетди. Бу князликлар ҳам бир-бири билан тинимсиз курашлар олиб борди. Япония тарихида “курашувчи вилоятлар даври” деб номланган ғала-ғовур вақт бошланди. Ўзаро урушлар 1573 йилда Асикага сегунатининг инқирози билан ниҳоясига етган.

				ХІV—ХV асрларда рўй берган феодал зиддиятлар бир неча ижтимоий зарарларни вужудга келтирди. Деҳқонлар феодаллар ва судхўрларнинг икки томонлама тазйиқларига дуч келди. Деҳқонларга асосан натураль облок (шоли билан тўланадиган солиқ) орқали тазйиқлар ўтказилди. Японияда XV асрда 8 марта такрорланган қурғоқчилик ва очарчилик деҳқонларни қийин аҳволга солиб қўйди. Шунинг учун улар ўзларига тегишли ер участкаларини сотишга мажбур бўлди. Бунинг натижасида деҳқонлар ерсиз қолди. ХV асрда деҳқонларнинг антифеодал курашлари кучайди. Қўзғолонларда деҳқонлар, батраклар, юк ташувчилар, ҳунармандлар, майда савдогарлар, қуйи самурайлар гуруҳлари иштирок этди.

				Мамлакат бошига тушган мана шундай хавфли шароитда халқни бирлаштириб, марказий ҳокимиятни кучайтириш энг асосий вазифага айланди. Японияни бирлаштиришга оид курашларни биринчи марта князь Ода Нобунага бошлайди. 

				1582 йили Ода Нобунага ўзининг яқин вассали Акэти Мицу-хидэ томонидан ўлдирилди. Оданинг ўлими Япониянинг бирла-шишига рахна сола олмади. Унинг ишларини энг яқин ёрдам-чиларидан бири Тоетоми Хидэеси давом эттирди. Хидэеси марказий ҳокимиятга қарши князликларга бир неча юришлар уюштирди. Шимолга юришлар давомида Канто вилоятининг 8 та провинцияси бўйсундирилди. У муҳим кон масканлари ҳамда йирик шаҳарларга нисбатан ўз назоратини ўрнатди.

				Хидэесининг ислоҳотларга оид фаолиятлари феодал тузумнинг шаклланиши сари кенг йўл очди. 1598 йили Хидеэси вафотидан кейин биринчи бирлаштирувчилар меҳнати барҳам топди. Хидеэсининг ўғли 

				
					
						[image: ]
					

					
						
							[image: ]
						

						
							
								Ўйланг!

							

						

					

					
						
							Сегун ҳокимиятининг кучайиши мамлакатга қандай ўзга-ришлар олиб келган?

						

					

				

				
					
						
							Аниқланг: 

							Японияни бирлаштирувчи князлар Япония тарихида қандай аҳамиятга эга бўлган?

				Хидеэри атрофига тўпланган князлар ва ҳукуматга талашган Токугава Иэясу ўрталаридаги ўзаро уруш авж олди. Бу уруш Токугаванинг ғалабаси билан якунланди. Токугава Иэясу 1603 йили ўзини сегун деб эълон қилди. Шундай қилиб, учинчи сегунат — Токугава даври бошланди. Токугавалар пойтахти Эдо (ҳозирги Токио) шаҳри бўлган. Японияни бирлаштиришга ҳаракат қилган князлар — Ода Нобунага, Тоетоми Хидэеси ва Токугава Иэясу тўғрисида: “бошлади, давом эттирди, якунлади” деган фикрлар шаклланди. Сегун бошқарувининг кучайиши билан бирга кечган бирлашиш жараёни Япониянинг ижтимоий-иқтисодий ривожланишига ижобий таъсир кўрсатди.

				ХVІІ асрнинг 30-йилларида мамлакат тўла бирлаштирилгандан кейин Японияда “ёпиқ эшиклар” сиёсати жорий этилди. Ушбу сиёсат бўйича мамлакатга чет элликларнинг келишига тақиқ қўйилди. Айниқса, христиан динини тарқатиш жиддий тақиққа учради. Чет мамлакатлар билан алоқаларнинг узилиши ички ишлаб чиқаришнинг равнақ топишига ижобий таъсир кўрсатди. Капиталистик саноат (уй саноати ва мануфактуралар) қад ростлади.

							Сегун ҳукуматининг кучайиши натижасида мамлакатда қандай ўзгаришлар рўй берди?

						

					

				

				
					
						
							Аниқланг: 

							“Ёпиқ сиёсатлар” сиёсатини жорий этишдан кўзда тутилган мақсад нима?

								Билимингизни текширинг:

							

						

					

					
						
							1.	Ўрта асрларда Хитойнинг сиёсий тараққиётидаги ўзига хос хусусиятлар нималарда эди? 

							2.	Маъмурий бошқарув тизими қандай бўлган? 

							3.	Ҳиссадорлик тизимининг маъносига қандай тушундингиз? 

							4.	Япониянинг сиёсий тузуми қандай бўлган?

							5.	Самурайлар кимлар эди?

							6.	Сегунат тизимининг ўзига хос хусусияти нимада? 

							7.	Японияда ягона марказлашган давлат ташкил қилиш йўлида кимлар ку-рашганлар?

				23-§. УСМОНлилар ИМПЕРИЯСИНИНГ МАРКАЗЛАШТИРИЛГАН БОШҚАРУВ ТИЗИМИ

				Турк давлатининг шаклланиши. Турк давлатининг биринчи маркази ХІ аср охир-ларида Кичик Осиё ҳудудида ташкил топди. Унга Марказий Осиёдан чиққан туркий тилли қабилалар — салжуқийлар асос солган. 

				Қадимдан ҳар хил туркий тилли қабила-лар шарқда Олтойдан, ғарбда Дунайгача бўлган ҳудудларда яшаганлар. Ўрта аср-ларда туркий тилли қабилалар ичида бир неча давлат бирлашмалари шаклланган. Шулардан бири ІХ аср охирларида ташкил топган Ўғуз давлатидир. ХІ аср бошларида туркий қабилалардан бири қипочоқлар кучайиб, ўғузларни сиқиб чиқара бошлаган. Салжуқийлар етакчилигидаги ўғузларнинг бир қисми ғарбга томон кўчиб кетади. Ўрта Осиё ҳудудидан қўним топа олмаган улар Эрондаги Ғазнавийлар давлатини босиб олади. Шу ерда улар Буюк Салжуқийлар давлатига асос солиб, сўнгра босқинчилик ишларини бошлаб юборади. 

				Салжуқийлар ХI аср ўрталарида Кичик Осиёга қарши босқинчилик юришларини бошлайди. Кичик Осиё бу даврда Византия империяси таркибида эди. 1071 йили сал-жуқийлар султони Алп-Арслон армияси Манцикерт атрофида Византия армиясини тор-мор қилади. Айнан шу пайтдан бошлаб салжуқийлар Кичик Осиё ҳудудини аста-секин босиб олади.

				Бу даврда Салжуқийлар султони ҳудуди шарқда Кошғардан бошлаб, ғарбда Ўрта Ер денгизигача, шимолда Қора денгизгача, жанубда Форс қўлтиғи ва Сурия текисликларигача етиб борган. Бироқ ХIII аср ўрталарида мўғул қўшинлари султонликнинг ерларини бирин-кетин босиб ола бошлади.

				1307 йилда мўғуллар охирги салжуқийлар султони Ғиёсид-дин Маъсуд ІІІ нинг қўшинларини тор-мор қилади. Шу тариқа, 

							Салжуқийлар нима сабабдан Марказий Осиё ҳудудидан кетишга мажбур бўлган?

					Ушбу дарсда: 

					• Кичик Осиё ҳудудида Турк давлатининг қандай шаклланганини;

					• Усмонлилар давлати-нинг асоси Эртўғрул етакчилигидаги қайи қабиласидан бошланишини;

					• Усмонлилар давлати-нинг катта империяга айланиш йўлларини;

					• Усмонлилар империя-сининг ички ва ташқи сиёсий шароитини биламиз.

				230 йил ҳукмронлик қилган Салжуқийлар давлатига барҳамберилади.

				Усмонлилар давлатининг шаклланиши ва империяга айланиши. Кичик Осиё ҳудудига Марказий Осиёдан туркий қабилаларнинг кўчиб бориши мўғул босқинчиликлари даврида қайта авж ола бошлади. 1219—1221 йилларда мўғулларнинг Ўрта Осиёга юриши пайтида Эртўғрул етакчилигидаги туркманларнинг қайи қабиласи туркман даштларидан ғарбга томон кўчган эди. Улар ХIII асрнинг 30-йилларида Кичик Осиёга кириб боради. Эртўғрул чегара бўйида жойлашган кичик ҳудудни Салжуқийлар султонидан иктасифатида олади, бунинг учун чегарани кузатиш ишларини зиммасига олади. ХIII аср охирларида Салжуқийларнинг кучсизланиши натижасида Кичик Осиё ғарбидаги ҳудудлар мустақил бейликлар (кичик амирликлар)га бўлиниб кетган эди. Усмонлилар давлати ана шундай бейликлар асосида шаклланган. 1281 йилда Эртўғрул вафот этгандан кейин унинг ўғли Усмон янги бейликка асос солади. Бу Усмонлилар бейлиги деб аталади. Мазкур бейлик асосида 1299 йилда Усмонлилар давлати ташкил топади.

				Усмоннинг ўғли Ўрхон бей 1326 йилда Мармар денгизи ва Қора денгизгача бўлган Кичик Осиёнинг шимоли-ғарбий қисмларини ўзларига тўлалигича бўйсундиради. Усмонлилар ўз юришларини муқаддас уруш (ғазоват) дея эълон қилади. Чунки бу уруш христианлар Византиясига қаратилган эди. Бу даврга келиб салб юришлари сустлашиб, салбчиларни ўз ҳудудидан ҳайдаб чиқарган мусулмонлар эндиликда христиан давлатларига қарши дин йўлида урушини бошлаган эди. Ғазоват урушини мусулмонлар ҳар томонлама қўллаб-қувватладилар. Дин йўлида жангга отланган жангчилар ғозилар дея аталади. 

				1453 йилнинг баҳор фаслида султон Меҳмед Фотиҳ II ўзининг ўн минглик махсус қўшинини Византия пойтахти Константинаполга қарши отлантиради. 50 кун давомида қамал ичида қолган шаҳар 1453 йил 29 майда таслим бўлади, император ўлдирилади. Меҳмед II шаҳар номини Истанбул деб ўзгартириб, империя пойтахтига айлантиради. Қадимдан Ғарб ва Шарқни боғловчи “олтин кўприк” дея номланган Константинополнинг қўлга киритилиши Усмонлилар давлати салоҳиятини деярли кучайтириб юборади.

				Усмонлилар ҳукмдорларининг куч-ғайратлари билан ташкил топган кучли армия Европа ва Осиёда босқинчилик урушларини янада давом эттириш имконига эга бўлди. Янги шаклланган империя, энг аввало, мусулмон Шарқида илғор давлатга айланишга ҳаракат қилди. Константинополни қўлга киритгандан кейин Усмонлилар 

				
					
						
							Аниқланг: 

							Буюк Салжуқийлар давлати қайси йўналишлар бўйлаб юриш қилган?

				империяси дунёда қудратли салтанатга айланди. У эндиликда халқаро сиёсатда асосий роль ўйнай бошлади. У христианлар Европасига мусулмонлар дунёси томонидан қарши турадиган асосий кучга айланди. Барча мусулмон халқлари — Шимолий Африка, Араб давлатлари, Қрим, Ҳиндистон ва Испания мусулмонлари Усмонлилар империясидан ана шундай хайрихоҳликларни кутдилар. Бироқ мусулмонлар дунёсида энг асосий кучга айланиш учун Усмонлилар мазкур мақомни эгаллашга талашаётган Мисрдаги Мамлуклар ва Эрондаги Сафавийларни тор-мор қилишлари керак эди. Мамлукларга қарши Сурия даштларида 1516 йилда бўлиб ўтган биринчи жангдаёқ турклар тўла ғалабага эришди. Турк султони Салим І Дамашққа кириб, “Ислом султони” мақомини олди. 1517 йилда мамлуклар пойтахти Қоҳира шаҳри қўлга киритилди.

				Мамлукларни тор-мор қилгандан кейин Эрондаги Сафавийлар Усмонлилар империясининг шарқдаги асосий душманига айланди. (Эронда XVI аср бошларидан эътиборан Сафавийлар сулоласи ҳукмронлик қилган). 

				Усмонлиларнинг Сафавийлар билан кураши икки асрга чўзилади. Уруш пайтида Эрон ҳудудининг катта қисми босиб олинади, бироқ Эрон ўз мустақиллигини сақлаб қола олади.

				Шарқдаги ушбу ғалабалар Усмонлилар империясини янада кучайтириб, уларнинг Ғарбга томон босқинчилик ҳаракатларини бошлашига замин яратди. Усмонлилар султони Сулаймон І 1521 йилда Белград шаҳрини босиб олади. Бу ғалаба Усмонлиларнинг Европа ичкарисига чуқурроқ кириб боришига йўл очади. Усмонлиларнинг Европадаги асосий душмани — Рим папаси ташаббуси билан салб юрушини олиб борган Италия, Испания, Португалия, Австрия, Германия, Венгрия, Польша давлатлари бўлган. Усмонлиларнинг Европага қарши уруш ҳаракатлари уч йўналишда: биринчи йўналиш қуруқликда — Болқон ярим ороли шимолида, қолган икки йўналиш эса денгизда (Ўрта Ер денгизи ва Ҳинд океанида) олиб борилган.

				Европадаги уруш ҳаракатлари турклар учун муваффақиятли бошланди. Европада бу пайтда ислоҳотлар, Германияда эса деҳқонлар уруши кечаётган эди. Европадаги эзилувчи халқлардан бир қисми туркларни ўз хўжайинлари зулмидан озод қилувчилар сифатида қабул қилдилар. Муқаддас Рим империяси (Германия) бу пайтда 

				
					
						
							Аниқланг: 

							Константинополнинг қўлга киритилиши Усмонлилар давлати учун нечоғли муҳим бўлган? Қўшимча манбалардан фойдаланган ҳолда аниқланг.

					Меҳмед Фотиҳ II

				Франция билан уруш олиб бораётгани туфайли Франция туркларни ўз иттифоқдоши деб ҳисоблади. Франция турклардан қўлларидан келган ёрдамини аямайди. Мана шу каби омиллар туркларнинг Европада ғалаба қозонишига таъсир кўрсатди.

				1526 йилда турклар Венгриянинг бир қисмини босиб олиб, венгр тахтига ўзларига тегишли бўлган кишини тайинлайди. Туркия Кипр ороли учун Венеция билан уруш олиб боради. Уруш бошида Туркия Кипрнинг катта қисмини босиб олади. Бироқ Ўрта Ер денгизи учун Венеция, Австрия, Испания, Генуя ва бошқа давлатлар Туркияга қарши ягона иттифоқ атрофида бирлашади. Ҳал қилувчи жанг Лепанто шаҳрида (Патраикос кўрфазида) кечади. Турк флоти мазкур жангда мағлубиятга учрайди ҳамда 224 кемасидан ажралиб қолади. Бироқ бу жанг уруш боришига таъсир кўрсата олмайди. Иттифоқдошлар ичидаги ғаламисликлардан турклар унумли фойдалана олади. Улар тез орада янги флот тузиб, урушни муваффақиятли ниҳоясига етка-зади. 1573 йилда тузилган шартномага биноан Венеция Кипрни Туркияга беришга мажбур бўлади. Умуман олганда, шу пайтда Усмонлилар империяси билан Европадаги қудратли давлатлар ўртасида муайян стратегик тенгликлар шаклланади.

				Усмонлилар империясининг маъмурий-бошқарув тизими. Усмонлилар империяси феодал монархия туридаги, ягона марказга бўйсунган давлат эди. Мамлакат олий ҳукмдор — султон томонидан бошқарилган. Султон, шунингдек, давлатнинг суверен ва диний раҳнамоси ҳам бўлган. Усмонлилар султонларининг ҳукмдорлиги Европадаги абсолют монархлардан ниҳоятда чекланганлиги билан фарқ қилади. Улар мамлакатда эълон қилинган диний қадриятлар доирасидан четга чиқа олмадилар. ХVІ—ХVІІ асрларда ўн беш нафар султондан олти нафари шариат қоидаларини бузгани учун тахтдан туширилди, икки нафари эса ўлим жазосига маҳкум этилди.

				Султон энг олий дин уламолари ва йирик қўмондонлардан иборат империявий кенгаш (девон) билан ҳамкорликда иш юритди. Империянинг ҳарбий-маъмурий тизимини Буюк вазир бошқаради.

				Усмонлилар давлатида иккита асосий солиқ тури мавжуд бўлган: қонуний солиқ ва қўшимча солиқ (маҳаллий ва фавқулодда солиқлар, бож солиғи). Қонуний солиқнинг қуйидагича турлари 

				
					
						
							Аниқланг: 

							Усмонлилар империясининг маъмурий тизимини тавсифлаб беринг.

							Изланинг!

							Қўшимча манбалардан ўрта асрлар Эронидаги Сафавийлар сулоласи ҳукмронлиги тўғрисида маълумотлар топиб, гапириб беринг.

				кенг тарқалган: испанжа — пулли солиқ, ҳирож — экин солиғи, жузъя — мусулмон бўлмаган кишилардан олинадиган солиқ, ушр — маҳсулотнинг 1/10 қисми, закот — диний солиқ, чорва моллари бошидан олинган. Мусулмон дини уламолари ва давлат хизматчилари солиқлардан озод этилган. 

				Усмонлилар давлатининг асосий қўшини тиморларга эга (ҳарбий хизмати учун бериладиган ерлар) сипоҳийлардан таркиб топади. Янгичалар (янги аскар) қўшинларнинг алоҳида тури бўлган. Қўшиннинг бу турини хорижлик аскарлар ташкил этган. Янги-чалар корпуси қул мақомига эга бўлган жангчилардан, яъни уруш асирлари ва сотиб олинган қуллардан тузилган. Хорижликлар маҳаллий аҳоли билан ҳеч қандай алоқада бўлмаганликлари туфайли султоннинг топшириқларини сўзсиз бажарганлар.

				Боязид I ҳукмронлиги давридан бошлаб қапиқули (давлат қул-лари) тизими кенг кўламда ривожлана бошлаган. Ушбу тизим доирасида қуллар армия сафидагина эмас, балки давлат ишларида ҳам ишлаганлар. Салим ва Сулаймон І Қонуний даврида Усмонлилар империясидаги давлат идоралари яхши тараққий топди. Давлат бошқарувининг ушбу тизими фақат Усмонлилар жамиятидагина эмас, балки Европада ҳам намуна сифатида ўрганила бошланди.

				Сулаймон І Қонуний (ҳуқуқшунос) даврида империя тараққий топди. Ҳукумат савдо-сотиқ ишларини ва шаҳарларни ривожлантиришга алоҳида эътибор қаратди. Аҳоли сони ўсди. Ички ва ташқи савдо авж олди. Бироқ орадан кўп вақт ўтмай Усмонлилар империяси инқироз даврига ўтди. ХVІ аср охирларидан бошлаб усмонлиларнинг босқинчилик ҳаракатлари пасая бошлади. Урушлардан кам даромад тушиши султонлик хазинаси камайишига олиб келди. Солиқ ва мажбуриятлар ўсди. Ҳарбий феодаллар армиядаги хизмати учун эгаллаган ерларини ўзларининг шахсий мулкига айлантира бошлади. Улардан кўпчилиги юришларда иштирок этишдан бўйин товлади. Армиянинг сони камайди. Усмонлилар давлатининг инқирози, ички зиддиятлар туркларнинг босқинчилик ҳаракатларини сусайтириб юборди. Усмонлилар империяси тарихининг 1579—1683 йиллар оралиғидаги даври Туркия тарихида “теввкуф даври”, яъни инқироз даври деб аталади.

								Билимингизни текширинг:

							

						

					

					
						
							1.	Турк давлатининг шаклланишида салжуқийларнинг тутган ўрнини кўрсатинг. 

							2.	Салжуқийларнинг босқинчилик юришлари йўналишларини харитадан кўрсатинг. 

							3.	Усмонлилар давлати қандай ташкил топган? 

							4.	Туркларнинг Европадаги босқинчилик урушлари ҳақида нималар дея оласиз? 

							5.	Усмонлилар давлати ҳукмдорлари орасидан кимларни алоҳида аташ мумкин?

				САВДО, ҲУНАРМАНДЧИЛИК ВА ДУНЁНИ ЎЗЛАШТИРИШ 

			

		

		
			
				24-§. БУЮК ИПАК ЙЎЛИ. ХАЛҚАРОСАВДО ВА САЁҲАТЛАР 

				Буюк Ипак йўлининг шаклланиши ва ривожланиши. Қадимданоқ ҳар қандай дав-латнинг ривожланишида савдо ва ҳунар-мандчилик алоҳида ўрин тутган. Бироқ ўрта асрлар бошларида Ғарбий Европа давлатларида савдо ва ҳунармандчилик, умуман шаҳар ҳаётининг ривожланишида инқироз рўй берган. Бу Европадаги феодал тузум ҳусусиятларига боғлиқ бўлган. Илк ўрта асрларда йирик ер эгалигининг ўсишига боғлиқ ҳолда Европада сиёсий ва иқтисодий ҳаёт шаҳарлардан вотчиналарга ўтган эди. Бу эса хўжаликнинг натураллашишига олиб келган. 

				Шарқ давлатларида эса шаҳарлар тарақ-қиётида ҳам, савдо ва ҳунармандчилик иш-ларида ҳам бу каби инқирозлар рўй бермаган. Аксинча, ўрта асрларда Шарқда халқаро савдо имкон қадар яхши кечган. Буни шарқ феодализмининг ўзига хос хусусиятларидан бири сифатида баҳолаш керак. Халқаро савдо-сотиқ ишларининг авж олишига, шунингдек, қадимги даврда шаклланган Буюк Ипак йўли ҳам ижобий таъсир кўрсатган. 

				Буюк Ипак йўли ўзгармас барқарор йўл бўлиб қолмай, вақтга боғлиқ ҳолда доимий равишда ўзгаришларга учраб турган. Бироқ унинг тарихдаги анъанавий йўналишлари ўзгаришларга учрамаган. Чаньан (ҳозирги Ши-ан)дан бошланган йўл, Тарим пасттекисликларидан ўтиб, Памир чўққисидан ошиб, Ўрта Осиё, 

							Изланинг!

							Ўрта асрлар Европаси тарихини қайта ёдга туширинг ва хўжаликнинг натураллашиши сабабларини аниқланг.

					Буюк Ипак йўли 

					Сакда

					Карвон

					Маданият

						Таянч сўзлар

					Ушбу дарсда: 

					• Буюк Ипак йўлининг шаклланиш тарихини ёдга туширамиз;

					• Буюк Ипак йўлининг ҳар хил тарихий давр-лардаги шароитини;

					• Буюк Ипак йўлининг халқлар маданий ало-қаларидаги аҳамиятини аниқлаймиз.

				А. Дузелхонов. Буюк Ипак йўли

			

		

		
			
				Ғарбий Осиёни кесиб, Ўрта Ер денгизининг шарқий соҳилларигача борган. Ипак йўлининг умумий узунлиги 7000 км дан ошади.

				Ўрта асрларда Буюк Ипак йўли шу даражада кучли бўлганки, бунинг натижасида барча йирик давлатлар унинг устидан назорат ўрнатишга ҳаракат қилди. Умуман, Ипак йўли тарихида бутун йўлларни битта давлат назорат остига олган бир неча даврлар бўлган. Бу даврлар VI асрдаги Турк ҳоқонлиги, VIII—XII асрлардаги Араб халифалиги, ХІІІ асрлардаги Чингизхон империяси ва XIV аср охирларидаги Амир Темур давлати даврларидир.

				Буюк Ипак йўли Турк ҳоқонлиги даврида. VІ—VIII асрларда Буюк Ипак йўли ўзининг энг гуллаган даврини бошдан ўтказган. Шу пайтда Олтойдаги туркий тилли халқлар Еттисув ва Марказий Осиё ҳудудида Турк ҳоқонлиги давлатини шакллантирган эди. Турк ҳоқонлиги тарихда биринчи марта Евросиё даштларини ва қадимги ўтроқ цивилизациялашган ҳудудлар — Сўғдиёна ва Бухорони ягона давлат сифатида бирлаштирган. Мазкур ҳудудлар Буюк Ипак йўли бўйидаги энг асосий пунклар бўлган. Туркий халқлар Хитойдан Ўрта Ер денгизигача савдо-сотиқ ишлари ҳеч қандай тўсқинликларсиз боришидан манфаатдор бўлган Византияни ҳамиша ҳимоя қилиб борган. Туркийларнинг бу сиёсати амалга ошишига сўғд савдогарлари ёрдамлашган. ХII асрнинг биринчи ярмида Хитойга 9 марта савдо ишлари бўйича элчилар жўнатилган.

				
					
						
							Аниқланг: 

							Нима сабабдан ўрта асрларда Шарқда савдо-сотиқ ишлари суст ривожланган? Нима учун халқаро савдо йўллари фаолиятини тўхтатмаган? Саволларга ўқитувчингиз би-лан бирга жавоб изланг.

						

					

					
						
							[image: ]
						

						
							[image: ]
						

					

				

				
					
						
							Аниқланг: 

							Турк ҳоқонлиги даврида Буюк Ипак йўлида қандай янги йўналишлар очилган?

				Буюк Ипак йўли Араб халифалиги даврида. Буюк Ипак йўли тарихининг навбатдаги муҳим даври VIII аср охирлари ва XIII аср бошларига тўғри келади. Бу араб босқинчиликлари билан Олд Осиё, Эрон, Кавказ, Шарқий Европанинг бир қисми, Афғонистон, Шимолий Ҳиндистон ва Марказий Осиё халқларининг исломлашиши давридан бошланиб, мўғул босқинчиликларигача давом этди. Халифалик даврида Буюк Ипак йўлининг аҳамияти орта борди. Чунки ислом дини савдо-сотиқ ишларига ижобий ёндошган ҳамда ҳалол касблардан бири дея эълон қилган. Шу билан бирга, ислом дини савдо ишларини адолатли тарзда олиб бориш, тарозидан урмаслик, судхўрлик билан шуғулланмасликни жиддий равишда талаб қилган. Бу даврда халқаро савдо авж олди. Товарлар ташишда туялардан кенг кўламда фойдаланилди. Такламакон чўли орқали юрадиган карвонлардаги туялар сони 3 дан 300 гача оралиқда бўлган. Қизғин суръатларда олиб борилган савдо-сотиқ туфайли Тан салтанатида Ўрта Осиё кийимлари ва буюмларида ҳар хил фусунлар шаклланди. Хитойдан мусулмон давлатларига ипак газламадан ташқари темир, никель, чой, қоғоз, ўқ-дорилар етказилган. Ҳиндистондан хушбўй моддалар ва атирлар ташилган. Хоразм орқали савдо карвонлари Шарқий Европагача борган. 

				Буюк Ипак йўли мўғуллар ҳукмронлиги даврида. Буюк Ипак йўлини ўз қўл остида маҳкам тутиш Чингизхоннинг асосий мақсадларидан бири бўлган. Бироқ у мўғул аскарлари Ипак йўлининг барча шоҳобчаларини узоқ вақт давомида ўз қўл остида тутиб тура олмаслигини биларди. Шунинг учун ҳам Чингизхон 

			

		

		
			
				А. Дузелхонов. Мўғул давлати

				Ипак йўлининг шимолий тармоқларини ўз қўл остига олгандан кейин жанубий тармоқлар бўйида жойлашган араб ва туркийлар шаҳарларини аста-секин хонавайрон қила бошлаган. Шу тариқа, у ўзига бўйсунмайдиган ерлардан ташқаридаги савдо-сотиқ ишларини тўхтатишга астойдил ҳаракат қилган. 

				XIII—XV асрлар оралиғида Ўрта Осиё, Яқин Шарқ ва Евросиё даштларида Чингизхон авлодлари давлатлари қарор топган эди. XII аср охирлари — XIV асрнинг биринчи ярмида Мўғуллар давлати Чингизхон даврида асосий йўлга айланган Буюк Ипак йўлининг шимолий тармоғи Олтин Ўрда хонлигига қарашли ҳудудлардан ўтган. 

				Олтин Ўрда, шунингдек, Қора денгиз ва Каспий денгизи соҳил-ларини Болтиқ денгизи билан боғлайдиган магистрал йўлларни ҳам ўз назорати остида тутган. Давлат Евросиёдаги географик жиҳатдан қулай минтақа — Ғарб ва Шарқни боғлайдиган савдо йўллари кесишган нуқтада жошлашганлиги туфайли унинг Евросиё тарихидаги аҳамияти жиддий тарзда ўсган. Шу пайтларда Шарқ ва Ғарб ўртасида қизғин савдо янада тараққий топган.

				Чингизхон авлодларига мансуб бошқа давлатлар эса Буюк Ипак йўлининг асосий тармоғидан узоқда жойлашган. Бу йўллар бўйларида олиб борилган савдодан тушган барча фойдалар фақат Олтин Ўрда халқи манфаатига хизмат қилган. Кўп карвонлар Моварауннаҳрдан айланиб ўтиб, Итилга Каспий денгизининг шимолий қисми орқали борган. Бу эса Моварауннаҳрдаги Чиғатой давлати учун, айниқса, оғир бўлган. Шунинг учун ҳам Чиғатой Олтин Ўрда хонлигининг асосий душманига айланган. 

			

		

		
			
				А. Дузелхонов. Савдо шаҳри

				Буюк Ипак йўли Амир Темур империяси даврида. XIV асрнинг иккинчи ярмида шафқатсиз босқинчи Амир Темур тарих саҳнасига чиқади. У босқинчилик урушлари натижасида Ўрта Осиё ва Эронни ягона давлатга бирлаштиради. Амир Темур ўз империяси салоҳиятини ошириш мақсадида Буюк Ипак йўлида назорат ўрнатишга астойдил ҳаракат қилди. Бу каби режалари туфайли Олтин Ўрда билан ўртада можаро пайдо бўлди. Амир Темур Олтин Ўрданинг бош шаҳарлари Астрахан ва Сарой-Беркени тор-мор қилиб, хонавайронга айлантирди. Барча карвон йўллари империя пойтахти Самарқанд шаҳрида кесишган. Шаҳар Осиёда бош марказга айланади. Темурнинг фикри бўйича Самарқанд унинг қудратли империясига лойиқ, жаҳондаги энг гўзал шаҳарга айланиши шарт бўлган. 

				XIV аср охирларида Темур Буюк Ипак йўлининг шарқий чорраҳаси — Хитой ва Ҳиндихитой ярим оролини босиб олишни режалаштиради. Бироқ Хитойга кетаётганда вафот этади ва шу тариқа унинг режалари барбод бўлади. Амир Темурнинг авлодлари империяни ўзаро бўлишиб оладилар. Империя парчаланади.

				Буюк Ипак йўлининг инқирозга йўл тутиши. Амир Темур империяси Буюк Ипак йўлининг катта қисмида назорат ўрнатган охирги давлат бўлган. Шундан кейин мазкур йўл орқали қатнайдиган савдо карвонларининг хавфсизлиги пасайиб кетади. Шунинг учун ҳам у аста-секин инқирозга юз тута бошлайди. Боз устига XV аср охирлари ва XVI аср бошларида рўй берган Буюк географик кашфиётлардан кейин аста-секин қуруқликдаги савдо йўлларининг аҳамияти пасая бошлайди. Денгиз йўллари орқали ташиш ишлари йўлга қўйилгандан кейин Ипак йўли аста-секин иккинчи ўринга тушиб қолади. Денгизларда тез сузиш имкони мавжудлиги, кемаларга юкланадиган товарлар ҳажмининг кўплиги, маҳсулот ташишнинг нисбий турда арзонлиги XV аср охирларидан бошлаб қуруқлик орқали олиб бориладиган савдо йўлларининг инқирозга юз тутишига туртки берди. Бироқ Буюк Ипак йўлининг айрим тармоқлари ўз аҳамиятини сақлаб қолди. Масалан, Тожикистон, Афғонистон, Покистон, Ҳиндистон ва Хитойни боғлайдиган тармоқ орқали ХХ аср бошларигача юк ташилган. 

				Шундай қилиб, Буюк Ипак йўли ХVI асргача Шарқ ва Ғарб давлатлари алоқаларида муҳим аҳамият касб этди. Хитой маҳсу-лотлари ана шу йўллар орқали Ўрта Осиё, Ғарбий Осиё ва Европага бехаловат тарзда етказилди. Ўрта Осиё, Ғарбий Осиё ва Европа чинни 

							Империянинг парчаланишига нималар сабаб бўлган?

				буюмлари, ёқутлари, уруғ ва хушбўй моддалар, дори-дармонлар Хитойга ташилган.

				Буюк Ипак йўлининг халқлар маданий алоқаларидаги ўрни. Буюк Ипак йўли орқали фақат савдо-сотиқ ишлари олиб борилмаган, шу билан бирга, маданий қадриятлар, динлар ҳам кенг тарқалган. Масалан, Ҳиндистонда шаклланган буддизм динини Ипак йўли бўйлаб саёҳат қилган дин тарқатувчи миссионерлар Марказий Осиёга, Хитойга тарқатганлар. Христиан динининг несториан мазҳаби Византиядан Эронга, Марказий Осиёга тарқалган. Манихей дини Эрондан Марказий Осиёга келган. VIII асрда Марказий Осиёда шаклланган Уйғур ҳоқонлиги манихей динини давлат дини дея эълон қилган. Ислом динининг асосан савдо йўллари орқали тарқалгани ҳақида махсус бобда айтилган эди. 

				Шарқ ва Ғарб ўртасидаги иқтисодий, маданий алоқалар инсониятнинг моддий ва маънавий маданиятини бойитган. Шарқ ва Ғарб халқлари Ипак йўли орқали ўзаро маданий алоқалар ўрнатиб, янги илғор маданиятни шакллантирган. Аниқроғи, эрон, хитой, сўғд ва туркий маданий анъаналар ўзаро узвий ҳолда меъморчилик, ҳайкалтарошлик, тасвирий санъатларда синкрет асосдаги илғор асарлар вужудга келган. Шундай қилиб Ипак йўли фақат савдо йўли бўлибгина қолмасдан, дунё цивилизациясини бир-бири билан жипслаштириб, инсоният жамияти тараққиётига катта ҳисса қўшган.

				Хитойдаги Мин сулоласи даврида Чжен Хэ етакчилигида олиб борилган денгиз экспедициялари. Хитой тарихида Мин империяси (1368—1644) императори Чжу Ди (1403—1424) ҳукмронлик қилган давр ўзига ҳос муҳим давр бўлган. Ўзидан олдин ўтган ҳукмронлар билан солиштирганда у Мин империяси таъсирини дунёнинг тўрт қисмида ҳам эътироф эттиришга ҳаракат қилган. Чжу Ди даврида унинг элчилари Хитойга узоқ-яқин бўлган барча қўшни давлатларга бориб, уларнинг Хитойга шартли турда бўлса ҳам тобелигини тан олдиртирган. Чжу Дининг кенг кўламга эга денгиз экспедицияларини ташкиллаштиришдан кўзда тутган мақсади Хитойнинг ташқи савдосини яхшилашдан иборат бўлган. Боз устига, шу 

				
					
						
							Аниқланг: 

							Буюк Ипк йўлининг инқирозга юз тутишига қандай шароитлар сабаб бўлган? Ҳозирги кунда Буюк Ипак йўлини қайта тиклаш йўналишида қандай чора-тадбирлар амалга оширилмоқда?

				пайтларда Амир Темур босқинчиликлари туфайли Хитойнинг Марказий Осиё билан олиб борган анъанавий (қуруқликдаги) савдо йўллари ёпилиб қолган эди. Бироқ орада кўп вақт ўтмасдан Хитойга юриш жараёнида Амир Темур оламдан ўтади. Темурнинг вориси бўлмиш Шоҳруҳ билан Хитой императори дипломатик алоқаларни қайта тиклайди.

				Умуман, Чжу Ди шарқда — Корея, ғарбда — Амир Темур давлати, шимолда — Мўғулистон билан қизғин савдо алоқаларини ўрната бошлайди.

				XV асрда Хитой кемалари Ҳинд океанида етти марта денгиз саёҳатини уюштиради. Етти марта такрорланган саёҳат пайтида хитой эскадрасини бир киши — хитой элчиси ҳамда адмирали Чжэн Хэ бошқарган. Чжэн Хэ етакчилигида флотнинг денгиз саёҳатлари Мин сулолалари даврига оид Хитой тарихидагина эмас, жаҳон тарихида ҳам алоҳида аҳамиятга эга бўлган. Экспедиция кўлами бўйича Колумбнинг денгиз саёҳатидан кам бўлмаган. Экспедиция аъзолари муҳим илмий натижаларни қўлга киритган: 1) экспедиция аъзолари ўзлари борган жойларнинг харитасини олган; 2) тиббиёт учун муҳим бўлган доривор гиёҳларни излаб топиб, саралаш ишлари билан шуғулланганлар. Чжу Ди ҳукмронлигининг дастлабки йилларида жиҳозлана бошланган Чжэн Хэ флоти 250 кемадан иборат бўлган. Улардан 40—60 таси жуда катта кемалар бўлган, бундай келмалар “хазина кемалар” дея аталган. Экспедиция таркиби 27—28 минг кишидан ташкил топган.

				
					
						
							Аниқланг: 

							Чжу Ди сиёсатининг ўзига хос хусусияти нималардан иборат?

					Чжэн Хэ флоти кемаси

				Флот кемалари шу пайтлардаги Европа кемаларидан бир неча ҳисса катта бўлган. Кемалар ҳажмидаги тафовутлардан ташқари Хитой ва Европа экспедициялари ўртасида бошқа фарқлар ҳам бўлган. Аниқроғи, европаликларга қараганда хитойликлар янги ерларни босиб олишдан манфаатдор бўлмаган. Улар ўзлари борган жойларда яшовчи халқлардан Хитой императорини фақат расмий турда тан олиб, Нанкинга совға-саломлар билан элчилар юборишини талаб қилган. Мин саройи келган элчиларни уларникидан ҳам яхши совғалар билан кузатишган. Шунингдек, европаликлардан фарқли ўлароқ, хитойликлар Чжэн Хэ флотининг кемаси етиб борган жойларда факториялар ёки савдо базаларини очиш ҳамда ўз динларини жорий этишга интилмаган. Хитой денгизчиларининг асосий мақсади узоқ-яқин давлатлар билан анъанавий хитой намунаси бўйича дўстлик ва дипломатик алоқалар ўрнатишдан иборат бўлган. Хитой денгизчилари ўзларига душманона муносабатда бўлган давлатларгагина қарши ўқ узган. Европа экспедицияларининг асосий мақсади эса фойда топишдан иборат бўлгани туфайли бойликка эришиш йўлида ҳар қандай ишларга тайёр бўлган. Европаликлар фойдахўрликдан бошлаб, қул савдосигача бўлган ишларни олиб борган. Хитой савдоси эса, асосан, давлат хусусиятига эга бўлган. Хитой саёҳатчилари фақат битта мақсадни кўзлаб иш тутган, у ҳам бўлса, имкон қадар флот ҳаражатларини қоплаш бўлган.

							Изланинг!

							Буюк Ипак йўлининг маданий алоқалар йўли бўлгани ҳақида қайси машҳур туркшунос олим маълумотлар берган?

						

					

				

				
					
						
							Аниқланг: 

							Чжэн Хэ етакчилигидаги Хитой денгиз экспедицияларини Европа экспедициялари билан солиштирган ҳолда ўзига хос хусусиятларини аниқланг.

								Билимингизни текширинг:

							

						

					

					
						
							1.	Ўрта асрлар бошларида шаклланган халқаро аҳвол Буюк Ипак йўлига қандай таъсир кўрсатган? 

							2.	Турк ҳоқонлиги даврида карвон савдоси кимлар томонидан олиб борилган? 

							3.	Араб халифалиги даврида Буюк Ипак йўлида қандай ўзгаришлар рўй берган? 

							4.	Мўғуллар ҳукмронлиги даврида савдо-сотиқ ишлари Буюк Ипак йўлининг қайси тармоқлари орқали олиб борилган? 

							5.	Амир Темур империяси даврида Буюк Ипак йўлининг қайси тармоғи тикланган? 

							6.	Буюк Ипак йўли орқали қандай маданий бойликлар ўрин эгаллаган?

				25-§. XV АСР ОХИРИ — XVI АСР БОШЛАРИДАБУЮК ГЕОГРАФИК КАШФИЁТЛАРВА УЛАРНИНГ НАТИЖАЛАРИ

				Географик кашфиётларнинг тамал тош-лари. ХV—ХVІІ асрларнинг биринчи ярмида янги савдо йўллари очилди. ХV асрлардарўй берган географик кашфиётлар фан ва техника тараққиёти билан чамбарчас боғлиқ бўлган. Янги очилган ерларни харитага ту-шириш харитаграфия фани ривожланишига таъсир кўрсатган. ХVІ аср бошларида эква-тор чизиғи кўрсатилган биринчи хариталар пайдо бўлган. ХV аср охирларига келиб очиқ денгизда кеманинг турган жойини аниқлайдиган навигацион қуроллар (компас, астролябия) такомиллашган. Каравелла деб номланган янги кема тури пайдо бўлган. Мазкур кема елкан билан шамолга қарши соатига 22 км тезликда юра олган.

				ХV асрда Америка халқлари. Ҳиндулар Америка туб аҳолисининг умумий номи. Америка қитъасида яшовчи халқлар евро-паликлар билан учрашгунга қадар оддий тарзда яшаганлар. ХV асрдаги мустамла-качиликдан олдин ҳиндулар тараққиётнинг турли босқичларида бўлган. Ирокез қаби-лалари уруғ даражасида, ацтек, майя, инк қабилалари эса синфий жамиятда яшаганлар. ХVІ аср бошларида мазкур халқлар давлати ва маданиятига испан босқинчилари барҳам бериб юборганлар.

				
					
						
							Аниқланг: 

							Ҳиндулар Америка қитъасига қандай келган?

						

					

					
						
							[image: ]
						

						
							[image: ]
						

					

				

				Ҳиндулар осмон жисмларини, юлдузларнинг жойлашишини яхши билганлар. Гиёҳлар хоссаларини билган ҳолда улардан эмлаш ишларида унумли фойдаланганлар. Узоқ жойларга олов ва тутун 

							Буюк географик кашфиётларнинг сабаблари нимада?

					Х.Колумб

					Мая

					Ацтек

					Ҳиндулар

					Америка

					Испания

					Фердинанд

					Изабелла

						Таянч сўзлар

					Ушбу дарсда: 

					• географик кашфиёт-ларгача Америка қитъасида қандай халқлар яшаганини;

					• Х.Колумб юришлари-нинг бориши ҳамда натижаларини, қандай янги ерларни кашф қилганини биламиз.

				орқали белги берганлар. Шимолий Америка ҳиндулари ўз ёзув-ларига эга бўлган. Бу ёзув пиктография (расмли ёзув) деб атала-ди. Дакота қабиласининг чармга чизилган йилномаси ва тақвимибўлган.

				Майя, ацтек, инк халқларининг маданияти. Майя қабилаларини испанияликлар XVI—XVII асрлар оралиғида бўйсундирган. Майя қабилалари ўз ёзуви, тақвимига эга бўлган ҳамда ўз иероглифларини керамикага, тошларга ўйиб ёзган. Қурилиш ишларида тошлардан фойдаланган. Майя архитектурасида катта фасадлар бўлган. 

				Марказий Америкадаги бошқа халқлар каби майя қабилалари вақт ва астрологиянинг циклик хусусиятига эътибор қаратганлар. Майяликлар дунёни ерости дунёси, ер ва осмон дея уч даражага бўлганлар. Майя қабиласи кўпхудоликка сиғинган ва худоларга бағишлаб қурбонлик учун жонликлар сўйишган. Майя қабилалари шаҳар-давлатларга эга бўлган. Улар бир-бирлари билан доимо рақобат курашини олиб борган. Уруш майя қабилалари ҳаётида катта роль ўйнаган.

				Ацтек қабилалари Марказий ва Жанубий Америка ҳудудида испанлар босиб олгунларига қадар яшаган қабилалардир. Ацтекларда ҳам шаҳар-давлатлар бўлган. Улар ичида Теночтитлан шаҳри бизга таниш шаҳардир. Ацтеклар шаҳарлари Мексикадаги тоғли водийларда жойлашган. Ацтек қабилалари ўзларининг диний анъаналари, тарихий воқеалари битилган пиктографик китобларга эга бўлган. Дарахт пўстлоғидан ацтеклар қоғоз сифатида фойдаланганлар. Бироқ афсуски, испанлар истилоси даврида ацтекларнинг маданий қадриятлари йўқотилган. Ацтеклар жамиятида эркин кишилар билан бирга қуллар ҳам бўлган. Уруш пайтида асирга тушган кишилар қулларга айлантирилиб, улардан қурилиш ишларида фойдаланилган. Эрнан Кортес Ацтек империясини XVI асрнинг биринчи ярмида босиб олган.

				Ҳозирги Перу ҳудудида инк қабилалари яшаганлар. Инк қабиласи Ацтек империяси билан бирга Америка ҳудудида қадимги империя асосини шакллантирганлар. Инклар империяси таркибига ҳозирги Перу, Боливия, Эквадор, Чилининг шимолий қисми, Аргентинанинг шимоли-ғарби кирган. Инкларнинг пойтахти Куско шаҳри бўлган. Ҳиндулар ўз императорларини инк деб атаганлар. 

								Ўйланг!

							

						

					

					
						
							Майя, ацтек, инклар Америка қитъасининг қайси қисмида яшаган?

				Испан конкистадорлари инк сўзини бутун қабилага нисбатан ишлатиб юборганлар. 

				Инк қабилалари ўз даврида ривожланган давлатлардан бири бўлган. Улар ўз қонуниларига, солиқ тизими, айирбошлаш савдосига эга бўлган. Айирбошлаш ишларида мисдан тайёрланган тийин пулдан фойдаланганлар. 

				1572 йилда инклар давлати тамоман парчаланган.

				Колумбнинг Американи кашф этиши. ХV аср охирларида географик кашфиёт ишларига испанияликлар ҳам қатнаша бошладилар. 1492 йилда испан қироллари Фернандо II ва қиролича Изабелла I ларнинг ёрдамида Генуя шаҳридан чиққан денгизчи Христофор Колумб (1451—1506) саёҳатга отланади. Испания қироли ва Колумб ўртасида тузилган шартномага кўра Колумб янги очилган ерларнинг вице қироли мартабасига, адмирал унвонига эга бўлди ва қўлга киритилган барча ўлжаларнинг ўндан бир қисмини ўзида қолдиришга рухсат олди.

				1492 йил 3 августда Палосдан чиққан уч нафар каравелла жануби-ғарбга томон йўл олади. Канар ороллари орқали сузиб ўтган Колумб бир неча кундан кейин Саргассов денгизига етиб боради. 1492 йил 12 октябрда Багам ололларидан бирига келади. Ўзининг илк саёҳати жараёнида Колумб Куба оролини кашф этиб, унинг шимолий соҳилларини тадқиқ қилади. Кубани Япон оролларидан бири деб ҳисоблаган Колумб ғарбга томон сузиб, Гаити (Эспаньола) оролини кашф этади. Гаитида энг кўп олтин захиралари топилади. Эспаньолада экипажининг бир қисмини қолдириб, форт бунёд этади. Бу истеҳком Янги ерлардаги биринчи истеҳкомлардан бири эди.

				Колумб шундан кейин бир неча марта Америкага саёҳатлар уюштиради. Ушбу саёҳатлар давомида Кичик Антилья, Пуэрто-Рико, Ямайка, Тринидад ороллари кашф қилиниб, Марказий Америка соҳиллари ўрганилади. Колумб ҳаётининг сўнгги кунигача Ҳиндистонга борадиган йўлни топдим деб ҳисоблаган. 

				1502—1504 йилларда Колумб тўртинчи марта саёҳатга отланиб, дунёни айланиб чиқишга тайёргарлик кўради. Бу сафар Колумб Кубанинг жанубий қисмида материк топиб, Кариб денгизининг жануби-ғарбий соҳилларини ўрганади. Атлантика океанини 

				
					
						[image: ]
					

					
						
							Билиш

							Америка қитъасини аслида биринчи марта Христофор Колумб кашф этган. Бироқ у умрининг охиригача янги қитъа кашф қилганини бил-майди. Ана шу ернинг янги қитъа эканини Америго Веспуччи исботлаган.

				қуруқликдан Жанубий денгиз билан Осиё соҳиллари ажратиб турганини исботлайди. Адмирал шу тариқа Атлантика океанидан Ҳинд океанига чиқадиган йўлни топа олмайди. Юкатан соҳиллари орқали сузган чоғда Колумб кучли ривожланган қабилалар билан учрашади. Бу Колумбгача Америка цивилизациясининг белгиси майя қабилалари эди. Колумб 1506 йилда оламдан ўтади.

				Васко да Гама. 1497 йили Васко да Гама саёҳатга чиқади. У Африка соҳиллари бўйлаб Ҳиндистонга олиб борадиган йўлни очишга шайланади. “Хайрли Умид” бўғози орқали ўтиб, Португалиядаги Ҳинд океанига чиқиб, Замбези дарёси водийсини кашф этади. Африка соҳиллари бўйлаб шимол томонга сузиб, Васко да Гама Мозамбикнинг араблар билан савдо ишларини олиб борадиган шаҳарлари — Момбаси ва Малиндини ихтиро қилади. 1498 йили Васко да Гама етакчилигидаги саёҳатчилар навбатдаги Каликут портига етиб боради. Ҳиндистонга томон сув йўли орқали саёҳат ўн ойга чўзилади. Кема Европага бир йил йўл юриб етиб боради. Йўлда экипаж аъзоларининг иккидан уч қисми вафот этади. 

				Васко да Гама экспедициясининг ютуғи Европага кучли таъсир қилди. Португалияликлар учун Ҳиндистонни талон-тарож қилиш сари йўл кенг очилди. Португалияликлар Ҳинд океанидан арабларни сиқиб чиқариб, денгиз савдосини ўз қўлларига олди. Араблар билан солиштирилганда португалияликлар зўравонликлари ниҳоятда шафқатсиз бўлди. Эскадра командири, кейинчалик Ҳиндистон вице қироли бўлган Альбукерке ниҳоятда шафқатсизлиги билан ажралиб туради. 

				Географик кашфиётлар натижалари. Конкистанинг биринчи босқичида европаликлар қимматбаҳо металларга эга бўлса, иккинчи босқичидан бошлаб кон масканларини тизимли турда талон-тарож қила бошлади. Мустамлакачиликнинг хусусияти ўзгарди. Босқинчилар янги хўжалик ерларини ўзлаштирмасдан, Европадан олиб келган маҳсулотларини олтин ва кумушга айирбошлаш билан машғул бўлдилар. Улар Америкадаги мустамлакаларга фақат бойиш мақсадида келдилар. 1503—1565 йиллар оралиғида Испанияга Америка мустамлакачиларидан 181,3 минг тонна олтин, 16,8 минг тонна кумуш чиқарилган. 

					Изланинг!

					Географик кашфиётлар рўй бермаганда Американинг қадимги ци-вилизацияси қандай бўлар эди? Умуман географик кашфиётларни фақат прогрессив ҳодиса сифатида ўрганиш мумкинми?

				ХV—ХVІІ асрлар оралиғида рўй берган географик кашфиётлар жаҳоннинг тараққий топишига катта таъсир кўрсатди.

								Билимингизни текширинг:

							

						

					

					
						
							1.	Колумбнинг денгиз саёҳатларига чиқишини таъминлаган Испания қироллари қандай мақсадларни кўзлаган? 

							2.	Америкада яшаган қадимги аҳоли цивилизациясининг ўзига хос хусусият-ларини таҳлил қилинг. 

							3.	Ҳиндистонни босиб олишда ражларнинг қандай сиёсатлари қўл келган? 

							Изланинг!

							Европа ва мустамлака давлатлар учун Буюк географик кашфиётлар-нинг мазмун-моҳияти, натижалари нималарда эди? Таққосланг.

						

					

				

			

		

		
			
				Буюк географик кашфиётлар

			

		

		
			[image: ]
		

	
		
			
				141

			

		

		
			
				26-§. АМЕРИКА ХАЛҚЛАРИ XV АСРДА. ДАСТЛАБКИ МУСТАМЛАКАЧИ ИМПЕРИЯЛАР (ПОРТУГАЛИЯ, ИСПАНИЯ)

				Европадаги бошқа давлатлар ҳам Шарққа, Ҳиндистонга бориладиган денгиз йўлларини топишга интилдилар. Христофор Колумб Ҳиндистон Атлантика океанининг нариги томонида, унга олиб борадиган денгиз йўлини топиш мумкин, дея хабар берган. Испания қироли ҳам олтин ва асл тошлар кўп бўлган, ажойиб мевалар ўсадиган Ҳиндистонга боришдан манфаатдор эди. Шунинг учун ҳам у ўйлай-ўйлаш ахийри Колумбга кемалар беришга қарор қилади. 1492 йили Колумб учта кема билан Испаниядан Ҳиндистонга отланади. Бироқ улар шарққа эмас, Атлантика океанининг нариги томонига, яъни ғарбга қараб юрадилар. 

				Кемалар бир ой сузгандан кейин ерга етиб боришни қўмсаган одамлар Колумбга орқага қайтиш тўғрисида талаблар қўяди. Колумб агар яқин кунлар ичида ер кўринмаса, у ҳолда орқага қайтамиз деб ваъда беради. Икки кун ўтгандан кейин денгизчилардан бири ерни кўради. Бу Америка соҳилларига яқин ороллар гуруҳи эди. Колумб ва унинг шериклари Ҳиндистонга келдик, деб ўйлайди, шунинг учун ҳам улар маҳаллий халқни ҳиндулар (индеецлар) деб аташади. Мазкур атама шу кунга қадар сақланиб қолган. Христофор Колумб шундан кейин янги ерга яна уч марта экспедиция уюштиради, у ўзи кашф қилган ерларни “Вест-Индия” деб атайди.

				Бир неча йилдан кейин италиялик савдогар Америго Веспуччи Колумб топган ерлар Ҳиндистон эмас, янги ерлар эканини исботлаб, уни “Янги дунё” деб аташади. 1507 йили Мартин Вальдземюллернинг 

								Ўйланг!

							

						

					

					
						
							Американинг туб халқи нима сабабдан “ҳиндулар” деб аталади?

					Христофор Колумб

					Вест-Индия

					Америго Веспуччи

					Янги дунё

					Америка

					Тепанеклар

					Ацтеклар

					Теночтитлан

					Инклар

					Конкистадор

					Марказий империя

						Таянч сўзлар

					Ушбу дарсда: 

					• Американинг маҳал-лий аҳолиси “ҳиндулар” деб аталиши сабабини аниқлаймиз;

					• янги қитъадаги охирги давлатлар тарихи билан танишамиз;

					• биринчи мустамла-качи империялар-нинг ташкил топиши шароитларини аниқ-лаймиз.  

				“Космографияга кириш” деб номланган китоби чоп этилади, китобда Христофор Колумб Америго Веспуччининг бир неча хати матни берилади. Китоб муаллифи янги очилган қитъани Америго Веспуччи шарафига “Америка” деб аташни тавсия қилади. Шундан кейин “Америка” атамаси Европада чоп этилган хариталарга киритилади. Шу тариқа янги ерга уни биринчи бўлиб кашф қилган Христофор Колумбнинг номи эмас, кейинчалик келган Америго Веспуччининг номи берилади.

				Америкага одамлар мил. авв. 35 000 йил олдин ҳозирги Сибирдан борган. Улар Американинг икки қисмига гуруҳ-гуруҳларга бўлиниб жойлашган. Мазкур гуруҳлардан бир қисми овчилик, иккинчи қисми балиқчилик, бошқалари эса деҳқончилик билан шуғулланганлар. Аста-секин улар бир-бирларидан узоқлашгач, ўзаро қариндош эканликларини унута борган ва шу тариқа ҳар бири алоҳида қабилаларга айланган. Мазкур қабилаларнинг барчаси ўз тиллари ва анъаналарига эга бўлса-да, аммо қиёфалари бир-бирларига ўхшаш бўлган. Европаликлар келгунга қадар Америкада 300 дан кўп ҳинду қабилалари яшаган. Европаликлар Америкадаги маҳаллий халқларни териси рангги малларанглигига боғлиқ ҳолда “қизил ранглилар” деб атаганлар. 

				Гарчи ҳинду қабилаларининг аждодлари бир бўлса-да, Амери-канинг тоғли, ўрмонли ёки текис ерларига жойлашишига, ана шу жойларнинг об-ҳавосига боғлиқ ҳолда уларнинг ривожланиш даражалари ҳар хил бўлган. Жанубий ва Марказий Американинг 

			

		

		
			
				Д.Вандерлин. Колумбнинг янги ерларга биринчи марта бориши

				айрим туманларида ҳиндуларнинг йирик шаҳарлари, баҳайбат иморатлари, ривожланган цивилизациялари бўлган. Илк шаҳарлар бу ерларда мил. авв. Х асрда пайдо бўлган.

				Ацтек давлати. Шимолий дашт ҳудудлардан ацтеклар XIV асрда ҳозирги Мексиканинг марказий туманларига, ҳозирги Мексика шаҳри жойлашган текисликка келиб, 1325 йилда ана шу ерда Теночтитлан шаҳрига асос солган. Теночтитлан атамаси “Бургут қўнган кактус” деган маънони англатади.

				XIV асрда Мексика текисликларида яшаган тепанек қабиласи иттифоқи кучли қабила бўлиб, ацтеклар уларга тўлиқ бўйсунганлар ҳамда турли хил солиқлар тўлаб турганлар. Ацтеклар бошқа қаби-лалар билан иттифоқ тузган ҳолда тепанекларга қарши доимий равишда курашиб келганлар. 1429 йилда ацтеклар тепанекларга кучли зарба бериб, Мексика текисликларида қудратли кучга айланганлар. XV аср ўрталарида Монтесум I ҳукмронлиги даврида ацтеклар кўпгина маҳаллий қабилаларни босиб олиб, ўз давлатини катта империяга айлантирганлар. 1503 йилда Ацтек давлатининг сўнгги ҳукмдори Монтесум II ҳукумат тепасига келади.

				Инклар давлати. Инк давлати Жанубий Америка ҳудудида ҳукмронлик қилган давлат. Инклар XII—XIII асрларда Урумбамба дарёси бўйида Куско шаҳрини бунёд этган. Ушбу ҳудудда 200 дан кўп кичик шаҳар-давлатлар бўлган. Инк давлати қўшни қабилалардан ҳимояланиш учун Куско шаҳри атрофида жипслашган. Инклар ўз душманларини тор-мор қилиб, 1438 йилда “Тау-ан-тинсуйу” (Дунёнинг тўрт давлати) давлатини ташкил этган. Куско шаҳри ушбу давлат пойтахтига айланган. XV аср охирларида Инк ҳукмдорларининг босқинчилик урушлари натижасида Инклар давлатининг ҳудуди ҳозирги Перу, Боливия, Эквадор, Аргентина ҳудудларини ўз ичига олади.

							Билиш

							Мексика давлати гербида илонни тирноғига илиб олиб, кактус усти-да ўтирган бургут расми тасвирланган. 

								Ўйланг!

							

						

					

					
						
							Америка атамаси қандай пайдо бўлган? Мазкур атама бошқача бўлиши ҳам мумкин эдими?

								Ўйланг!

							

						

					

					
						
							Янги қитъада Ацтек ва Инк давлатлари қандай ташкил топган? 

				Христофор Колумбнинг хазинага тўла янги ерлар топганига оид янгилик Европада яшин тезлигидай тез тарқалди. Янги қитъадан ер олиш истагида бўлган европаликлар Америкага умидвор кўз тикдилар. Гарчи, Колумб италиялик бўлса-да, у раҳбарлик қилган экспедицияга Испания давлати ҳомийлик қилгани боис Испания ҳукмдорлари Американи ўзларига бўйсундиришга ҳақлимиз, дея ҳисоблаганлар. Португалия ҳукмдорлари ҳам янги қитъа бойлик-ларидан улуш олишга астойдил интилганлар. 1494 йилда икки давлат ўртасида шартнома тузилади. Унга кўра Португалия ҳозирги Бразилия ҳудудини, Испания эса Американинг бошқа ҳудудларини эгаллайди.

				Американи Испанияга бўйсундириш учун келган қуролли гуруҳлар конкистадорлар (босқинчилар) деб аталади. 1518 йилда қашшоқлашган дворян Эрнан Кортес Испания қиролидан Мексикани босиб олиш учун рухсат сўрайди. Кортес 508 қуролланган кишилар билан 11 та кемада Мексикага келади. Ацтеклар давлати таркибига мажбурий тарзда киритилган бир неча ҳинду қабилаларнинг норозиликларидан фойдаланиб, Кортес уларни бир-бирига қарши қўяди. Шу тариқа бир қабилани иккинчи қабила ёрдамида тор-мор қилишга эришади. 1520 йилда Отумбада бўлиб ўтган жангда Кортес Ацтек давлатининг асосий қўшинларини тор-мор қилади, 1521 йилда эса конкистадорлар Теночтитланни босиб олади. Ацтеклар давлати парчаланиши натижасида уларнинг ерларида Янги Испания деб номланган испан мустамлакалари пайдо бўлади.

				Испанларнинг Америкадаги иккинчи йирик ғалабаси — конкис-тадорларнинг Инклар давлатини тор-мор қилиши. XVI асрда инклар босиб олган барча ерларда Инк бошқарувчиларига қарши норозиликлар кучайиб, 1525 йилда фуқаролар уруши бошланиб кетган эди. Мана шу шароитдан унумли фойдаланган Франциско Писарро 1531 йилда 180 кишидан иборат гуруҳ билан Инклар давлатини бўйсундиришга отланади. 

				Испанлар энг яхши ерларга уй ва черковлар қуриб, аҳоли пунктларига айлантиради. Конкистадорлар маҳаллий халқларнинг турар жойларини хонавайрон қилиб, ўт қўйиб, уларни оғир ишларга қўяди, бундай шартларга рози бўлмаганларни эса уриб-сўкиб 

								Ўйланг!

							

						

					

					
						
							Илк мустамлака империялар қандай ташкил топган?

							Изланинг!

							Қомусий китоблар ёки интернетдан фойдаланган ҳолда Ацтеклар ва Инклар маданияти ҳақида эссе ёзинг.

				жазолаш билан машғул бўлади. Маҳаллий аҳолини куч ишлатиш йўли орқали христиан динига ўтказади. Европаликлар Америкадаги ҳиндулар цивилизациясига барҳам бериб юборади. Бунга ҳиндулар кучли қаршилик кўрсатади. Улар XVIII аср охирларигача босқинчиларга қарши ўзларининг қуролли қўзғолонларини тўхтат-майди. Ҳиндуларни европаликлар милтиқ ва замбараклар ишлатиш орқали аранг енгади. Европаликлар оғир ишларда фойдаланиш мақсадида Африкадан одамлар олиб келади ва уларни қулга айлантиради.

				Марказий ва Жанубий Американи испанлар ва португаллар бошқарган. Мазкур ҳудуд кейинчалик Лотин Америкаси деб аталган. Лотин Америкасининг ҳозирги туб халқи ҳиндулар, европалик ва африкалик халқлар аралашувидан шаклланган. Лотин Америкасидаги барча давлатлар аҳолиси испан тилида гаплашади, фақат Бразилияда португал тили сақланган.

				Американинг кашф этилиши, денгизлар орқали Осиёга борила-диган йўлнинг топилиши фанда катта янгилик бўлди. Бироқ бу Осиё, Африка, Америка халқлари тарихида бир неча асрларга чўзилган мустамлакачилик даври сари йўл очди. Европадаги ривожланган, қудратли давлатлар Осиё, Африка, Америка ҳудудларини зўравонлик билан босиб олиб, мустамлакаларга айлантирди. Мустамлака давлат деб ўз мустақиллигидан айрилган, бошқа давлатларга тобе бўлган давлатларга айтилади. Ана шундай давлатларни босиб олиб, ўзларига бўйсундирган давлат эса метрополия дейилади. Қадимги Юнонистонда чет элларни босиб олган йирик юнон шаҳарларини метрополия — она-шаҳар деб атаганлар. Метрополиялар мустамлакалар учун она ролини бажармаганлар. Аксинча, уларнинг табиий бойликларини талон-тарож қилиб, ўз тиллари ва динларини зўравонликларга асосланган ҳолда жорий қилиб, маҳаллий халқлар маданиятининг ривожланишига тўғаноқ бўлганлар. Мустамлака давлатлар халқлари ўзларини мустақилликларидан жудо қилган босқинчиларга қарши узоқ ва оғир кураш олиб борганлар.

								Билимингизни текширинг:

							

						

					

					
						
							1.	Американинг туб халқи нима сабабдан ҳиндулар деб аталган? 

							2.	Ацтеклар маданияти қандай бўлган?

							3.	Инклар давлати қаерда жойлашган?

							4.	Колумб Ҳиндистонни қайси йўналиш бўйлаб қидирган?

							5.	Мустамлака, метрополия деган тушунчалар қандай маъноларни англатади?

							Изланинг!

							Майя маданиятининг юқори даражада бўлганини қайси олимлар асарлари орқали исботлай оласиз?

				ҚАЙТА ЮКСАЛИШ ДАВРИ 

			

		

		
			
				27-§. ҒАРБИЙ ЕВРОПАДА ҚАЙТА ЮКСАЛИШ ДАВРИ МАДАНИЯТИ

				Италияда қайта юксалиш даври. Сўнгги ўрта асрлар даврида Европада маънавий жиҳатдан ривожланиш янги босқичларга кўтарилди. Буржуазиявий муносабатлар дунёни суверен жиҳатдан англаш сари йўл очди. ХVІ асрда маданият тараққий топиб, Қайта юксалиш даври бошланди. Европада Қайта юксалиш даври ХV аср охирлари ва ХVІІ асрнинг биринчи ўн йилликларини ўз ичига олади. Қайта юксалиш, энг аввало, Италияда шаклланди. Италиянинг суверен, жамият тараққиётига жавоб бера оладиган кўркам бой шаҳарлари Қайта юксалиш даврининг асосий марказига айланди. Шарқ ва Ғарб давлатларидаги географик кашфиётлар жараёнида рўй берган ўзаро маданий алоқаларни Қайта юксалиш даврининг дастлабки босқичлари сифатида ўрганиш мумкин. Қайта юксалиш маданиятига ўрта асрларда шаҳар, халқ, рицарь маданияти катта таъсир кўрсатди. 

				Қайта юксалиш маданиятининг янги турларига йўллар очиб, европа давлатларидаги капитализм тараққиёти билан боғлиқ бўлди. Қайта юксалиш даври маданияти бюргерларни, ёш буржуазияни ўзининг таъсир кўрсатиш доирасига жалб қилди. ХVІ аср Қайта юксалиш маданиятининг ривожланган даври ҳисобланади. Қайта юксалиш даври маърифатпарварликка асосланган. ХVІ аср-нинг биринчи ярмида маърифатпарварлик Ғарбий ва Марказий 

								Ўйланг!

							

						

					

					
						
							Италияда Қайта юксалиш даври янгиликлари нималарда эди?

					Қайта юксалиш 

					 даври

					Леонардо да Винчи

					М. Буонарроти

					Рафаэль Санти

					Мадонна

						Таянч сўзлар

					Ушбу дарсда: 

					• Қайта юксалиш даври деб нимага айтилади? 

					• Европадаги қайси давлатларда тарқалган деган саволларга жавоб топамиз.

				Европа давлатларини ўз ичига олган ижтимоий ҳаракатга айланди. Қайта юксалиш маданияти Нидерландия, Германия, Венгрия, Франция, Англия, Испанияда намоён бўлди. Инсон ва табиат масалалари Қайта юксалиш даврида асосий масалаларга айланди. Бу маърифатпарварлик натурфилософия деб аталади.

				Леонардо да Винчи (1452—1519) — италиялик рассом, меъмор, олим, санъатшунос, ёзувчи. Леонардо да Винчи Флоренцияга яқин жойда нотариуслар оиласида туғилган. Математика, табиий фанлар, механика соҳаларида кашф этган кўпгина янгиликлари ва лойиҳалари табиат-шунослик фанида муҳим тажриба бўлган. Леонардо да Винчи ўзидан итальян тилида ёзилган 7 минг бетдан иборат асарлар қолдирган. 

				Дунёни онг ва туйғу орқали англаш ХVІ асрда яшаган илғор мутафаккирларнинг асосий тамойили бўлган. Бу каби дунё-қарашларни шакллантирганлардан бири — Леонардо да Винчи — фан ва ҳаёт ўртасида чамбарчас алоқаларни кенг кўламда тарғибот қилди. Леонардо ерни осмон жисмларидан бири деб ҳисоблаган. Дунёнинг яратилишини диний нуқтаи назардан тушунтиришга қарши чиқди. Табиатшуносликда санъатни фан билан тенг ўринда деб ҳисоблган.

				Леонардонинг моҳир уста сифатида етишиб чиқишига Андреадель Верроккьо катта ҳисса қўшган. Астроном Паоло Тосканелли билан таниш бўлгани Леонардонинг илмий қизиқишларини уйғотган. Милан шаҳри ҳукмдори Лодовико Моро даврида Леонардо да Винчи муҳандис, гидротехник вазифаларини бажарган. Меъмор сифатида “аҳамиятсиз шаҳар” лойиҳасини яратган. Олим, муҳандис сифатида Леонардо да Винчи кўпроқ тажрибага эътибор қаратган. Дунёни тажриба орқали билиш муҳим деб ҳисоблаган. Механикага эътибор қаратиб, “механика математика фанининг негизи” деб аташди. У итаришиш, ишқаланиш коэфициентларини аниқлади. Гидравликани ўрганиб, каналлар ва ирригация тизимлари лойиҳасини яратди. 

							Леонардо да Винчининг тасвирий санъатдаги янгилик-лари нималарда намоён бўлган?

						

					

				

			

		

		
			
				
					Леонардо да Винчи.

					Мона Лиза (Жоконда).

				Леонардо да Винчи янгиликлари орқали замондан ўзиб кетди: металлургия печкалари, тўқимачилик дастгоҳлари, ёғочга ишлов бериш машинаси, сувости кемаси, танк, учиш аппарати, парашютлар эскизларини яратди. Шу билан бирга, Леонардо да Винчи тиббиёт соҳасида ҳам катта янгиликлар ихтиро қилди. Инсоннинг кўз тузилишини ўрганиб, инсон аъзолари тузилишини аниқлаб, инсон суяклари, асаб толаларининг жойлашиш хусусиятлари ҳақида ёзган. Шунинг учун ҳам Леонардо да Винчини Қайта юксалиш даврининг “оммабоп инсони” деб аташ мумкин.

				Леонардо да Винчи, шунингдек, тасвирий санъат соҳасига ҳам катта ҳисса қўшган. Рассомнинг асарлари инсоният маданиятининг қимматбаҳо хазинасини шакллантиради. Масалан, Леонардо да Винчи хотин-қизлар чиройининг маърифатпарварларик ғоясини ўзининг 1503 йилда чизган Мона Лиза (Жоконда) портретида кўрсатган. Бадавлат шаҳар хоними тасвирини инсон вужудидаги туйғуларни алоҳида уйғунлаштирган ҳолда берган. Ушбу асар ҳозирги кунда Париж шаҳридаги Лувр музейида сақланмоқда. Шу билан бирга, рассомнинг “Мадонна Литта” (1490), “Мадонна Бенуа” (1478), “Жиневера ден Бенчи портрети” деб номланган машҳур асарлари ҳам бор.

				Микеланжело Буонарроти (1475—1564) — Италиянинг буюк ҳайкалтароши, рассоми, меъмори, шоири ва мутафаккири.

				Микеланжело 1475 йили Капрезе шаҳрида қашшоқлашган дворян оиласида дунёга келган. Отаси Микеланжелони бошқа одамлар тарбиясига топширади. У шу ерда яшаб, ёзув ва чизишдан олдин намли балчиқда ишлашни ўрганади. 1488 йили отаси Микеланжелони рассом Доменико Гирландайо устахонасига топширади. Бир йилдан кейин Микеланжело Флоренция шаҳри хўжайини Лоренцо де Медичи қўл остида ҳайкалтарош Бертольдо ди Жованни мактабига ўтади. Медичи Микеланжелонинг вужудидаги иқтидорини сезиб, уни ҳимоя қилади. 1490—1492 йилларда Микеланжело Медичи саройида хизмат қилади.

				Микеланжело фаолияти Италиядаги иккита шаҳар — Флоренция ва Рим билан боғлиқ. Вужудидаги хусусияти бўйича Микеланжело, энг аввало, ҳайкалтарош бўлган. Флоренция шаҳрида Микеланжело ўзининг машҳур асари “Давид” ҳайкалини яратган. Бу ҳайкал узоқ йиллар давомида инсон танасининг эталони бўлган. Рим шаҳрида “Пьета” асарини шакллантирган. Рассом ўзининг бетакрор фикрларини бадиий 

				тасвир санъати орқали намоён этган. Рим Папаси Юлий ІІ нинг топшириғи бўйича Сикстин капелласи тепасига 300 тасвирдан иборат библияга оид мавзуда дунёнинг яратилишини тасвирлаган. Сикстин капелласида Папа Павел ІІІ “Қўрқинчли суд” номли фреска чиздирган. Микеланжелонинг Ватикан ва Капитолийдаги меъморчилик ишлари ўзининг жозибадорлиги, буюклиги билан кишини ҳайратлантиради.

				Микеланжело Буонарротининг машҳур ишлари сирасига — “Шоти ёнидаги Мадонна”, “Кентаврлар ўғриси”, “Пьета”, “Чақалоқ кўтарган Мадонна”, “Давид” асарлари киради. 2007 йилда Ватикан музейидан Микеланжело Буонарротининг сўнгги ишларидан бири Авлиё Петр базиликаси куполини безаш мавзусига бағишланган иши топилган. Микеланжело ҳайкалтарош, график сифатида танилган. Шу билан бирга, рассомнинг машҳур шеърлари ҳам бор. Бизгача меъморнинг 300 та шеърлари етиб келган. 

				 

				Рафаэль Санти. Буюк рассом, график устаси, меъмор, умбрий мактаби вакили. 1504 йилда Флоренцияга келади. Флоренцияда у Леонардо да Винчи, Микеланжело, Бартоломео делла Порталар билан яқиндан танишади. Леонардо да Винчи ва Микеланжелоларнинг санъатини ўрганиб, тажриба тўплайди. Рафаэль Флоренцияда биринчи бўлиб “Мадонна Дони” портретини чизади. Тадқиқотчилар бу портретни “Жоконда” асари таъсирида чизилган портрет деб кўрсатишади. Флоренцияда Рафаэль йигирмага яқин мадонналарни дунёга келтиради. Мадонналарнинг мазмуни гарчи бир-бирига ўхшаш бўлса-да улардан ҳар бири ўзига хос хусусиятларга эга. Рафаэлга мадонналар расмини чизиш буюртмаси кўп туша бошлаган. У “Грандук Мадоннаси”, “Қалампир тутган Мадонна” портретларини чизган. Мазкур асарлар ичида “Террану Мадоннаси”, “Чақалоқ ва чўқинган Иоанн билан турган Мадонна” асарлари энг намунали асарлар сирасига киради.

				Рафаэль Римга келиб, Рим Папаси ҳовлисида расмий рассом бўлиб ишга жойлашади. Унга Станца делла Сеньятура фрескасини чизиш топ-ширилади. Рафаэль инсондаги интеллектуал ҳаракатнинг тўрт тури — диний таълимот, қонун, поэзия, фалсафани тасвирлайдиган фреска яратади. Булар “Диспут”, “Адолатли суд”, “Парнас”, “Афина мактаби” каби фрескалардир. 

				
					
						[image: ]
					

					
						
							[image: ]
						

						
							
								Ўйланг!

							

						

					

					
						
							Микеланжело ўз асарларида инсон вужуждидаги қан-дай хусусиятларни эъзозлаган?

						

					

				

			

		

		
			
				
					Рафаэль Санти

				“Парнас” асарида тўққиз муза ва машҳур ўн саккиз юнон, рим, итальян шоирлари ўртасида турган Аполлон тасвирланган.

				Рафаэлнинг бебаҳо асарларидан бири “Сикст Мадоннаси” эди. Бу ишга Авлиё Сикст черкови монастири буюртма берган. Рафаэль диний мавзуларга оид кўпгина асарлар билан бирга портретлар ҳам чизган. 1512 йили “Папа Юлий ІІ” портретини, “Кардинал Алессандро Фарнез” портретини чизган. Рафаэлнинг меъмор сифатидаги энг ажойиб асари Авлиё Петр собори. 

				Рафаэль 1520 йили 37 ёшида Римда вафот этган. Бизгача Рафаэлнинг 400 асари етиб келган.

							Билиш

							Леонардонинг “Мона Лиза” ёки “Жоконда” деган расми бутун дунё-га маълум. Чеҳрасида аранг билинадиган, сирли табассум ато қилган ушбу аёл номаълум, аллақандай тилсим юз беришини олдиндан сеза-ётгандай кўринади. Ҳозир бу расм Париж шаҳридаги “Лувр” музейида сақланмоқда. 

								Билимингизни текширинг:

							

						

					

					
						
							1.	Леонардо да Винчининг тасвирий санъатга оид машҳур асарларини кўрсатинг. 

							2.	Микеланжелонинг ҳайкалтарош сифатидаги машҳур асарини биласизми? 

							3.	Рафаэлнинг “Мадонналари”ни атай оласизми?

						

					

				

				
					
						
							Аниқланг: 

							Рафаэлнинг “Сикст Мадоннаси” асари ўрта асрлар усталари иконларидан қандай фарқ қилади?

				Леонардо да Винчи. Ажойиб кечалар

				28-§. МаърифатпарварларЛАР ҒОЯЛАРИ

				Альбрехт Дюрер (1471—1528) — немис рассоми, ёғоч бўйича ўймакорлик нақ-ши устаси (ксилография), Ғарбий Европа ренессансининг машҳур шахсларидан бири. Альбрехт Дюрер болалик чоғидан бошлаб рассом бўлишни орзу қилган, расм санъатини Италияда ўрганган. Дюрерни рассом сифатида “Апокалипсис” деб номланган асари машҳур қилган. Шимолий Европада автопортрет-нинг мустақил жанр сифатида шаклланиши Дюрер номи билан боғлиқ. Бизгача Дюрернинг мингга яқин асарлари етиб келган. Улар орасида пейзажлар, портретлар, одамлар қиёфаси, ҳайвонлар қиёфаси, ўсимликлар тасвирланган расмлар бор. График тасвирий санъатда Дюрернинг номи да Винчи ва Рембрантлар қаторида туради. Альбрехт Дюрер 374 ксилогравюра билан мисга чизилган 83 гравюра шакллантирган. Дюрер библияга оид сюжетлар билан бирга маиший сюжетларни ҳам тасвирлаган. Дюрернинг ёғочдан ўйиб ишлаган гравюралари ичида “Одам ва Ева” (1504) асари энг машҳур асардир. Шунингдек, Дюрернинг машҳур гравюраларидан бири “Тўрт салт отли” деб аталади. Расмда салт отлилар — Ўлат, Уруш, Очарчилик ва Ўлим қиёфасида тасвирланган. Рассом расмни ёғочга ўйиб ишлаган ва уларни мис пластинкага кислота билан туширган, сўнгра унга бўёқ юритиб, қоғозга босган. Шу тариқа мана шундай гравюра пайдобўлган.

				Дюрер халқ ичида математик, геометрик сифатида ҳам танилган. У геометрик фи-гураларни шакллантириш назариясини ўрганган. ХІХ асрда Дюрер назарияси 

								Ўйланг!

							

						

					

					
						
							Дюрернинг портрет чизишда уста-лиги ҳақида қандай фикрдасиз?

					Альбрехт Дюрер

					Рембрант

					Диего Родригес де

					Сильва Веласкес

					Лувр музейи

						Таянч сўзлар

					Ушбу дарсда: 

					• маърифатпарвар-ларлар деганимиз кимлар? 

					• уларнинг асарлари қандай намоён бўлган? 

					• улар ўзлари танлаган мавзуларда қандай ма-салаларни юзага олиб чиққан, деган саволларга жавоб қидирамиз.

				

			

		

		
			
				
					Альбрехт Дюрер

				бўйича илмий экспертиза ўтказилган. Математика соҳасида Дюрер чизма геометрияга асос солган. Дюрер “Меланхолия” номли гравю-расида ноанъанавий квадратни яратган. У 1 дан 16 гача бўлган сонларни ҳамма томонидан ҳисоблаганда 34 сони чиқадиган қилиб жойлаштиради. Дюрернинг “ноанъанавий” квадрати ҳозирги кун-гача сирлилигича қолмоқда. 

				1515 йили Дюрер ёғочга ишланган учта гравюрасида шимолий ва жанубий осмон олами ярим шарини, ернинг шарқий ярим шарини кўрсатган. Мазкур санъат асари фан оламида қимматли асар саналади. Дюрернинг географик харитасида Европа, Осиё, Африка тасвирланган.

				Рембрандт Харменс ван Рейн (1606—1669) — голландиялик рас-сом, тасвирчи, Голландия тасвирий санъати олтин асрининг йирик вакили. 13 ёшида Рембрант тасвирий санъат мактабига боради. 1623 йилдан бошлаб у Амстердам шаҳрида тарихий, мифологик, библия сюжетлари мавзуларида расм чизиш билан шуғулланади. 

				Рембрант — Голландия бадиий тасвир мактаби вакили бўлгани туфайли унинг асарларида ана шу мактаб тамойиллари очиқча намоён бўлади. Рембрант шахсий қарашлари бўйича реалист бўлган. Унинг ҳар қандай мавзуларда чизилган асарларидан реализм усули барқ уриб туради. Ҳатто рассомнинг мифологик мавзуга оид расмларида ҳам ҳаққонийлик яққол кўринади. Юнонлар худолари ва аёл худолари тасвирини Рембрант шу пайтлардаги голландияликлар тасвирида намоён қилади. Рембрантнинг юнон аёл худосини тасвирлаган асари “Даная” деб аталади. Диний мавзуларга оид расмларидаги қиёфаларга Рембрант ўз даврининг кийимларини кийдиради. Рассомнинг диний мавзуларга бағишланган асарлари сирасига “Бутдан тушириш”, “Эммаусга бораётган Христос ва шогирдлари”, “Христос беморларни даволамоқда” гравюраларини киритиш мумкин. 

				Рембрант инсоннинг юз тузилишидаги ўзига хосликларни аниқ тасвирлабгина қолмасдан, инсоннинг мимикалари орқали унинг бутун борлиғини, инсонийлик фазилатларини, миллати, фаолиятини қўшимча қисмлар орқали аниқ кўрсатади. Масалан, ушбу мавзуда Рембрантнинг “Каллиграф”, “Анатомия дарси”, “Тўқимачилар гильдияси” номли расмларини айтиш мумкин. Манерага эътибор қаратмаслик Рембрант асарла-рида фламанд мактабига қараганда алоҳида хусусият саналади. 

				Рассомнинг юксак маҳорати ёруғлик ва соядан унумли фойдалана олишида эди. У 

			

		

		
			
				
					Рембрандт

					Рембрандт. Адашган ўғилнинг қайтиши

				ёруғлик ёрдамида инсоннинг феъл-атворини аниқлайди. Рембрантнинг энг машҳур “Адашган ўғилнинг қайтиши” асари ҳаётининг сўнгги пайтларида чизилган. Расмда инсон вужудидаги туйғулар, тўлғаниш ва интиқлик намоён бўлган. Рембрант асарлари Париждаги Лувр музейида, Санкт-Петербургдаги Эрмитажда сақ-ланган. Рембрант асарларига ўз вақтида тегишли баҳо берилмаган. Рембрант қашшоқлик туфайли вафот этган, уни халқ пулига камбағаллар қабристонига дафн қилган. Ҳозирги кунда Рембрант асарлари фақат Голландиянинг эмас, балки бутун инсониятнинг ноёб хазинасига айланган.

				Диего Родригес де Сильва Веласкес (1599—1660) — ХVІІ аср буюк тасвирчиси, рассоми, дипломат. Жаҳон тасвирий санъатида ўзининг машҳур асарлари билан шуҳрат қозонган. Испания қироли Филипп IV ҳимоясида бўлган. Диего машҳур рассомлардан сабоқ олган. Диего яшаган Севилья шаҳри кўркам порт шаҳар сифатидагина эмас, бутун Испанияга ўз монастирлари, ипак толалари, шоир ва ёзувчилари, рассомлари билан машҳур бўлган. 17 ёшида Диего Веласкес Севилья рассомлари корпорациясига аъзо бўлган. Ана шу пайтдан бошлаб, Диегонинг ўзига хос ижодий фаолияти бошланган. Веласкес Испания қиролининг сарой рассоми бўлишни орзу қилган. Мақсадига эришиш йўлида рассом Мадридга бориб, саройдаги муҳим шахслар эътиборини қозониш учун “Шоир Луис де Гонгораи-Артте портрети”ни чизган. Бу ҳаракатлари муваффақиятсиз якун топиб, Диего Севильяга қайтиб боради.

				Диего зийрак инсон сифатида ижодий ҳаётининг дастлабки йилларида оддий одамлар расмини чизиш билан машғул бўлган. У 

				
					
						
							Аниқланг: 

							Веласкес асарларининг афзалликлари нимада?

								Ўйланг!

							

						

					

					
						
							Рембрант асарларида қандай туйғулар мужассам топган?

				ҳунармандлар, ошпазлар, усталарни фаолияти доирасида тасвирлайди. Веласкес асос солган жанр “бодегонес” деб аталади (испан тилидан таржима қилинганда “трактир”, “арзон ошхона” деган маънони англатади). Рассомнинг “Кекса ошпаз аёл”, “Стол устидаги икки ёш йигит”, “Деҳқон нонуштаси” деган асарлари мазкур жанрга мансуб. Ушбу расмларда оддий одамларнинг кундалик ҳаёти, камбағаллар турмуш тарзи кўрсатилган. 

				1623 йили Мадридга келган Веласкес Филипп IV саройи билан алоқа ўрнатади. Шу йили Диего Испания қироли саройига рассом сифатида ишга қабул қилинади. Испания қиролининг Веласкесга нисбатан ҳурмати баланд эди. Веласкес Филипп IV портретини чизади. Испаниянинг юксалиш даври юз йилга яқин вақтга чўзилди. Бу давр Испаниянинг “олтин асри” деб аталади. Испанияда санъат асарларига, асосан, черковлар, қирол ва феоддаллар буюртма берар эди. Шунинг учун Диего Веласкес асарларида диний мавзуларга бағишланган расмлар ҳамда таниқли шахслар портретлари кўп бўлган. 

				“Инфанта Маргарита”—Веласкес машҳур рассом бўлган пайтдаги чизган расми. Ушбу асарда муаллиф инсоннинг ўзига хос хулқ-атвори ва ташқи қиёфасига доир хусусиятларини намойиш қила олган.

							Билиш

							“Инфанта Маргарита” — Веласкеснинг таниқли рассом бўлган пай-тида чизган портрети. Муаллиф ушбу асари орқали инсоннинг ўзига хос алоҳида хусусиятларини соҳир қалами билан тасвирлаган. Унинг қабрига ўрнатилган ёдгорликда “ҳақгўй рассом” деган сўзлар ёзилган. 

							Изланинг!

							XVII аср рассомлари тасвирий санъатга қандай ўзгаришлар олиб келган?

								Билимингизни текширинг:

							

						

					

					
						
							1.	Голландияда тасвирий санъатнинг юксалишига нималар сабаб бўлган? 

							2. Дюрернинг “Тўрт салт отли” гравюраси мазмунини айта оласизми? 

							3. Рембранднинг “Адашган ўғилнинг қайтиши” расмидан қандай руҳий ҳолат-ларни илғаш мумкин?

						

					

				

			

		

		
			
				
					Диего Родригес де Сильва Веласкес

				29-§. ЎРТА АСРЛАР ШАРҚ МАДАНИЯТИ

				Ўрта асрлар Шарқ маданиятининг ўзига хос хусусиятлари. Ўрта асрларда Шарқ дав-латлари бир неча цивилизация ҳудудларига бўлинган. Аниқроғи булар: мусулмонлар цивилизацияси, ҳинд цивилизацияси ва Узоқ Шарқ цивилизациясидир. Ушбу циви-лизациялар муайян бир динлар асосида шаклланган. Масалан, VII асрда Арабистонда пайдо бўлган ислом дини ўрта асрлар мусул-монлар цивилизациясининг шаклланишига замин яратган. Мусулмонлар цивилизацияси ўз даврининг энг илғор цивилизацияси сифатида жаҳондаги барча халқларга жуда катта таъсир қилган. Ушбу цивилизация Шарқдаги барча минтақаларга (Узоқ Шарқ, Ўрта Шарқ ва Яқин Шарқ), шунингдек, Ғарбий Европа маданиятига ҳам ижобий таъсир кўрсатган. Мусулмонлар маданияти ўрта асрлар охирларида Европада вужудга келган Ренессанс даври шаклланишига замин тайёрлаган. 

				Ўрта асрлар ҳинд цивилизацияси ҳин-дуизм дини асосида шаклланган. Ҳинд цивилизацияси Жанубий Осиёнинг Ҳин-дистондан бошқа кўп давлатларида (Непал, Бирма, Индонезия, Малайзия ва ҳ.к.) тарқалган. Узоқ Шарқ цивилизацияси эса ўрта асрлар Хитойи маданияти асосида шаклланган. Унга, шунингдек, Ҳиндистондан Хитойга келиб жойлашган буддизм дини ҳам алоҳида таъсир қилган. Мазкур цивилизациянинг шаклланишига Узоқ Шарқдаги Япония ва Корея давлатлари ҳам ўз ҳиссаларини қўшганлар.

				Ўрта асрларда Шарқ давлатлари динларида илм-фаннинг ривож-ланиши учун тақиқлар бўлмаган. Бу каби омиллар ислом динига ҳам, Узоқ Шарқда тарқалган динлар — конфуцизм, буддизм, даосизм динларига ҳам, ҳинд динларига ҳам хос эди. Шунинг учун ҳам Шарқ давлатларида ўрта асрларда маданият ва фан ўзига хос 

				
					
						
							Аниқланг: 

							Цивилизацияларнинг шаклланишида динларнинг роли қандай бўлган? Ислом дини фан ва таълим ҳамда маданиятнинг ривожланишига қандай таъсир кўрсатган?

					Ушбу дарсда: 

					• ўрта асрларда Шарқ халқлари маданиятига динлар таъсирини ўрганамиз;

					▪ Тан даври Ренессанси тўғрисида тушунчага эга бўламиз;

					▪ Буддизм динининг Хитойга кириши тўғрисида биламиз;

					▪ Ўрта асрлар турк маданиятининг ўзига хос хусусиятларини аниқлаймиз.

				тарзда ривожланиб, кўпгина илмий ва техник, технологик кашфиётлар ихтиро қилинган.

				Ўрта асрларда Хитой маданияти. ІV—V асрларда Хитойда буддизм дини кенг тарқала бошлаган. Бу дин Хитойга Ҳиндистондан кириб борган. Ушбу дин ҳам қадимги даврларда шаклланган маҳаллий конфуций ва даосизм динлари каби одамларни эзгулик, сабр-бардош, чидамлиликка даъват этган. 

				Ўрта асрларда Хитойда санъат, адабиёт ва фан ўзига хос тараққий топди. Тан даврида (VІІ—Х асрлар) Хитойда йирик маданий юксалиш рўй берган.

				Тан даври хитой поэзиясида “олтин аср” бўлган. Бу даврда Хитой-да машҳур шоирлар Мэн Хаожан (689—740), Ван Вэй (699—759), Ли Бо (701—762), Ду Фу (712—770), Бо Цзюй-и (772—846) ва ҳ.к. яша-ганлар ҳамда ўзларининг машҳур асарларини ёзганлар. Уларнинг асарлари жаҳон мумтоз адабиётининг олтин захирасига қўшилган. 

				Хитойда материалистик йўналишдаги фалсафа фани ҳам яхши ривожланган. Мазкур йўналишнинг йирик вакилларидан бири Фань Чжэнь исмли файласуф бўлган. Хитой ёзувчиси Хань Юй (768—824) будда динини танқид қилиб асар ёзган. У ўзининг шеър ва романларида, асосан, инсон тақдири, ижтимоий тенгсизликларни тилга олган. 

				Хитойда география фани ривожланиб, хитой жаҳонгашталари Ҳиндистон, Ўрта Осиёга сафарлар уюштирганлар. 645 йили Ҳиндистонга саёҳат уюштирган Сюань Цзянь ҳинд халқлари тарихи тўғрисида китоб ёзган.

				Ўрта асрларда Хитойда ҳунармандчилик ва савдо-сотиқ ишлари ҳам равнақ топган. 

				Ўрта асрларда Япон маданияти. Ўрта асрларда Япония Хитой маданияти таъсири остида бўлган. Энг аввало, ушбу давлатга Хитойдан буддизм дини тарқалган. VІ асрда будда дини билан 

				
					
						
							Аниқланг: 

							Тан даври Хитой маданиятига қандай ўзгаришлар олиб келган?

							Ўрта асрларда Шарқ давлатларда маданиятининг юқори суръатларда ривожланишига қандай объектив са-баблар таъсир қилган?

				Тожмаҳал мақбараси

			

		

		
			
				биргаликда кириб борган хитой маданияти Япония меъморчилик санъатида ўз изини қолдирган.

				Ҳиндистон маданияти. Ўрта асрларда Ҳиндистонда ҳар хил диний ишонч-эътиқодлар кенг тарқалади. Маҳаллий халқ ичида кўпчилиги ҳиндуизм динига эътиқод қилади. Илк ўрта асрларда шаклланган ҳиндуизм динида қадимги брахманизм динининг асосий қоидалари сақланган. Ҳиндистонликлар инсон руҳи бу ҳаётга бир неча марта қайта келади, деган ақидага кучли ишонганлар. Ҳиндуизм динига эътиқод қилувчилар асосий уч худо — Брахма, Вишну, Шива худоларига сиғинганлар. 

				Мусулмонлар ҳукмронлиги даврида Ҳиндистон маданияти ўзига хос тарзда гуллаб-яшнаган. Айниқса, Буюк мўғул ҳукмдори Шоҳжаҳон даврида бунёд этилган Тожмаҳал мақбараси дунё ажойиботларидан бири саналади.

				Туркиянинг ўрта асрлардаги маданияти. Туркияда ислом дини давлат дини бўлган. Мусулмон руҳонийлари султонларнинг ҳукмрон-лигини сезиларли даражада чеклаганлар. Оғзаки адабиётда ҳам, 

							Изланинг!

							Ўрта асрларда Ҳиндистонда фан қандай ривожланган? “Тўққиз аслият” тушунчаси нимани англатади?

						

					

				

				
					
						
							Аниқланг: 

							Ўрта асрларда япон оғзаки адабиёти ва мифологиясида қандай ўзгаришлар рўй берган?

				ёзма адабиётда ҳам суфизм ғоялари устун бўлган. ХІІІ асрда ёзилган биринчи ёзма адабиёт асарлари сирасига Аҳмед Факиҳнинг “Тақдир китоби”, Шаёд Ҳамзанинг “Юсуф ва Зулайҳо” ҳикояларини, Ашиқ подшоҳнинг “Ҳайдалувчининг китоби” асарини киритиш мумкин. Суфизм адабиётининг энг ёрқин намоёндаларидан бири Жалолиддин Румийдир. У Туркиядаги биринчи суфийлар ташкилоти — мавлавий тариқатига асос солган. Румийнинг “Маснавий-маънавий” асари суфизм фалсафасининг ўзига хос энциклопедияси ҳисобланади.

				ХІV—ХV асрларда поэзияда Низомий Ганжавий ижоди ўзига хос ўрин эгаллаган. Унинг машҳур “Хамса” достони (“Сирли хазина”, “Хусрав ва Ширин”, “Лайли ва Мажнун”, “Етти гўзал”, “Искандарнома”) турк адабиётининг ривожланишига ижобий таъсир кўрсатди. Шу даврда Аҳмад, Юсуф, Меъмор Синон каби шоирларнинг романтик оҳангдаги поэзиялари дунёга келди. 

				Ўрта асрларда Туркияда табиий фанлар сезиларли даражада ривожланган. Математика, астраномия соҳаларида тадқиқот ишлари олиб борган Лутфий Тақадий ўзининг бир неча асарларини эълон қилган. Географ ҳамда адмирал Пирри Рейс 1513 йилда жаҳон харитасини, 1523 йилда эса денгиз харитасини яратган. 

				ХV—ХVІІ асрларда Туркияда меъморчилик санъати яхши ривожланган. Шаҳарларда мадраса, мақбара, гумбазли ҳаммомлар, ҳовузлар кўплаб қурилган. ХV—ХVІІ асрларда амалий ва тасвирий санъат кенг кўламда ривожланиб, керамика, ип йигириш, гилам тўқиш соҳалари равнақ топган.

								Билимингизни текширинг:

							

						

					

					
						
							1.	Ўрта асрларда Шарқда қандай цивилизациялар равнақ топган? 

							2. Шарқ цивилизацияси ўрта асрлардаги Ғарбий Европа цивилизациясидан қандай фарқ қилишини кўрсата оласизми? 

							3. Хитойга буддизм дини қандай йўллар орқали ва қачон кириб борган? 

							4. Тан даври Ренессанси маданиятининг ривожланишига қандай шароитлар таъсир кўрсатган? 

							5. Ўрта асрларда Японияда маданиятнинг қайси соҳалари ривожланган? 

							6. Ҳиндуизм динининг асосий худоларини атанг.

						

					

				

				
					
						
							Аниқланг: 

							Ўрта асрларда Туркияда қайси фан соҳалари яхши ривожланган?

				30-§. ИСЛОҲОТЛАР САБАБЛАРИ ВА УНИНГ ЕВРОПА ДАВЛАТЛАРИГА ТАРҚАЛИШИ

				Ўрта асрлар Европасида католик дини ва католиклар черкови устунлик қилган. Бу дин фан, таълимнинг тараққий топишига йўл бермаган. Рим Папаси католик черковининг бошлиғи бўлган. ХVІ асрда католик черков-лари фақат фойда топишни ўйлаган. Маса-лан, улар “гуноҳларни кечириш, пулга сотиб олиш”ни ўйлаб топдилар. Черковлар ва диний таълимдаги бу каби инқирозлар илмли, зиёли кишиларнинг норозиликла-рини вужудга келтирган. Университет талабалари ва ўқитувчилари жамиятдаги бундай камчиликларни, католик черков-ларининг салбий ҳаракатларини ўз асарлари орқали танқид қилдилар. Бундай шахсларни “маърифатпарварлар” деб атадилар. 

				1517 йилда Мартин Лютер деган зиёли дин ходими ўзининг “95 тезис” деб номланган асарида католик черковини танқид қилган. Мазкур воқеа католик черковига, католик динига қарши “ислоҳот” деб номланадиган ҳаракатнинг бошланишига туртки берган. Чунки XVІ аср католиклар черковининг инқирозлари билан тавсифланади. Черковларни ички томондан қайта қуришга қаратилган кўпгина ҳаракатлар ўз маҳсулини бермаган. Мартин Лютернинг янги диний ғоялари таъсири католиклар черковларига қарши ҳар хил мухолифат ҳаракатларига ўзига хос далда берди. Мана шундай шароитларда Германияда Папа ҳукмронлигини сиқиб чи-қаришни кўзлаган ислоҳотларга боғлиқ ҳара-катлар бошланди. Ислоҳот алал-оқибат рим черковининг алоҳида ажралиб чиқишига олиб келди ҳамда янги ишонч-эътиқодларни шакллантирган ҳолда католик дунёсининг барча давлатларида ҳар хил даражада намоён бўлди.

				Ислоҳот — ХVІ асрда Ғарбий ва Марказий Европада кенг тарқалиб, асосан, феодализмга қарши хусусиятга эга ва католик динига қарши кураш турини қабул қилган ижтимоий 

					Ислоҳот

					Мартин Лютер

					Католиклар черкови

					Ж. Кальвин

					Т. Мюнцер

				

			

			
				
					[image: ]
				

				
					
						Таянч сўзлар

					Ушбу дарсда: 

					• XVI асрда ўрин эгалла-ган сиёсий ҳодисалар ислоҳоти билан танишамиз;

					• ислоҳот деб нимага айтилади, у нималарга қарши курашади, деган масалаларни аниқлаймиз.

				ҳаракат. Бу ҳаракат Германияда М.Лютер ташаббуси билан юзага чиқди. Ислоҳот тарафдорлари оддий диний анъаналарни тарғиб этиш ташаббуси билан чиқдилар. Ислоҳотга боғлиқ асосий учта йўналишни ажратиб кўрсатиш мумкин: бюргер, буржуазия вакиллари — М.Лютер, Ж.Кальвин; қирол-князь ва халқ вакили — Т.Мюнцер. 

				Ислоҳотларнинг Германияда бошланишига бир сабаб бўлган. Германия шу пайтда ягона марказга бирлашмаган давлат эди. Шунинг учун католиклар черковининг босими кучли тарзда билинган. Чунки Германия ҳимоясиз эди. 

				Ислоҳотга боғлиқ ҳаракатлардан кейин янги дин соҳаси — протестантизм оқими ажралиб чиқди. Протестантизмнинг асосий оқимлари лютеран ва кальвинизм оқимлари саналади.

				Европада ислоҳот XVІ асрда машҳур диний ва ижтимоий-сиёсий ҳаракат тусига эга бўлиб, католиклар черковига оид ислоҳотлар ўтказишни талаб қилди. Ислоҳот асосчилари католиклар черкови билан курашган Жон Виклиф, Ян Гус тажрибаларидан фойдаландилар.

				Мартин Лютер ташвиқоти туфайли Германияда бошланган ислоҳот билан боғлиқ ҳаракатлар Европа миқёсида йирик воқеа бўлди. Европадаги ислоҳотларга боғлиқ ҳаракатлар ўз тараққиёти жараёнида бир неча босқичлардан ўтган, ислоҳотнинг бир неча йўналишлари шаклланган. Улар ҳар хил гуруҳларнинг ижтимоий-сиёсий манфаатларида намоён бўлган. Германияда бошланган ислоҳотлар қисқа вақт ичида мазкур ҳудуд доирасидан ташқарига чиқиб, Европадаги бошқа давлатларга, энг аввало, Швейцария, Нидерландияга тарқалган.

				XVІ асрнинг иккинчи ярмидан бошлаб исло-ҳотлар озодлик ва феодализмга қарши кураш-ларда Венгрия, Чехияда тарқалган. Ислоҳот-ларнинг асосий натижалари, умуман олганда, 

							Ҳаракатчиларнинг ислоҳотларга боғлиқ талаблари қандай бўлган?

				тараққийпарвар кучга эга бўлган. Бу католик-лар черковларининг маънавий устунлиги куч-сизланиши, Римдан мустақил диний ҳамжа-миятлар ва черковларнинг пайдо бўлиши, айрим ҳолларда миллий черковларга айланиш туфайли намоён бўлган. Суверен ҳукмронликнинг кучайиши туфайли миллий давлатларнинг тараққий топиши учун шароитлар вужудга келди. Ислоҳотлар жараёнида сиёсий ва ҳуқуқий масалаларга янгича нуқтаи назар билан қаралгани боис маълум вақт ўтгач бундай ислоҳотлар буржуазиявий-демократик озодлик мактабига айланган. Черков ва дин ўзаро жипслашиб, янги жамият шароитига мослашган ҳолда хўжалик фаолиятига, меҳнат этикаси шаклланишига ижобий таъсир кўрсатган. Фан ва маданият мустақил ҳолда тараққий топиш имконига эга бўлиб, рационалистик таълим кенг тарқалган. 

				Ислоҳотга оид таълимотлар орасида кальвинизм таълимоти ҳаётийлиги билан диққатга сазовор бўлган. Чунки мазкур таълимот ана шу давр талабларига ҳар томонлама жавоб бера олган. Кальвин таълимоти бўйича бойлик энг оғир гуноҳлардан бири. Бойликдан тушадиган даромадлардан тўғри фойдаланмаслик эса ундан ҳам оғир гуноҳ. Кальвинизм таълимоти бўйича пул ҳар доим муомалада бўлмоғи керак. Саноат, савдо-сотиқ ишларида, кредит соҳасида ва фоиз орқали бу пуллардан фойда топиш уят ҳисобланмаган. Кальвинистларнинг фикрича, камбағаллик олий фазилат эмас. Меҳнаткаш киши барча куч-қувватини меҳнатга сарфлаб, ҳафтасига олти кун, зарур ҳолларда етти кун меҳнат қилиши шарт бўлган. Янги динга Жан Кальвин асос солган. Кальвин одамларни оддийлик ва қатъийликка даъват қилган.

								Билимингизни текширинг:

							

						

					

					
						
							1.	Ислоҳот деб нимага айтилади?

							2.	Ислоҳотнинг асосий йўналишлари нимада?

							3.	Ислоҳотларнинг Германияда бошланишига, асосан нималар сабаб бўлган?

							4.	Кальвинизм атамасига қандай тушунасиз?

								Ўйланг!

							

						

					

					
						
							Нима сабабдан Кальвин таълимоти тез тарқалган деб ўйлайсиз?

						

					

				

			

		

		
			
				
					Жан Кальвин

				31-§. МАРТИН ЛЮТЕР НОРОЗИЛИКЛАРИНИНГТАРИХИЙ АҲАМИЯТИ

				Католик дини инсонни гуноҳлардан фа-қат черковгина қутқара олади, дея тарғибот қилган. Черковлар гуноҳни кечириш грамо-таларини сотган, аҳолидан солиқлар тўплаган. Католик черковининг ўзбошимчаликларига қарши ҳаракатлар Германия тарихига ислоҳот деган ном билан кирган. Мазкур ҳаракатни дин соҳаси вакили, университет профессори Мартин Лютер (1483—1546) бошлаган.

				У “гуноҳдан қўрқишнинг асосий йўли Муқаддас китобларни ўқиш, уларга тўла ишониш” деган. Лютер одамлар орасида черков ўзбошимчалиги ва папа индуль-генциясига қарши ўз қарашларини билди-радиган мурожаати — “95 тезис” китобини тарқатади. Лютер папа зўравонликларига қарши курашиш барча немислар иши дея эълон қилади. Лютернинг фикрича, черков ва диндорларнинг вазифалари одамларга фақат Муқаддас китобларнинг мазмун-моҳиятини тушунтириш, христианларни шу йўл орқали “эътиқод сари” етаклашдан иборат. 

				Шундай қилиб, Лютер дин раҳнамоларининг халқ устида устунлик қилишга интилган ҳаракатларига қарши чиқади. У папа черковининг ўзбошимчаликларидан қутулиш истагида бўлган бюргерлар ниятини билдиради. Лютер давлат идоралари ҳукмронлигини кучайтиришга даъват этган. Лютер адолатсизликларга қарши куч ишлатмаслик унга фақат панд-насиҳат, тушунтириш, ишонч ҳосил қилдириш каби қонуний йўллар орқали эришиш кераклигини айтган. 

				Мартин Лютернинг бу фикрига дин тарғиботчиси Томас Мюнцер (1490—1525) қарши чиқади. У “барча тобеликлар, зўравонликларга сабр-бардош қилганларга худо меҳр-шафқат кўрсатади” деган тушунчани инкор этади. Мюнцернинг фикрича, одамларнинг ўзидан, ўз ҳаёти ва фаолиятидан бошқа ҳеч қандай умри йўқ. Мюнцер одамларни монастирлар, дворянлар ва князларни қалъа-ю қасрлари билан бирга тор-мор қилишга даъват этади. У ижтимоий-иқтисодий тенгсизликлар мавжуд бўлмаган жамият тузумини тарғибот қилади. Мюнцерни ҳимоя қилган камбағал деҳқонлар ва ҳунармандлар қўзғолонга отланади. Қўзғолончилар анабаптислар, яъни “бошқача сиғинувчилар” деб аталган. Улар бойларнинг ҳамда черков бойликларини куч ишлатиш йўли орқали тортиб олиб, ер юзида жаннат ўрнатиш истагида бўлади.

					Германия

					Мартин Лютер

					95 тезис

					Католиклар черкови

						Таянч сўзлар

					Ушбу дарсда: 

					• Германияда рўй бер-ган ислоҳот етакчиси Мартин Лютер нимага католиклар черковига қарши чиққанини, бу норозиликлар қандай аҳволга олиб келганини биламиз.

				Анабаптислар ҳаракати катта қийинчиликлар билан 1525 йилда бостирилади. Мюнцер ҳукумат қўлига тушиб, ўлим жазосига маҳкум этилади. Деҳқонлар уруши тугагандан кейин Германияда князь ҳукумати кучаяди. 1530 йилда “Аугсбургча динга эътиқод қилиш” деган ҳужжат қабул қилинади. Унга кўра черков раҳбари папа эмас, маҳаллий князь ҳисобланади. Шунингдек, диний урф-одатларга сарф қилинадиган ҳаражатларни камайтириш белгиланади. Бу “арзон черков” жамиятда янги шаклланаётган буржуазия талаби эди. 

				1555 йили князлар билан император ўртасида шартнома имзо-ланади. Унга кўра князь ўз халқининг қайси динга риоя қили-шини аниқлайди. Шундай қилиб, ислоҳотдан кейин Германиянинг тарқоқлиги янада кучаяди.

				Ислоҳотлар ҳаракати натижасида янги дин соҳаси протестантизм ажралиб чиқди. Унинг асосий оқимлари лютеран ва кальвинизм оқимларидир. Лютер таълимоти асосини келажакдаги жамият ва ички зиддиятлар талаблари доктринаси ташкил этади. Лютер таълимоти фақат Германияда эмас, Нидерландия, Англия, Скандинавияга ҳам тарқалади. Ҳар бир давлат ва ижтимоий гуруҳ ёки қирол ҳукумати кўп ҳолларда Лютер таълимотидан фақат ўз манфаатларига қулай бўлган томонларни олдилар. Инглизлар эса ХVІ асрнинг биринчи ярмида ислоҳотларлардан фақат ўзларига мақбул бўлган Лютер фикрларининг айрим кўринишларини, жумладан, черков-монастирларга тегишли ерларни мусодара қилиш, черковни қирол ҳукумати ихтиёрига топшириш ғояларини қабул қилишни лозим топдилар.

								Билимингизни текширинг:

							

						

					

					
						
							1.	Мартин Лютер тўғрисида нималар биласиз? 

							2.	“95 тезис” деб нимага айтилади? 

							3.	Томас Мюнцер тўғрисида нималар биласиз?

							4.	Протестантизм тўғрисида нималар биласиз?

								Ўйланг!

							

						

					

					
						
							Мартин Лютер диндор бўлишига қарамасдан нега католик черковларига қарши чиққан?

								Ўйланг!

							

						

					

					
						
							Ислоҳотлар нега Германияда бошланган?

						Ўйланг!

					

				

			

			
				
					Томас Мюнцер деҳқонларга реформация талабларини ҳал қилишда қандай йўлларни тавсия қилди?

				32-§. ЕВРОПАДА Ислоҳотлар БИЛАН КУРАШ ВА Ислоҳотлар НАТИЖАЛАРИ

				Контрислоҳот. Тридент собори қарорлари ва иезуит ордени (Иисус жамияти) ғалабалари билан руҳланган бу диний норозиликлар “контрислоҳот” деган номга эга бўлган. Собор қарорларида католик черковлар тамойиллари кучайтирилиб, протестантлар билан бирга маърифатпарварларлар ҳам жиддий танқидга учраб, ўқиш тақиқланган китоблар рўйхатини эълон қилиб бориш тўғрисида қарор қабул қилинди. 1564 йилда папа Пий IV даврида “Тақиқланган китоблар индекси” тўлдирилган ҳолда қайта нашр этилади. Улар орасида Коперникнинг машҳур асарлари, Дантенинг “Қудратли комедияси”, Боккаччонинг “Декамерон” асари ва бошқа маърифатпарварларнинг қимматли асарлари бор эди.

				Францияда ислоҳот. Иезуит ордени фаолиятини кўз олдимизда гавдалантириш учун тарихда маълум бўлган “Варфоломей туни” воқеаларини айтиш мумкин. Франциядаги протестанизмнинг ғалабаларидан қаттиқ хавфсираган католик черкови вакиллари протестантлар ҳаракатини шафқатсизларча янчиш мақсадида иезуитларни жангга сафарбар қилади. Шафқатсизликларга тўла бу воқеалар натижасида 1572 йил иккинчи август куни бутун Франция давлати қонга бўялади; Рим бу ғалабани папа кўрсатмаси асосида тўй-тантанага айлантириб, қонли уруш иштирокчиларига медаллар топширади.

				Ислоҳотларнинг маданий тараққиётга таъсири. XVI асрнинг охирларида католиклар черкови ўзларини эркин ҳис қила бошладилар ва ўз таъсир доираларини Италия, Франция, Германия каби Европа давлатларида кучайтиришга имкон қадар интила бошладилар. Европа маданиятининг янада шаклланиши 

								Ўйланг!

							

						

					

					
						
							Варфоломей кечаси рўй берган воқеа орқали Рим папаси ҳаракатига баҳо беринг. 

					Контрислоҳот

					Ислоҳот

					Протестант

						Таянч сўзлар

					Ушбу дарсда: 

					• Контрислоҳот ту-шунчаси пайдо бўлиши ҳақида биламиз;

					• Францияда рўй берган ислоҳот воқеалари билан танишамиз;

					• ислоҳотнинг маданий тараққиёт учун қўшган ҳиссалари тўғрисида биламиз..

				жараёнига христиан динининг католиклар ва протестантларга бўлиниши таъсир кўрсатмай қолмади. Мана шундай қонли воқеалар рўй берган пайтда маърифатпарварларнинг ҳар икки томонга қўшилмасдан холис қолганини алоҳида эслатиш мақсадга мувофиқ. Бироқ маърифатпарварлар билан протестантлар ўртасидаги баҳс-мунозаралар бир сония ҳам тўхтамади. Бунга маърифатпарвар Эразм Роттердамский билан Мартин Лютерларнинг “Инсон хоҳишининг эркинлиги” атрофидаги баҳслари далил бўла олади. Ушбу музокаралар жараёнида Лютер Эразмни папа сиёсатини ҳимоя қилганликда айблашди, Эразм эса ўзаро баҳс-мунозаралар келтириб чиқарган нарсалар мутлақо бошқа масалалар эканини исботлашга ҳаракат қилди.

				Бироқ юзага чиққан ҳар хил зиддиятларга қарамасдан маърифат-парварлар ҳам, протестантлар ҳам ўзларининг саъй-ҳаракатлари, ғоявий йўналишлари орқали янгича менталитетнинг шаклланиш жараёнини жадаллаштирди. Бунинг натижасида келгуси XVII асрда янги намунадаги маданиятнинг шаклланишига замин яратиб берди. Бу инсон тафаккури маҳсули, инсоннинг ўзига хос ижодий соҳаси — фан ва инсоннинг профессионал фаолиятида черков таъсиридан ҳоли ҳолда, ўзини эркин ҳис қиладиган олимларнинг янги тури эди. Бундай мутафаккир олимлар сирасига асрлар давомида билим дарёсини суғорган маърифатпарварларни киритамиз.

				Маърифатпарварлар ҳам, протестантлар ҳам ҳақиқий билим манбаини кашф этишга ҳаракат қилдилар. Бу каби вазифаларни амалга ошириш жараёнида улар ўртасида зиддиятлар рўй бермаган десак ҳам бўлади. Аммо маърифатпарварлар эски мумтоз адабиёт ва фалсафага, ислоҳотчилар эса Библияга мурожаат қилган. Бироқ бу каби фарқлардан маърифатпарварлар билан протестантлар ўртасида алоқа бўлмаган, маърифатпарварлар Библияни ўқимаган, протестанлар эса Платон ва Аристотелни билмаган экан деган шошилинч хулоса чиқариш нотўғри. Албатта, ҳар иккала томоннинг дунёқарашлари ҳар хил бўлган, шунинг учун ҳам улар ҳар хил масалалар атрофида қизғин баҳс-мунозаралар олиб борган, Аммо уларнинг рациональ билим тизимларини, миқдори ва усулларини шакллантириш йўлидаги маданий фаолиятлари тезкор суръат-ларда олиб борилди. Гарчи шундай бўлса-да, маърифатпарварлар 

				
					
						
							Аниқланг: 

							Қўшимча манбалардан фойдаланган ҳолда Францияда ислоҳотларнинг бошланиши ва унинг натижаларини аниқлаб, ўз фикрингизни билдиринг.

				ва ислоҳотчиларнинг фан ва таълим йўлидаги изланишларида сезиларли тафовутлар сезиш мумкин.

				Маърифатпарварлар мумтоз эски замон ва христиан маданияти дуру гавҳарларини ўз вужудига сингдира олган бой ҳамда ажойиб лотин тилига бош эгган. Улар билим мазмунини инсоннинг бу дунёда эгаллайдиган ўрни билан боғлаган ҳолда, билим инсон ҳаётини қайта ўзгартиришда беқиёс вазифаларни бажаришига алоҳида эътибор қаратдилар. 

				Ислоҳотчилар эса Христосга бўлган ишонч-эътиқодлари ҳаққонийлигини биринчи ўринга қўйди ва унинг таълимотларини тарғибот қилган ҳолда билим билан бирга инсонийлик фазилатларни, ишонч билан яшашни илгари сурдилар. Улар ҳар бир айтилган фикрларнинг ҳаққонийлиги эски замон билан янги замон олим-ларининг, бундан ташқари, Рим черковидаги диний арбобларнинг нуфузи ёки ана шу кишилар айтган қоидларга таяниш орқали исботланиши керак дея ҳисобладилар. Уларнинг фикрича, Худо сўзи ҳар бир инсонга бағишланган, шунга қаратилган, ўз навбатида Худо сўзини чин қалбдан қабул қилиб тушуниш, унга ишонч билан қараш — ҳар бир инсоннинг ўзига боғлиқ. Индивиднинг ишончи Худо тўғрисидаги ҳақиқатларни билишни тақозо этади, демак, Лютер таълимотига амал қилувчи ҳар бир шахс мазкур қоидани инобатга олган ҳолда, Библиянинг маъноси, мазмунини яхши тушуниб, уни эгаллай олиши шарт.

				Протестантларнинг таълимоти бўйича ҳаёт ва ишонч қоидалари қуйидагича: черковларга ҳам, диндорларга ҳам, эски замон донишмандларига ҳам инонманг, фақат ўз ишончингиз орқали аниқланган тафаккурингизга ишонинг, бироқ уларнинг барчаси Библия қоидаларига мос келиши керак. Чунки Библия — ҳақиқат кўзгуси, демак уни топиш ва англаш жараёни чекланмаган. Бу ерда ислоҳотчилар нуфузи Библия нуфузидан ҳамиша паст бўлиши кераклигини ёддан чиқармаслик алоҳида таъкидланади. Демак, янги замон олимлари ва файласуфлари намуна бўлгудек фан йўли сари йўналтирадиган қоидаларни англаши мумкин. 

				
					
						[image: ]
					

					
						
							Изланинг!

							Интернетдан ёки илмий нашрлардан фойдаланган ҳолда ҳозирги кун-да Европада яшайдиган кишиларнинг диний тамойиллари тўғрисидаги қўшимча маълумотлар билан танишинг.

				Дарҳақиқат, Лютер таълимотига суянадиган бўлсак, инсоннинг Худо билан сирлашиши — фақат инсоннинг шахсий ишончи асосида амалга оширилади, ишонч масалаларида адашмаслик, унинг ҳақиқат эканига ишонч ҳосил қилиш учун ҳамиша Библига мурожаат қилиш шарт. Лютер ҳар бир шахснинг ишонч ва инсонийлик масалаларида мустақил бўлишини ҳимоя қилган. Шундан келиб чиққан ҳолда, инсонда виждон пайдо бўлишини илгари сурган. Лютер Библияни немис тилига таржима қилиб, уни немис халқи мулкига айлантирган.

				Ислоҳотлар натижалари. Шундай қилиб, ислоҳот ғалабаси ижтимоий юксалишни вужудга келтириб, миллий маданиятнигина эмас, жаҳон маданиятини ҳам шакллантиришга катта таъсир кўрсатди. Ислоҳотлар гарчи ҳеч қандай ижтимоий-сиёсий идеалларни эълон қилмаса ҳам, жамиятни иккига ажратишни талаб қилмаса ҳам, бадиий асар соҳасида катта ютуқларга эришди, у илмий янгиликлар кашф этмаёқ инсоннинг онг-туйғусини ўзгартирди ҳамда инсоният олдида янги маънавий кучга эга бўлиш сари йил очди. Инсон эркин фикрлаш имконига муваффақ бўлди, асрлар мабойнида устунлик қилган черков таъсиридан фориғ бўлди, ҳаракатларига йўл-йўриқлар берадиган йўналишлар белгиланди. Бу йўналишлар эзгулик-одамгарчилик фазилатларга, инсоннинг онг-тафаккурига, виждонига боғлиқ эди.

				Ислоҳотлар буржуазиявий жамият шахсининг шаклланиш жараёнини жадаллаштиришга туртки берди. Инсоннинг мустақил бўлиши, инсонпарварлик йўлини ўз хоҳишига кўра танлаши, ўз фаолиятига катта масъулият билан қараши каби омиллар шубҳасиз инсон ҳуқуқи ғояларининг дунёга келиши учун қулай замин ҳозирлади. Дарҳақиқат, протестант ғоялар замирида дунёни янгича қарашлар билан қабул қиладиган янги, буржуазиявий жамият шахсининг қиёфаси мужассам топди. 

				Хулоса қилиб айтганда, Ғарбий Европа давлатларида вужудга келаётган капитализмнинг, бундан ташқари, индустриал буржуа-зиявий цивилизациянинг маънавий ва мафкуравий дебочаси протеста-низм ғояларига яширинган. Протестанизм — янги ижтимоий тузумнинг тезкор суръатларда ривожланишига, унинг тараққиёт йўлидаги одимларига кенг йўл очди.

								Билимингизни текширинг:

							

						

					

					
						
							1.	Ислоҳотлар европаликларнинг онг-тафаккури ва дунёқарашларига қандай таъсир кўрсатди? 

							2.	Европа ҳукмдорлари билан католик черков ислоҳотлар билан нима учун курашган, деб ўйлайсиз?

				33-§. ДУНЁНИНГ ҲОЗИРГИ ИЛМИЙ ҚИЁФАСИ АСОСЧИЛАРИ ВА УЛАРНИНГ издошЛАРИ

				Жордано Бруно. Осмон жисмига оид янгиликларга Жордано Бруно (1548—1600) асос солган. У оламнинг чексизлигини, қуёш-нинг осмон жисмидаги кўпгина юлдузлардан бири эканини, ер кўп осмон жисмидан бири эканини исботлаган. Коперник назарияси тарафдорлари, бутун олам маркази — Ер, Қуёш ва бошқа барча сайёралар эса Ер ат-рофида айланади, деган черков таълимот-ларига қарши чиққанлар. Бруно католик черковига, протестантизмга қарши бўлган. Дунёни теология орқали билиш хато, онг ва туйғу бир-бири билан ҳамоҳанг эмас деб ҳисоблаган. Дин донишманд кишилар учун керак эмас, бироқ оддий гуруҳ учун керак деб ҳисоблаган. 

				Бруно дунёнинг яратилиши тўғрисидаги билимини такомиллаштириш учун Италия, Франция, Англия, Германияни айланиб чиққан. У ердан бошқа сайёраларни, оламнинг чексизлигини исботлади. Талабаларга сабоқ берди. Бруно ўзининг илмий фикрлари учун саккиз йилга озодликдан маҳрум этилди, сўнгра оловда ёқилди. Брунонинг китоб-лари ҳам 1600 йилда Рим шаҳрида оловда ёндирилди.

				Николай Коперник. Николай Копер-ник (1473—1543) поляк олими, Галилео Галилейнинг ўринбосари, “Осмон жисм-ларининг айланиши тўғрисида” деб ном-

					Жордано Бруно

					Николай Коперник

					Галилео Галилей

						Таянч сўзлар

					Ушбу дарсда: 

					• табиий фанлар соҳасида қайси олимлар қандай янгиликларни кашф этган, деган саволларга жавоб топамиз.

				

			

		

		
			
				ИЛМИЙ ИНҚИЛОБ

			

		

		
			
				
					Жордано Бруно

					Изланинг!

					Нима учун Римдаги Ж.Бруно ёдгорлиги атрофига ловуллаб ёнаётган олов ўрнатилган?

				ланган асар муаллифи. Коперник ўз тадқиқот ишларида ер бир жойда турадиган ҳаракатсиз марказ эмас, осмон жисмларининг бошқа аъзолари билан қуёш атрофида айланиб юради деб исботлаган. 

				Краков университетида таҳсил олган Коперник кейинчалик ўқишини Италияда давом эттирган: Болон, Падуан, Феррар университетларида Коперник канон ҳуқуқи, тиббиёт, математика, астрономия фанларини ўқиган. У Флоренциядаги неоплатончилар асарлари билан танишиб, эски тилни ўрганган, гелиоцентристик тизим тўғрисидаги асарларни асл нусхада ўқиш имконига эга бўлган. Ўз юртига қайтиб келган Коперник шаҳардаги миноралардан бирига жойлашиб, уни расадхонага айлантирган ҳамда шу ерда осмон жисмларини ўргана бошлаган. Илмий кузатишлари натижаларини Коперник “Осмон жисмларининг айланиши тўғрисида” деб номланган асарида эълон қилган. Бу ернинг бир жойда турмаслигини, қуёш атрофида бошқа сайёралар билан бирга айланиб юришини исботлаган математик назария эди. Коперник таълимоти астрономия ва дунёни билишнинг илмий назарияси эди. Коперник таълимоти диншуносларнинг жиддий танқидига учраган. Поляк олимининг таълимотига Библияга таянган ҳолда Лютер қарши чиққан.

								Ўйланг!

							

						

					

					
						
							Коперникнинг илмий кашфиёти нима учун қадрли бўлган?

						

					

				

			

		

		
			
				Я. Матейко. Николай Коперник

				Коперникнинг янгиликлари дат астрономи Тихо Браге асарида исботланган. Коперникнинг концепциясини немис астрономи Иоганн Кеплер (1571—1630) такомиллаштирган. У сайёралар ҳаракати қонуниятларини кашф қилган. “Ян-ги астрономия”, “Дунёвий уйғунлик” номли асарларида Кеплер Коперникнинг сайёралар ҳаракати тўғрисидаги янгилигини такомиллаш-тириб, сайёраларнинг эллипс чизиғи орқали ҳа-ракатланишини исботлаган. Кеплер қонунлари кейинчалик Ньютон исботлайдиган оламнинг тортишиш кучи қонунияти ташаббускори бўлган. Жордано Бруно Коперникни ҳимоя қилиб, олам-нинг чексизлиги тўғрисидаги, қуёш тизимига хос тизимлар тўғ-рисидаги ўз фикрларини эълон қилган.

				Галилео Галилей (1564—1642) — гелиоцентризм таълимоти асосчиси. У ўзи яратган телескоп ёрдамида осмон жисмларини 32 марта каттайтириб ўрганган. Телескоп орқали Қуёш юзидаги доғни кўрган, ердан узоқда жойлашган юлдузларни кашф этган. “Қуш йўли”ни, Сатурннинг “ҳалқаси”ни, Венеранинг фазаларини кузатган. Бу табиий фанларда яратилган инқилоб эди. Галилей ўз янгиликларини “Юлдузли хабарчи” номли журналда эълон қилган. Гарчи Галилей таълимотлари илғор мутафаккирлар томонидан қўллаб-қувватланган бўлса-да, инквизиция томонидан таъқибга учраган. 1616 йилда Коперникнинг таълимотларини ўрганиш тақиқланади. Таъқиблардан айланиб ўтиш мақсадида Галилей “Птолемейча ва Коперникча — оламнинг икки тизими диалоги” номли асарини итальян тилида ёзган. Аммо мазкур асар ҳам Италияда тақиқланади. 1633 йили суд йиғилишида инквизиторлар Галилейни гелиоцентризмдан воз кечишга мажбур қилди. Диндорларнинг ўз изига тушишига қарамасдан, Галилей ўзининг илмий қарашлари мустаҳкамлигини намоён эта олди. Кейинчалик пайдо бўлган афсонага кўра Галилей Ернинг айналишига ишонмаслигини худди тан олгандек тиз чўккан ҳолатидан тик туриб: “Бироқ ер айланади!” — дея баралла айтган экан. 

				Бу афсона инсоннинг эркин фикрини сиқиш мумкин эмаслигини ифодалайди. Шу тариқа фан динга қарши бонг урди ва унинг таъсир доирасидан ажралиб чиқди.

								Билимингизни текширинг:

							

						

					

					
						
							1.	XV—XVІІ асрларда олам тузилиши ҳақидаги янги қарашлар қандай пайдо бўлган? 

							2.	Коперник қайси жабҳаларда илмий янгиликлар яратган?

							3.	“Бироқ Ер айналанади!”, – деган қанотбахш сўзни ким айтган?

							Изланинг!

							Коперник ва Бруноларнинг таълимотини Галилей қандай исботлаган?

						

					

				

			

		

		
			
				
					Галилео Галилей

				34-§. ИЛМИЙ таълимотЛАРНИНГ РИВОЖЛАНИШИ

				Географик кашфиётлар давридаги Колумб ва Васко да Гаманинг саёҳатларидан кейин бошқа денгизчилар ҳам дунё бўйлаб саёҳатга чиқишни тўхтатмаган. XVІІ аср бошларида Австралия қитъаси кашф этилган. Қўрқмас саёҳатчилар қитъа, денгизлар ва океанларнинг кўп қисмини ўргандилар. География фани ажойиб ютуқларни қўлга киритди. 

				Очиқ денгизда кемаларнинг қаерда сузаётганини тўғри аниқлаш учун сайёра ва юлдузлар ҳаракатини яхши билиш тақозо этилди. Дин раҳномалари Птоломейнинг осмон нури эпицикл доиралари бўйлаб айла-нади, ҳар бир доира маркази ердан айланиб чиқади, Ер қўзғалмас деган таълимотини ҳимоя қилдилар. Бу таълимот Ер ва инсонни Худо яратган, у Қуёш ва сайёраларни Ердан айланиб ўтишга мажбур қилган, деган диний тахминларга зид келмаган. 

				Илмий фанлар Шарқ давлатларида ҳам яхши ривожланган. Ўрта асрларда яшаган Ўрта Осиё давлатларининг таниқли олиму уламолари: Абу Наср ал Форобий, Абу Райҳон Беруний, ал Хоразмий, Абу Али ибн Сино, Улуғбек.

				Абу Райҳон Беруний. 973 йили Қиёт шаҳри ёнидаги қишлоқлардан бирида туғилган. У 150 га яқин китоб ёзган. Улардан 45 таси астрономия ва математикага бағишланган. Беруний асарларини араб тилида ёзган. Унинг “Ҳиндистон”, “Масъуд канони” каби асарлари бир неча чет тилларга таржима қилинган. Ушбу китобда ҳиндларнинг астрономик ва математик билимлари таҳлил қилинган, шу билан бирга, шу пайтдаги Ҳиндистон табиати, аҳолисининг урф-одати тасвирланган. Беруний география соҳасида катта асарлар ёзиб қолдирган. У географик харита яратган. Беруний географияни геология, минералогия билан чамбарчас алоқада баён қилган.

				Ал Хоразмий (795—857). Алгебра фанига асос солган. Математика соҳасидаги энг катта 

						Таянч сўзлар

					Ушбу дарсда: 

					• Ўрта Осиё давлатлари-даги илм-фан, меъмор-чилик санъати тарақ-қиёти билан танишамиз.

				

			

		

		
			
				
					Ал Хоразмий

				

			

			
				[image: ]
			

		

		
			
				
					Абу Райҳон Беруний

				асари “Китоб ал-жабр ва муқабаа” деб аталади. Ўз даврида мазкур асар юқори баҳоланган бўлиб, Хоразмийни “алгоритм отаси” деб атаганлар. Хоразмийнинг “Астрономия жадвали”, “Қуёш соати тўғрисида трактат” асарлари юқори баҳо-ланган.

				Абу Али Ибн Сино (980—1037). У Форобий-нинг шогирди бўлган. Аристотель асарларини ўзи мутолаа қилиб тушунишга ҳаракат қилган. Ибн Сино “Шифокорлик фан канони” номли 5 та китобдан иборат тиббий, “Билим китоби” деб номланадиган фалсафий энциклопедияларнинг, шунингдек, араб ва форс тилларида ёзилган кенг мушоҳадали шеърлар муаллифидир. 1000 йилда Бухоро шаҳридан Урганч шаҳрига келиб, Беруний билан учрашади ва ўзининг кўпгина илмий китобларини ўша шаҳарда ёзади. Ибн Сино ўсимликларнинг ўсиш процессини кузатиб, уларнинг шифобахш хоссаларини аниқлаган. Болалар касалликларини ўрганиб, уларни ўзи гиёҳлардан тайёрлаган дори-дармонлар ёрдамида даволаганлар.

				Абу Наср ал Форобий, тўлиқ исми — Абу Наср Муҳаммад ибн Муҳаммад Тархон ибн Узлағ ал Форобий (870—950 йй.) — дунёга машҳур мутафаккир, файласуф, жамиятшунос, математик, физик, астроном, ботаник, лингвист, мантиқшунос, мусиқа тадқиқотчиси. Ал Форобий турк қабиласининг бадавлат оиласидан етишиб чиққан. Бунга унинг исми-шарифида “Тархон” (туркча — қўмондон) деган номи исбот бўла олади. Ал Форобий 870 йилда Сирдарё бўйидаги Арис дарёсининг Сирдарёга қуйиладиган ўлкасидаги Фороб шаҳрида туғилган. Абу Наср ўзи туғилиб ўсган Ўтрорда сабоқ олади. Кейинчалик билимини мукаммаллаштириш мақсадида шу пайтларда маданий марказ ҳисобланган Боғдодга боради. Билимга иштиёқманд, зийрак шогирд Форобий фан чашмаларини мустақил равишда, изланишлар орқали ҳам ўзлаштирган. У, айниқса, юнон фани ва фалсафасига, Аристотелнинг бой меросига астойдил ихлос қўйган. Шунинг учун ҳам ал Форобий “Иккинчи устоз” номига эга бўлган.

								Ўйланг!

							

						

					

					
						
							Ибн Сино таълимотини бугунги тиббиёт фанининг асоси деб айта оласизми?

					Абу Наср ал Форобий

				

			

		

		
			
				
					Абу Али ибн Сино

				Абу Наср ал Форобий ўз замонидаги фанларнинг барча соҳаларига, айниқса, математика, астрономия, физика, табиий фанларга оид кўп мерослар қолдирган. “Фанлар рўйхати” деган асарида шу давр фанларини катта бешта тармоққа ажратади: 1) тил таълимоти ва унинг бўлимлари; 2) мантиқ ва унинг бўлимлари; 3) математика ва унинг бўлимлари; 4) физика ва унинг бўлимлари, метафизика ва унинг бўлимлари; 5) фуқаролик фани ва унинг бўлимлари, ҳуқуқ фани ва дин фани. 

				Ал Форобийнинг математик ғоялари ва меросларидан Абул Вафо, Абу Али ибн Сино (Авиценна), Абу Райҳон Беруний, Умар Хайём каби шарқ алломалари билан бирга Рожер Бэкон, Леонардо да Винчи каби Европа олимлари ҳам унумли фойдаланганлар. 

				Абу Наср ал Форобийнинг фуқаролик, сиёсий, инсон, жамият ҳақидаги фикрлари “Фозил шаҳар аҳолисининг қарашлари тўғрисида”, “Фуқаролик сиёсат”, “Давлат арбобининг ҳикматли сўзлари” трактатларида ўрганилади. Гарчи мазкур трактатларнинг мавзулари ҳар хил бўлса-да, асосан битта мақсадга — инсон ва жамият муносабатларига, уларнинг такомиллашишига бағишланган. “Фозил шаҳар аҳолисининг қарашлари тўғрисида” трактатида ал Форобий Биринчи Шахсга қуйидагича таъриф беради: “... барча тирик мавжудотларнинг яшашдан дастлабки сабаби. Фақат шу шахс камчиликлардан ҳоли: бошқа барча тирик мавжудотларда – Ундан бошқасида — энг камида битта камчиликлар бор. Биринчи Шахсни оладиган бўлсак, у бундай камчиликларнинг барчасидан ҳоли, чунки унинг ҳаёти комилликка йўғрилган ҳамда дунёқарашда ҳам бошқа барчасидан фаол...”. Бундан лидерлик феноменига қизиқиш вужудга келади, ҳозирги дунёдаги ижтимоий тараққиётнинг муҳим масаласи сифатида сиёсий лидерликни англаш учун йўл очилади. 

				Олимнинг “Давлат арбобининг ҳикматли сўзлари” номли трак-татида шаҳарларни қандай бошқариш кераклиги тўғрисида, уларнинг 

							Изланинг!

							“Қозоғистон тарихи” фанидан ўзлаштирган билимингизга таянган ҳолда мажмуадаги ал Форобийнинг “Давлат арбобининг ҳикматли сўзлари” номли трактати бўйича эссе ёзинг.

						

					

				

				
					
						
							Аниқланг: 

							Гуруҳда ал Форобийнинг “Фозил шаҳар аҳолисининг қарашлари тўғрисида” трактати билан танишинг ҳамда у ердаги Биринчи раҳбар фазилатларини таҳлил қилинг.

								Ўйланг!

							

						

					

					
						
							Ал Форобийнинг “Иккинчи устоз” деб аталиши сабабини синфдошларингиз билан бирга таҳлил қилинг.

				яшнаши, ана шундай шаҳарларда яшовчи аҳоли турмушининг яхшиланишига ёрдамлашиш, уларни бахт йўлига йўналтиришга тааллуқли бўлган энг қадимги замон мутафаккирлари айтган кўпгина қоидаларни ўз ичига оладиган ҳикматли сўзлар берилган. 

				Ал Форобий, Ибн Сино, Беруний каби мутафаккирларнинг кўп соҳаларга бағишланган асарлари Марказий Осиёдаги Мусулмонлар цивилизациясининг дуру гавҳарлари ҳисобланадиган Маҳмуд Қошгарийнинг “Девони луғатит-турк”, Юсуф Балосоғунийнинг “Қутадғу билиг”, Аҳмад Югнакийнинг “Ҳақиқат армуғони”, Аҳмад Яссавийнинг “Девони Ҳикмат” каби тарихий асарлари пайдо бўлишига маълум даражада таъсир кўрсатган. 

				Ўрта асрларда яшаган яна бир таниқли шахслардан бири Юсуф Балосоғунийдир. У ижоди давомида инсоннинг жамиятдаги ўрни ва фаолиятини теран англашга интилиб, бекаму кўст жамият ҳақидаги ўзининг юксак фалсафий қарашларини дунёга келтирган. Балосоғунийнинг “Қутадғу билиг” номли достони “бўғрахон тили”да (турк тили) ёзилган бўлиб, ҳаётий тафаккур ёдгорлигидир. Достонда ақл-фаросат, билимдонлик каби инсонга хос қадриятлар барча нарсадан юқори қўйилади. 

				Марказий Осиёдаги мусулмон цивилизациясининг яна бир таниқли вакили —1029–1101 йилларда яшаган юртдошимиз Маҳмуд Кошгарийдир. М. Кошгарийнинг бизгача етиб келган “Девони луғатит-турк” асари туркий тиллар луғати ҳисобланади. Ушбу ажойиб қомусий асар 1072—1078 йилларда Боғдодда ёзилган.

				Исмоил Сомоний ва Ойшабиби мақбаралари

				Туркийлар даштининг асл фарзанди, буюк бобомиз Хожа Аҳмад Яссавий қозоқ халқининг қадимий маданияти тарихида алоҳида ўринга эга бўлган шахсдир. У ўзининг бутун куч-ғайратини эзгулик йўлига бағишлаб, барча туркий халқларни аҳилликка, озодаликка чақирди. XII асрда эски туркий тилининг ўғуз-қипчоқ лаҳжасида ёзилган Хожа Аҳмад Яссавийнинг “Девони ҳикмат” (“Донишмандлик китоби”) асари ноёб бадиий асардир. Яссавий ўз ҳикматларида ҳақиқатни ва ислом динининг афзалликларини тараннум ва тарғибот қилади.

				Меъморчилик санъати. Ўрта Осиёда ІХ—Х асрларда қурилган меъморчилик санъати ёдгорликлари бизгача кам сақланган. Бунга IX асрларда бунёд этилган кўп ёдгорликлар лойдан қурилгани сабабдир. Куйдирилган ғиштдан қурилган Сомонийлар даври ёдгорликлари эса яхши сақланган. Шулардан бири Бухоро шаҳридаги Исмоил Сомоний мақбарасидир. Варахша ва Афросиёб шаҳарларидаги меъморий ёдгорликлар ҳам яхши сақланган. X асрлардаги Ўрта Осиё меъморчилик санъати, асосан, масжид ва минораларни ўз ичига олади. Шулардан бири Бухоро шаҳридаги Қалиён масжиди ёнидаги минора 1127 йилда Қорахонийлар сулоласига мансуб Арслонхоннинг буйруғи асосида қурилган. Хоразм шаҳрида ХІ—ХІІІ асрларда қурилган бир неча меъморий ёдгорликлар сақланган. Улар: Бўронқалъа, Ноибқалъа, Қаватқалъа, шу билан бирга, Урганч шаҳридаги Фахриддин Розий мақбараси, Бухоро яқинидаги Роб-и-Малик карвон саройи Такаш Хоразмшоҳ дафн қилинган мақбаралардир. 

				Тасвирий санъат ҳам ривожланган, XV–XVII асрларда Самарқанд, Бухоро шаҳарларида китоб миниатюраси тараққий топган. Шу даврдаги Ўрта Осиё ўлкаси тарихида Бухородаги китоб миниатюраси ҳамда ёғоч ва тошга ўймакорлик йўли билан нақш солиш мактаби алоҳида ўрин эгаллаган. XIV аср охирларида — Амир Темур даврида Ўрта Осиёда шаҳарсозлик, суғориш тизимларини қуриш, карвон саройлар, мадрасалар, диний иншоотлар бунёд этишга алоҳида эътибор қаратилди. Улар орасида ана шу давр меъморларининг ажойиб маҳсули бўлмиш Туркистондаги Хожа Аҳмад Яссавий мақбараси ҳам бор. Мазкур мақбара Амир Темур буйруғи асосида қурилган, аммо қурилиш ишлари Улуғбек даврида ниҳоясига етказилган. Ўрта асрларга мансуб Ўрта Осиё маданияти жаҳон цивилизациясига баракали ҳисса қўшган.

								Билимингизни текширинг:

							

						

					

					
						
							1.	Ўрта асрлардаги Ўрта Осиё давлатларининг таниқли олим ва уламоларини атанг.

							2.	Шарқдаги меъморчилик санъатининг ўзига хос хусусиятлари нимада?

								Ўйланг!

							

						

					

					
						
							Тасвирий санъатнинг шарққа хос хусусиятлари қандай?

				ЎРТА АСРЛАР ТАРИХИ БЎЙИЧА ТЕСТ САВОЛЛАРИ 

				1.	Ҳижрат сўзининг маъноси:

					а)	элчилик;	

					б)	кўчиш;	

					в)	ўринбосар;	

					г)	ислом динининг ғалабаси.

				2.	Маккаликлар ва мадиналиклар ўртасидаги биринчи жанг қаерда бўлиб ўтган? 

					а)	Макка ёнида;

					б)	Мадина ёнида;

					в)	Бадр ёнида;

					г)	Ухуд ёнида.

				3.	Тўртинчи “тақво халифаси”ни атанг:

					а)	Абу Бакр;	

					б)	Усмон;

					в)	Али;

					г)	Умар.

				4.	Араб халифалигида энг биринчи монархиявий ҳокимият қайси сулола 	даврида шаклланган? 

					а)	омейялар;

					б)	аббосийлар;

					в)	фотимийлар;

					г)	зайдитлар;

				5.	Салбчилар давлатларининг Яқин Шарқдаги сиёсий аҳволга таъсири	қандай бўлган? 

					а)	салбчилар Яқин Шарқдаги сиёсий аҳволни тўлалигича ўз қўл остиларида 	ушлаган;

					б)	салбчилар мусулмон давлатларига ўз ҳукмронлигини ўтказган;

					в)	салбчилар мусулмонларни бир-бирларига қарши қўйганлар; 

					г)	салбчиларнинг кичик давлатлари Яқин Шарқда муҳим сиёсий омил бўла 	олмаган.

				6.	1203 йилда бўлган жангда Темучин қўшинлари кимларни кучли мағлубиятга 	учратди?

					а)	меркитларни; 

					б)	татарларни;

				 в)	керейитларни;

				 г)	танғутларни.

				7.	Чингизхон давлатида ҳарбий ҳокимият билан фуқаролик ҳокимиятининг 	ўзаро муносабати қандай бўлган? 

					а)	фуқаролик ҳокимият махсус амалдорлар, ҳарбий ҳокимият эса қўмондонлар 	қўли остида бўлган;

					б)	фуқаролик ҳокимият маъмурий аппарат қўлида, ҳарбий ҳокимият эса 	амалдорлар қўлида бўлган; 

					в)	фуқаролик ҳокимият вакиллари ҳарбий ишларни ҳам бошқарган;

					г)	ҳарбий қўмондонлар фуқаролик ишлари билан ҳам шуғулланганлар.

				8. Мўғуллар Цзинь империясини тўла-тўкис қачон тор-мор қилган? 

					а)	1211 йилда; 

					б)	1227 йилда; 

					в)	1233 йилда; 

					г)	1234 йилда.

				9.	Мўғуллар тарихида 1227 йилда қандай воқеалар содир бўлган?

					а)	Чингизхон Хоразм давлатини тўлалигича босиб олган;

					б)	Ўрта Осиёдаги асосий шаҳарлар учун жанглар олиб борилган;

					в)	Хоразм шоҳи қўлга олинади;

					г)	Мўғуллар империясининг хони Чингизхон оламдан ўтади. 

				10.	Мўғуллар армиясида гвардия нима деб аталган? 

					а)	нўён;

					б)	навкар;

					в)	барунғар;

					г)	кешиктен.

				11.	Мўғул қўшинларининг асосий тури:

					а)	пиёда аскарлар;

					б)	гоплитлар;

					в)	оғир қуролланган пиёда аскарлар;

					г)	отли аскарлар.

				12.	Чингизхоннинг диний сиёсати қандай бўлган? 

					а)	қўл остидаги халқларга диний эркинликлар берилган;

					б)	қўл остидаги халқларнинг ўз динларига эркин сиғиниши тақиқланган; 

					в)	мўғул империясидаги барча халқлар учун ягона дин жорий этилган;

					г)	Чингизхон дин масалалари билан мутлақо шуғулланмаган. 

				13.	Чингизхон ташкил этган империя туфайли ўрин эгаллаган ўзига хос 	глобализациянинг қандай салбий таъсирлари бўлган? 

					а)	Хитойдан Европага вабо касали тарқалган;

					б)	танғут халқи қирилиб кетган;

					в)	шарққа ғарбдан моддийликка асосланган салбий қадриятлар тарқалган;

					г)	мўғул халқи ўз анъаналаридан ажралиб қолган.

				14.	Ўрта асрларда Хитойда энг кучли марказлашган давлат:

					а)	Суй империяси;

					б)	Сун империяси;

					в)	Тан империяс;

					г)	Цзинь империяси.

				15.	Ўрта асрларда Японияда шаклланган энг биринчи сегунат:

					а)	Минамото сегунати;

					б)	Тайра сегунати;

					в)	Асикага сегунати;

					г)	Токугава сегунати.

				16.	Усмонлилар давлатига асос солган қабила:

					а)	Ўғузлар

					б)	Салжуқийлар

					в)	Қайилар

					г)	Қанғлилар

				17.	Ғазоват урушининг аҳамияти:

					а)	дин йўлидаги уруш;

					б)	озодлик йўлидаги уруш;

					в)	ер учун уруш;

					г)	босқинчилар уруши.

				18.	Буюк Ипак йўлининг шаклланишига қайси хитой саёҳатчисининг ғарбга 	саёҳатлари таъсир қилган? 

					а)	сима Цянь;

					б)	чжан Цянь;

					в)	сюань Цзянь;

					г)	ян Цзянь.

				19.	Туркийлар даврида Ипак йўли бўйлаб савдо-сотиқ ишларини асосан қайси 	халқлар олиб борган? 

					а)	туркийлар;

					б)	суғдийлар;

					в)	византияликлар;

					г)	хитойликлар.

				20.	Ўрта асрларда Шарқда қандай цивилизациялашган минтақалар бўлган?

					а)	мусулмонлар цивилизацияси, ҳинд цивилизацияси ва Узоқ Шарқ 	цивилизациси;

					б)	араб цивилизацияси, хитой цивилизациси, туркий халқлар цивилизацияси;

					в)	форс цивилизацияси, япон цивилизацияси, ҳинд цивилизацияси;

					г)	Марказий Осиё цивилизацияси, Евросиё цивилизацияси, Яқин Шарқ 	цивилизацияси.

				21.	Ўрта асрларда Хитойда тарқалган динлар:

					а)	буддизм, конфуцизм ва даосизм;

					б)	конфуцизм, даосизм, легизм;

					в)	конфуцизм ва даосизм;

					г)	буддизм ва даосизм.

				22.	Ўрта асрларда Аҳолининг Буюк кўчишига туртки берган Осиёдан чиққан 	кўчманчилар:

					а)	вандаллар;

					б)	остготлар;

					в)	франклар;

					г)	ҳунлар.

				23.	Франк давлатининг асосчиси:

					а)	Карл Мартелл;

					б)	Гуго Капетта;

					в)	Хлодвиг;

					г)	Буюк Карл.

				24.	Константинополь шаҳридаги Византия меъморчилигининг ажойиб ёдгор-	лиги — ибодатхона:

					а)	Каъба;

					б)	Авлиё София;

					в)	Василий Блаженний;

					г)	Пантеон.

				25. Юстиниан ҳукмронлик қилган йиллар:

					а)	524—566 йй;

					б)	527—565 йй;

					в)	527—564 йй;

					г)	523—565 йй.

				26.	Варяглар князи Рюрикнинг Новгородга князь бўлиш учун таклиф қилинган 	йили:

					а)	862 йил;

					б)	882 йил;

					в)	907 йил;

					г)	988 йил.

				27.	Русь давлати христиан динини қабул қилиб олган:

					а)	Александрия Папасидан;

					б)	Иерусалим Патриархидан;

					в)	Константинополь Патриархидан;

					г)	Рим Папасидан.

				28.	Ҳарбий хизмат ўтагани учун бериладиган ер мулки:

					а)	обет;

					б)	феод;

					в)	оброк;

					г)	титул.

				29. Деҳқонларнинг ўз хўжайинларига озиқ-овқат ёки пул билан тизимли турда 	тўлайдиган мажбуриятлари:

					а)	солиқ;

					б)	оброк;

					в)	жарна;

					г)	жарима;

				30. Барча диндорлар кирган гуруҳ:

					а)	рицарлар;

					б)	савдогарлар;

					в)	деҳқонлар;

					г)	диндорлар.

				31.	Сословия деб нимага айтилади?

					а)	бир неча қабилалар уюшмаси;

					б)	ҳуқуқ ва мажбуриятлари бир хил бўлган кишиларнинг катта гуруҳи;

					в)	императорлар ва қироллар иттифоқи;

					г)	ҳунармандлар иттифоқи.

				32.	Шаҳарда бир йил, бир кун яшаган одам —

					а)	эркинликка эга бўлган;

					б)	хўжайин танлаш ҳуқуқига эга бўлган;

					в)	ҳунармандчиликнинг бир турини эгаллаган;

					г)	хартия тайинлаган қоидаларга бўйсунган.

				33.	Товар хўжалиги:

					а)	армияда хизмат қилгани учун бериладиган хўжалик;

					б)	ҳунарманд устахонаси;

					в)	маҳсулот сотиш учун бозорга чиқарилиб, пул орқали айирбошланадиган 	хўжалик;

					г)	ўзлари истеъмол қилиши учун ишлаб чиқариладиган хўжалик.

				34.	Биринчи салб юриши бошланган йил:

					а)	1095 йил;

					б)	1096 йил;

					в)	1097 йил;

					г)	1098 йил.

				35.	Биринчи салб юришини уюштирган Рим Папаси:

					а)	Урбан ІІ;

					б)	Инокентий ІІІ;

					в)	Людовик ІХ;	

					г)	Григорий VІІ.

				36.	1358 йилда рўй берган воқеа:

					а)	Франция билан Англия ўртасида шартнома тузилган;

					б)	Пуатье остонасида жанг;

					в)	Жакерия қўзғолони;

					в)	Англиядаги деҳқонлар қўзғолони.

				37.	1381 йилда рўй берган воқеа:

					а)	Фландрия соҳилидаги Слейс остонасидаги жанг;

					б)	Крейси остонасидаги жанг;

					в)	Уот Тайлер қўзғолони;

					г)	Франциядаги деҳқонлар қўзғолони.

				38.	Юзйиллик урушнинг Франция учун сабаблари:

					а)	Англиядан Аквитанияни тортиб олиш;

					б)	Шимолий Америка ҳудудларини босиб олиш;

					в)	Англиянинг бир қисмини босиб олиш;

					г)	Англияга қарз қайтаришдан бўйин товлаш.

				39.	XV асрда Англияга қарши озодлик курашини бошлаган қирол:

					а)	Жанна д’Арк;	

					б)	Карл VII;

					в)	Гильом Каль;

					г)	Эдуард III.

				40.	Франциянинг бирлашиши ниҳоясига етган давр:

					а)	XV аср охири;

					б)	XIV аср боши;

					в)	XVII аср охири;

					г)	XVI аср охири.

				41.	XIV асрда Англия парламентидаги икки палата:

					а)	сенат, жамоалар палатаси;

					б)	дума, мажлис;

					в)	лордлар, вакиллар палатаси;

					г)	лордлар, жамоалар палатаси.

				42.	Францияда Жакерия қўзғолони бўлган йил:

					а)	1358 йил;

					б)	1302 йил;

					в)	1376 йил;

					г)	1339 йил.

				43.	Юзйиллик урушда иштирок этган давлатлар:

					а)	Англия ва Франция;

					б)	Франция ва Польша;

					в)	Германия ва Россия;

					г)	Англия ва Германия.

				44.	Францияда давлат тили сифатида француз тилини жорий қилган қирол:

					а)	Людовик ХІ;

					б)	Франциск І;

					в)	Ришелье;

					г)	Людовик ХVІ.

				45.	Ўрта асрларда кўпчиликни ташкил қилган ижтимоий гуруҳ:

					а)	шаҳарликлар;	

					б)	деҳқонлар;

					в)	ҳунармандлар;

					г)	чўпонлар.

				46.	Европадаги абсолютизм қайси асрда ўзинингг тўла ривожланиш даражасига	етган? 

					а)	XV аср;

					б)	XVI аср;

					в)	XVII аср;

					г)	XVIII аср.

				47.	Абсолютизмнинг асосий белгилари:

					а)	феодал тарқоқликни кучайтириш;

					б)	ҳокимиятни сайланган ташкилотларга бериш;

					в)	чет ҳудудларни қўшиб олиш;

					г)	феодал оқсуякларнинг мустақиллигини сақлаш.

				48.	XV асрда Ғарбий ер шарини кашф қилган ким?

					а)	Х. Колумб;

					б)	Ж. Кук;

					в)	А. Веспуччи;

					г)	Марко Поло.

				49.	XVI асрда ерни биринчи бўлиб айланиб чиққан ким?

					а)	Х. Колумб;

					б)	Ф. Магеллан; 

					в)	Р. Скотт;

				 г)	Васко да Гама.

				50.	Маърифатпарвар испан ёзувчиси Мигель де Сервантеснинг машҳур романи:

					а)	Дон Кихот;

					б)	Дон Жуан; 

					в)	Утопия ороли;

					г)	Гамлет.

				51.	Жаконданинг (Мона Лиза) муаллифи:

					a)	Леонардо да Винчи;

					б)	Рембрандт;

					в)	Дюрер;

					г)	Рафаэль.

				52.	“Маърифатпарвар” сўзининг маъноси:

					а)	художўйлик;

					б)	одамгарчилик;

					в)	табиий;

					г)	ҳайвонсифат.

				53.	Маърифатпарварликка хос дунёқарашлар илк бор шаклланган давлат:

					а)	Нидерландия;

					б)	Германия;

					в)	Италия;

					г)	Франция.

				54.	Католик динига қарши таълимотни тарғибот қилувчилар:

					а)	индульгенция;

					б)	инквизиция;

					в)	еретик;

					г)	аутодафе.

				55.	Черковларнинг гуноҳни кечириш тўғрисидаги махсус грамоталари:

					а)	индульгенция;

					б)	анафема;

					в)	буйна;

					г)	инквизиция;

				56.	Германиядаги ислоҳотлар раҳбари:

					а)	Мартин Лютер;

					б)	Жан Кальвин;

					в)	Ян Жижка;

					г)	Ян Гус.

				57.	Христиан динининг асосий китоби:

					а)	Қуръон;

					б)	Инжил;

					в)	Таврот;

					г)	Эски васиятлар.

				58.	1600 йилда черков суди Жордано Брунони:

					а)	дорга осган;

					б)	оқлаган;

					в)	афв қилган;

					г)	оловда куйдирган.

				59.	Ўрта асрлардаги астрономия ва кимё фанларини мукаммаллаштириб 	тўплашга таъсир кўрсатган фан соҳалари:

					а)	география ва тарих;

					б)	диний таълим ва санъатшунослик;

					в)	ботаника ва биология;

					г)	астрология ва алкимё.

				60.	Ғарбий Европада ХІІ—ХІІІ асрларда университетларда ўқув қайси тилда 	олиб борилган?

					а)	француз;

					б)	немис;

					в)	инглиз;

					г)	лотин.

